
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 29, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ, ᐱᒋᐊᕐᓂᐊᓕᖅᑎᓪᓗᑕ ᒥᔅᑕ ᖃᐃᕐᓂᖅ, ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᖅᑭᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ. ᐃᓄᐃᓪᓗ ᑕᐅᑐᒃᑐᑦ ᓈᓚᑦᑐᑦ ᓈᓚᐅᑎᒃᑯᑦ 

ᑐᙵᓱᒋᑦᓯ. ᐃᖅᑲᐃᑎᑐᐃᓐᓇᕐᓗᓯ ᐃᑲᔪᖅᑕᐅᒋᐊᖃᕈᕕᑦ ᐃᑲᔪᖅᑕᐅᔪᓐᓇᑦᓯᐊᖅᑐᑎᑦ. ᐃᑲᔪᖅᑕᐅᔪᓐᓇᖅᐳᑎᑦ 

ᐊᓯᖕᓄᑦ ᐃᑲᔪᖅᑕᐅᒋᐊᖃᖅᑐᒋᒍᕕᑦ ᑭᒃᑯᑐᐃᓐᓇᖅᑎᑐᑦ ᓯᓚᑦᑐᓂᐊᖅᐳᑎᑦ. ᓯᕘᕋᔪᓐᓃᕐᓗᑎᑦ 

ᓯᕘᖃᑦᑕᓚᐅᕋᓗᐊᕐᓗᑎᑦ.  

 

ᑲᑎᒪᔾᔪᑎᓂᑦ 2. ᒥᓂᔅᑕᐃ ᐅᖃᐅᓯᔅᓴᖏᑦ. ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 479 - 6(2): ᑲᓇᑕᒥ ᑲᑐᔾᔨᖃᑎᒌᑦ ᑲᑎᒪᔨᖏᑦ 2024 (ᐸ. ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᑕᐅᑐᑦᑐᑦ ᐊᒻᒪ ᑐᓵᔪᑦ (ᑐᓵᔨᑎᒍᑦ): ᑐᓴᖅᑎᑦᓯᕗᖓ ᑲᑎᒪᔨᐅᖃᑎᓐᓂᑦ ᑲᑐᔾᔨᖃᑎᒌᑦ 

ᕼᐊᓕᐹᒃᔅᒥ ᑲᑎᒪᕐᔪᐊᕐᓂᕆᓚᐅᖅᑕᖏᑦ ᔪᓚᐃ 15-17−ᒧᑦ, ᑖᓐᓇ ᐊᕐᕌᒍᑕᒫᖅᓯᐅᑏᑦ.  

 

ᓯᕗᓕᖅᑎᐅᔪᑦ ᐊᐅᔭᒃᑯᑦ ᑲᑎᒪᓲᖑᕗᑦ ᓯᕗᓕᖅᑏᑦ ᑲᓇᑕᒥ ᑲᑐᔾᔨᖃᑎᒌᒋᐊᖅᖢᑎᒃ ᐱᓕᕆᓗᑎᑦ. ᐊᔾᔨᐅᙱᑦᑐᒥᒃ 

ᐱᓂᐊᕐᓂᖃᓚᐅᖅᐳᒍᑦ ᐊᕐᕌᒍᒥ ᐱᖓᓲᓕᓚᐅᕐᒪᑕ ᓄᓇᖃᖅᑳᖅᑑᔪᑦ ᓯᕗᓕᖅᑏᑦ, ᒫᓂᑑᐸᒥ ᓯᕗᓕᖅᑏᑦ ᑭᓄ, 

ᓄᓇᑦᓯᐊᕐᓗ ᓯᕗᓕᖅᑎᖓ ᓯᒻᓴᓐ, ᐅᕙᖓᓗ. ᑖᓐᓇ ᑕᑯᑎᑦᓯᓪᓗᐊᖅᐳᖅ ᐱᕚᓪᓕᖅᓯᒪᓂᖏᑦ ᓄᓇᖃᖅᑳᖅᑐᑦ 

ᑲᓇᑕᓗᑦᑖᕐᒥ.  

 

ᐅᖃᖅᑎᑦᓯᔩ, ᐊᒻᒪ ᐱᒻᒪᕆᐅᒋᕗᖅ ᐅᖃᕆᐊᒥᒃ ᐊᕐᕌᒍᒋᔭᑦᑎᓐᓂ ᐅᖃᐅᓯᖃᕈᓘᔭᓚᐅᕋᑦᑕ ᐅᑭᐅᖅᑕᖅᑑᑉ 

ᓇᒻᒥᓂᕆᔭᑦᑎᓐᓂ ᓴᐳᔾᔭᐅᓯᒪᒋᐊᖃᕐᓂᖓᓂᒃ. ᓯᕗᓕᖅᑎᐅᖃᑎᒃᑲ ᐅᑭᐅᖅᑕᖅᑐᒥ ᓄᓇᑦᓯᐊᒥ, ᔫᑳᓐᒥᓗ, 

ᐱᖓᓲᓗᑕ ᐊᑕᐅᓯᕐᒥᑦ ᓂᐱᖃᖁᓪᓗᑕ ᐊᑦᑐᐃᔪᒥᒃ ᒐᕙᒪᖃᑦᑎᐅᓂᑦᑎᓐᓂ. 

 

ᐅᖃᖅᑎᑦᓯᔩ, ᓯᕗᓕᖅᑎᐅᑉᓗᑕ ᐊᖏᖃᑎᒌᓚᐅᖅᐳᒍᑦ ᐊᕕᑦᑐᖅᓯᒪᓂᐅᔪᐃᑦ ᐅᑭᐅᖅᑕᖅᑐᕐᓗ ᐱᒻᒪᕆᐅᒻᒪᑕ 

ᑲᑐᔾᔨᖃᑎᒌᑦᑎᐊᕆᐊᒧᑦ ᑲᓇᑕᐅᑉ ᓴᐳᔾᔭᐅᓂᑦᓴᖓᓄᑦ ᓲᖑᓇᓱᑦᑐᑦ ᓯᓚᑎᑦᑏᓐᓃᑦᑐᑦ ᐱᓪᓗᒋᑦ ᐃᑲᔪᖅᑕᐅᕕᒋᓪᓗ 

ᐊᔾᔨᐅᙱᑦᑐᑦ ᔭᕕᕋᔭᑦᓴᐃᑦ ᓇᕐᕚᖅᑕᐅᑦᓴᐃᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ ᓴᐳᔾᔭᐅᓯᒪᑦᓯᐊᖁᓪᓗᒋᑦ 

ᐃᖏᕐᕋᕕᒋᕙᑦᑕᕗᑦ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩᑦ, ᒫᓐᓇᓗ ᐱᕕᖃᕈᒪᕗᖓ ᖁᔭᓐᓇᒦᕈᒪᓪᓗᒍ ᐹᑦᑐᕆᒃ ᕗᑦᑳᒃ ᑕᕝᕙᓂ ᐃᒡᓗᒦᖃᑕᐅᔪᖅ 

ᐃᓕᓴᐃᔨᐅᑉᓗᓂ ᐃᓕᒌᑦ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᓕᒻᒪᑦᓴᓂᕐᒧᑦ ᐃᖃᓗᓐᓂ. ᑖᓐᓇ ᑐᓂᔭᐅᔪᖅ 20−ᖓᓐᓂᒃ 

ᑲᑐᔾᔨᖃᑎᒌᓐᓄᑦ ᑎᑎᕋᓕᒻᒪᔅᓴᓂᕐᒧᑦ ᑐᓂᕐᕈᓯᐊᖑᔪᓄᑦ ᓄᓇᕗᒻᒥ.  

 

ᒥᔅᑕ ᕗᑦᑳᖅ ᐱᓕᕆᔅᓲᔭᐃᓐᓇᖅᓯᒪᓕᖅᐳᖅ ᐅᑭᐅᑦ ᒪᕐᕉᒃ ᑎᑎᕋᓕᒻᒪᑦᓴᓂᕐᒧᑦ ᑎᒍᔭᐅᓯᒪᕙᑦᑐᑦ ᓄᓇᕗᒻᒥᐅᓂᒃ. 

ᐹᑐᕆᒃ ᐅᓪᓗᑦ ᓯᑕᒪᓄᑦ ᐋᖅᑭᒋᐊᕐᕕᒻᒥ ᐱᓕᕆᕙᓚᐅᖅᐳᖅ ᐊᒻᒪᓗ ᐱᖓᓱᓄᑦ ᐱᓇᓱᐊᕈᓯᕐᓄᑦ ᐊᕐᓇᐃᑦ 

ᑎᒍᔭᐅᒪᕕᖓᓐᓂ ᐃᓕᓐᓂᒥᐊᖃᑎᒋᕙᑦᑐᒋᑦ ᐊᑐᓂ. ᑖᓐᓇ ᒥᔅᑕ ᕗᑦᑳᒃ ᐱᓕᕆᔅᓴᐃᓐᓇᖃᑦᑕᖅᐳᖅ 

ᐅᑕᖅᑭᕕᒃᑯᓐᓂᑦ ᓄᓇᓕᒻᒥᓪᓘᓐᓃᑦ. ᐋᒡᒎᔅᓯ 2024 ᐋᓐᓂᑎᐅᕆᔪ ᓯᕗᓕᖅᑎᖓ ᑕᒃ ᐳᐊᑦ ᑲᑐᔾᔨᖃᑎᒌᓐᓂᒃ 

ᓯᕗᓕᖅᑎᑦ ᐊᓐᑎᐅᕆᔪ ᑐᙵᓱᑦᑎᑎᓛᕐᒪᑕ ᑲᓇᑕᐅᑉ ᓯᕗᓕᖅᑎᖏᓐᓂ ᔪᓚᐃ 21−23-ᒧᑦ, 2025−ᒥ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 480 - 6(2): ᐃᓕᓐᓂᐊᓕᓐᖏᑦᑐᓄᑦ ᐃᓕᓴᐃᔨᒥᒃ ᐅᐱᒍᓱᓐᓂᖅ ᐅᓪᓗᖓ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᓪᓗᒃᑯᑦ ᑲᑎᒪᔨᐅᖃᑎᓕᒫᕗᑦ 

ᑕᕝᕙᓃᖃᑎᕗᓪᓗ ᐊᒻᒪ ᓄᓇᕘᒦᑦᑐᓕᒫᑦ. 

 

ᐅᖃᖅᑎᑦᓯᔩ, ᓄᑕᖅᑲᑦ ᓇᒡᓕᒍᓱᒍᓐᓇᕐᓂᖏᓐᓂᒃ, ᓴᐱᓕᖅᓴᕋᐃᙱᓐᓂᖏᓐᓂᒃ, ᐊᒻᒪ ᐱᕈᖅᐸᓪᓕᐊᓪᓗᑎᒃ 

ᐃᓕᓐᓂᐊᖏᓐᓇᖅᐸᒃᑎᓪᓗᒋᑦ  ᐃᑲᔪᖅᓯᖅᑕᐅᕙᖕᒪᑕ ᓯᕗᓂᒃᓴᖏᓐᓂᒃ ᓯᕗᓕᖅᑎᙳᕐᓂᕐᒧᑦ ᐊᒻᒪ ᑖᒃᑯᐊ 

ᓇᖕᒥᓂᖅ ᓯᕗᓂᒃᓴᒥᓂᒃ ᐸᖅᑭᔪᓐᓇᖅᓯᕙᖦᖢᑎᒃ.   

 

ᐃᓱᒪᒋᓪᓗᒋᑦ ᐱᕐᔪᐊᖑᓂᖏᑦ ᓄᑕᖅᑲᓂᒃ ᐸᖅᑭᔨᐅᔪᑦ ᐃᖅᑲᓇᐃᔭᖅᑎᑦ ᐊᒃᓱᕈᖅᖢᑎᒡᓗ ᐱᓕᕆᖃᑦᑕᕐᓂᖏᑦ 

ᕿᑐᕐᖓᑦᑎᓐᓄᑦ, ᐅᐱᒍᓱᒃᐳᖓ ᓇᓗᓇᐃᖅᓯᔪᓐᓇᕋᒪ ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔨᓄᑦ ᖁᔭᓕᓐᓇᖅ ᐅᓪᓗᖅ 

ᐊᕐᕌᒍᑕᒫᑦ ᐱᓕᕆᐊᖑᖃᑦᑕᕐᓂᐊᕐᒪᑦ ᑭᖑᓪᓕᖅᐹᒥ ᐊᐃᑉᐹᒃᑯᑦ ᐅᑐᐱᕆᒥ − ᐅᓪᓗᒥ ᐱᒋᐊᕐᓗᒍ.  

 

ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔨᓄᑦ ᐅᐱᒍᓱᖕᓂᕐᒧᑦ ᐅᓪᓗᖅ ᐱᕕᒃᓴᐅᕗᖅ ᐃᓕᓴᖅᓯᔾᔪᑕᐅᓗᓂ 

ᖁᕕᐊᓲᑕᐅᓗᓂᓗ ᐊᔪᙱᓐᓂᕆᔭᐅᔪᑦ, ᐆᒻᒪᕆᖕᓂᖅ ᐊᒻᒪ ᐃᓱᒪᑐᔫᓂᕐᒥᒃ ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔨᕗᑦ 

ᐱᓕᕆᐊᒥᓄᑦ ᓇᒃᓴᖃᑦᑕᖅᑕᖏᓐᓂᒃ.  

 

ᓄᓇᕗᓕᒫᒥ, ᐃᓕᓐᓂᐊᕐᓂᓕᕆᔨᒃᑯᑦ ᓇᒃᓯᐅᔾᔨᓯᒪᔪᑦ ᖁᔭᓕᔾᔪᑎᓂᒃ ᐴᖅᑲᖅᓯᒪᔪᓂᒃ ᐃᓕᓴᕆᔭᐅᓯᒪᔪᓄᑦ 

ᐸᐃᕆᕝᕕᖕᓄᑦ ᐃᓕᓐᓂᐊᕆᐅᖅᓴᕕᖕᓄᓪᓗ, ᑕᑯᖅᑯᑎᓪᓗᑎᒍᑦ ᐊᒃᓱᕈᖃᑦᑕᕐᓂᖏᑦ ᓱᕙᓕᑭᐊᙱᒻᒪᑕ ᐊᒻᒪ 

ᐊᒃᓱᕉᑎᒌᓐᓇᖅᑕᖏᑦ ᐅᑭᐅᑭᓛᓄᑦ ᓯᕗᓕᖅᑎᒃᓴᓕᐅᕐᒪᑕ ᖁᔭᓕᔭᕗᑦ ᐊᒃᓱᐊᓗᒃ. 

 

ᐅᖃᖅᑎᑦᑎᔩ, ᐱᓕᕆᕐᔪᐊᖅᓯᒪᕗᒍᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ ᐸᐃᕆᕝᕕᖕᓄᑦ ᓄᓇᕗᒻᒥ. 

ᖃᐅᔨᒪᑎᑦᑎᑦᑎᐊᖅᑐᒍᑦ ᐱᔪᓐᓇᐅᑎᖃᖅᑐᓕᒫᑦ ᐱᓕᕆᕝᕖᑦ ᐊᑐᒐᒃᓴᖃᕐᓗᑎᒃ ᐱᔭᕆᐊᖃᖅᑕᖏᓐᓂ ᐋᖅᑭᒃᓯᓗᑎᒃ 

ᐃᓚᐅᑎᑦᑎᓂᕐᓂ ᐱᙳᐊᕐᓂᕐᒧᑦ−ᑐᙵᕕᓕᖕᓂ ᐱᓕᕆᐊᒃᓴᓕᕆᓂᕐᓂ ᑐᙵᕕᖃᕐᓗᑎᒃ ᐃᓄᐃᑦ ᐃᓕᖅᑯᓯᖏᓐᓂ.  

 

ᐊᑐᓕᖅᑎᑦᑎᓚᐅᕆᕗᒍᑦ ᑮᓇᐅᔾᔭᒃᓵᓄᑦ ᐊᑭᓂᒃ ᐊᒻᒪ ᐅᑭᐅᖅᑕᖅᑐᒦᒍᑎᖃᖅᖢᑕ, ᓇᓗᓇᐃᖅᓯᓪᓗᑎᒃ 

ᐱᒻᒪᕆᐅᓂᖓᓂᒃ ᐃᓕᓴᐃᔨᑦᑕ ᐱᐅᓯᒋᐊᖅᓯᒪᔪᒃᑯᑦ ᐊᑭᓕᖅᑕᐅᔾᔪᑎᓂᒃ ᐊᒻᒪ ᑲᔪᖏᖅᓴᐃᔾᔪᑎᓂᒃ. 

 

ᐅᖃᖅᑏ, ᑕᒪᓐᓇ ᐃᓕᓴᐃᔨᓂᒃ ᐅᓪᓗᒥᐅᔪᖅ ᐱᑐᐃᓐᓇᙱᑦᑐᖅ. ᐱᓕᕆᐊᖃᕐᓂᖅ ᐃᖅᑲᓇᐃᔮᕆᓪᓗᒍ 

ᓄᑕᖅᑭᕆᓂᖅ ᖁᕕᐊᓇᖅᑐᐊᓗᒃ, ᐃᓱᒪᑐᓐᓇᖅᑐᖅ, ᐊᒻᒪ ᑐᕌᒐᖃᐅᕐᓂᖓᓄᑦ ᐱᕚᓪᓕᕈᑎᒃᓴᖃᐅᖅᑐᖅ. 

ᑎᓕᐅᖅᐸᒃᑲ ᓄᓇᕗᒻᒥᐅᑦ ᐃᓱᒪᒃᓴᖅᓯᐅᖁᓪᓗᒋᑦ ᓯᕗᓂᒃᓴᒥᒃ ᑕᒪᑐᒧᖓ ᖁᕕᐊᓇᖅᑐᒧᑦ ᐱᓕᕆᐊᖑᕙᒃᑐᒧᑦ.  

 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓕᓴᐃᔩᑦ ᐃᓚᖏᑦ ᐃᓕᓴᕆᔭᐅᕙᙱᒻᒪᑕ ᓄᓇᑦᑎᓐᓂ. ᐅᓪᓗᒥ, ᐃᓕᓴᖅᓯᕗᒍᑦ 

ᐃᑲᔪᖅᑐᐃᕙᖕᓂᖏᓐᓂᒃ ᐃᓕᓐᓂᐊᖅᑎᖁᑎᑦᑎᓐᓄᑦ ᐃᓚᖏᓐᓄᓪᓗ ᐱᓕᕆᐊᖃᓪᓗᐊᑕᖅᐸᖕᓂᖏᓐᓄᓪᓗ 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒃᓱᐃᕙᓪᓕᐊᓂᕐᒥᒃ ᑮᓇᐅᔭᓕᐅᕋᓱᖕᓂᕐᒧᑦ ᐊᔪᖅᓴᕈᓐᓃᖅᐸᓪᓕᐊᓂᕐᒥᒃ ᐊᔪᖅᑎᑦᑎᙱᖦᖢᑎᒃ ᐊᒥᓲᓂᖅᓴᓂᒃ 

ᓄᓇᕗᒻᒥ ᐃᓚᒌᓂᒃ ᐃᖅᑲᓇᐃᔭᕈᓐᓇᕐᓂᕐᒥᒃ, ᐱᓇᔪᖕᓂᕐᒥᒃ ᐃᓕᓐᓂᐊᕐᓂᕐᒥᒃ, ᐊᒥᓱᒃᑲᓐᓂᕐᓂᒡᓗ.  

 

ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᓕᒫᑦ ᖁᕕᐊᓲᑎᖃᖃᑎᒋᔪᒪᓪᓗᒋᑦ ᑖᒃᑯᓂᖓ ᐃᓕᓴᐃᔨᓂᒃ 

ᐊᑑᑎᖃᒻᒪᕆᑦᑐᓂᒃ ᓴᓇᓂᕐᒥᒃ ᓯᕗᓂᒃᓴᑦᑎᐊᕙᒻᒥᒃ ᓄᓇᕗᒻᒧᑦ. ᖁᐊᓇ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ 481 - 6(2): ᑐᓴᒐᒃᓴᖅ 6-ᓂᑦ ᖃᖓᑕᓲᒃᑯᕕᓐᓂ ᐅᑕᖅᑭᕖᑦ (ᑕ. ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᕕᖃᕐᓂᓐᓂ ᑐᓴᖅᑎᑦᓯᒋᐊᕈᒪᒐᒪ 

ᖃᖓᑕᔫᒃᑯᕕᓐᓂ ᐅᑕᖅᑭᕕᑦᓴᐃᑦ ᒥᑦᓵᓄᑦ ᓄᓇᓕᖏᓐᓂ ᖁᕐᓗᖅᑑᖅ, ᓇᐅᔮᑦ, ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ, ᑭᒻᒥᕈᑦ 

ᑲᖏᖅᖠᓂᕐᒥᓗ. 

 

ᐊᑕᖏᖅᑐᒋᑦ ᐱᖓᓲᔪᖅᑐᑦ ᓴᓇᔭᐃᑦ ᓯᕗᒧᒋᐊᕈᑕᐅᓯᒪᓪᓚᕆᑦᑐᑦ ᐊᕐᕌᒎᓯᒪᔪᒥ, ᖁᕕᐊᑦᑐᖓᓗ ᐅᖃᕈᓐᓇᕋᒪ 

ᐅᑕᖅᑭᕕᑦᓴᐃᑦ ᖁᕐᓗᖅᑑᒥ, ᓇᐅᔮᓂ, ᐃᒡᓗᓕᒑᕐᔪᒻᒥ, ᑎᑭᕋᕐᔪᐊᒥ ᑭᒻᒥᕈᒻᒥᓗ ᐱᔭᕇᖅᑕᐅᓂᐅᓴᓕᕐᖓᑕ 

ᓂᕆᐅᓇᖅᑐᓂᓗ ᒪᑐᐃᖅᑕᐅᒐᔭᕐᓂᖏᓐᓂᒃ ᐊᐅᓪᓚᖃᑦᑕᕆᐊᓕᓐᓄᑦ ᑕᕝᕙᓂ ᐊᕐᕌᒎᑉ ᐅᓪᓗᖅᓯᐅᑎᑦ ᓄᙳᐊᓂ. 

 

ᐅᖃᖅᑎᑦᑎᔩ, ᐃᑭᒪᓂᐊᖅᑐᓄᑦ ᐊᑕᖅᑭᕕᒃ ᐊᕕᑦᑐᖅᓯᒪᓂᖓᓂ ᖃᖓᑕᔫᒃᑯᕕᒻᒥ ᓄᑖᖅ ᑲᖏᖅᖠᓂᕐᒥ 

ᐊᖏᓂᖅᐹᖑᓪᓗᓂ ᐊᔪᕐᓇᓂᖅᐹᖑᓪᓗᓂᓗ ᓴᓇᔭᐅᔪᓂ. ᐃᓪᓗᓕᐅᖅᑎ ᑳᓐᑐᕌᒃᑕᐅᓯᒪᔪᖅ 

ᓯᕗᒧᒋᐊᕈᑎᖃᖅᓯᒪᒻᒪᕆᑦᑐᖅ ᓯᕗᓪᓕᖅᐹᖓᓐᓂ ᓴᓇᔭᐅᓂᖓᑕ, ᖃᖓᑕᓂᐊᖅᑐᓄᓪᓗ ᐊᐅᓚᑕᐅᓂᖏᑦ 

ᓄᑦᑎᓛᖅᑐᑦ ᐅᑕᖅᑭᕕᑦᑖᖅᑲᐅᒧᑦ ᓯᕗᓪᓕᖅᐹᖏᓐᓂ ᑕᖅᑭᖏᓐᓂ ᐊᕝᕙᖏᑕ 2025, ᐱᒋᐊᕈᑕᐅᒍᓐᓇᖅᓯᓗᓂ 

ᑐᒡᓕᐊᓂ ᓴᓇᔭᐅᕙᓪᓕᐊᓂᖓ.  

 

ᐊᐅᓚᑦᓯᓂᖅ ᓯᕗᓪᓕᖅᐹᖓᓐᓂ ᓴᓇᔭᐅᓯᒪᓂᖓᑕ ᐊᑐᖅᑕᐅᑲᐃᓐᓇᓛᖅᑐᖅ ᑭᓯᐊᓂ ᓂᓐᓂᐅᕐᕕᐅᔾᔮᒍᓐᓃᖅᑐᓂ 

ᐊᑲᕐᕆᔮᖏᑦᑑᔾᔮᖏᑦᑐᓂᓗ ᓇᑎᖓ ᓯᕗᓪᓕᖅᐹᒥ ᓴᓇᔭᐅᓯᒪᓂᖓ ᒪᕐᕈᐊᖅᑎᖅᑐᒍ ᐊᖏᓂᖅᓴᐅᒻᒪᑦ ᒫᓐᓇᐅᔪᖅ 

ᐅᑕᖅᑭᕕᖓᓂᒃ. ᑐᓪᓕᐊᓂ ᓴᓇᔭᐅᕙᓪᓕᐊᓂᖓ ᒥᑭᓂᖅᓴᐅᔪᖅ ᐊᔪᕐᓇᖏᓐᓂᖅᓴᐅᓪᓗᓂᓗ, ᓴᓇᔭᐅᓂᖓᓗ 

ᑭᖑᓪᓕᖅᐹᖅᓯᐅᑎᖓᓂ ᐃᓪᓗᕐᔪᐊᑉ ᐱᔭᕇᖅᑕᐅᒐᔭᖅᑐᖅ, ᐸᕐᓇᑕᐅᓯᒪᓪᓗᓂ 2026-ᒥ. 

 

ᓂᕆᐅᑦᓯᐊᖅᑐᖓ ᑕᑯᒍᓐᓇᖅᓯᓛᕋᑦᑎᒍ ᐊᑕᖏᖅᑐᒋᑦ ᖃᖓᑕᔫᒃᑯᕕᒻᒥ ᐅᑕᖅᑭᕖᑦ ᐱᔭᕇᖅᑕᐅᓛᕐᓂᖏᓐᓂᒃ 

ᐊᐅᓚᑕᐅᓕᕐᓗᑎᓪᓗ ᓂᕆᐅᓇᖅᑐᓂᓗ ᐱᕕᖃᕈᓐᓇᓛᕐᓂᑎᓐᓂᒃ ᖁᕕᐊᓲᑎᒋᓗᑎᒍ ᒪᑐᐃᖅᑕᐅᓂᖏᑦ 

ᒪᓕᒐᓕᐅᖅᑎᐅᖃᑎᓐᓄᑦ ᓄᓇᓕᓐᓂᒥᐅᑕᕐᓄᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᑉ ᐅᖃᐅᓯᖓ 482 - 6(2): ᑰᒑᓛᖅ ᒪᑐᐃᖅᑕᐅᓂᖓ (ᖃᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᐊᑦᓱᓇᐃᐸᒃ ᑭᒡᒐᑐᖅᑕᒃᑲ ᑕᓯᐅᔭᕐᔪᐊᕐᒥᐅᑦ. 

 

ᐅᖃᖅᑏ, ᓯᑎᐱᕆᐅᓚᐅᖅᑐᒥ ᐅᐸᒍᑎᔪᓐᓇᓚᐅᕋᒪ ᒪᑐᐃᖅᑕᐅᑎᓪᓗᒍ ᓄᑖᖅ ᐃᒡᓗ, ᑰᒑᓛᖅ ᐃᖃᓗᒃᑑᑦᑎᐊᕐᒥ. 

 

1996-ᒥᓂᑦ, ᐱᑦᖁᕼᐃᕐᓂᒃᑯᑦ ᐃᓕᕼᐊᑎᓂᖅ/ᕿᑎᕐᒥᐅᓂ ᐃᑦᑕᕐᓂᓴᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐆᒃᑑᑎᒋᔭᐅᓪᓗᐊᑕᖃᑦᑕᖅᓯᒪᕗᑦ ᐊᓯᐅᔨᑦᑕᐃᓕᓂᕐᒥᒃ, ᐊᒥᖅᑳᕐᓂᕐᒥᒃ, ᐊᒻᒪ ᓄᑖᙳᕆᐊᖅᑎᑦᑎᓂᕐᒥᒃ 

ᐃᓄᐃᓐᓇᐃᑦ ᐃᓕᖅᑯᓯᖏᓐᓂᒃ ᐊᒻᒪ ᐃᓄᐃᓐᓇᖅᑐᓐ ᐅᖃᐅᓯᕐᒥᒃ ᕿᑎᕐᒥᐅᓄᑦ ᑕᐃᒃᑯᓄᖓᓗ ᐳᓛᕆᐊᖅᐸᒃᑐᓄᑦ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᒐᓛᖅ ᓴᖅᑭᓯᒪᔪᖅ ᐊᖏᖅᓯᒪᐃᓐᓇᕐᓂᖏᓐᓄᑦ ᐊᓯᐅᔨᑦᑕᐃᓕᓂᕐᒥᑦ ᐃᓄᐃᑦ ᐃᓕᖅᑯᓯᖓᓂᑦ ᑖᓐᓇᓗ 

ᓯᓚᑦᑐᓴᕐᕕᒃ, ᐱᒋᐊᙵᕐᓂᖓᓂᑦ ᐱᕙᓪᓕᐊᑎᑦᓯᓂᕐᒥᑦ ᐊᑐᖅᑕᐅᓂᖓᓄᑦ ᓯᕗᓂᑦᓴᕐᒥᑦ, ᓱᓕᓪᓚᕆᑦᑐᖅ ᖃᓄᖅ 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᔪᓯᓂᖃᑦᓯᐊᕐᓂᖏᓐᓂᑦ ᐃᑲᔪᖅᑐᓂᕐᒥᑦ ᐱᔭᕆᐊᖃᕐᓂᖏᓐᓂᑦ ᓄᓇᓕᑦᑕ.  

 

ᐅᖃᖅᑎᑦᑎᔩ, ᐅᐱᒋᔪᒪᕙᒃᑲ ᐱᑦᖁᕼᐃᕐᓂᒃᑯᑦ ᐃᓕᕼᐊᑎᓂᖅ/ᕿᑎᕐᒥᐅᓂ ᐃᑦᑕᕐᓂᓴᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐱᓕᕆᓯᒪᓂᖏᓐᓄᑦ ᑖᓐᓇ ᐃᒡᓗᕐᔪᐊᖅ ᐃᖏᕐᕋᓯᑎᖦᖢᒍ ᑐᖅᑲᖅᑕᕐᕕᐅᓂᐊᕐᒪᑦ ᑲᔪᓯᑦᑎᐊᖅᑐᓄᑦ ᐱᓕᕆᐊᒃᓴᓄᑦ 

ᑭᓯᐊᓂᑦᑕᐅᖅ ᐱᒃᑯᒋᑦᑎᐊᖅᐸᕗᑦ ᑕᐃᒃᑯᐊ ᐱᓱᒃᑐᑦ ᐹᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ> 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 483 - 6(2): ᐃᑲᕐᕋᖏᑕ ᐅᖓᕙᕆᐊᖅᑕᐅᓂᖏᑦ ᐊᐅᓚᓂᖏᑕ ᐆᑦᑐᕋᐅᑕᐅᔫᑉ 

(ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ. ᐅᖃᖅᑎᑦᑎᔩ, ᓄᓇᕗᒻᒥᐅᓂᒃ 

ᐱᔨᑦᓯᕋᕐᓂᖅ ᐱᔨᑦᓯᕐᓂᕐᒥᒃ ᐊᑐᒃᑲᓐᓂᕈᐊᖅᖢᓂ ᐋ’ᓂᐊᖅᑕᐃᓕᑎᑦᓯᔨᒃᑯᑦ ᐃᑲᔪᖅᑐᖅᑕᐅᖦᖢᑎᒃ ᓄᓇᕗᒻᒥ  

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖏ’ᓄᑦ ᕼᐊᖅᑮᓯᒪᕗᑦ ᐃᑲᕐᕋᓂᒃ ᐊᒥᓱᙳᕆᐊᖅᑎᑦᓯᓂᐊᕐᓂᐊᖅᑐᒥᒃ ᓄᓇᓕᓐᓂ 

ᐋ’ᓂᐊᕐᕕᒋᔭᐅᔪᑦ ᒥᒃᓵᓂᓛᖅ ᐊᑐᒐᐅᓂᐊᖅᖢᓂᒃ. ᓄᓇᓖᑦ ᐱᖓᓱᑦ ᑖᒃᑯᐊ ᐆᑦᑐᕋᕐᓂᕐᒥᒃ ᓴᖅᑭᕐᕕᐅᓯᒪᓕᕐᒪᑕ.  − 

ᑰᒑᕐᔪᖕᒥ, ᒥᑦᑎᒪᑕᓕᖕᒥ, ᐊᒻᒪ ᑲᖏᖅᖠᓂᕐᒥ.  

 

ᐅᖃᖅᑎᑦᓯᔩ, ᑖᒃᑯᐊ ᓄᓇᓖᑦ ᐱᖓᓱᑦ ᐃᑲᕐᕋᖏ’ᓂᒃ ᐊᒥᓱᙳᕆᐊᖅᑎᑦᓯᓯᒪᓂᐊᕐᒪᑕ 8:30−ᒥ ᐅᓪᓛᒃᑯᑦ 

9:00−ᒧᐊᖅᐸᑦ ᐅᓐᓄᒃᓴᒧᑦ ᑎᑭᖦᖢᒍ. ᑕᒪᓐᓇ ᐊᑐᒐᐅᓂᐊᖅᖢᓂ ᖁᓕᙱᓗᐊᖅᑐᓄᑦ ᑕᖅᑭᓄᑦ. ᒥᑦᑎᒪᑕᓕᖕᒥ 

ᐱᒋᐊᓚᐅᖅᐳᑦ ᐃᑲᕐᕋᒃᑲᓐᓂᕐᓂᒃ ᓯᑎᐱᕆᒥ, ᐊᒻᒪ ᑰᒑᕐᔪᖕᒥ ᐊᒻᒪ ᑲᖏᖅᖠᓂᕐᒥ ᐱᒋᐊᖅᑎᑦᑎᓚᐅᖅᐳᑦ ᐅᑐᐱᕆᒥ.  

 

ᑖᓐᓇ ᐱᓕᕆᐊᒃᓴᖅ ᑐᙵᕕᖃᖅᑐᖅ ᐅᖃᐅᓯᐅᓯᒪᔪᓂᑦ ᕿᒥᕐᕈᓂᕐᓗ ᓯᕗᓪᓕᖅᐹᒥᑦ ᐃᑲᕐᕋᓂᑦ ᐆᒃᑑᑕᐅᔪᒥᑦ 

ᖃᒪᓂ'ᑐᐊᒥ 2019−ᖑᑎᓪᓗᒍ. ᐱᔾᔪᑎᒋᔭᖓ ᑕᒪᑐᒪ ᐊᖏᒡᓕᒋᐊᖅᑕᐅᔫᑉ, ᐱᖓᓱᓂᒃ ᓄᓇᓕᖕᓂ 

ᐆᒃᑑᒪᔭᒍᑕᐅᓪᓗᓂ ᐱᓕᕆᐊᖑᔪᒥᒃ ᑎᓴᒪᐃᓕᖅᑲᖓᕗᖅ:  

• ᖁᕝᕙᕆᐊᕐᓗᒍ ᐊᑦᑕᕐᓇᙱᑦᑐᒥᒃ, ᐊᑲᐅᓂᖅᐹᒃᑯᑦ ᐃᖢᐊᖅᓴᖅᑕᐅᖃᑦᑕᕐᓂᖅ ᓄᓇᕗᒻᒥᐅᓕᒫᑦ ᑕᕝᕘᓇ 

ᐃᑲᕐᕋᖃᖅᑎᑦᑎᓂᒃᑯᑦ ᐅᒃᑯᐃᖓᓂᖅᓴᒥᒃ. 

• ᐱᐅᓯᒋᐊᖅᑎᓪᓗᒍ ᐋᓐᓂᐊᕕᓕᐊᖅᓯᒪᔪᑦ ᖃᐅᔨᖃᑦᑕᖅᓯᒪᔭᖏᑦ ᐅᑕᖅᑭᔅᓲᔭᓗᐊᖃᑦᑕᕐᓂᐊᙱᒻᒪᑕ 

ᐃᓄᒋᐊᔭᑲᑕᒃᑎᓪᓗᒍ.  

• ᐱᐅᓯᕚᓪᓕᕐᓗᒋᑦ ᐃᖅᑲᓇᐃᔭᖅᑎᑦ ᖃᓄᐃᙱᑦᑎᐊᖕᓂᖏᑦ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᓐᓂᑦ 

ᐅᖓᑕᐅᔾᔨᙱᓪᓗᑎᒃ ᐃᑲᕐᕋᓕᐊᒥᓂᒃ, ᐃᓱᒪᖅᓱᕈᓐᓇᕐᓂᖅᓴᐅᓗᑎᒃ ᑕᖃᐃᖅᓯᕐᓂᕐᒧᑦ; ᐊᒻᒪ  

• ᐱᐅᓯᒋᐊᖅᑎᓪᓗᒍ ᑲᔪᓯᓂᖃᑦᑎᐊᕐᓂᖓ ᐱᓕᕆᐊᖑᕙᖕᓂᖓᓗ, ᑕᒪᓐᓇᓗ 

ᓴᖅᑭᑎᑦᑎᑐᐃᓐᓇᕆᐊᖃᖅᖢᓂ ᐊᑕᖐᓪᓗᓂ ᑮᓇᐅᔭᓂᒃ ᐊᑐᙱᓐᓂᖅᓴᐅᓂᕐᒥᒃ. 

 

(ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓂᕆᐅᒋᔭᖃᖅᐳᑦ ᐱᐅᔪᓂᒃ ᖃᓄᐃᓕᖓᓕᕐᓂᕆᔭᐅᔪᓂᒃ 

ᐊᓐᓂᕐᓇᖅᑐᓂᒡᓗ ᐊᔪᕈᓐᓃᖅᓴᒐᒃᓴᓂᒃ ᑕᕝᕙᙵᑦ ᓄᑖᒥᑦ ᓄᓇᓕᖕᓂ ᐋᓐᓂᐊᕕᓕᐊᕐᕕᖕᒥᒃ ᐃᓚᒋᐊᖅᓯᒪᔪᓂᒃ 

ᐃᑲᕐᕋᓂᒃ ᐊᐅᓚᑦᑎᓂᕐᒧᑦ ᐆᒃᑑᒪᔭᒍᑕᐅᔪᒥᒃ. ᖃᐅᔨᓴᖅᑕᐅᖏᓐᓇᖃᑦᑕᖅᐳᑦ ᐊᑐᓂ ᐆᒃᑑᑕᐅᔪᑦ 

ᑐᓴᖅᑎᑦᑎᓇᓱᒃᖢᑎᒃ ᐃᑲᕐᕋᒐᓴᖕᓂᒃ ᐊᐅᓚᑦᑎᓂᐊᕐᓗᓂ ᐆᒃᑑᒪᔭᒍᑕᐅᔪᒥᒃ ᐊᓯᖏᓐᓄᑦ ᓄᓇᓕᖕᓄᑦ 

ᐊᖏᒡᓕᒋᐊᖅᑕᐅᔪᓐᓇᕐᒪᖔᑦ.  ᑖᓐᓇ ᐱᓕᕆᐊᖅ ᐃᑲᔪᕐᓂᐊᖅᑐᖅ ᐅᕙᑦᑎᓐᓂᑦ ᐃᓕᓐᓂᐊᕐᓂᕐᒥᑦ ᖃᓄᖅ 

ᐱᐅᓂᖅᓴᒥᑦ ᑲᒪᒋᔭᖃᕐᓂᕐᒥᑦ ᐱᔭᕆᐊᓕᓐᓂᑦ ᓄᓇᕗᒻᒥᐅᓂᑦ ᐱᔭᕆᐊᖃᖅᑕᖏᓐᓂᓪᓗ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ ᓄᓇᕘᓕᒫᒥᑦ. (ᑐᓵᔨᑎᒎᕈᓐᓂᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᖁᓪᓖᑦ ᓄᓇᕗᒻᒥ ᐊᕐᓇᓄᑦ ᑲᑎᒪᔨᖏᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 484 - 6(2): ᓯᓚᑐᔪᑦ ᐊᕐᓇᐃᑦ ᐊᒻᒪ ᐊᔪᙱᑦᑎᐊᖅᑐᑦ ᐊᕐᓇᐃᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. 

 

ᐅᖃᖅᑎᑦᑎᔩ, ᐃᓕᓴᕆᔭᐅᖁᔨᓂᕐᒧᑦ ᓇᓗᓇᐃᔭᐃᓂᖅ ᒪᑐᐃᖓᓕᕐᒥᔪᖅ ᖁᓪᓖᒃᑯᑦ ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᑕ 2024−ᒥ ᓯᓚᑐᔪᖅ ᐊᒻᒪ ᐊᔪᙱᑦᑎᐊᖅᑐᑦ ᒪᒃᑯᒃᑐᖅ ᐊᕐᓇᖅ ᓂᕈᐊᖅᑕᐅᖁᔨᓂᖅ.  ᑖᒃᑯᐊ 

ᑐᓂᕐᕈᓯᐊᑦ ᑐᓂᔭᐅᖃᑦᑕᖅᑐᑦ ᐊᕐᓇᓄᑦ ᐃᓕᓴᕆᔭᐅᔪᓄᑦ ᐃᔾᔪᐊᒐᒃᓴᑦᑎᐊᕙᐅᓂᖏᓐᓄᑦ ᓄᓇᓕᖏᓐᓂ, 

ᐊᒃᓱᕉᑎᖃᖅᐸᖕᓂᖏᓐᓄᑦ ᓴᐱᓕᖐᓐᓇᖅᖢᑎᒃ ᐊᕐᓇᓂᒃ ᓄᓇᕗᒻᒥᐅᓂᒃ ᐃᑲᔪᖅᑎᐅᕙᒃᑐᑦ, ᓱᓕᑦᑕᐅᖅ 

ᓇᓕᒧᒌᖁᔨᓂᕐᒧᑦ ᐱᓕᕆᐊᖏᑦ ᐊᕐᓇᐃᓪᓗ ᑕᒪᐃᓐᓂᒃ ᐃᓅᓯᑦᑎᐊᕆᖕᓂᖅᓴᐅᖁᓂᕐᒥᓄᑦ ᐊᒃᓱᕈᐃᓐᓇᖅᐸᒃᑐᑦ. 

 

ᐅᖃᖅᑎᑦᑎᔩ, ᖁᓪᓖᑦ ᐃᓕᓴᖅᓯᓯᒪᕗᑦ ᐊᕐᓇᐃᑦ ᐊᓂᒍᖅᑎᓯᒪᔭᖏᓐᓂᒃ 2009−ᒥ ᐱᒋᐊᓚᐅᖅᓯᒪᓪᓗᑎᒃ. 

ᓂᕆᐅᒃᐳᖓ ᑐᓂᓯᖃᑕᐅᓛᕆᐊᒃᓴᖅ ᐊᕐᕌᒎᓛᖅᑐ ᐃᓕᓴᕆᔭᐅᓂᖃᓕᕐᒥᒃᐸᑦ. ᒫᓐᓇᐅᔪᕐᓕ, ᑎᓕᐅᒃᑲᓐᓂᕈᒪᕙᒃᑲ 

ᓄᓇᕗᒻᒥᐅᑦ ᓂᕈᐊᒐᒃᓴᓕᐅᖁᓪᓗᒋᑦ ᐊᕐᓇᓂᒃ ᐱᔪᒪᓕᖅᑎᑦᑎᕙᑦᑐᓂᒃ ᐊᒻᒪᓗ ᖁᕝᕙᖅᑎᑦᑎᕙᑦᑐᓂᒃ, ᐊᕐᓇᐃᑦ 

ᓴᐳᔾᔨᖃᑦᑕᖅᑐᑦ, ᐊᒻᒪᓗ ᐊᕐᓇᐃᑦ ᓄᓇᓕᑦᑎᓐᓂᒃ ᐱᐅᓯᑎᑦᑎᑲᓐᓂᖃᑦᑕᖅᑐᑦ ᐅᕙᑦᑎᓐᓄᓕᒫᖅ.  

 

ᐅᖃᖅᑎᑦᑎᔩ, ᑐᑭᓯᒋᐊᒐᒃᓴᖅᑕᖃᒃᑲᓐᓂᖅᑐᖅ ᐊᒻᒪ ᓂᕈᐊᒐᒃᓴᙳᖅᑎᑦᑎᓂᕐᒧᑦ ᑎᑎᕋᕆᐊᓖᑦ ᐱᔭᒃᓴᐅᕗᑦ ᐅᕙᓂ 

www.qnsw.ca. ᐃᓕᓴᕆᔭᐅᖁᔨᓂᕐᒧᑦ ᓂᕈᐊᒐᒃᓴᙳᖅᑎᑦᑎᓂᖅ ᐃᓱᓕᕝᕕᖃᕐᓂᐊᖅᑐᖅ ᑎᓯᐱᕆ 15, 2024−ᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᖅᑲᖅᑐᐃᔨᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 485 - 6(2): ᓄᓇᕗᒥ ᐃᑲᔪᖅᑕᐅᕕᓕᕆᓂᕐᒧᑦ ᐱᓇᓱᐊᒐᕐᒧᑦ ᑐᓴᒐᒃᓴᖅ (ᑕ. 

ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᑦᑎᔩ, ᓇᓗᓇᐃᖅᓯᒋᐊᕈᒪᔪᖓ ᐊᑦᓱᕉᑎᒋᖃᑦᑕᖅᑕᖏᓐᓂᒃ ᓄᓇᕗᒻᒥ ᐃᑲᔪᖅᑕᐅᕕᓕᕆᔨᒃᑯᑦ 

ᐊᑐᐃᓐᓇᐅᑎᑦᓯᓗᑎᒃ ᖃᓄᐃᓕᐅᕈᑎᑦᓴᓂᒃ ᑎᒍᔭᐅᓯᒪᔪᓄᑦ. ᐊᑕᖏᕐᓂᖅᓴᐃᑦ ᐱᓕᕆᐊᓄᑦ 

ᓇᓖᕌᕈᑎᑦᓴᖃᖅᑎᑦᓯᓂᖅ ᐃᑲᔪᕐᓂᖃᕈᓐᓇᕐᖓᑕ ᑎᒍᔭᐅᓯᒪᔪᓂᒃ ᒪᒥᓴᕐᓂᖏᓐᓄᑦ ᐅᑎᖅᐸᓪᓕᐊᒍᓐᓇᕐᓂᖏᓐᓄᓪᓗ 

ᓄᓇᓕᒥᓄᑦ, ᐃᑲᔪᕐᓂᖃᓕᖅᐸᑦᑐᓂ ᐱᕋᒃᑲᓐᓂᖅᑕᐃᓕᓂᕐᒧᑦ. 

 

ᐱᓕᕆᕕᑦᑎᓐᓂ ᑲᑐᔾᔨᖃᑎᒌᓕᖅᓯᒪᒻᒥᔪᑦ ᑎᒥᐅᔪᓂᒃ ᓲᕐᓗᒃ ᐃᓕᒌᑦ ᐅᖃᓕᒫᕐᓂᕐᒧᑦ ᑎᑎᕋᕆᐅᖅᓴᖅᑎᑦᓯᓂᕐᒧᑦ 

ᐊᒻᒪᓗ ᐃᑲᔪᖅᑕᐅᕕᓕᕆᓂᕐᒧᑦ ᐱᔨᑦᓯᕋᖅᑎᖏᓐᓄᑦ ᑲᓇᑕᒥ, ᐱᓕᕆᐊᑦᓴᖃᖅᑎᑕᐅᒍᓐᓇᖁᓪᓗᒋᑦ 

ᑐᕌᖓᓂᖅᓴᐅᔪᓂᒃ ᐃᑲᔫᑎᐅᒍᓐᓇᖅᑐᓄᑦ ᐊᑐᓂᑦ ᐃᑲᔪᖅᑕᐅᕕᓐᓂ ᑎᒍᔭᐅᓯᒪᔪᓄᑦ. 

 

ᓄᓇᕗᒻᒥ ᐃᑲᔪᖅᑕᐅᕕᓕᕆᔨᒃᑯᑦ ᐱᓕᕆᖃᑎᖃᕐᓂᖏᓐᓄᑦ ᐃᓕᒌᑦ ᐅᖃᓕᒫᕐᓂᕐᒧᑦ-ᑯᓐᓂᒃ, ᐱᓕᕆᕕᑦᑎᓐᓂ 

ᐊᑐᐃᓐᓇᐅᑎᑦᓯᖃᑦᑕᖅᑐᑦ ᐃᓕᓐᓂᐊᕈᑎᑦᓴᓂᒃ ᐊᑕᖏᖅᑐᓄᑦ ᐃᑲᔪᖅᑕᐅᕕᒻᒦᑦᑐᓄᑦ ᓄᓇᓕᓐᓂᓗ 

ᐱᕋᔭᑦᑕᐃᓕᑎᑕᐅᔪᓄ ᓄᓇᕗᓗᑦᑖᒥ. ᐱᓕᕆᐊᑦ ᐅᑯᐊ ᐃᓕᓐᓂᐊᕈᑎᖏᑦ: 

 

• ᐃᓕᓐᓂᐊᕐᕕᐊᓗᒻᒥᑎᑐᑦ ᐱᔭᕇᕈᑎ ᖁᑦᑎᓐᓂᓕᒃ 12-ᑎᑐᑦ 

• ᑎᑎᕋᕈᓐᓇᕐᓂᖏᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕈᑎᓄᑦ ᓴᓇᔪᓕᕆᓂᕐᒧᓪᓗ ᖃᐅᔨᓴᖅᑕᐅᒍᑎᓂᒃ 

http://www.qnsw.ca/

• ᑭᓱᑐᐃᓐᓇᕐᓄᑦ ᐃᓕᓐᓂᐊᕈᓂᒃ ᐊᙳᑎᒋᐊᕐᓂᕐᒧᑦ ᓈᓴᐅᓯᕆᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ, ᑭᖑᓂᑦᑎᓐᓂ 

ᖃᓄᐃᓕᐅᕐᓂᐅᓯᒪᔪᓄᑦ ᐃᓕᖅᑯᓯᓕᕆᓂᕐᒧᓪᓗ; ᐊᒻᒪᓗ 

• ᑎᑎᕋᕆᐅᖅᓴᕐᓂᒧᑦ ᐅᖃᓕᒫᕆᐅᖅᓴᑎᑕᐅᓗᑎᒃ, ᑎᑎᕋᕆᐅᖅᓴᑎᑕᐅᓗᑎᒃ, ᐅᖃᐅᓯᓕᕆᓂᕐᒧᓪᓗ. 

 

ᓄᓇᕗᒻᒥ ᐃᑲᔪᖅᑕᐅᕕᓕᕆᔨᒃᑯᑦ ᑲᑐᔾᔨᖃᑎᖃᓕᖅᓯᒪᒻᒥᔪᑦ ᑲᓇᑕᒥ ᐃᑲᔪᖅᑕᐅᕕᓕᕆᔨᒃᑯᑦ ᐱᔨᑦᓯᕋᖅᑎᖏᓐᓂᒃ 

ᐊᑐᐃᓐᓇᐅᑎᑦᓯᓂᕐᒧᑦ, ᓯᕗᓪᓕᖅᐹᒥᖅ, ᐊᑕᖏᖅᑐᓂᒃ, ᐃᓕᓴᕆᔭᐅᓯᒪᔪᒥᒃ ᖁᓄᔪᕐᓂᐊᖅᑐᒥᓂᐅᓂᕐᒧᑦ 

ᐃᑲᔪᖅᑕᐅᒍᑎᒥᒃ ᑎᒍᔭᐅᓯᒪᔪᓄᑦ ᐋᖅᑭᒋᐊᕐᕕᒃ ᒪᒥᓴᕐᕕᒻᒥ. 

 

ᓴᖅᑭᐅᒪᓗᐊᖃᑦᑕᕐᓂᖓᓂᒃ ᖁᓄᔪᕐᓂᐊᕐᓂᒃᑯᑦ ᐱᕋᔭᑦᑐᒥᓃᑦ ᓄᓇᕗᒻᒥ ᐊᒥᓲᓂᖏᓐᓄᓪᓗ ᑭᒃᑯᑐᐃᓐᓇᐃᑦ 

ᖁᓄᔪᕐᓂᐊᖅᑐᒥᓃᑦ ᐊᑎᓕᐅᖅᑕᐅᓯᒪᒋᐊᖃᕐᕕᖏᓐᓂ, ᐱᒻᒪᕆᐅᒻᒪᑦ ᐱᓕᕆᐊᓂᒃ ᐊᑐᐃᓐᓇᐅᑎᑦᓯᒋᐊᖃᕐᓂᕗᑦ 

ᑎᒍᔭᐅᓯᒪᔪᓄᑦ ᐱᕋᔭᑦᑐᒥᓂᕐᓄᑦ ᑕᐃᒪᐃᑦᑐᓂᒃ. ᐃᖅᑲᓇᐃᔭᖅᑏᑦ ᐱᓕᒻᒪᑦᓴᔭᐅᓯᒋᐊᓛᖅᑐᑦ ᓄᕕᐱᕆ 2024 

ᑲᒪᔨᐅᒍᓐᓇᖅᓯᓗᑎᒃ ᐱᓕᕆᐊᒥᒃ 2025 ᐱᒋᐊᕋᑖᕐᓂᖓᓂ. 

 

ᑭᖑᓪᓕᖅᐹᒥᒃ, ᓯᑎᐱᕆᒥ, ᓄᓇᕗᒻᒥ ᐃᑲᔪᖅᑕᐅᕕᓕᕆᔨᒃᑯᑦ ᑲᑐᔾᔨᖃᑎᖃᓚᐅᖅᑐᑦ ᐃᓕᓴᐃᓂᖅ ᓄᓇᕗᒻᒥ 

ᓴᖅᑭᖅᑎᑦᓯᓪᓗᑎᒃ ᓂᖅᑎᐅᕆᐅᖅᓴᖅᑎᑦᓯᓂᕐᒥᒃ. ᐃᓕᓐᓂᐊᕈᑎᐅᕙᑦᑐᖅ ᐃᑲᔪᖅᑕᐅᕕᒻᒥ ᑎᒍᔭᐅᓯᒪᔪᓂᒃ 

ᐊᑑᑎᖃᑦᓯᐊᖅᑐᓂᒃ ᐱᒋᐅᕈᑎᒋᒋᓐᓇᖅᑕᖏᓐᓂᒃ ᐊᑐᐃᓐᓇᐅᑎᑦᓯᓪᓗᑎᓪᓗ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒧᑦ 

ᐃᑲᕐᕋᓕᐅᖅᑐᓄᑦ ᐱᓕᕆᕕᖓᓂ ᑰᖃᕐᕕᐸᐅᔭᕐᒥ. ᑎᒍᔭᐅᓯᒪᔪᑦ ᐃᑲᔪᖅᑕᐅᕙᒻᒥᔪᑦ ᐅᐸᓗᖓᐃᔭᕐᓂᕐᒧᑦ 

ᓴᓇᔪᓕᕆᓂᕐᒧᑦ ᖃᐅᔨᓴᖅᑕᐅᒍᑎᓂᒃ ᐃᖅᑲᓇᐃᔮᑦᓴᖃᕈᓐᓇᖅᓯᖁᓪᓗᒋᑦ ᐊᓂᔪᒥᓂᐅᑉᐸᑕ ᐃᑲᔪᖅᑕᐅᕕᓐᓂ. 

 

ᐃᓚᐅᖃᑕᐅᔪ ᓂᖅᑎᐅᕆᐅᖅᓴᓂᕐᒧᑦ ᐊᑑᑎᖃᑦᓯᐊᓚᐅᖅᑐᑦ ᓂᕿᓕᐅᖅᑎᓪᓗᒋᑦ ᓂᕆᑎᑦᓯᑎᓪᓗᒋᓪᓗ 

ᐃᓐᓇᒻᒪᕆᓐᓄᑦ ᓂᕆᕕᔾᔪᐊᖅᑎᑦᓯᑎᓪᓗᒋᑦ, ᐋᒡᒌᓯ 1, 2024-ᒥ ᐋᖅᑭᒋᐊᕐᕕᒃ ᒪᒥᓴᕐᕕᒻᒥ. 

ᓂᕆᕕᔾᔪᐊᖅᑎᑦᓯᑎᓪᓗᒋᑦ ᐊᒥᓱᓄᑦ ᐅᐸᑦᑕᐅᓚᐅᖅᑐᑦ ᖁᕕᐊᓱᐊᒍᑎᐅᑦᓯᐊᖅᑐᓂᓗ ᐃᓐᓇᒻᒪᕆᑦᑎᓐᓄᑦ. 

 

ᐅᖃᖅᑎᑦᑎᔩ, ᐃᓕᓴᕆᒍᒪᔭᒃᑲ ᑎᒍᔭᐅᓯᒪᔪᑦ ᐊᑦᓱᕉᑎᖃᕐᓂᖏᓐᓄᑦ ᐱᐅᓯᕚᓪᓕᕋᓱᐊᕐᓂᕐᒧᑦ ᐃᓅᓯᕐᒥᓂᒃ 

ᐃᓚᐅᖃᑕᐅᖃᑦᑕᓂᒃᑯᑦ ᑕᒪᒃᑯᓄᖓ ᐱᒻᒪᕆᐅᔪᓄᑦ ᐱᓕᕆᐊᓄᑦ, ᐊᒻᒪᓗ ᐊᑦᓱᕉᑎᖃᒻᒪᕆᑉᐸᑦᑐᑦ ᐃᑲᔪᖅᑕᐅᕕᒻᒥ 

ᐃᖅᑲᓇᐃᔭᖅᑎᖏᑦ ᐊᐅᓚᑦᓯᕙᑦᑐᑦ ᐋᖅᑭᑦᓱᐃᕙᑦᑐᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ> 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎ 3, ᑲᑎᒪᔩᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 651 - 6(2): ᖁᔭᓕᓂᖅ ᐊᐅᓪᓚᓂᕐᒧᑦ ᑲᓇᑕᒥ (ᓄᑕᕋᒃ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᒻᒥᐅᑦ ᑕᕝᕙᐅᕗᑏᖅᐸᒃᑲ. ᐊᒻᒪ ᐃᖅᑲᐅᒪᕙᒃᑲ 

ᓄᓇᒧᐊᖅᓯᓂᐊᖅᑎᓪᓗᒋᑦ ᐃᓚᒌᑦ ᑕᐃᒃᑯᐊ. 

 

ᐅᖃᖅᑏ, ᓇᖏᖅᓯᔪᖓ ᖁᔭᓕᔪᓪᓗᖓ ᐊᐅᓪᓚᕐᓂᕐᒧᑦ ᑲᓇᑕᒥ-ᑯᓐᓄᑦ ᓰᑕ ᓱᐋᓐ, ᐊᒻᒪ ᐊᓛᓇ ᓱᐋᓐᒧᑦ, ᐊᕐᕌᓂ 

ᐊᐱᕆᓚᐅᖅᓯᒪᒐᒃᑭᑦ ᐃᑲᔪᕈᓐᓇᕐᒪᖔᑕ ᒥᑦᑎᒪᑕᓕᖕᒥᑦ ᓱᕈᓯᕐᓄᑦ ᖁᕕᐊᓲᑎᒃᓴᓄᑦ ᐊᒻᒪ ᐊᖏᓚᐅᖅᖢᑎᒃ.  

 

ᐅᖃᑏ, ᑖᒃᑯᐊ ᓰᑕᒃᑯᑦ ᐊᓛᓇᒃᑯᑦ ᐃᖅᑲᓇᐃᔭᖅᑎᖏᓪᓗᑦ ᑮᓇᐅᔭᓂᒃ ᓄᐊᑦᑎᓕᓚᐅᖅᑐᑦ ᐱᙳᐊᓂᑦ 

ᓂᐅᕕᕈᑎᒃᓴᓂᑦ ᒥᒃᑎᒪᑕᓕᖕᒧᑦ ᑐᓂᔭᐅᓛᖅᑐᓂᒃ. ᓈᒻᒪᓈᖃᑦᑕᓚᐅᖏᒻᒪᑦ ᑕᒪᓐᓇ ᐊᖅᑯᑖ ᐊᕐᕌᓂ, 

ᓯᑯᖃᓗᐊᖅᖢᑕ ᐊᒻᒪ ᐊᓯᖏᑦ ᑐᓗᖅᑕᕈᑏᑦ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓰᑏᕝᕙ 2-ᒥ ᐊᔪᕐᓇᕈᓐᓃᓚᐅᕐᒪᑦ ᑐᓂᔭᐅᓪᓗᑕ 188-ᓂᑦ ᕿᑐᖅᑐᒐᐅᔭᕐᓂᑦ ᐱᙳᐊᓂ. ᐱᙳᐊᕐᕕᖕᒥ 

ᖁᕕᐊᓲᑎᖃᓚᐅᖅᐳᒍᑦ, ᒪᐃᔭᓗ ᔮᓱᐊ ᐋᕆᐊᒃ ᐱᖃᑕᐅᓪᓗᓂ. ᖁᕕᐊᓱᕝᕕᒃᓯᐅᑎᓂᒃ ᐃᙱᖅᖢᑕ, 

ᖁᕕᐊᓱᕝᕕᒃᓯᐅᕈᓘᔭᖅᖢᑕ ᐊᓕᐊᓇᐃᕈᓘᔭᓕᓚᐅᖅᑐᖅ. 

 

ᐊᒃᓱᐊᓗ ᖁᔭᓐᓇᒦᖅᑕᒃᑲ ᐊᐅᓪᓚᕐᓂᕐᒧᑦ ᑲᓇᑕᒥ-ᒃᑯᑦ, ᐃᖅᑲᓇᐃᔭᖅᑎᖏᓪᓗᑦ ᐃᑲᔪᖅᓯᒪᕐᔪᐊᕐᒪᑕ. ᑕᐃᒪᙵᓕᒫᖅ 

ᐃᑲᔪᖅᐸᖕᒪᑕ ᑎᑭᑦᑕᕌᖓᑕ ᓄᓇᓕᖕᓄᑦ. ᐅᑭᐊ ᑕᐃᔪᒪᔭᒃᑲ ᐱᓕᕆᓚᐅᖅᑐᑦ ᐊᐅᓪᓚᕐᓂᕐᒧᑦ ᑲᓇᑕᒥ-

ᒃᑯᓐᓃᖔᖅᑐᑦ: 

• ᓰᑐ ᓱᐋᓐ, ᐊᖓᔪᖅᑳᖅ 

• ᐊᓛᓇ ᐳᕌᑦᓕ ᓱᐋᓐ, ᐊᐅᓚᑦᑎᔨ ᑐᑭᒧᐊᒃᑎᑦᑎᔨ 

• ᔭᐃᓴᓐ ᐊᑦᒪᓐᔅ, ᑐᑭᒧᐊᒃᑎᑦᑎᔨ 

• ᑲᐃᓕ ᐹᑦᔅ, ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᕐᒥᑦ ᐊᐅᓚᑦᑎᔨ 

• ᓯᑳᑦ ᒪᒃᑐᓪ, ᑐᑭᒧᐊᒃᑎᑦᑎᔨ ᒪᑭᒪᑎᑦᑎᓂᕐᒧᑦ ᐊᐅᓪᓚᓕᖅᑭᑦᑖᕈᓐᓇᕐᓂᕐᒧᓪᓗ 

 

ᐅᖃᖅᑏ, ᑎᓯᐱᕆᐅᓕᖅᐸᑦ ᓱᕈᓯᕐᓄᑦ ᑐᓂᐅᖅᑲᐃᓛᖅᑐᒍᑦ ᐱᙳᐊᓂᑦ, ᐱᓕᕆᖃᑎᒋᓗᒋ ᐱᙳᐊᖅᑐᓕᕆᔨᒃᑯᑦ 

ᒥᒃᑎᒪᑕᓕᖕᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ, ᐃᖃᓗᐃᑦ ᒪᓂᕋᔭᒃ. ᒥᔅᑕ 

ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 652 - 6(2): ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᐱᒋᔭᖃᕈᒪᕗᖓ ᓄᓇᕗᒻᒥᐅᑦ ᑖᒃᑯᐊ ᐃᖅᑲᖅᑐᐃᕕᖕᓂ 

ᑖᒃᑯᐊ ᐃᖅᑲᖅᑐᐃᕕᖕᒥ ᒪᓕᒐᓕᕆᔩᑦ ᑖᒃᑯᐊ ᐃᖅᑲᖅᑐᐃᔨᕋᓛᑦ ᑕᒪᕐᒦᒃ. ᐃᖅᑲᖅᑐᐃᕖᑦ ᐊᒻᒪ ᐃᓕᑕᕆᓗᒋᑦ 

ᐃᓄᐃᑦ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖃᑦᑕᖅᑐᐃᑦ. 

 

ᑕᒪᒃᑯᐊ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖃᑦᑕᖅᑐᐃᑦ ᐃᓚᒋᔭᐅᒻᒪᕆᒃᑐᐃᑦ ᒪᓕᒐᓕᐅᕐᓂᖅ ᓄᓇᕗᒻᒥ ᐱᓪᓗᒋᑦ. ᑖᒃᑯᐊ 

ᑭᒡᒐᖅᑐᐃᖃᑦᑕᖅᑐᐃᑦ ᐊᐅᓪᓛᑦᓯᐊᕐᓂᖓᓄᑦ ᑐᓴᐅᒪᖃᑦᑕᕐᓂᖅ ᑭᒡᒐᖅᑐᐃᔨᐅᔪᒥᒃ ᐊᒻᒪ ᐃᖅᑲᖅᑐᖅᑕᐅᓂᐊᖅᑐᓂᒃ 

ᐊᒻᒪ ᒪᓕᒃᑲᓐᓂᖃᑦᑕᖅᖢᑎᒃ ᐱᐊᓂᒃᑳᖓᓂᒃ. 

 

ᑖᒃᑯᐊ ᐃᓕᓐᓂᐊᖅᑎᑦᑎᓂ ᒪᓕᒐᓂᖅ ᑐᑭᓯᐅᒪᓂᖅ, ᑖᒃᑯᐊ ᐃᓛᓐᓂ ᑭᒡᒐᖅᑐᐃᖃᑦᑕᕐᒥᔪᐃᑦ ᐃᖅᑲᖅᑐᐃᕕᐅᑉ 

ᐃᓗᐊᓂ. ᑕᒪᓐᓇ ᐱᒻᒪᕆᐅᓂᖓᓂᑦ ᑖᒃᑯᐊ ᐃᓚᒋᔭᐅᓪᓚᕆᒃᑐᐃᑦ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᑏᑦ ᐱᓪᓗᒋᑦ. 

 

ᑖᒃᑯᐊ ᐅᕙᖓᑐᐊᖅ ᐅᖃᐅᓯᒃᑲ ᐱᙱᑦᑐᐃᑦ ᑭᓯᐊᓂ ᐃᖅᑲᖅᑐᔪᓕᕆᔨᒃᑯᑦ ᖃᐅᔨᓴᓚᐅᖅᑐᐃᑦ ᐅᓂᒃᑳᖃᖅᑐᐃᑦ 

2002-ᒥᑦ ᑎᑎᕋᖅᑕᐅᓕᖅᑐᖅ. ᑕᒪᓐᓇ ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ, ᐊᐱᖅᓱᕐᓂᐊᕋᒪ ᖃᓄᖅ ᑕᒪᓐᓇ 

ᖃᓄᐃᓕᖓᓕᕐᒪᖔᖅ ᑖᓐᓇ ᐱᓪᓗᒍ 22 ᐊᕐᕌᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ, ᐊᒡᒍᒧᑦ. ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 653 - 6(2): ᑎᒥᒥᒍᑦ ᐊᔪᕈᑎᓕᓐᓄᑦ ᐊᔭᐅᕐᕕᒃ ᐃᒡᓗᓕᒻᒥ ᖃᖓᑕᓲᒃᑯᕕᒻᒥ 

(ᖁᐊᓴ)  

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕌᒎᓵᖅᑐᒥᒃ ᑕᐃᒪ ᓂᓪᓕᕈᑎᖃᖃᑦᑕᓚᐅᖅᓯᒪᒐᒪ ᐃᒡᓗᓕᖕᒥᑦ 

ᐅᑕᖅᑭᕕᒋᔭᕗᑦ. ᐃᓐᓇᕐᓄᑦ ᑎᒥᒥᖕᓄᓪᓗ ᐊᔪᕈᑎᖃᖅᑐᓄᑦ ᐅᑕᖅᑭᕕᐊ ᐃᓯᕋᓱᒃᖢᒍ ᐊᑲᐅᖃᑦᑕᓚᐅᖅᓯᒪᖏᒻᒪᑦ 

ᒪᔪᕋᐅᑎᑦᑕᐅᓐᓇᐅᖃᑦᑕᓚᐅᖅᓯᒪᖕᒪᑦ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᓕ ᒪᔪᕋᐅᑎᒃᑰᖏᒃᑲᓗᐊᕐᓗᑎᒃ ᐊᔭᐅᕈᑎᒃᑯᑦ ᐅᕝᕙᓘᓐᓃᑦ ᐱᓱᕝᕕᒋᔪᓐᓇᖅᑕᒥᑦᑎᒍᑦ ᐱᒡᒐᖅᑐᖃᖅᑐᓄᑦ, 

ᑎᑭᒃᑐᓄᑦ ᐊᐅᓪᓚᓕᖅᑐᓄᓪᓗ ᐋᖅᑭᒃᓯᒪᕝᕕᐅᓕᕐᒪᑦ. 

 

>> ᐸᒃᑕᑐᖅᑐᑦ 

 

ᐊᐅᔭᖅ ᑕᐃᓐᓇ ᑐᒃᓯᕌᕇᓐᓇᖅᑕᕗᑦ ᓴᖅᑭᓚᐅᕐᒪᑦ ᐋᖅᑭᒃᑕᐅᓪᓗᓂᓗ, ᑕᐃᒪᓐᓇᐃᓐᓂᖓᓄᑦ ᒐᕙᒃᑯᑦ ᖁᔭᓐᓇᒦᒃ, 

ᑐᓴᖅᑐᕕᓂᐅᒐᔅᓯ. ᑭᖑᓪᓕᕐᒥᑦ ᐊᖏᓂᖅᓴᒥᒃ ᐱᔪᒪᓂᐊᕋᒪ ᖃᐅᔨᒪᓂᐊᖅᐳᑎᑦ. 

 

>> ᐃᒡᓚᖅᑐᑦ 

 

>> ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ, ᐅᖃᐅᓯᖏᑦ. ᒪᓕᒐᓕᐅᖅᑎ, ᐅᑦᓯᒃᑐᒧᑦ. ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 654 - 6(2): ᖁᔭᓕᓂᖅ ᔨᐅᕆᒥ ᑐᙶᓗᒃ (ᑕ.ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓂᕈᐊᖅᑕᐅᓇᓱᒃᓱᓂ 

ᓇᓗᓇᖃᑦᑕᒻᒪᑦ ᖃᓄᐃᓕᐅᕆᐊᒃᓴᖅ. ᑕᐃᒪᓐᓇᑎᓪᓗᒍ ᐊᕐᕌᒍᑦ ᑎᓴᒪᓐᓂ ᑖᓐᓇ ᑕᕝᕙᓂ ᐃᒡᓗᕐᔪᐊᓃᑦᑐᑯᓗ, 

ᔨᐅᕋᒥ ᑑᕐᖔᓗᒃ. ᐊᑎᕐᒥᓂᒃ ᑐᓂᓯᓚᐅᖅᓯᒪᖕᒪᑦ ᐃᒃᐱᐊᕐᔪᒧᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

ᑭᒡᒐᖅᑐᐃᔪᓪᓗᓂ ᐃᒃᐱᐊᕐᔪᖕᒥᐅᑕᓂᒃ. 

 

ᓂᕈᐊᖅᑕᐅᑦᑎᐊᓚᐅᖅᓯᒪᖕᒪᑦ, ᓯᕗᓪᓕᐅᔮᕐᔪᒃᓱᓂ ᐊᕐᕌᒍᑦ ᑎᓴᒪᙳᑲᐅᑦᑐᕐᒪᑦ ᑕᒫᓂ ᐱᓇᓱᐊᕈᓯᑦᑎᓐᓂᒃ 

ᓂᕈᐊᕋᔅᓴᐅᓂᐊᓕᕐᒥᒻᒪᑕ ᕿᑭᖅᑕᓂᒃᑯᑦ, ᐊᒻᒪᓗ ᑐᙵᕕᒃᑯᑦ. ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᓐᓃᑦᑐᑦ 

ᓂᕈᐊᕋᔅᓴᐅᓂᐊᕐᒪᑕ.  

 

ᑕᐃᒪᓐᓇᐃᑎᓪᓗᒍ ᖁᔭᓐᓇᒦᕈᒪᕐᔪᐊᖅᑕᕋ ᑖᓐᓇ ᔨᐅᕋᒥ, ᐃᒃᐱᐊᕐᔪᒻᒥᐅᑕᓂᒃ ᑭᒡᒐᖅᑐᐃᑦᑎᐊᓚᐅᖅᓱᓂ. ᑕᕝᕙ 

ᑕᕝᕗᖓ ᐃᒡᓗᕐᔪᐊᕐᒨᖅᑐᖃᕐᓂᐊᓕᕐᒥᒻᒪᑦ ᕿᑭᖅᑕᓃᒃᑯᓐᓂᑦ ᐃᒻᒥᓂᒃ ᐲᖅᑎᓚᐅᖅᓯᒪᖕᒪᑦ. ᑕᐃᒪᓐᓇᐃᑎᓪᓗᒍ 

ᔨᐅᕋᒥ ᑖᒃᑯᓄᖓ ᑲᑎᒪᔨᐅᖃᑎᖏᓐᓄᑦ ᓂᕈᐊᖅᑕᐅᓕᖅᓱᓂ ᑮᓇᐅᔭᓕᕆᔨᙳᖁᔭᐅᓕᖅᓱᓂ. ᐊᕐᕌᒍᓂ 

ᐱᖓᓱᓂᐅᖅᑰᖅᑐᑦ ᑕᐃᒪᓐᓇᐃᑦᑐᓕᕆᓪᓗᓂ. ᐊᒻᒪᓗ ᑲᑭᕙᒃᑯᓐᓂᑦ ᐊᖓᔪᖅᑳᑦᑎᐊᕙᓪᓛᓘᓪᓗᓂ, ᐊᒃᓱᐊᓗᒃ 

ᐅᐱᒋᒐᒃᑯ.  

 

ᑭᒡᒐᖅᑐᖅᓱᒍ ᑭᒡᒐᖅᑐᖅᓱᓂᖓᑦᑕᐅᖅ ᑕᐃᒪᓐᓇᐃᖃᑦᑕᐅᑎᒐᓐᓄᒃ ᑭᓯᐊᓂ ᐅᐱᒋᕐᔪᐊᕋᒃᑯ, ᖁᔭᓐᓇᒦᕈᒪᓪᓗᒍᓗ 

ᑕᐃᒃᑯᐊ ᓂᕈᐊᖅᑕᐅᔪᐃᑦ, ᐱᔭᕇᖅᐸᓪᓕᐊᔪᐃᓪᓗ ᐊᒻᒪᓗ ᓂᕈᐊᖅᑕᐅᓇᓱᖕᓂᐊᖅᑐᐃᑦ, ᐊᑏ ᐱᓇᓱᒃᑎᐊᕐᓂᐊᖅᐳᓯ. 

ᑕᐃᒪᓐᓇ ᑭᒡᒐᖅᑐᖅᑕᐅᔭᕆᐊᖃᕋᑦᑕ ᐃᓅᓪᓗᑕ ᑭᒡᒐᖅᑐᖅᑕᐅᑦᑎᐊᕈᒪᖃᑦᑕᕋᑦᑕ. ᑭᒡᒐᖅᑐᐃᔨᑦᑎᐊᕚᓗᖕᓂᑦ 

ᓂᕈᐊᖅᑎᕗ ᑕᐃᒪᓐᓇᐃᑎᓪᓗᒍ, ᑖᓐᓇ ᖃᓄᐃᓕᖓᓂᐊᕐᒪᒃᑭᐊᖅ ᐊᐱᖅᓱᓚᐅᕐᓇᒍ ᑭᓯᐊᓂ, 

ᖃᓄᐃᓕᐅᕋᓱᓐᓂᐊᕈᓂ ᐃᑲᔪᖅᑐᕐᔪᐊᕐᓂᐊᕐᒥᒐᒃᑯ. ᐊᒃᓱᐊᓗᒃ ᐱᕚᓪᓕᕈᑎᒃᓂ ᓴᖅᑭᑎᑦᑎᓯᒪᖕᒪᑦ ᑕᕝᕘᓇ ᐃᓄᐃᑦ 

ᑲᑐᔾᔨᖃᑎᒌᖏᑦᑎᒍᑦ. ᐃᓚᑯᓗᖏᓪᓗ ᖁᔭᓐᓇᒦᖅᓱᒋᑦ ᕿᓄᐃᓵᖃᑦᑕᕐᒪᑕ ᑖᓐᓇ ᐱᓕᕆᕐᔪᐊᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

>> ᐸᑦᑕᖅᑐᖅᑐᑦ >> 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ, ᐃᖃᓗᒃᑑᑦᓯᐊᕐᒧᑦ. ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 655 - 6(2): ᖁᔭᓕᓂᖅ ᑰᒑᓛᖅ ᕿᑎᕐᒥᐅᑦ ᐃᑦᑕᕐᓂᓴᓕᕆᔨᒃᑯᑦ 

ᑲᑐᔾᔨᖃᑎᒌᖓᓐᓂᒃ (ᒍᕌᔅ) 

ᐊᖓᔪᖅᑳᖅ ᐸᒥᓚ ᒍᕌᔅ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓇᓚᒃᑐᐃᑦ ᐃᖃᓗᐃᒃᑑᑦᓯᐊᕐᒥᓗ ᐅᓪᓗᕐᒥᑕᕐᓇᖅᓱᓂ. 

ᑖᒃᑯᐊ ᓄᓇᕗᒻᒥᐅᑕᓗᒃᑖᑦ ᐅᑉᓗᖃᑦᓯᐊᕐᓂᐊᖅᐳᓯ. ᐅᖃᖅᑏ, ᒥᔅᑕ ᖃᕝᕕᒃ ᐅᖃᖅᑲᐅᖕᒪᑦ ᒪᑐᐃᖅᓯᓚᐅᕐᖓᑕ 

ᑰᒐᓛᖅ, ᐃᖃᓗᒃᑑᑦᓯᐊᕐᒥ. ᑕᒪᓐᓇ ᖁᕕᐊᓇᓪᓚᕆᓚᐅᖅᑐᖅ ᐃᖃᓗᒃᑑᑦᓯᐊᕐᒥᐅᑕᓄᑦ, ᓄᓇᕗᒻᒥᐅᑕᓄᑦ. ᑖᓐᓇ 

ᐃᒡᓗ ᓇᔪᒐᒃᓴᖓ ᖁᔭᓐᓇᒦᖅᐸᕗᑦ ᒥᓂᔅᑕ ᖃᕝᕕᒃ ᖃᐃᓚᐅᕐᒪᑦ.  

 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᑲᔪᖅᑐᐃᓚᐅᕐᒪᑕ ᐊᓯᖏᓪᓗ ᑮᓇᐅᔭᖃᖅᑎᑦᑎᔪᐃᑦ. ᑖᒃᑯᐊ ᕿᑎᕐᒥᐅᓂ 

ᐃᓕᖅᑯᓯᓕᕆᓂᕐᒧᑦ ᑲᑐᔾᔨᖃᑎᒌᖑᔪᐃᑦ, ᐃᓂᖃᕐᓂᐊᖅᑐᐃᑦ ᓄᓇᓕᖕᒥᐅᑕᓄᑦ ᐃᓄᖕᓄᑦ. ᑕᒪᓐᓇ 

ᐅᐱᓐᓇᓪᓚᕆᓚᐅᖅᑐᖅ ᐊᒻᒪ ᐃᑉᐱᓐᓇᕐᓂᕐᒥᒃ. 

 

ᐃᖅᑲᓇᐃᔭᖅᑎᕆᓚᐅᖅᓯᒪᔭᕋ ᑕᐃᑲᓂ ᐃᑦᑕᕐᓂᓴᓕᕆᔨᒃᑯᓐᓂ ᑕᐃᑲᓂ ᐅᑭᐅᑦ ᖁᓖᑦ ᐃᖅᑲᓇᐃᔭᓚᐅᖅᓯᒪᒐᒪ. 

ᒥᑭᓗᐊᓚᐅᖅᓯᒪᖕᒪᑦ ᑕᐃᑉᓱᒪᓂ, ᓇᔪᖅᑕᕗᑦ. ᑕᐃᑲᓂ ᒫᓐᓇ ᐃᖅᑲᓇᐃᔭᖅᑐᐃᑦ ᐱᓕᕆᒃᑲᐅᔪᑦ 

ᐃᓂᖃᑦᓯᐊᕐᓂᖅᓴᐅᓕᖅᖢᑎᒃ ᐃᒡᓗ ᓇᑉᓕ, ᐃᒪᓕ ᐊᖑᓚᓕᒃ, ᐱᐊᓐᑕ ᒍᕋᐃᐳ ᑖᒃᑯᐊ ᐃᓐᓇᐃᑦ. ᐊᒻᒪ 

ᑲᑎᒪᔨᐅᔪᐃᑦ ᐃᓕᖅᑯᓯᓕᕆᓂᖅ ᐊᐅᓪᓛᓕᖅᑎᖦᖢᒍ ᐃᓂᖓ. ᑕᐃᒃᑯᐊ ᖃᐃᖃᑦᑕᖅᑐᐃᑦ ᓄᓇᓕᑉᑎᓐᓄᑦ 

ᑕᑯᔭᖅᑐᕐᓗᒍ ᑕᐃᑲᓂ ᐃᓄᐃᑦ ᐃᓕᖅᑯᓯᖓᓄᑦ, ᐊᐅᓪᓛᕈᔾᔨᖃᑦᑕᓂᐊᖅᑐᐃᑦ. 

 

ᐅᐱᒋᑦᓯᐊᐸᒃᑲ ᑖᒃᑯᐊ ᕿᑎᒥᐅᑦ ᐃᓕᖅᑯᓯᓕᕆᔨᒃᑯᖏᓐᓂᑦ ᑲᑐᔾᔨᖃᑎᒌᒥᒃ ᒪᑐᐃᖅᓯᓯᒪᖕᒪᑕ ᐃᓂᒃᓴᒥᒃ 

ᖃᐅᒻᒪᖅᑯᑎᓄᑦ ᐊᑐᓗᐊᖏᖦᖢᓂ, ᑖᒃᑯᐊ ᐱᓕᕆᖃᑎᖃᖅᖢᑎᒃ ᐊᓪᕘᑕᑉ ᓂᒋᐊᓂ ᓯᓚᑦᑐᖅᓴᕐᕕᒃ 

ᓴᓇᔪᓕᕆᓂᕐᒧᑦ ᑖᒃᑯᐊ ᐱᓕᕆᖃᑎᖃᓚᐅᕐᒪᑕ, ᖃᐅᒻᒪᖅᑯᑎᑐᓗᐊᖅᑕᐃᓕᒪᓂᕐᒧᑦ. ᐊᒻᒪ ᓄᓇᓕᖕᒥᐅᑕᐃᑦ 

ᐊᔾᔨᒌᙱᑦᑐᐃᑦ, ᑕᒪᑉᑯᐊ ᑕᐃᑲᓂ ᐃᖃᓗᑦᑑᑦᓯᐊᕐᒥ ᐃᖅᑲᓇᐃᔭᖅᑐᐃᑦ. ᐱᐊᓂᒍᒪᒐᒪ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ, ᐊᖏᖅᑕᐅᔪᒪᔪᖅ ᐅᖃᐅᓯᕆᔮ ᐱᐊᓂᒡᓗᓂ. 

ᐋᒃᑳᑐᖃᖅᐹ. ᐱᑕᖃᙱᒻᒪᑦ. ᑲᔪᓯᒋᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ). ᑭᖑᓪᓕᖅᐹᖅ. ᑖᒃᑯᐊ ᖁᕕᐊᓱᑉᐳᒍᑦ 

ᐃᓐᓇᐃᑦ, ᐃᓐᓇᐃᑦ ᕿᑎᕐᒥᐅᑦ ᑲᑐᔾᔨᖃᑎᒌᖏᑦ ᐃᓕᖅᑯᓯᓕᕆᓂᕐᒧᑦ, ᑖᒃᑯᐊᓗ ᑲᑐᔾᔨᖃᑎᒋᒋᔭᐅᔪᑦ 

ᑖᒃᓱᒧᖓ. ᑖᒃᑯᐊ ᐃᑲᕐᕋᓂᒃ ᐊᒥᓱᓂᑦ ᐱᓕᕆᓚᐅᖅᑐᐃᑦ, ᓴᑭᑎᑦ ᕿᓛᒃ ᖃᓄᖅᑑᖅᑎᒃᑯᑦ, ᑖᒃᑯᐊ 

ᐱᓕᕆᓚᐅᕐᒪᑕ ᑕᐃᑲᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

>> ᐸᑦᑕᑐᖅᑐᑦ << 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 4, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᓄᓇᕗᑦ 

ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᑭᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐊᐱᖅᑯᒻᒧᑦ 950 - 6(2): ᒐᕙᒪᐅᖃᑎᒌᑦᑐᓕᕆᓂᖅ (ᐸ. ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐃᓚᒋᐊᕈᒪᓪᓗᒍ ᑭᐅᔾᔪᑎᒋᓚᐅᖅᑕᕋ ᓇᒡᒐᔾᔭᐅᒥ ᐊᐱᖅᓱᕐᓇᐅᑎᓪᓗᒍ ᐋᒃᑑᕙ 28, 2024−ᒥ. 

ᒪᓕᒐᓕᐅᖅᑎᖓ ᖃᒪᓂᑦᑐᐊᑉ ᐊᐱᖅᑯᑎᖃᔪᒻᒪᑦ ᐃᓐᓇᑐᖃᐃᑦ ᑐᑭᒧᐊᒍᑎᒃᓴᖓᓂᑦ, ᓇᑭ ᐱᒋᐊᕐᓂᕐᒪᖔᕐᓗ 

ᑖᓐᓇ. 

 

ᓇᓗᓇᐃᖅᓯᒍᒪᔪᖓ, ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ ᑮᓇᐅᔭᕐᓂᑦ ᓇᓂᓯᒍᓐᓇᔪᔪᒍᑦ ᓄᓇᓯᐅᑎᑖᕈᑎᔅᓴᐅᔪᓂᑦ 

ᑕᓪᓕᒪᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ ᑭᐅᔾᔪᑏᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑦ ᐊᕿᐊᕈᖅ. 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎ ᐊᐱᖅᑯᒻᒧᑦ 928 - 6(2): ᖃᖓᑕᓲᓕᕆᔩᑦ (ᑕ. ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᔮᓇᑦ ᐳᕉᔅᑐ ᐊᐱᖅᑯᑎᒋᔪᔭᖓ, 

ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓᑕ. ᐅᓪᓗᒥ ᓂᑯᕕᑦᑐᖓ ᓇᓗᓇᐃᖅᑐᐃᑲᓐᓂᕈᒪᓪᓗᖓ ᑭᐅᔾᔪᑎᒋᔪᔭᓐᓄᑦ 

ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ ᓯᓈᒧᑦ, ᐱᔾᔪᑎᖃᖅᑐᖅ ᒐᕙᒪᒃᑯᑦ ᑭᐅᔾᔪᑎᖏᓐᓂᑦ, ᑐᓂᓯᒪᔭᖏᓐᓂᓪᓗ 

ᑲᑐᔾᔨᖃᑎᒌᓐᓂᕐᒧᑦ ᐊᓪᓚᕝᕕᖓᓄᑦ. ᑳᓇᑕᒥ ᑲᑐᔾᔨᖃᑎᒌᓐᓂᖅ ᖃᖓᑕᓲᓕᕆᓂᕐᒥᑦ ᐱᓪᓗᒍ.  

 

ᐅᖃᖅᑏ, ᐱᓕᕆᕕᒐ ᐅᖃᖃᑎᖃᖃᑦᑕᑐᑎᒃ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓂᑦ. 

ᑭᐅᔾᔪᑎᓕᐅᖅᓯᒪᒻᒪᑕ ᑖᔅᓱᒧᖓ, ᑎᑎᕋᖅᓯᒪᔪᓂᑦ ᔫᓂ 2024-ᖑᑎᓪᓗᒍ. ᑕᐃᔅᓱᒪᓂ ᖃᐅᔨᓴᖅᑐᖃᖅᑎᓪᓗᒍ 

ᑐᑭᒧᐊᕈᑎᔅᓴᖏᑦ ᓴᓇᔭᐅᓚᐅᖅᓯᒪᒻᒪᑕ.  

 

ᑖᓐᓇ ᑭᐅᔾᔪᑎᖓ, ᑕᐃᑲᓂ ᐊᑭᑦᑐᕋᐅᑎᔪᐃᑦ ᐊᓪᓚᕕᖓᑕ ᐃᖅᑭᐊᖅᓯᕕᖓᓂ ᖃᕋᓴᐅᔭᒃᑯᑦ. 

ᐊᓯᐊᓃᕌᕐᔪᑦᑑᒐᓗᐊᖅ ᑭᐅᔾᔪᑎᖓᑕ ᓂᐅᕙᐅᓐᓛᓐ ᓛᐸᑐᐊᓗ ᑭᐅᔾᔪᑎᒋᔪᔭᖏᑕ. ᑐᓂᓯᓚᐅᖅᑎᓪᓗᑕ, 

ᐊᓪᓚᕝᕕᒃ ᑕᐃᓐᓇ ᐊᐱᖅᓱᖃᑦᑕᔪᔪᖅ ᐊᖏᔪᖅᑲᐅᑎᐅᔪᓂᒃ ᐃᖏᕐᕋᔪᓕᕆᔨᐅᔪᓂᑦ, ᐊᑐᐊᒐᓕᕆᔨᐅᔪᓂᑦ, 

ᐊᒻᒪᑦᑕᐅᖅ ᓂᐅᕕᖅᑕᖅᑐᓕᕆᔨᐅᔪᓂᑦ. ᐊᐱᖅᓱᖃᑦᑕᔪᔪᐃᑦ, ᐊᐃᑉᐸᖓᓂ ᖃᐅᔨᓴᕐᓂᖃᓕᖅᑐᑎᑦ 

ᐋᒡᒌᓯᐅᑎᓪᓗᒍ ᓰᑏᕝᕙᒥᓗ.  

 

ᑲᑎᒪᔩᑦ ᖃᐅᔨᒪᒻᒪᑕ, ᐅᖃᖅᑏ, ᖃᖓᑕᓲᒃᑯᑦ ᐱᔨᑦᑎᕋᐅᑎᑏᑦ ᐊᓯᐊᒎᕐᕕᖃᖏᒻᒪᑕ. 

ᐱᑕᖃᕆᐊᖃᓪᓚᕆᑉᐸᒻᒪᑕ ᖃᐅᑕᒫᑦ. ᑕᐃᒫᓪᓗ ᑐᔅᓯᕋᐅᑎᑦᑎᓐᓂ ᐅᖃᕆᐊᓪᓚᒐᓱᓚᐅᖅᑐᒍᑦ, 

ᓄᓇᓕᕋᓛᖑᓂᔅᓴᐃᑦ ᐃᑲᔪᖅᑕᐅᑲᓐᓂᕆᐊᖃᕐᓂᕆᔭᖏᓐᓂᑦ. ᐊᔾᔨᒋᖏᒻᒪᒋᓪᓕ ᑳᓇᑕᒥ ᐃᓄᒋᐊᕐᔪᒡᒍᑏᑦ.  

 

ᑕᐃᒫᒃ, ᐊᑐᓕᖁᔭᓕᐅᕈᓐᓇᓚᐅᕐᒥᔪᒍᑦᑕᐅᖅ, ᖃᐅᔨᓴᖅᑕᐅᖁᔨᓪᓗᑕ ᖃᖓᑕᓲᒃᑯᑦ ᐱᔨᑦᑎᕋᖅᑕᐅᓂᕆᕙᑦᑕᖏᑦ 

ᓄᓇᓕᕋᓛᖑᓂᔅᓴᐃᑦ. ᐊᒻᒪᓗᑦᑕᐅᖅ, ᐱᖁᑎᕐᔪᐊᖅᑖᖁᓪᓗᒋᑦ ᒥᕝᕖᑦ ᑕᒫᓂ. ᐊᒻᒪᓗᑦᑕᐅᖅ, ᒐᕙᒪᑐᖃᒃᑯᓐᓄᑦ 

ᖃᐅᔨᒪᔭᐅᒐᓱᔾᔫᒥᖃᑦᑕᖁᔭᐅᓪᓗᑎᒃ ᖃᖓᑕᓲᓕᕆᔨᒃᑯᑦ ᑳᓇᑕᒃᑯᑦ ᓴᖅᑭᕆᐊᓕᖏᓐᓂᑦ ᓴᖅᑭᓯᑦᑎᐊᐸᒻᒪᖔᑕ 

ᓯᓚᓕᕆᔾᔪᑎᔅᓴᓂᑦ. 

 

ᐅᖃᖅᑏ, ᐱᕕᖃᕈᓐᓇᖅᓯᑐᐊᕋᐃᒐᑦᑕ ᐊᑐᓕᖁᔭᓕᐅᖅᐸᑦᑐᒍᑦ ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᑦᑎᓐᓄᑦ, 

ᑕᒪᐅᓇ ᐱᕋᔭᕆᐊᑭᓪᓕᑎᕆᑎᑦᑎᓂᒃᑯᑦ, ᐊᒻᒪᓗ ᑲᑎᒪᓂᒃᑯᑦ, ᑲᑎᒪᑎᒪᖃᑎᖃᕐᓂᒃᑯᑦ ᒥᓂᔅᓴᐅᔪᓂᑦ, 

ᑐᖏᓕᖏᓪᓗ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓄᑦ. 

ᐃᖃᓗᑦᑑᑦᓯᐊᑉ ᒪᓕᒐᓕᐅᖅᑎᖓ, ᒥᔅ ᒍᕌᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓄᑦ. 

ᐃᖃᓗᑦᑑᑦᓯᐊᑉ ᒪᓕᒐᓕᐅᖅᑎᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐄ’. ᐊᔾᔨᐅᖏᒻᒪᕆᑦᑐᒥᒃ ᑕᐃᒪ 

ᐃᓕᓴᖅᓯᓂᖃᕆᐊᖃᕋᒪ. ᐃᓕᓴᕆᓪᓗᒍ ᐅᓪᓗᒥ ᐅᓪᓗᕆᔭᐅᒻᒪᑦ, ᖁᔭᒋᔭᖃᕐᓂᕐᒥᒃ ᐸᐃᕆᕕᓕᕆᓂᕐᒥᒃ, 

ᐃᓕᓐᓂᐊᕆᐅᖅᓴᑎᑦᑎᓂᕐᒥᓪᓗ. ᐅᕙᓃᑦᑐᖃᕐᖓᑦ ᖃᑦᑎᒻᒪᕆᓐᓂᒃᑭᐊᖅ, ᑕᐃᒪᐃᑦᑐᓕᕆᔨᐅᔪᓂᑦ.  

 

ᑐᙵᓱᑦᑎᒍᒪᕙᒃᑲ, ᐃᓕᓴᕆᓪᓗᒋᓪᓗᒍ ᐊᔅᓱᕈᖅᐸᑦᑐᐃᑦ ᓱᕈᓯᓛᓂᑦ ᐃᓕᓐᓂᐊᕆᐅᖅᓴᑎᑦᑎᓪᓗᑎᒃ.  

ᐃᖅᑲᓇᐃᔭᖅᑎᓕᒫᖏᓪᓗ, ᐱᓕᕆᖃᑎᒋᕙᑦᑕᖏᑦ ᓄᓇᕘᓕᒫᒥ ᓚᐃᓴᓕᒻᒥᒃ ᐸᐃᕆᕕᒻᒦᒃᑲᓗᐊᖅᑲᑕ 

ᐅᕝᕙᓘᓐᓃᑦ ᐅᓪᓗᐃᓐᓇᖅ ᓇᔪᒐᔅᓴᐅᔪᓃᖃᑦᑕᖅᑲᑕ. ᖁᔭᓐᓇᒦᒃ, ᐱᔨᑦᑎᕋᖅᐸᒃᑲᔅᓯ ᐅᑭᐅᑭᓛᖑᔪᓂᑦ 

ᐃᓕᓴᔪᓃᑦ. ᐊᒻᒪᑦᑕᐅᖅ, ᐊᖏᕐᕋᖓᑕ ᐊᐃᑉᐸᕆᓕᓲᕆᒻᒪᒍ ᐸᐃᕆᕕᒃ. ᐊᓈᓇᒃᑯᖏᑦ ᓇᒥᑐᐃᓐᓇᖅ 

ᐃᖅᑲᓇᐃᔭᖅᑎᓪᓗᒋᑦ ᐊᑖᑕᒃᑯᖏᓪᓗ. 

 

ᐅᖃᖅᑏ, ᑕᐃᒪ ᐅᑯᐊ ᓂᑯᕕᖃᑦᑕᖁᓂᐊᖅᑕᒃᑲ ᐊᑎᖏᑦ ᑕᐃᒐᐃᒍᒃᑭᑦ. ᓯᕗᓪᓕᖅᐹᖅ ᑕᐃᙳᓱᑦᑕᕋ ᐊᑯᓂ 

ᐅᐊᑦᑎᐊᕈᐊᓗᓂᑦ ᖃᐅᔨᒪᖃᑦᑕᐅᑎᔪᒍᑦ, ᐃᓕᓴᐃᔨᒋᓚᐅᖅᓯᒪᔭᕋ. ᖁᕕᐊᓇᖅᑯᕐᓗᑦᑕᐅᖅ ᐱᖃᑕᐅᒻᒪᑦ ᓱᓕ 

ᑕᑯᒋᐊᔅᓴᖅ. ᖃᐅᔨᒪᔮᓗᖏᑦᑕᐅᖅ ᐃᓱᒪᒋᓪᓗᖏᑦ ᑐᓂᖃᑦᑕᕐᖓᒋᑦ ᐅᑭᐅᑭᓐᓂᖅᐹᖑᔪᓄᑦ ᐸᐃᕆᔭᐅᔪᓄᑦ. 

 

ᑖᓐᓇ ᐊᖏᔪᖅᑳᖑᔪᖅ ᐃᓄᒃᓱᒃ ᓱᕈᓰᓐᓂ ᐱᕙᓪᓕᐊᑎᑦᑎᕕᒻᒧᑦ, ᓗᐊᕋᐃᓐ ᑐᙵᓱᒋᑦ. ᐊᒻᒪᑦᑕᐅᖅ, ᑖᓂᐅ 

ᐳᕋᐅᓐ, ᐊᖏᔪᖅᑳᖑᒻᒥᔪᖅᑕᐅᖅ ᑕᓐᑐᕋ ᐱᖃᑎᒌᒃᑯᓐᓄᑦ ᐸᐃᕆᕕᒃᑯᓐᓄᑦ. ᐊᒻᒪ ᐱᖓᔪᐊᑦ ᓈᑕᓖ ᓗᑖᑦᑕᓐ, 

ᑖᓐᓇ ᐊᖏᔪᖅᑳᖑᔪᖅ ᐳᓛᕐᕕᒃ ᐸᐃᕆᕕᒻᒥ. ᐊᒻᒪᑦᑕᐅᖅ, ᑲᓇᔪᖅ ᓇᐅᓪᓚᖅ ᑕᕝᕙᓃᒻᒥᔪᖅ, ᐊᖓᔪᖅᑳᖑᔪᖅ 

ᖃᓄᐃᙱᑦᑎᐊᕋᓱᕝᕕᐅᔪᒥᑦ ᐸᐃᕆᕕᒻᒥ. ᐊᒻᒪ ᑭᖑᓪᓕᖅᐹᖅ, ᓱᕈᓯᓛᓂᑦ ᐃᓕᓐᓂᐊᖅᑎᑕᐅᓂᖏᓐᓄᑦ 

ᑭᒡᒐᖅᑐᐃᔨ, ᐊᓖᑕ ᒥᐅᕆᔭᑦ ᐊᖏᔪᖅᑳ ᑐᖏᓕᖓ ᐋᑯᓗᒃ ᐸᐃᕆᕕᒻᒥ.  

 

ᐊᒻᒪ ᐅᖃᖅᑎ, ᐅᕙᓃᑦᑐᖃᒃᑲᓂᕐᒥᒻᒪᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᑐᒥᒃ, ᑖᓐᓇ ᓇᓪᓕᐅᑎᓪᓗᓂᓗ 

ᓇᓪᓕᐅᑎᑦᑎᐊᖁᕙᕋ, ᓵᓐᑎ ᑦᓵᓐ ᐅᕙᓂᖃᑕᐅᒻᒪᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ<<  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᐊᒻᒪ ᓇᓪᓕᐅᑎᑦᑎᐊᓂᐊᖅᑯᑎᑦ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᒻᒧᑦ. ᖁᑎᑦᑑ ᒪᓕᒐᓕᐅᖅᑎᖓ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒫᓃᑦᑐᐊᓐᓅᒻᒪᑎᒃ ᖁᑦᑎᑦᑐᒥ, 

ᖁᑎᑦᑐᒥᐅᑖᒃ. ᖁᔭᓐᓇᒦᕈᒪᒡᓗᒋᒡᓗ. ᐅᖃᐅᓯᕆᕋᑖᖅᑕᕋᐅᒐᓗᐊᖅ. ᑭᓯᐊᓂ ᐃᓕᓴᖅᓯᓂᐅᑎᓪᓗᒍ, 

ᐃᓕᓴᕆᔪᒪᔭᕋ ᔨᐅᕋᒥ ᑑᖔᓗᒃ 

 

>> ᐸᑦᑕᑐᖅᑐᑦ <<  

 

ᐊᒻᒪᓗ ᓄᓕᐊᖓ ᑎᐊᐱ ᑑᕐᖔᓗᒃ. 

 

>> ᐸᑦᑕᑐᖅᑐᑦ <<  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 

ᐳᓛᕐᕕᖓᓄᑦ. ᐃᖃᓗᐃᑦ−ᓂᐊᖁᙴ ᒪᓕᒐᓕᐅᖅᑎᖓ, ᐸᐅᓗᓯ ᐊᑭᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᑭᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᓴᕆᒍᓐᓇᕋᕕᖓ. ᓂᑯᕕᔾᔪᑎᖃᖅᑐᖓ ᑖᒃᑯᐊ 

ᐃᓕᓴᕆᒍᒪᓪᓗᒋᑦ. ᑖᓐᓇ ᓯᕗᓪᓕᖅᐹᑉ, ᒥᔅᑕ ᐹᑐᕆᒃ ᕗᑦᑳᒃ, ᑕᕝᕙᓃᒻᒪᑦ ᐱᓕᕆᕐᔪᐊᖅᓯᒪᓂᖓ 

ᐃᓕᓴᕆᖅᑲᐅᔭᕋ. ᖁᔭᓐᓇᒦᕈᒪᑦᑎᐊᖅᑕᕋ ᐃᒻᒥᓂᒃ ᑐᓂᓯᓯᒪᒻᒪᑦ ᐃᓕᓴᐃᓂᕐᒧᑦ. ᖁᔭᓐᓇᒦᒃ, 

ᐃᓕᓴᕆᒍᓐᓇᕋᒃᑯᑦ ᑕᕝᕙᓂ, ᖁᕕᐊᓇᖅᑐᖅ. 

 

>> ᐸᑦᑕᑐᖅᑐᑦ <<  

 

ᑖᒃᑯᐊᑦᑕᐅᖅ ᐃᓕᓴᕆᒍᒪᒻᒥᒐᒃᑭᒃ, ᒥᔅᑕ ᔨᐅᕋᒥ ᑑᖓᓗ ᐊᒻᒪ ᐊᐃᑉᐸᖓ. ᒪᑭᑕᑎᑦᑎᓲᖑᒻᒪᑕ ᐅᑯᐊ 

ᐊᐃᑉᐸᕗᑦ ᐃᒻᒥᓂᑦ ᑐᓂᓯᓯᒪᓪᓗᑕ. ᑎᐊᐱ ᖁᔭᓐᓇᒦᕈᒪᑦᓯᐊᖅᐸᕋ, ᑖᓐᓇ ᔨᐅᕋᒥ ᐱᓕᕆᒍᓐᓇᕋᔭᓚᐅᙱᒻᒪᑦ 

ᐃᑲᔪᖃᑦᑕᕐᓂᖏᒃᑯᕕᐅᑦ. ᖁᔭᓐᓇᒦᑦᑎᐊᕆᕙᒋᑦ. ᐃᓕᓴᕆᔭᐅᖅᑲᐅᒐᓗᐊᖅᑐᓯᒃ, ᑖᓐᓇ ᐃᒡᓗᕐᔪᐊᖓᓄᑦ 

ᑕᕝᕗᖓ, ᐃᕝᕕᑦ ᐃᓕᓴᕆᒍᒪᒻᒥᒐᒃᑭᑦ.  

 

ᐊᒻᒪ ᑖᒃᑯᐊ ᖁᔭᓐᓇᒦᕈᒪᑦᑎᐊᐸᒃᑲ ᐸᐃᕆᕕᒻᒥᑦ ᐱᓕᕆᕐᔪᐊᖅᑐᑦ, ᐱᓗᐊᖑᐊᖅᑐᒥ ᑖᓐᓇ ᐊᓖᑕ. ᐊᔅᓱᐊᓗᒃ 

ᖁᔭᓐᓇᒦᖅᐸᕋ. ᑭᑐᕐᖓᒃᑲ ᑕᒪᒃᑮᑦ ᐱᖓᓱᐃᑦ, ᐱᕈᖅᓴᓯᒪᒻᒪᒋᑦ ᐅᒡᓗᒥᒧᑦ ᑎᑭᖦᖢᒋᑦ. 

ᐊᓈᓇᑦᑎᐊᕆᔭᐅᖃᑦᑕᖅᓯᓐᓈᒥᒻᒪᑦ ᑖᒃᑯᓄᖓᑦᑕᐅᖅ. ᖁᔭᓐᓇᒦᑦᑎᐊᖅᐸᕋ ᐊᓖᑕ, ᐱᓕᕆᕐᔪᐊᖃᑦᑕᖃᑦᑕᒻᒪᑕ 

ᑖᒃᑯᐊ ᐱᕈᖅᓴᐃᓂᕐᒥᒃ ᕿᑐᕐᖓᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>> ᐸᑦᑕᑐᖅᑐᑦ <<  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ ᒪᓕᒐᓕᐅᕐᕕᓯᖕᓄᑦ. ᓈᓴᐅᑎᓕᒃ 6, ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 952 - 6(2): ᓴᓂᕋᔭᒃ ᐃᓕᓐᓂᐊᕐᕕᒃᑖᕆᐊᖃᕐᓂᖓ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᐱᔾᔪᑎᖃᖅᑐᓂ, ᐱᒋᐊᖃᓪᓚᕆᑦᑕᑎᓐᓂᑦ ᓄᑖᒥ ᐃᓕᓴᕕᒻᒥ. ᑕᕝᕙᓂ ᐊᐱᖅᓱᖃᑦᑕᖅᑐᖓ, 

ᐊᐱᖅᓱᕐᓇᐅᑎᓪᓗᒍ ᐅᖃᐅᓯᕆᖃᑦᑕᓚᐅᕋᒃᑯ. ᐅᖃᖅᑏ, ᐊᐱᖅᑯᑎᒋᓚᐅᖅᑕᕋ ᐊᐱᖅᑯᑎᒋᒋᐊᒃᑲᓐᓂᕈᒪᔭᕋ 

ᒪᓕᒐᓕᐅᖅᑎᐅᓪᓗᖓ ᓴᓂᕋᔭᖕᒧᑦ.  

 

ᒥᓂᔅᑕᐅᑉ, ᐊᖏᖃᑎᒋᓚᐅᙱᒻᒪᖔᖓ. ᓄᑖᖅ ᖁᑦᑎᓂᖅᓴᓄᑦ ᐃᓕᓴᕕᒃ ᓴᓇᔭᐅᒋᐊᖃᖅᑐᒋᓪᓗᒍ ᓴᓂᕋᔭᕐᒥ 

ᒫᓐᓇᒃᑯᑦ. ᐅᖃᓚᐅᕐᖓᑦ ᑖᓐᓇ ᒥᓂᔅᑕ, 61−ᐳᓴᓐᑐᐃᓐᓇᒥᒡᒎᖅ ᐅᐸᑦᑕᐅᓂᖃᖃᑦᑕᕐᖓᑕ. ᐊᒻᒪ 

ᑎᑎᖅᑲᕆᕋᑖᔪᔭᖏᓐᓂ ᑲᑎᒪᔨᕋᓛᖑᔪᓄᑦ ᐃᓄᓕᕆᓂᕐᒧᑦ. 

 

ᓇᓗᓇᐃᖅᓯᓯᒪᔪᒻᒪᑦ 2023-2024-ᒧᒡᒎᖅ ᐊᑐᖅᑕᐅᓂᒥᓂᖓ, ᑕᐃᔅᓱᒪᓂ 105-ᐳᓴᓐᑎᒦᓐᓂᕐᖓᑦ. ᑖᓐᓇᓗ 

ᖁᑦᑎᓂᖅᐹᖑᓪᓗᓂ, ᐊᒥᓲᓂᖅᐹᖑᔪᓄᑦ ᐃᓕᓴᕕᐅᔪᖅ ᕿᑭᖅᑖᓗᓕᒫᕐᒥ. ᐊᒻᒪ ᐊᒥᑦᑐᖅ ᕿᑭᖅᑖᓗᒻᒧᑦ 

ᐃᓚᒋᔭᐅᒻᒪᑦ. ᐅᖃᒃᑲᓂᖅᑲᕋ, ᑖᓐᓇ ᐃᓕᓴᕕᒃ ᐱᑐᖄᓘᒻᒪᑦ, ᓂᓐᓂᐅᓕᖅᑐᑎᓪᓗ.  

 

ᐅᖃᖅᑏ, ᒥᓂᔅᑕᐅᑉ ᐅᖃᐅᑎᒍᓐᓇᖅᑳᖓ ᐊᒻᒪᓗ ᑲᑎᒪᕐᔪᐊᕐᕕᒃ ᖃᓄᐃᓕᐅᕋᓱᒋᐊᖃᖅᑭᑕ ᓄᑖᒥᒃ 

ᖁᑦᑎᓂᖅᓴᓄᑦ ᐃᓕᓴᕕᑖᑎᑦᑎᒐᓱᓐᓂᐊᕐᓗᑎᒃ ᓴᓂᕋᔭᕐᒧᑦ, ᑭᖑᓪᓕᖅᐹᒥ ᐊᑭᑐᔪᖅᑐᕈᑎᔅᓴᖏᓐᓂ 

ᐸᕐᓇᐅᑎᒋᓛᖅᑕᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ, ᒪᓕᒐᓕᐅᖅᑎ 

ᐊᐅᔭᐅᕆᔾᔪᑎᖃᕐᖓᑦ ᓂᕈᐊᖅᑕᐅᕕᒋᓯᒪᔭᖓᓂᒃ, ᐱᔾᔪᑎᖃᖅᑐᒥ ᓴᓂᕋᔭᒃ ᐃᓕᓴᕕᑦᑖᕈᒪᓂᖓᓂᒃ ᓄᑖᕐᒥᒃ. 

 

ᐊᑕᐅᓯᐅᙱᑐᒃᑯᑦ ᐅᖃᐅᓯᖃᖃᑦᑕᖅᓯᒪᒻᒪᑦ, ᐃᓕᓴᕕᐅᑉ ᐊᑐᖅᑕᐅᓂᕆᖃᑦᑕᖅᑕᖓᓂᑦ 105-

ᐳᓴᓐᑎᒦᓐᓂᕋᖅᑕᐅᔪᒻᒪᑦ. ᐊᒻᒪᓗ ᐃᓕᓴᕕᐅᑉ ᖃᓄᐃᓐᓂᖓ 61−ᐳᓴᓐᑎᒦᑦᑐᓂ. ᐊᑕᐅᓯᐅᙱᑦᑐᓂ 

ᕿᒥᕐᕈᓲᖑᒐᑦᑕ ᐃᓕᓴᕕᒃ ᐊᑐᖅᑕᐅᒻᒪᖔᑦ ᖃᐅᔨᓴᖅᑐᑕ, ᖃᓄᑎᒌᓛᒃ ᐊᑐᖅᑕᐅᒻᒪᖔᑦ. ᐊᒻᒪᓗ ᓇᓕᐊᒃ 

ᐃᓕᓴᕕᒃ ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᓕᐅᕈᔾᔭᐅᒍᓐᓇᓛᕐᒪᖔᑦ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓚᐅᕋᒪ ᐊᐱᕆᒋᐊᕐᖓᑦ, ᐅᓪᓘᒃ ᒪᕐᕉᕙᓪᓚᐃᓕᖅᑑᒃ ᐊᓂᒍᖅᑑᒃ. ᐃᓕᓴᕕᖑᓇ 

ᐸᕐᓇᑕᐅᖃᑕᐅᔪᓅᓛᓕᖅᑐᖅ. ᐃᓕᓐᓂᐊᖅᑐᓕᕆᔨᒃᑯᑐᐊᖅ ᑲᒪᕙᙱᒻᒪᑕ ᐊᖏᖅᑕᐅᓂᖓᓂᒃ, 

ᐸᕐᓇᑕᐅᓂᖅᐴᐸᓪᓕᐊᔪᓄᑦ. ᒐᕙᒪᒃᑯᑦ ᐱᓕᕆᕕᖏᑦᑕᐅᖅ ᐊᑕᐅᓯᐅᙱᑦᑐᑦ ᐃᔅᓯᕚᖃᑎᒌᑦᑐᑎᑦ 

ᐋᖅᑭᑦᑎᕆᖑᒻᒪᑕ ᓇᓪᓕᐊᑦ ᓯᕗᓪᓕᐅᓂᐊᕐᒪᖔᑦ.  

 

ᐅᖃᖅᑲᐅᒐᒪᐃᓛᒃ, ᐊᔭᐅᕆᔾᔪᔾᔩᓐᓇᕋᓗᐊᖅᑐᒍᑦ ᐃᓕᓴᕕᑦᑖᑲᓐᓂᖁᔨᓪᓗᑕ. ᖃᑦᑎᒻᒪᕆᐅᓕᕐᖓᑕᑭᐊᖅ 

ᐃᓕᓴᕖᑦ ᓯᕗᒧᐊᑦᑎᑕᐅᒃᑲᓐᓂᕆᐊᓖᑦ. ᐊᒻᒪᑦᑕᐅᖅ, ᐊᓯᖏᓐᓂᒃ ᐃᓕᓴᕕᖁᑎᖃᕆᓪᓗᑕ 

ᐸᕐᓇᑕᐅᕕᒻᒨᖁᓛᕐᓗᑎᒍᑦ, ᐸᕐᓇᑕᐅᕕᒻᒨᓚᖅᑐᓂᑦ. 

 

ᐅᖃᖅᑏ, ᐱᔾᔪᑎᖃᓲᖑᒻᒪᑦ ᑮᓇᐅᔭᓂᒃ ᐊᑐᐃᓐᓇᐅᓂᖏᓐᓃᒃ, ᐊᑕᐅᑦᑎᒃᑯᐊᓗᒃ ᐃᓕᓴᕕᓕᐅᕈᓐᓇᙱᓐᓇᑦᑕ. 

ᐊᕐᕌᒎᑉ ᐃᓗᐊᓂ ᓴᓇᒍᓐᓇᑕᑦᑎᓐᓂᑦ ᓴᓇᔭᐅᑎᑦᑎᑐᐃᓐᓇᕈᓐᓇᐸᒃᑲᑦᑕ. ᑕᐃᒃᑯᐊ ᐃᓕᓴᕕᓐᓂ 

ᐊᖏᓪᓕᒋᐊᖅᑕᐅᖁᔨᔪᑦ, ᓴᓇᒋᐊᖅᑕᐅᖁᔨᔪᐃᓪᓘᓐᓃᑦ ᐅᖃᖃᑦᑕᓂᐊᖅᑯᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐅᑎᑦᑎᒋᐊᑐᐃᓐᓇᕐᓗᖓ, ᓇᓗᓇᐃᖅᑐᐃᓂᓯ 

ᐊᐱᕆᓚᐅᙱᓂᔅᓯᖕᓂᒃ ᓇᐃᓈᕆᐊᕆᐊᕐᔫᒥᖃᑦᑕᕐᓗᒋᑦ ᐊᒻᒪ ᑭᐅᔾᔪᑎᓯ ᓇᐃᓈᕆᐊᕐᔫᒥᖃᑦᑕᕐᓗᒋᑦ. 

ᓯᕗᓪᓕᖅ ᐃᓚᒋᐊᒍᑎ, ᒥᔅᑕ ᖃᐃᓐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᔪᖓ, ᖃᓄᖅ ᐊᑭᑐᔪᖅᑐᕈᑎᔅᓴᓕᕆᓲᖑᒻᒪᖔᑕ ᐊᒻᒪᓗ 

ᐸᕐᓇᐅᑕᐅᕕᒻᒨᓲᖑᒻᒪᖔᑕ. ᐅᖃᓚᐅᖅᐸᓚᐃᒻᒥᔪᖓᑦᑕᐅᖅ. ᖁᔭᒋᓪᓚᕆᑦᑕᒃᑲᐃᓛᒃ ᐃᓕᓴᐃᔩᑦ. 

ᐃᓕᓴᐃᖃᑦᑕᖅᑐᐃᑦ ᓱᕈᓯᓛᓂᑦ ᓴᓂᕋᔭᕐᒥ, ᑕᐃᒃᑯᐊ ᖁᔭᓐᓇᒦᕈᒪᔭᒃᑲ, ᐅᖃᕐᓂᕐᓂᑦ. ᐊᒻᒪ ᐅᖃᖅᑏ, 

ᓴᓂᕋᔭᐅᑉ ᐃᓕᓴᕕᖓ ᓴᓇᔭᐅᓚᐅᖅᓯᒪᔪᖅ ᓄᓇᕗᖃᕐᓂᐅᓴᙱᒻᒪᕆᑦᑎᓪᓗᒍ 1999-ᖑᓛᓕᖅᑎᓪᓗᒍ.  

 

ᒥᑭᔫᑕᐅᓂᖅᐹᖏᓐᓂ ᒍᓚᐃᑦ 12-ᒧᑦ ᐃᓕᓴᕕᐅᖃᑦᑕᕐᖓᑦ ᐊᕐᕌᒍᓂᒃ ᑕᓪᓕᒪᓂᒃ 18 ᐅᖓᑖᓄᑦ 

ᐃᓕᓴᕕᐅᖃᑦᑕᖅᑐᖅ, ᑕᐃᒫᒃ ᐃᓂᑭᓗᐊᖃᑦᑕᓪᓚᕆᒻᒪᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐃᓛᒃᑰᕆᐊᖃᕐᓂᖏᑦ ᒥᑭᔫᑕᐅᓂᖅᐹᑦ ᐊᖏᔫᑕᐅᓂᖅᐹᓪᓗ 

ᐃᓱᒪᒋᔭᐅᒋᐊᖅᐸᒃᑲᓗᐊᕐᒪᖔᑕ ᐃᓕᓴᕕᓕᐅᕐᓂᐊᕐᒪᖔᑕ ᐃᓱᒪᑖᕋᓱᐊᖅᑎᓪᓗᒋᑦ ᖁᑦᑎᓂᖅᓴᒥᑦ ᐃᓕᓴᕕᔅᓴᒥᒃ 

ᓴᓂᕋᔭᒻᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᓄᓇᕘᓕᒫᒥ ᐅᖃᖅᑏ, ᐃᓕᓴᕕᖁᑎᖃᖅᑐᒍᑦ ᒥᑭᔫᑕᐅᓂᖅᐹᖏᓐᓂᑦ ᒍᓚᐃᑦ 12-ᒧᑦ ᓇᔪᖅᑕᐅᖃᑦᑕᖅᑐᓂᒃ 

ᑕᐃᒫᖏᓛᒃ ᓄᓇᕗᑦ ᐃᓄᐃᓴᒻᒪᑦ ᑕᐃᒫᓪᓗ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᖏᑦ ᑕᐃᒪᐃᑦᑑᕙᒃᑐᑎᒃ.  

 

ᓄᓇᓖᑦ ᐱᕈᖅᓴᖁᔭᕋᓗᐊᕗᓂᓛᒃ ᐃᓕᓴᕕᑦᑖᑲᓐᓂᖁᓪᓗᑎᒍ ᐃᓛᒃᑰᖓᔪᓂᒃ ᑭᓯᐊᓂ 

ᑕᐃᒪᐃᖏᓐᓇᕈᓐᓇᐸᙱᓇᑦᑕ ᑕᒪᒃᑯᐊ ᐆᑦᑑᑎᒋᓗᒍ ᓄᑖᒥᒃ ᖁᑦᑎᓂᖅᓴᒥᒃ ᐃᓕᓴᕕᑦᑖᕐᓂᐅᓴᔪᖅ ᐊᓯᖏᓐᓂᓗ 

ᓄᓇᓕᓐᓂ ᐱᒋᔭᑦᑎᓐᓂᒃ ᐊᑐᕋᓱᒋᐊᖃᖅᐸᑲᑦᑕ. ᑕᐃᓐᓇ ᐃᓕᓴᕕᖓ ᓴᓂᕋᔭᒻᒥ ᒥᑭᔫᑕᐅᓂᖅᐹᖏᓐᓂ ᒍᓚᐃᑦ 12-

ᒧᑦ ᐃᓕᓴᕕᐅᖃᑦᑕᕐᖓᑦ ᐊᒻᒪ ᑐᐊᔭᐅᒻᒪᑕ ᓄᓇᕗᒻᒥ ᐃᓕᓴᕖᑦ ᑕᐃᒪᐃᑦᑐᒦᑦᑐᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᐅᓯᖃᕋᒪ ᓄᑖᒥᒃ ᐃᓕᓐᓂᐊᕐᕕᐊᓗᒻᒥᒃ 

ᐱᔭᕆᐊᖃᓪᓚᕆᑦᑐᒥᒃ ᓴᓂᕋᔭᒻᒥ. ᒥᓂᔅᑕ ᐅᖃᖅᑲᐅᒻᒪᑦ ᑕᒪᒃᑯᐊ ᐸᕐᓈᓕᒋᐊᖃᕐᓃᑦ ᒥᓂᔅᑕ ᐅᖃᖅᑲᐅᒻᒪᑦ ᐃᒻᒪᖃ 

ᐅᐃᒍᔭᐅᓇᔭᖅᐳᖅ ᐅᕝᕙᓗ ᓴᓂᕌᓂᒃ ᐃᓕᓐᓂᐊᕐᕕᓛᖃᕐᓗᓂ. ᑖᓐᓇ ᐃᓄᒋᐊᓗᐊᕐᓂᐅᔭᓂᖓ ᓴᓂᕋᔭᒻᒥ 

ᐃᓕᓐᓂᐊᕐᕕᐊᓗᒃ. ᑖᒃᑯᐊ ᓄᖅᑲᕐᓂᐅᔭᔪᑦ ᐊᒥᓲᓂᖅᓴᐅᓂᐅᔭᕙᓐᓂᖏᑦ ᖁᑦᑎᓂᖅᓴᒦᑦᑐᑦ ᐃᓕᓐᓂᐊᖅᑏᑦ.  

 

ᒥᓂᔅᑕ ᐃᓱᒪᔅᓴᕐᓯᐅᕐᓂᐊᖅᐹ ᑕᒪᒃᑯᐊ ᐃᓪᓗᓕᐅᕆᐊᖃᕐᒪᖔᑕ ᖃᐅᔨᓴᕐᓂᐊᓕᕌᖓᒥᒃ ᐃᓕᓐᓂᐊᖅᑐᓕᕆᔩᑦ 

ᐸᕐᓇᐃᔩᓪᓗ ᐱᓕᕆᔨᐅᔪᑦ ᓴᓂᕋᔭᒻᒥ ᐃᓕᓐᓂᐊᕐᕕᒃ ᐱᓪᓗᒍ ᐱᔭᕆᐊᖃᖅᑐᖅ ᓴᓂᕋᔭᒻᒥ. ᐊᖏᖅᐹ ᒥᓂᔅᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ. 

ᓇᐅᑦᓯᖅᑐᒋᐊᑦᓯᐊᓲᖑᔪᒍᑦ ᐃᖅᑲᓇᐃᔭᖅᑎᖃᑦᑎᐊᖁᓪᓗᑕ ᐊᑭᑐᔫᑎᓅᓕᖓᔪᓂᒃ ᓄᓇᓕᓐᓂᒃ ᓄᓇᓖᑦ 

ᐊᕐᕕᑕᖅᑐᓂᒋᑦ ᐊᒻᒪ ᐱᓕᕆᖃᑎᒋᕙᑦᓱᑎᒍᓗ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᓯᖅᑎᒃᑯᑦ.  

 

ᐊᐱᖅᑯᑎᖓ ᓇᐅᑦᑎᖅᓱᑦᑎᐊᕐᓂᐊᖅᐳᖓ ᓈᓚᑦᑕᐅᖁᓪᓗᒍ ᐊᑭᑐᔫᑎᓄᑦ ᑐᕌᖓᔪᓄᑦ ᐱᓕᕆᕙᑦᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 953 - 6(2): ᓴᐳᒻᒥᑦᑎᓂᖅ ᐃᓄᐃᑦ ᓴᓇᓐᖑᐊᒐᖏᓐᓂᑦ ᐊᒻᒪ ᑕᑯᒥᓇᖅᑐᓕᐊᓂᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑎᕐᕕᒋᔪᒪᓪᓗᒍ ᐃᓄᐃᑦ 

ᓴᐳᔾᔭᐅᓯᒪᔭᕆᐊᖃᕐᓂᖏᑦ ᓴᓇᙳᐊᒐᖏᑦ ᓴᓇᙳᐊᖅᑏᓪᓗ. ᐅᖃᖅᑎᑦᑎᔩ, ᑭᖑᓪᓕᕐᒥ ᐅᖃᐅᓯᕆᒐᒃᑯ ᐅᐱᕐᖔᖅ 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ ᐊᓯᐊᓂᒃ ᐊᐱᖅᓱᖁᔨᔪᒻᒪᑦ ᒥᓂᔅᑕᒥᒃ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᐊᐱᕆᓚᕿᔪᕗᖓ ᐃᓕᖅᑯᓯᓕᕆᔨᒃᑯᓐᓄᑦ ᑖᒃᑯᐊ ᐃᓚᐅᕝᕕᖃᓪᓗᐊᖅᑰᕐᒪᑕ ᑕᒪᑐᒪᙵᑦ 

ᐅᖃᐅᓯᐅᔪᒥᒃ.  

 

ᐅᖃᖅᑎᑦᑎᔩ, ᐃᓕᖅᑯᓯᓕᕆᔨᒃᑯᑦ ᐸᕐᓇᐅᑎᖏᓐᓂᒃ ᓇᓗᓇᔭᖅᓯᒪᑦᓯᐊᕐᖓᑦ ᑲᒪᒋᔭᔅᓴᖃᕐᒪᑕ ᐃᑉᐱᒋᓗᒋᑦ 

ᓴᓇᙳᐊᖅᑎᕗᑦ ᖃᐅᔨᒪᓪᓗᑕᓗ ᑖᓐᓇ ᓯᕗᓕᖅᑎᐅᓗᐊᖃᑦᑕᕐᒪᑦ ᒪᑯᓇᙵᑦ ᐃᓕᖅᑯᓯᕐᒨᓕᖓᔪᓄᑦ ᓲᕐᓗ 

ᓄᓇᕗᒻᒥ ᐃᓕᖅᑯᓯᖃᕐᕕᒃ. ᑕᒪᒃᑯᐊ ᓇᓗᓇᐃᔭᖅᓯᒪᑦᓯᐊᕐᒪᑕ ᐅᖃᖅᓱᒋᑦ ᐃᑲᔪᖅᑐᐃᑦᑎᐊᓂᐊᕐᒪᑕ ᒐᕙᒪᒃᑯᑦ 

ᖃᕆᑕᐅᔭᒃᑯᑦ ᓂᐅᕐᕈᑕᐅᔪᓐᓇᖅᑐᓂᒃ ᓄᓇᕗᑦ ᓴᓇᙳᐊᒐᐅᔪᓂᒃ. ᑐᓴᖅᑎᑦᑎᔪᓐᓇᖅᐸ ᑕᒪᑐᒪ ᒥᑦᓵᓄᑦ ᒥᓂᔅᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᑦᑎᐊᕐᒪᑦ.  

 

ᐅᖃᖅᑎᑦᑎᔩ, ᐅᖃᕈᓐᓇᖅᐳᖓ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᓯᕗᓕᐅᕐᖓᑕ ᑕᒪᑐᒪᙵᑦ. ᐊᒃᓱᑦ 

ᐅᑎᕐᕕᒋᔪᓐᓇᓛᖅᐸᕋ ᒪᓕᒐᓕᐅᖅᑎ, ᐃᖃᓗᐃᑦ ᓯᓈ ᐊᐱᖅᑯᑎᐊ ᐱᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᐅᔪᖅ ᐅᔾᔨᖅᑐᖅᑕᐅᕗᖅ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑎᕐᕕᒋᒃᑲᓂᕐᓂᐊᕋᒃᑯ ᓇᒻᒥᓂᖁᑎᒋᔭᐅᔪᑦ 

ᐊᔪᕆᑕᐅᔭᕆᐊᖃᙱᓐᓂᖏᑦ ᐊᒻᒪ ᐱᖁᑎᖃᖃᑕᐅᓂᖅ ᑐᑭᓯᐅᒪᔭᒃᑯᑦ. ᑖᓐᓇ ᒥᓂᔅᑕ ᐊᒻᒪ ᓴᐳᔾᔨᔭᕆᐊᖃᕐᒪᑦ 

ᓴᓇᙳᐊᖅᑎᓂᒃ ᐱᓂᕐᓗᒃᑕᐅᖁᓇᒋᑦ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓚᐅᕋᒪ ᑖᓐᓇ ᒐᕙᒪᑐᖃᒃᑯᑦ ᐊᔾᔨᐅᖏᑦᑐᓄᑦ ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᓪᓗ ᓴᓇᓂᕐᒧᓪᓗ ᐱᓕᕆᔅᓴᖏᑦ 

ᑎᑎᖅᑲᖓ ᐅᖃᓚᐅᕐᒪᑦ ᑲᓇᑕᒥ ᓯᕗᓕᖅᑎᕐᔪᐊᖓᓃᙶᖅᑐᖅ ᐅᖃᖅᓯᒪᒻᒪᑦ ᐅᖃᖅᓱᒍ ᑕᒪᒃᑯᐊ 

ᐱᓕᕆᖃᑎᒌᖑᔪᑦ ᑲᓇᑕᒥ ᐃᓕᖅᑯᓯᓕᕆᔨᒃᑯᑦ ᐋᖅᑭᒋᐊᕈᑎᐅᓗᓂ ᐊᓯᖏᖕᓄᑦ ᐊᔪᕆᑕᐅᔭᕆᐊᖃᙱᑦᑐᖅ 

ᐱᖁᔭᖅ ᓴᐳᔾᔭᐅᒃᑲᓐᓂᖁᓪᓗᒋᑦ ᓴᓇᙳᐊᖅᑏᑦ.  

 

ᐅᖃᖅᑎᑦᑎᔩ, ᑖᓐᓇ ᓄᓇᕗᒻᒥ ᐃᓕᖅᑯᓯᓕᕆᔨᒃᑯᑦ ᒐᕙᒪᑐᖃᒃᑯᑦ ᐃᓪᓗᓪᓗᐊᑯᓗᐊ ᒥᓂᔅᑕᕆᔭᖓᑕ ᑲᓇᑕᒥ 

ᐃᓕᖅᑯᓯᓕᕆᓂᕐᒧᑦ ᑕᒪᓐᓇ ᐱᒻᒪᕆᐊᓘᒻᒪᑦ ᐊᐱᖅᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᑦᑎᐊᕐᒪᑦ.  

 

ᐅᖃᖅᑎᑦᑎᔩ, ᐱᓇᓱᖃᑎᖃᑦᓯᐊᖅᐸᑉᐳᒍᑦ ᐊᓯᑦᑎᓐᓂᒃ ᓄᓇᕗᒻᒦᖏᑦᑐᓂᒃ ᐆᑦᑑᑎᒋᓗᒍ ᐅᐊᓂᐸᐃᒡᒥ 

ᑕᑯᔭᒐᖃᕐᕕᒃ ᓴᓇᙳᐊᒐᕐᓂᒃ ᐅᐊᓂᐸᐃᒡᒥ. ᑕᐃᑲᓂ ᓄᐊᑦᑎᕕᖃᓲᖑᒻᒥᒐᑦᑕ ᐃᓛᒃ ᑕᑯᓲᖑᒐᑦᑕ ᓴᓇᙳᐊᒐᕐᓂᒃ 

ᑕᑯᔅᓴᐅᑎᑕᐅᔪᓂᒃ ᑕᑯᔭᒃᓴᐅᔪᓂᒃ.  

 

ᐱᓕᕆᕝᕕᕗᓪᓕ ᑕᐃᒪᐃᓲᖑᕗᒍᑦ ᑖᒃᑯᐊᓕ ᐃᓗᓕᑯᓗᖏᑦ ᓵᓐᓃᖏᒻᒪᑕ ᐅᑎᕐᕕᒋᔪᓐᓇᓛᖅᐸᕋ ᒪᓕᒐᓕᐅᖅᑎ 

ᓇᐅᒃᑯᑦ ᐊᑲᐅᓈᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐃᑦᑖᖑᒐᓗᐊᖅ ᑭᐅᔭᐅᙱᓐᓇᒪ ᐊᐱᖅᑯᑎᓐᓄᑦ. 

ᐅᑉᐱᕆᒻᒪᕆᒃᑲᒃᑯ ᐊᓪᓛᑦ ᐊᒥᖅᑲᖃᑎᖃᕋᓗᐊᕈᑎᒃ ᐱᓕᕆᐊᒃᓴᓂᒃ ᐊᓯᖏᓐᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᒃ ᑖᓐᓇ 

ᓱᓕ ᒥᓂᔅᑕ ᖃᐅᔨᒪᑦᑎᐊᕆᐊᖃᓪᓚᕆᒻᒪᑦ ᑕᒪᐃᓐᓂᒃ ᐱᓕᕆᐊᒃᓴᐅᕙᒃᑐᓂᒃ ᐃᓕᖅᑯᓯᓕᕆᔨᒃᑯᑦ 

ᑎᒍᒥᐊᖅᑕᖏᓐᓂᒃ ᐱᖃᓯᐅᑎᒻᒪᑦ ᓴᓇᙳᐊᒐᕐᓂᒃ ᓇᐅᒃᑯᑦ ᖃᓄᕈᓘᔭᖅ. ᓂᕆᐅᒃᑲᓗᐊᖅᐳᖓ ᑭᐅᔭᐅᓛᕐᓂᕐᓂᒃ 

ᐅᖃᖅᑎᑦᑎᔩ. 

 

ᐊᓯᖏᑦ ᑎᒥᐅᔪᑦ ᐱᓪᓗᒋᓪᓕ ᐃᓄᐃᑦ ᓴᓇᙳᐊᖅᑎᓄᑦ ᐱᓕᕆᕝᕕᒋᕙᑦᑕᖏᓐᓄᑦ ᐃᓕᑕᕆᔪᒪᓪᓗᒋᑦ ᐃᓄᐃᑦ 

ᓴᓇᙳᐊᒐᖏᓐᓂᒃ ᑐᙵᕕᒃᑯᑦ ᐃᑲᔪᖅᑐᐃᖃᑦᑕᖅᓯᒪᓂᖏᓐᓄᑦ ᐃᓄᓐᓂᒃ ᓴᓇᙳᐊᖅᑎᓂᒃ ᐊᒻᒪ 

ᐃᓕᓐᓂᐊᖅᑎᑦᓯᖃᑦᑕᓚᐅᕐᓂᖓᑦ ᑐᕌᖓᒻᒥᒻᒪᑦ ᐃᓄᐃᑦ ᑐᓗᖅᓯᒪᐅᑎᒋᕙᑦᑕᖏᓐᓂᒃ ᖃᓄᐃᒍᑕᐅᕙᑦᑐᓂᒃ 

ᓴᓇᙳᐊᖅᑎᓄᑦ ᓴᐳᔾᔭᐅᓯᒪᒋᐊᖃᖅᑎᓪᓗᒋᑦ ᐃᓄᐃᑦ ᓴᓇᙳᐊᖅᐸᑦᑕᖏᑦ.  

 

ᐅᑉᐱᕆᒻᒪᕆᒃᑲᒃᑯ ᐅᖃᖅᑎᑦᑎᔨ, ᒥᓂᔅᑕ ᐱᓕᕆᖃᑎᖃᕐᓗᐊᕐᓂᖓᓂᒃ ᑕᐃᒪᐃᑦᑐᓂᒃ ᐱᓕᕆᔪᓂᒃ ᓇᐅᒃᑯᓗᑦᑖᖅ 

ᐊᒃᓱᕈᕆᐊᖃᕋᑦᑕ ᓇᐅᒃᑯᑦ ᐱᓂᐊᕐᓂᖃᕌᖓᑦ.  

 

ᒥᓂᔅᑕ ᑎᓕᓯᓂᐊᖅᐹ ᑕᒪᓐᓇ ᐱᓪᓗᒍ ᐱᓕᕆᔨᖏᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 954 - 6(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒧᑦ ᐃᓱᒫᓘᑕᐅᔪᑦ (ᓄᑕᕋᖅ) 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᕈᒪᔭᕋ ᐅᓪᓗᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ ᓂᕈᐊᖅᑎᖁᑎᒃᑲ ᐃᓱᒫᓘᑎᖃᐃᓐᓇᕐᒪᑕ ᑖᓐᓇ ᓴᐃᓕᔮᕐᕕᒃ ᑐᔪᕐᒥᕕᒻᒥ 

ᐱᔾᔪᑎᖃᖅᑐᑎᒃ ᐃᖃᓗᓐᓂ. ᐃᓐᓇᕐᒥᒃ ᐅᖃᖅᑐᖃᓚᐅᕐᒪᑦ ᓄᓇᕗᑦ ᑐᙵᕕᒃᑯᑦ ᑲᑎᒪᓂᖓᓂᖓᓐᓂᒃ ᐊᓪᓛᑦ. 

ᑐᑭᓯᓇᙳᐊᙱᓚᖅ ᖃᓄᖅ ᑖᑯᐊ ᐃᓱᒫᓘᑏᑦ ᐱᓕᕆᐊᖁᕙᒻᒪᖔᑕ ᑐᓴᖅᑎᑕᐅᔭᕌᖓᑕ ᒥᓂᔅᑕᐅᑉ ᐊᓪᓚᕝᕕᖓ 

ᐋᓐᓂᐊᕐᕕᓕᐊᖅᐸᑦᑐᑦ ᐱᓪᓗᒋᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᓕᐅᖅᐸᒻᒪᖔᑦ ᐃᓱᒫᓘᑕᐅᔪᓂᒃ ᐱᔾᔪᑕᐅᔪᓂᒃ ᑐᔪᕐᒥᕖᑦ ᐱᓪᓗᒋᑦ 

ᐅᖃᐅᓯᐅᓕᕌᖓᑕ ᐊᓪᓚᕝᕕᖓᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐋᓐᓂᐊᖅᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ, ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ. ᑕᒪᒃᑯᐊ 

ᐊᐅᓪᓛᖅᑕᖅᑐᑦ ᐋᓐᓂᐊᕐᕕᓕᐊᖅᓯᒪᑦᑕᖅᑐᑦ ᖃᓄᐃᖁᓐᓇᖏᑦᑐᓗᒃᑖᖑᒐᓗᐊᕐᒪᑕ ᓇᒧᒥᐊᖅ ᐊᐅᓪᓛᕋᓗᐊᖅᐸᑕ 

ᐃᖃᓗᓐᓄᑦ, ᐋᑐᕚᒧᑦ ᐊᓯᖏᓐᓄᓪᓘᓐᓃᑦ.  

 

ᐅᖃᖅᑎᑦᑎᔩ, ᑖᒃᑯᐊ ᑎᒍᒥᐊᖅᑐᑦ ᓇᒻᒥᓂᖅ ᐱᓕᕆᕝᕕᖃᖅᑐᑦ ᐱᓕᕆᖃᑎᒋᑉᓗᑎᒍ ᐊᑎᓕᐅᖅᓯᒪ 

ᐊᖏᕈᑎᖃᕋᑉᑕ ᑳᓐᑐᕌᒃᒥᑦ ᑕᕝᕘᓇ ᑳᓐᑐᕌᒃ ᐊᑐᖅᖢᑎᒍ ᐋᖅᑭᒋᐊᕈᑎᓂᒃ ᑭᙴᒪᒋᔭᖃᓕᕌᖓᑦᑕ ᑕᑯᑐᐊᓕᕌᖓᑦᑕ 

ᑕᐃᑰᓇ ᑐᓴᖅᑎᑕᐅᑦᑕᔪᔪᑦ ᑖᒃᑯᐊ ᓇᒻᒥᓂᖅ ᐱᓕᕆᕝᕕᖃᖅᑐᑦ.  

 

ᐅᑯᓄᖓ ᐋᓐᓂᐊᕐᕕᓕᐊᖅᐸᑦᑐᓕᕆᔨᒃᑯᑦ ᐃᑲᔪᖅᑎᒋᑉᑕᒐᑦᑎᑦᓂᙶᖅᓯᒪᒐᓗᐊᖅᐸᑕ ᐅᓇᑕᒃᑰ ᐅᓇ 

ᐅᖃᐅᓯᐅᒐᔪᒃᓯᔪᖅ ᐅᕘᓇ ᐋᖅᑭᑦᑕᐅᔭᕆᐊᓕᒃ. ᐃᓛᓐᓃᒃᑯᑦ ᑕᐃᑲᙶᖅᖢᑎᒃ ᐃᓛᓐᓂᒃᑯᓪᓘᓐᓃᑦ ᑎᑎᕋᕐᕕᒐ 

ᐊᖅᑯᑕᐅᑉᓗᓂ ᐋᖅᑭᒋᐊᕈᑎᔅᓴᓂᒃ ᑭᙴᒪᒋᔭᐅᔪᓂᒃ ᐅᖃᐅᓯᖃᖅᑕᖁᖅᐳᒍᑦ. ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐸᖅ ᐃᓚᒋᐊᕈᑦ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑐᓴᖅᑎᑕᐅᓯᒪᒐᒪ 

ᓂᕈᐊᖅᑎᖁᑎᓐᓂᒃ ᐋᖏᔮᖅᑐᒡᒎᖅ ᐅᓄᓗᐊᖅᐸᒻᒪᑕ ᑐᔪᕐᒥᕕᒻᒥ. ᐊᒥᓱᑦ ᓱᐴᖅᑐᐸᑦᑐᑎᓪᓗ ᐋᖓᔮᕐᓇᖅᑐᓂᓪᓗ 

ᒪᑑᑉ ᖃᓂᒋᔭᑯᓗᐊᓂ. ᐄ, ᐅᖃᐅᓯᐅᖃᑦᑕᖅᓯᒪᔫᒐᓗᐊᑦ ᑕᒪᓐᓇ ᐃᒡᓗᒥ ᑭᓯᐊᓂ ᐃᑉᐱᒋᔭᐅᑦᑎᐊᖅᑑᔮᖅᐸᖏᒻᒪᑕ.  

 

ᒥᓂᔅᑕ ᐅᖃᕈᓐᓇᖅᐹ ᖃᑦᓯᐊᖅᑎᒐᔪᒃᐸᑦ ᐋᓐᓂᐊᖅᑐᓕᕆᔨᒃᑯᑦ ᑳᓐᑐᕌᖃᖅᑐᑦ ᓴᐃᓕᔮᕐᕕᒻᒥᒃ ᑖᒃᑯᐊ ᐱᔾᔪᑕᐅᔪᑦ 

ᑲᒪᒋᔭᐅᖃᑦᑕᕆᐊᖏᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑎᖁᑎᕗᓪᓕ ᐱᓇᓱᐊᕈᓰᒃ ᒪᕐᕉᒃ 

ᐊᓂᒍᕌᖓᑦ ᑲᑎᒪᖃᑎᖃᖅᐸᑦᑐᑦ ᑳᓐᑐᕌᒃᑎᐅᔪᓂᒃ ᐱᓇᓱᐊᕈᓯᑕᒫᓪᓗ ᐃᓛᓐᓂᒃᑯᑦ ᐊᒻᒪ ᓄᓇᓕᓐᓂ 26-ᓂᒃ 

ᑲᑎᒪᓂᖃᖅᐸᒻᒥᔪᒍᑦ ᑲᑎᒪᑦᑕᕆᐊᖃᕌᖓᑦᑕᓗ ᐊᐅᓚᑦᓯᔪᓂᒃ.  

 

ᐅᖃᖅᑎᑦᑎᔩ, ᓱᐃᔪᕆᖃᑦᑕᖅᓯᒪᕗᖓ ᐊᔾᔨᒌᙱᑦᑐᑦ ᑐᔪᕐᒥᕖᑦ ᐱᓪᓗᒋᑦ. ᑭᓯᐊᓂ ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᒻᒥᒻᒪᒍ ᐊᐃᓐᓈᖑᒐᓗᐊᖅ ᐃᒥᐊᓗᒃ ᐋᖓᔮᕐᓇᖅᑐᖅ ᓴᖅᑭᒐᔪᒻᒪᑦ ᐅᖃᐅᓯᐅᒐᔪᒻᒥᒻᒪᑦ ᓇᐅᒃᑯᑦ 

ᐃᑲᔪᖅᑐᐃᑲᓐᓂᕈᒪᕙᒐᓗᐊᖅᑐᒍᑦ ᐋᓐᓂᐊᕕᓕᐊᖅᐸᑦᑐᓂᒃ, ᒪᑯᓇᙵᑦ ᓲᕐᓗ ᐃᓄᓕᕆᓂᕐᒧᑦ 

ᐃᑲᔪᖅᑕᐅᒍᓐᓇᕈᑎᓪᓘᓐᓃᑦ ᓲᕐᓗ ᑕᒪᕐᒥᒃ ᑐᔪᕐᒥᕖᑦ ᐃᓄᓕᕆᔨᖃᓕᕐᓗᑎᒃ.  

 

ᐃᓕᑕᕆᒐᑦᑎᒍ ᐊᑦᑐᖅᑕᐅᓪᓚᕆᖃᑦᑕᕐᒪᑕ ᐋᓐᓂᐊᕕᓕᐊᖅᑕᖅᑐᑦ ᐃᓚᖏᑦ ᐃᓅᓯᕐᒥᒍᑦ ᐊᔪᕈᑎᖃᕐᓂᒃᑯᓪᓘᓪᓃᑦ 

ᑕᕝᕘᓇ ᐃᖅᑲᑐᐃᒍᒪᙱᑦᑐᒍᑦ ᑭᒃᑯᓐᓂᒃ ᐃᑲᔪᖅᑐᕋᓱᒋᐊᕈᒪᔪᒍᑦ ᐃᑲᔪᖅᑕᐅᒍᓐᓇᖅᑐᑦ ᐊᒻᒪ ᑕᒪᕐᒥᒃ 

ᐊᑦᑐᖅᑕᐅᓂᓪᓗᖁᓇᒋᑦ ᑕᐃᑲᓃᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓕᑕᕆᒐᓗᐊᖅᓱᒍ ᐊᑐᓂ 

ᐋᓐᓂᐊᕐᕕᓕᐊᖅᐸᑦᑐᑦ ᐋᓐᓂᐊᕐᕕᓕᐊᕈᔾᔨᔩᓪᓘᓐᓃᑦ ᐃᓱᒪᓲᖑᒻᒪᑕ ᖃᓄᐃᒍᒪᓂᕐᒥᓂᒃ ᐸᕝᕕᓴᖃᑦᑕᕐᓂᖏᑦ 

ᐊᓯᖏᓐᓂᒃ ᐋᓐᓂᐊᕕᓕᐊᖅᓯᒪᔪᓂᒃ ᑭᓯᐊᓂ ᑳᓐᑐᕌᒃᑎᐅᔪᑦ ᓇᐅᑦᑎᖅᓱᑦᑎᐊᕆᐊᖃᕐᒪᑕ ᑐᔪᕐᒥᕕᐅᔪᑦ  

ᐊᑦᑕᓇᖅᑑᖁᓇᒍ ᓈᒻᒪᑦᓯᐊᖁᓪᓗᒍ ᑕᒪᐃᓐᓄᑦ ᑕᐃᑲᓃᑦᑐᓄᑦ. ᒥᓂᔅᑕᐅᔪᖅ ᐊᖏᓐᓂᐊᖅᐸᑦ ᑳᓐᑐᓛᑦᑐᖅ 

ᐱᓕᕆᖃᑎᒋᑦᓴᐃᓐᓇᕐᓗᒋᑦ ᐱᓇᓱᐊᕈᓯᑕᒫᑦ ᑭᐅᓛᕐᓗᓂᓗ ᐃᒡᓗᒧᑦ. ᑭᓱᑦ ᐋᖅᑭᒍᑎᓪᓚᑦᑖᓂᑦ 

ᐋᖅᑮᒐᔭᒋᐊᖏᓐᓂ ᐊᓯᖏᓐᓂᓪᓗ ᐅᖃᐅᓯᕆᖅᑲᐅᔭᓐᓂᑦ ᐃᓱᒫᓘᑎᒥᓂᒃ. ᖁᔭᓐᓇᒦᒃ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᓯᒍᓐᓇᖅᓯᐊᑉᐳᖓ ᑭᐅᒐᓱᓐᓂᐊᕐᓗᒍ 

ᐊᐱᖅᑯᑎᖓ. ᑐᓴᖅᑎᑦᑎᒐᓱᒍᓐᓇᖅᐳᖓ ᑐᓴᖅᑎᑕᐅᒃᑲᓐᓂᕈᓐᓇᖅᑕᑎᓐᓂ ᑕᒪᒃᑯᐊ ᑐᔪᕐᒥᕖᑦ ᐃᑲᔪᖅᑕᐅᖁᓪᓗᒋᑦ 

ᐃᖅᑲᓇᐃᔭᖅᑏᑦ ᐃᓄᐃᓪᓗ ᐃᖅᑲᓇᔭᐃᖅᑏᑦ ᐃᑲᔫᓯᐊᒃᑲᓂᕐᓗᑎᑦ ᐊᒻᒪᓗ ᐋᖅᑭᒋᐊᖅᑕᐅᓗᑎᑦ ᑐᔪᕐᒥᕕᒻᒧᑦ 

ᐅᓪᓗᖅᓯᐅᑎᓕᕆᕙᑦᑐᑦ ᑕᒪᒃᑯᐊ ᐋᖅᑭᒍᑎᔅᓴᐃᓐᓇᕆᐊᖃᖅᑐᑦ. ᑐᓴᕋᔅᓴᓂᑦ ᐊᑐᐃᓐᓇᐅᑎᑦᓯᒍᓐᓇᑦᓯᐊᖅᑐᖓ. 

ᖁᔭᓐᓇᒦᒃ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖃᓗᐃᑦ−ᑕᓯᓕᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 955 - 6(2): ᑐᓴᒐᒃᓴᖅ ᐃᖅᑲᓇᐃᔭᖅᑏᑦ ᐃᒡᓗᖏᑕ ᕿᒥᕐᕈᔭᐅᓂᒃᓴᖏᓐᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᑕᒪᒃᑯᐊ ᑲᑎᒪᔨᐅᖃᖅᑎᒃᑲᓗ 

ᑐᓴᕈᒪᔪᖓ ᑖᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖏᑦᑕ ᒥᒃᓵᓄᑦ ᖃᓄᐃᓕᖓᓕᖅᐸᑦ ᕿᒥᕐᕈᔭᐅᓂᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᖅᑯᑎᖓᓄᑦ. ᑖᑉᓱᒧᖓ 

ᐃᖅᑲᓇᔭᐃᖅᑏᑦ ᐃᒡᓗᖃᖅᑎᑕᐅᓂᖏᓄᑦ ᑕᒪᒃᑯᐊ ᐃᒃᓯᕙᐅᑕᕆᔭᐅᔪᒍᑦ ᐃᒡᓗᑖᖅᑎᑦᑎᖃᑦᑕᖅᑐᓄᑦ ᑖᒃᑯᐊ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖓ ᐃᓚᖏᑦ ᓄᓇᓖᑦ ᐱᖃᓯᓐᓂᖅᓴᐅᓪᓗᑎᑦ ᐊᓯᖏᓐᓂᒃ ᑖᒃᑯᐊ 

ᓱᓕ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᔭᕗᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐃᒡᓕᒋᔭᐅᔪᐃᑦ ᐊᒻᒪ ᐃᖅᑲᓇᐃᔭᖅᑏᑦ 

ᐃᓪᓗᐃᑦ ᒐᕙᒪᒃᑯᑦ ᐃᒡᓗᖏᓐᓄᑦ ᐃᖅᑲᓇᐃᔭᖅᑐᓂᑦ ᑕᑯᒃᑲᓐᓂᕈᒪᒐᑦᑕ ᐃᒡᓗᖃᕐᓗᑎᑦ ᑖᒃᑯᐊᑦᑕᐅ 

ᐃᖅᑲᓇᐃᔭᖅᑏᑦ ᐱᔭᕆᐊᖃᖅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᑦ ᐊᕐᕌᒍᐃᑦ ᒫᓐᓇ ᐱᖓᓱᑦ ᐊᕐᕌᒍᐃᑦ 

ᕿᒥᕐᕈᔭᐅᓂᕋᕐᓂᐊᕐᓂᕋᖅᓯᒪᒻᒪᑦ ᐃᑉᐸᒃᓴᖅ ᑮᓇᐅᔭᓕᕆᓂᖅ, ᐃᒡᓗᓕᕆᓂᕐᒧᑦ ᐃᑲᔫᓯᐊᑦ ᓄᖅᑲᓕᖅᑐᐃᑦ 

ᑎᒃᑯᐊᖅᑕᐅᔪᐃᑦ ᐃᓪᓗᑖᖅᑎᑦᑎᔪᐃᑦ ᑲᑎᒪᔩᑦ ᐃᖅᑲᓇᐃᔭᖅᑐᓕᕆᓂᕐᒧᑦ. ᒥᓂᔅᑕ, ᖃᑯᒍ ᑖᓐᓇ 

ᐱᐊᓂᓐᓂᐊᕐᒪᖔᖅ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒡᓗ ᐊᐱᖅᑯᑎᖓᓄᑦ. ᑕᒪᓐᓇ 

ᐅᑎᕐᕕᒋᓂᐊᖅᐸᕋ ᑕᒪᓐᓇ ᖃᑯᒍᑦ ᖃᖓ ᑖᒃᑯᐊ ᕿᒥᕐᕈᔭᐅᒻᒪᑦ ᐊᑐᐊᒐᐅᔪᖅ ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓐᓄᑦ ᑕᒪᓐᓇ ᓱᓕ ᓴᖅᑭᑎᑦᓯᕙᓪᓕᐊᔪᒪᒐᑦᑕ ᑕᐃᑲᙵᑦ ᐱᔪᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

ᐅᖃᖅᑏ. 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊ ᐃᒡᓗᓕᕆᔨᒃᑯᓐᓄᑦ 

ᐃᒡᓗᐃᑦ, ᐃᒡᓗᐃᑦ ᑖᒃᑯᐊ ᒐᕙᒪᒃᑯᑦ ᓄᖅᑲᓕᖅᑐᐃᑦ ᐱᔾᔪᑕᐅᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ, ᐅᑉᐱᕆᓱᑉᐳᖓ ᑕᐃᑲᓂ 

ᐊᐱᖅᑯᑎᔅᓴᒐᓚᐃᑦ ᐅᖃᖅᑎ, ᐱᖃᖅᓯᒪᔪᒍᑦ ᐃᖅᑲᓇᐃᔭᖅᑏᑦ ᐃᒡᓗᖏᑦ ᐃᓪᓗᓕᕆᔨᕐᔪᐊᒃᑯᓪᓗ ᐃᓛᒃ 

ᓇᔪᒐᐅᙱᑦᑐᐃᑦ ᐱᓕᕆᖃᑎᒋᓪᓗᑎᒍ ᐊᒻᒪ ᐊᑐᐊᒐᐅᔪᐃᑦ ᑕᒪᒃᑯᐊ 73 ᐃᓄᐃᑦ ᐅᑕᖅᑭᔪᐃᑦ ᑕᒪᓐᓇ 

ᐋᖅᑭᒃᓯᒪᓂᕆᔭᕗᑦ ᐃᒡᓗᓕᒋᔭᐅᔪᓂᑦ ᑐᓂᓯᖃᑦᑕᕐᓂᖅ ᐱᓕᕆᐊᒋᔭᕗᑦ ᐃᒡᓗᓕᕆᔨᕐᔪᖓᒃᑯᑦ ᓄᖅᑲᖅᐸᓪᓕᐊᔪᐃᑦ 

ᒐᕙᒪᒃᑯᓐᓂ ᐊᐱᖅᑯᑎᒋᖅᑲᐅᕗᑦ ᐃᓗᐊᓂ. ᑕᒪᒃᑯᐊ ᒫᓐᓇ ᐊᑯᓂ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓃᑦᑐᐃᑦ 

ᐃᓪᓗᓕᕆᔨᒃᑯᑦ ᐃᓪᓗᖏᓐᓄᐊᕐᓗᑎᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖂᑭᐊᖅ. 

 

ᐊᐱᖅᑯᑦ 956 - 6(2): ᖃᖓᑕᓲᒃᑯᕕᒻᒥ ᓯᓚᓐᓂᐊᖅᑏᑦ ᐊᐅᓚᓂᖏᑦ (ᖂᑭᐊᖅ)  

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᐊᐱᖅᑯᑎᒃᑲ ᐱᕙᓪᓕᐊᔪᓕᕆᔨᒃᑯᑦ ᐊᐅᓪᓛᖅᑐᓕᕆᔨᒃᑯᑦ. ᒥᓂᔅᑕ 

ᓴᖅᑭᑎᑦᑎᓚᐅᕋᒪ ᑎᑎᖅᑲᓂᒃ ᑰᒑᕐᔫᑉ ᕼᐊᒻᒪᓚᖓᓂ ᑕᒪᓐᓇ ᓯᓚ ᖃᐅᔨᓴᖅᑎᐅᖃᑦᑕᖅᑐᑦ ᑰᒑᕐᔫᑉ ᒥᑦᑕᕐᕕᖓᓂ. 

ᒥᓂᔅᑕ ᖃᐅᔨᒪᒻᒪᑦ ᑕᒪᓐᓇ ᐱᒻᒪᕆᐅᔪᖅ ᐊᑦᑕᓐᓇᖅᑕᐃᓕᒪᓂᐅᓂᖓᓄᑦ ᖃᖓᑕᓲᑦ ᑎᑭᖃᑦᑕᖅᑐᐃᒡᓗᓂ ᐊᒻᒪ 

ᑐᐊᕕᕐᓇᖅᑐᒃᑰᖅᑐᐃᑦ ᑖᒃᑯᐊ ᒥᑦᑕᕐᕕᒻᒥ ᐃᖅᑲᓇᐃᔭᖅᑏᑦ ᓯᓚᓕᕆᔩᑦ ᐅᐱᒋᕙᒃᑲ. ᑖᒃᑯᐊ ᕼᐊᒻᓚᑦ 

ᐃᓱᒫᓘᑎᖃᕐᒪᑕ ᑮᓇᐅᔭᑭᓗᐊᕐᓂᖓ ᑕᒪᓐᓇ ᐱᔨᑦᓯᕋᕐᓂᐅᔪᖅ ᑕᒪᒃᑯᐊ ᐱᔾᔪᑎᖃᓕᕐᒪᑕ ᐃᑲᕐᕋᐃᑦ ᐅᖓᑖᓄᑦ 

ᖃᐃᖁᔭᐅᔭᕌᖓᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᓐᓇ ᑲᒪᒋᔭᐅᓯᒪᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. ᐊᐅᓪᓛᖅᑐᓕᕆᓂᕐᒧᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.ᖁᔭᓐᓇᒦᒃ ᓴᖅᑭᑎᓚᐅᕐᒪᒍ ᑎᑎᖅᑲᖅ 

ᑕᒪᓐᓇ ᑭᐅᓚᐅᕋᒪ ᑕᐃᑯᖓ ᐃᑉᐸᒃᓴᖅ. ᐱᒻᒪᕆᐅᔪᑦ ᑖᒃᑯᐊ ᓄᓇᓕᓐᓂᑦ ᑖᒃᑯᐊ ᓯᓚᓐᓂᐊᖅᑎᒃᑯᑦ, ᑖᒃᑯᐊ 

ᖃᖓᑕᓲᓕᕆᔨᒃᑯᑦ ᑲᓇᑕᒥ−ᑎᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ ᓴᖅᑭᑕᐅᓯᒪᔪᑦ ᑖᒃᑯᐊ ᐱᓕᕆᖃᑎᒌᓐᓇᖅᑕᕗᑦ 

ᐅᖃᖃᑎᒌᓐᓇᖅᑕᕗᑦ. ᑖᒃᑯᐊ ᐃᓂᒋᔭᐅᔪᐃᑦ ᐃᓐᓄᔅᓯᒪᔪᓐᓇᖁᓪᓗᒋᑦ ᐊᔭᐅᖏᓐᓇᕐᓂᐊᖅᐳᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᑦ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.ᑖᒻᓇᑦᑕᐅ ᓄᓇᓕᑦ ᑕᓗᕐᔪᐊᖅ 

ᑕᐃᒪᓐᓇᐃᑦᑐᒃᑰᖅᑐᐃᓐᓇᕆᐊᖃᕐᒪᑦ. ᒥᓂᔅᑕ ᑖᒃᑯᐊ ᕼᐊᒻᒪᓚᖑᔪᐃᑦ ᑖᒃᑯᐊ ᐱᔾᔪᑕᐅᒥᒻᒪᖔᖅ ᑕᓗᕐᔪᐊᓂ? 

ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.ᐄ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓕᖅᐹᖅ ᐃᓚᒋᐊᕈᑦ. ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᐅᒪᔭᒃᑯᑦ ᒐᕙᒪᒃᑯᑦ ᐊᖏᕈᑎᖓ ᓯᓚᓕᕆᓂᖅ 

ᖃᐅᔨᓴᕐᓂᕐᒧᑦ ᒥᑦᑕᕐᕕᐅᔪᓂᑦ ᓇᒻᒥᓂᕆᔭᐅᔪᒧᑦ ᐱᔪᐃᑦ. ᑕᒪᒃᑯᐊ ᓯᓚᓐᓂᐊᖅᑎᒃᑯᑦ ᓈᓚᐅᑎᖃᕐᕕᖓ 

CARVE−ᒥ ᑕᐃᔭᐅᖃᑦᑕᖅᑐᐃ, ᒥᓂᔅᑕ ᓇᓗᓇᐃᖅᓯᓂᐊᕐᒪᖔᖅ ᑖᓐᓇ ᐊᖏᕈᑦ ᐃᓱᓕᓐᓂᐊᕐᒪᖔᑦ. ᑕᒪᓐᓇ 

ᖃᓄᖅ ᐊᑭᑦᑐᕋᐅᑎᓂᒃᑯᑦ ᐱᓂᐊᕐᒪᖔᖅ ᐊᖏᕈᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.ᑕᒻᒪᖅᓯᒪᑐᐃᓐᓇᕆᐊᖃᕋᔭᖅᑐᖓ ᑭᓯᐊᓂ 

ᑐᑭᓯᐅᒪᓂᒃᑯᑦ ᖃᖓᑕᓲᓕᕆᔨᒃᑯᑦ ᑲᓇᑕᒥ ᐃᓂᒋᔭᐅᔪᐃᑦ ᑲᓇᑕᒥ ᓄᓇᕗᑦ ᐃᓚᒋᔭᐅᖃᑕᐅᔪᖅ ᑕᒪᓐᓇ 

ᐱᓕᕆᔨᒋᔭᐃᑦ ᑕᐃᒪᓐᓇ ᑲᔪᓯᓂᐊᖅᑐᐃᑦ ᑖᒃᑯᐊ ᓄᓇᓕᓐᓂᑦ ᒪᑐᐃᖓᓗᓂ ᐊᐅᓪᓛᕐᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᖅ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 957 - 6(2): ᖁᕐᓗᖅᑑᒥ ᐆᒻᒪᖅᑯᑎᖃᕐᕕᒃ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.ᐅᑉᓗᓂ ᖁᓪᓕᖅ ᖃᐅᔨᒪᖅᑯᑎᓕᕆᔨᒃᑯᑦ ᐱᔾᔪᑎᑎᖃᖅᑐᐃᑦ 

ᖁᕐᓗᖅᑑᖅ ᓄᑖᖅ ᖃᐅᔨᒻᒪᖅᑯᑎᓕᐅᕐᕕᖓᑦ. ᒪᓐᓇ ᐅᑭᐅᖅ ᑲᑎᒪᖓᑦᑕ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᙵ ᐊᖏᖅᑕᐅᓯᒪᔪᐃᑦ, ᐊᖏᕋᓱᓐᓂᕐᒧᑦ ᕿᑎᕐᒥᐅᑦ ᑯᐊᐳᕇᓴᒃᑯᑦ ᑕᒪᓐᓇ ᑲᔪᓯᒍᓐᓇᖁᓪᓗᒍ. ᒥᓂᔅᑕ 

ᖃᓄᐃᓕᕐᒪᖔᑕ ᐊᖏᕋᓱᓐᓂᐅᔪᐃᑦ ᐊᒻᒪ ᐊᖏᕈᑎᐅᔪᒥᑦ ᑭᖑᓪᓕᖅᐹᖅ ᑳᓐᑐᓛᖑᔪᖅ ᕿᑎᕐᒥᐅᑦ ᑯᐊᐳᕇᓴᓐ 

ᑎᑎᕋᕐᕕᖓᓄᑦ ᐊᒻᒪ ᖁᕐᓗᖅᑑᖅ ᕼᐊᒻᒪᓚᑦᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓄ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑖᒃᑯᐊ ᐅᖃᖃᑎᒌᓐᓂᕆᔭᕗᑦ ᕿᑎᕐᒥᐅᑦ ᑯᐊᐳᕇᓴᒃᑯᓪᓗ 

ᑲᔪᓯᔪᑦ, ᑲᔪᓯᐅᔭᖅᑐᑦ ᑭᖑᕙᕆᐊᕐᓂᖅᑕᖃᓚᐅᖅᑑᒐᓗᐊᖅ ᓄᖅᑲᖓᔾᔪᑎᑦᑕᖃᓚᐅᖅᑑᒐᓗᐊᖅ ᑭᓯᐊᓂ 

ᓯᕗᒧᐊᑉᐸᓪᓕᐊᕋᐅᔭᖅᑑᒐᓗᐊᑦ ᓱᓕ. ᑖᓐᓇ ᑭᙴᒪᒋᔭᐅᔪᑐᖃᐅᒻᒪᑦ ᖁᕐᓗᖅᑑᒥᐅᓄᑦ ᖃᐅᔨᒪᒐᑦᑕ 

ᐅᑳᓕᐅᕐᕕᐅᓂᐊᖅᑐᖅ ᓄᑖᖅ.  

 

ᑖᓐᓇ ᓄᑖᖅ ᓴᓇᔭᐅᒍᒫᖅᑐᖅ ᐅᖅᓱᐊᓗᖅᑐᙱᓐᓂᖅᓴᐅᓗᓂ ᓂᐱᑭᓐᓂᖅᓴᐅᓗᓂ, ᖃᓄᖅ ᐳᔫᕐᓂᖓᓪᓗ, 

ᐳᔫᕋᓗᐊᕐᓗᓂ ᓴᓗᒪᓂᖅᓴᒥᑦ ᐳᔫᒐᔭᖅᑐᖅ. ᐊᒻᒪ ᖁᕐᓗᖅᑑᖅ ᖃᓪᓕᕙᓪᓕᐊᓂᕆᔪᒫᖅᑕᖏᑦ ᑭᐅᓂᑦ ᖃᐃᔪᓂᒃ 

ᓈᒻᒪᒃᓯᓯᒪᔪᒫᖅᖢᓂᓗ ᐱᕈᖅᐸᓪᓕᐊᓂᐅᓂᐊᖅᑐᒧᑦ. ᑖᓐᓇ ᐊᐱᖅᑯᑎᒋᔭᖓᑕ ᐃᓚᖓ ᑕᐃᓐᓇ ᐊᖏᕈᑎᑦ ᐃᓛᒃ 

ᑕᐃᓐᓇ ᐊᖏᕈᑎᑕᖃᓕᖅᐸᑦ ᑐᓂᔫᓪᓗᐊᕈᕐᒫᕐᒪᖔᒃᑯ ᒪᓕᒐᓕᐅᖅᑎᒧᑦ, ᐊᐱᖅᑯᖅᑎᒋᓚᐅᖅᑳᕐᓗᒍ ᑭᓯᐊᓂ ᑕᒪᓐᓇ 

ᑭᐅᒑᓂᑦᓯᐊᕐᓂᖅ, ᐊᐱᖅᓱᖅᑳᕐᓗᖓ ᑭᓯᐊᓂ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᑭ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.ᕿᑎᕐᒥᐅᑦ ᑯᐊᐳᕇᓴᓐ ᑖᒃᑯᐊ ᐱᕙᓪᓕᐊᔪᓕᕆᔨᓪᓚᕆᑦᑐᐃᑦ 

ᕿᑎᕐᒥᐅᑕᓂᑦ. ᒫᓐᓇ ᑖᒃᑯᐊ ᐅᐱᒋᔪᒪᕙᒃᑲ ᐃᖅᑲᓇᐃᔭᖅᑎᖏᑦ ᐊᖏᔪᖅᑳᖏᓪᓗ ᕿᑎᕐᒥᐅᑦ ᑯᐊᐳᕇᓴᓐ 

ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᐃᓕᓐᓂᐊᖅᑎᑦᓯᓂᕐᒥᑦ ᐱᔾᔪᑎᖃᕐᒪᑕ. ᒥᓂᔅᑕ ᖃᓄᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐃᓚᒋᔭᐅᓂᐊᕐᒪᖔᑕ ᑖᓐᓇ ᐊᖏᕈᑎᐅᑉ ᖃᐅᒻᒪᖅᑯᑎᓕᐅᕐᕕᔅᓴᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᓪᓕᖅ ᑯᐊᐳᕇᓴᒃᑯᓐᓄᑦ, ᒥᓂᔅᑕ ᒪᐃᓐ. 

  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ 

ᐅᑉᐱᕆᓪᓚᕆᑦᑕᖓᑦ ᑕᒪᓐᓇ ᓄᓇᕗᑦ ᐊᒻᒪ ᐃᓄᐃᑦ ᓄᓇᕗᒥ ᐃᖅᑲᓇᐃᔭᖅᑎᑕᐅᓗᑎᑦ ᐊᑯᓂ ᐱᔾᔪᑎᖃᕐᓗᑎᑦ 

ᑳᓐᑐᓛᑦ ᐃᓗᐊᓃᑦᑐᑦ ᒫᓐᓇ ᐱᓕᓵᓗᐊᕐᒪᑦ ᖃᓄᖅ ᑐᕌᒐᖃᕐᒪᖔᑕ ᐊᖏᕈᑎᐅᑉ ᓯᕗᓂᒃᓴᑎᓐᓂ ᐃᓗᐊᓂ. ᑭᓯᐊᓂ 

ᑖᒃᑯᐊ ᑕᑯᔪᒪᓇᔭᖅᑐᒍᑦ ᑳᓐᑐᓛᑦᑐᑦ ᑖᓐᓇ ᑐᓂᐅᔭᓇᔭᖅᑐᖅ ᐊᖏᕈᒻᒥᑦ, ᑖᒃᑯᐊ ᐊᖏᕈᑎᒋᓇᓱᑦᑕᕗᑦ ᑖᒃᑯᐊ 

ᕿᑎᕐᒥᐅᑦ ᑯᐊᐳᕇᓴᓐ ᑕᐃᒪᓐᓇ ᐅᖃᖃᑎᒌᓐᓂᖅ ᓇᓗᓇᐃᖅᓯᒪᓂᖏᑦ ᐋᖅᑭᔅᓯᒪᓂᐊᓗ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᔭᓇᖅᑯᑎᑦ, ᐅᖃᖅᑎ. (ᑐᓵᔨᑎᒍᑦᓱ: ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖁᒍ, ᖃᖓ ᖁᓪᓕᒃᑯᑦ 

ᐆᒻᒪᖅᑯᑎᓕᐅᕈᑎᖓ ᐊᐅᓪᓛᓕᖅᐸᓪᓕᐊᓕᓐᓴᔭᕐᒪᖔᑦ. ᐊᒻᒪ ᑖᓐᓇ ᓄᑖᖅ ᖃᐅᔨᒪᖅᑯᑎᓗᐊᖅᑎᐅᖅᑕᐃᓕᒪᓂᕐᒥᒃ 

ᐱᓇᔭᕐᒪᖔᖅ ᓲᕐᓗᒃ ᓯᕿᓂᕐᒥᒃ ᐆᒻᒪᖅᑯᑎᓕᐅᕐᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᐅᔨᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖃᖓᐅᓇᔭᕐᒪᖔᖅ ᓴᓇᔭᐅᓂᖓ ᑖᒃᑯᐊ 

ᖃᐅᔨᒻᒪᖅᑯᑎᓕᐅᕈᑏᑦ ᐱᔾᔪᑎᒋᓗᒋᑦ ᒫᓐᓇ ᐊᒥᒐᖅᓴᓪᓚᕆᒻᒪᑕ ᓯᓚᕐᔪᐊᒥ ᓲᕐᓗᒃ ᔨᐊᓐᓯᐊᑦ ᓄᑖᖅ ᐅᓪᓗᒥ 

ᓂᐅᕕᕈᓐᓂ ᑭᓯᐊᓂ ᑖᓐᓇ ᖃᐅᔨᒪᖅᑯᑎᓕᐅᕈᑦ 3 ᐊᕐᕌᒍᐃᑦ ᑭᓯᐊᓂ ᓯᕗᓂᐊᓂ ᒫᓐᓇ ᓯᓚᕐᔪᐊᒥ ᑕᐃᒪᓐᓇ 

ᐊᒥᒐᖅᓴᖅᑐᐃᑦ ᒥᐊᓕᒐᕐᒥᓗ.  

 

ᖃᐅᔨᒪᖅᑯᑎᓕᐅᕈᓐᓇᑲᓐᓂᓂᕐᒧᑦ ᖁᕐᓗᖅᑑᖅ ᖃᐅᔨᒪᖅᑯᑎᓕᐅᕐᕕᐊ ᓯᕿᓂᕐᒧᑦ ᑖᓐᓇ 

ᖃᐅᔨᒪᖅᑯᑎᓕᐅᕈᓐᓇᕐᓂᖅ ᐲᖅᑕᐅᒋᐊᖃᓚᐅᕐᒪᑦ ᑮᓇᐅᔭᐃᑦ ᐃᓱᒪᒋᓪᓗᒍ ᑖᒃᑯᐊ ᑭᓯᐊᓂ ᐅᖅᓱᐊᓗᒻᒧᑦ 

ᐊᐅᓪᓛᖅᑐᒥᒃ ᓄᑖᖅ ᐃᓚᒋᔭᖃᕆᔭᖃᕈᓐᓇᕋᔭᖅᑐᖅ ᖃᐅᒻᒪᖅᑯᑎᓕᐅᖅᑕᐅᔪᓂᒃ ᓯᓚᑖᓂ ᑖᒃᑯᐊ ᓇᕿᑦᑕᐅᑎᖏᑦ 

ᖃᐅᒻᒪᖅᑯᑏᑦ ᓄᑖᖑᓗᑎᑦ ᐱᒋᐊᕐᒪᑦ ᐊᑐᐃᓐᓇᐅᑦᑎᐊᕋᔭᖅᑐᖅ ᖃᐅᔨᒪᖅᑯᑎᓕᐅᕈᒪᒍᑎᒃ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᑲᖏᖅᖠᓂᐅᑉ ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 958 - 6(2): ᖃᖓᑕᓲᒃᑯᕕᓐᓂ ᐊᖏᔫᑎᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓯᒪᒐᒪ ᐃᖃᓗᐃᑦ ᓄᓇᕐᔪᐊᓕᒫᒥ ᒥᕝᕕᐅᒍᓐᓇᖅᑐᖅ 

ᐱᖃᕐᖓᑦ ᓂᓚᐃᔭᐃᔾᔪᑎᓂᒃ ᑖᒃᑯᐊᓗᑦᑕᐅ ᐊᑐᖅᑕᐅᒋᐊᖃᓪᓚᕆᓲᖑᓪᓗᑎᒃ ᐅᑭᐅᒃᑯᑖᒑᓗᒋᖃᑦᑕᖅᑕᖓᓂ 

ᓄᓇᕗᑦ. ᑭᓯᐊᓂᓕ ᑐᑭᓯᓯᒪᒻᒥᒐᒪ ᒥᑭᔫᑕᐅᓂᖅᓴᐃᑦ ᒥᕝᕖᑦ ᓄᓇᕗᒻᒥ ᐱᖃᑕᐅᓪᓗᑎᑦ ᐃᒡᓗᓕᒑᕐᔫᑉ ᒥᕝᕕᖓ, 

ᑕᐃᒪᐃᑦᑐᓂᑦ ᖃᖓᑕᓲᓐᓄᑦ ᐊᐅᓰᔪᑎᖃᙱᒻᒪᑕ. ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᖅ ᐱᓕᕆᕕᖓ 

ᐸᕐᓇᐅᑎᓕᐅᖅᓯᒪᒻᒪᖔᖅ ᓴᖅᑭᖅᓯᓛᕐᓗᑎᑦ ᖃᖓᑕᓲᓂᑦ ᓂᓚᐃᔭᐃᔾᔪᑎᔅᓴᓂᑦ ᓄᓇᕘᒥ ᒥᕝᕕᓕᒫᖏᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᓚᐃᔭᐃᓂᖅ ᖃᖓᑕᓲᓂᑦ 

ᖃᖓᑕᓲᓕᕆᔨᓄᑦ ᑲᒪᒋᔭᐅᔭᕆᐊᖃᕐᖓᑦ ᑕᐃᒃᑯᓄᖓ ᓇᒻᒥᓂᖅ ᓱᓇᒃᑯᑖᖏᑦ ᐋᖅᑭᑦᑎᕈᒪᓕᕋᐃᒻᒪᒋᑦ 

ᐃᓱᒪᖅᓱᓲᖑᒻᒪᑦ ᒐᕙᒪᒃᑯᓐᓄᑦ ᐅᖃᐅᔾᔭᐅᒍᓐᓇᙱᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎᒃ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᒥᕝᕕᖓ ᐃᓪᓗᓕᒑᕐᔫᑉ 

ᖃᖓᑕᓲᒃᑯᕕᖓᓐᓂ ᓇᐃᓛᖑᔪᒧᑦ ᑐᖏᓕᕆᔭᐅᒻᒪᑦ ᑭᕙᓪᓕᕐᒥ. ᑐᑭᓯᓯᒪᒻᒥᒐᒪᑦᑕᐅ ᑖᓇ ᒥᕝᕕ ᑕᑭᓂᖃᕐᖓᑦ 

3,600 feet−ᑐᐃᓐᓇᕐᒥ, ᑖᓐᓇ 200-feet−ᓂᑦ ᐃᓯᒐᓂᑦ ᑕᑭᓂᖅᓴᐅᓪᓗᓂ ᓇᐅᔮᑦ ᒥᕝᕕᖓᓂ. ᑖᒃᑯᐊ 

ᓇᐃᑦᑐᐃᑦ ᒥᕝᕖᑦ ᐅᕿᓐᓂᖅᓴᓂᑦ ᐅᓯᒋᐊᖃᖅᑎᑦᑎᕙᒻᒪᑕ ᖃᖓᑕᓲᒃᑯᓐᓄᑦ ᐅᓯᔭᐅᒍᓐᓇᑐᓂᒃ ᓄᓇᓕᓐᓄᑦ.  



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ, ᐊᖏᓂᖅᓴᓂᑦ ᖃᖓᓲᓂᑦ ᐊᑐᕈᓐᓇᐸᙱᒻᒪᑕ ᐊᒥᓲᓂᖅᓴᓂᑦ ᐅᓯᒍᓐᓇᕋᔭᖅᑐᓂᒃ ᐃᓄᓐᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᑕᒪᒃᑯᐊ ᒥᕝᕕᑦ ᐃᓚᒋᐊᖅᑕᐅᓂᖏᑦ ᑮᓇᐅᔭᖃᖅᑎᑕᐅᒍᓐᓇᕐᓂᖃᕐᒪᖔᑕ ᒐᕙᒪᑐᖃᒃᑯᑦ 

ᒥᕝᕕᓐᓂᑦ ᐊᑭᑐᔪᓄᑦ ᐃᑲᔫᑎᔅᓴᖏᓐᓂ. ᐄᖑᑉᐸᑕ, ᑐᔅᓯᕋᐅᑎᓕᐅᕈᓐᓇᖅᑳ ᑕᑭᓪᓕᒋᐊᖅᑕᐅᖁᓗᓂᐅᒃ ᐃᒡᓗᓕᒑᕐᔫᑉ 

ᒥᕝᕕᖓ?. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᓕᕆᓂᐅᔪᖅ 

ᒥᕝᕕᐅᔭᕇᖅᑐᓄᑦ ᑐᕌᖓᓲᖑᒻᒪᑦ, ᐄ, ᑖᒃᑯᐊ ᑐᔅᓯᕋᐅᑎᓕᐅᕈᑎᒍᓐᓇᖅᑕᕗᑦ ᑕᐃᑲᙵᑦ ᒐᕙᒪᑐᖃᒃᑯᓐᓂ. ᒫᓐᓇ 

ᑭᓯᐊᓂ ᖃᓄᐃᓕᖓᓕᕐᒪᖔᖅ ᐱᓯᒪᙱᓐᓇᒪ ᑐᔅᓯᕌᕆᔭᖓ ᑖᔅᓱᒪᐅᑉ. ᐊᖏᖅᑕᐅᑎᒋᔪᓐᓇᖏᑦᑐᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᒻᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 959 - 6(2): ᐃᓄᓕᒫᓂᑦ ᐊᑦᑕᓇᖅᑕᐃᓕᑎᑦᑎᓂᖅ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓇᖏᖅᓯᔾᔪᑎᖃᖅᑐᖓ ᐊᐱᖅᓱᕈᒪᓪᓗᒍ ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕᙳᔪᖅ ᐱᔾᔪᑎᖃᖅᑐᓂ ᑕᒪᒃᑯᓂᖓ ᐸᓖᓯᐅᔪᓂᒃ. ᐸᓖᓯᐅᖃᑦᑕᖅᑐᓂᒃ ᓄᓇᓕᐅᔪᓂᒃ ᐱᓗᐊᖅᑐᒥᑦ 

ᑕᕝᕗᖓ ᑐᕌᖅᑐᓂᑦ ᑭᒡᒐᖅᑐᖅᑕᓐᓄᑦ ᑲᖏᖅᑐᒑᐱᒻᒧᑦ ᕿᑭᖅᑕᕐᔪᐊᒧᓪᓗ. ᑕᕝᕗᖓ ᐃᓚᒋᔭᐅᑎᓪᓗᒍ 

ᒪᓕᒐᓕᐅᕐᕕᒻᒧᑦ ᑭᒡᒐᖅᑐᐃᓗᖓ ᐅᖅᑯᒻᒥᐅᓂ ᓴᙱᔾᔪᑎᒋᓇᓱᐊᓪᓚᕆᖃᑦᑕᕋᒃᑯ ᑕᒪᓇ ᐸᓖᓯ, ᐸᓖᓯᓄᑦ 

ᐱᔨᑦᑎᕋᖅᑕᐅᓂᕆᖃᑦᑕᖅᑕᕗᑦ ᐱᓗᐊᖅᑐᒥᓪᓗ ᑕᒫᓂ ᓄᓇᕘᒥ, ᓄᓇᓕᐅᔪᓂᑦ ᑖᒃᑯᐊ ᐃᓚᓕᐅᑎᓪᓗᑎᑦ 

ᑲᖏᖅᑐᒑᐱᒃ ᕿᑭᖅᑕᕐᔪᐊᕐᓗ.  

 

ᐅᖃᖅᑏ, ᒫᓐᓇ ᓇᓗᓇᐃᖅᓯᑲᐃᓐᓇᕈᒪᓪᓗᖓ ᖁᔭᓕᓪᓗᖓᓗ ᐸᓖᓯᒃᑯᓐᓂ ᐊᓪᓚᕕᖓᓂ ᑕᒪᒃᑯᐊ 

ᑐᓂᔭᐅᖃᑦᑕᖅᑐᑦ ᐊᓪᓚᕕᒻᒪᕆᖓᓂ ᑐᓴᕋᔅᓴᐃᑦ ᖃᓄᐃᑉᐸᓪᓕᐊᓂᐅᔪᑦ ᓄᓇᓕᑦᑎᓐᓂ ᑕᕝᕗᖓ ᐊᑦᑐᐊᔪᑦ 

ᖃᓄᐃᓕᐅᕐᓂᐅᓯᒪᔪᓄᑦ ᐅᓂᒃᑳᑦ, ᓱᕙᓪᓕᐊᓂᕐᒧᑦ. 

 

ᐅᖃᖅᑏ, ᒫᓐᓇ ᐃᓱᒫᓘᑎᖃᖅᐳᖓ ᑖᒃᑯᐊ ᓄᓇᕘᒻᒥᐅᑦ ᐱᔾᔪᑎᒋᓪᓗᒋᑦ ᑕᒪᓐᓇ ᐱᕈᖅᐸᓪᓕᐊᑐᐃᓐᓇᕐᓂᖓ 

ᓴᙱᓕᖅᐸᓪᓕᐊᑐᐃᓐᓇᕐᓂᖓ ᑕᑯᔅᓴᕈᖅᐸᓪᓕᐊᑐᐃᓐᓇᕐᓂᖓ ᓄᓇᓕᓐᓂᑦ ᐱᕋᔭᓐᓂᐅᖃᑦᑕᖅᑐᖅ 

ᐊᑦᑕᓇᖅᑐᒦᖃᑦᑕᕐᓂᐅᕙᑦᑐᖅ ᐱᔾᔪᑎᒋᓪᓗᒋᑦ. ᐅᖃᖅᑎ, ᓇᖏᖅᓯᔾᔪᑎᖃᖅᑐᖓ ᑕᒪᔅᓱᒥᖓ ᑕᒪᓐᓇ 

ᐱᕋᔭᔾᔭᐃᔅᓯᒪᓂᕐᒧᑦ ᖃᓄᒃᑲᓐᓂ ᒥᑭᓪᓕᕚᓪᓕᖅᑎᒐᓱᐊᕐᓂᒥᓪᓘᓐᓃᑦ ᓇᐅᒃᑯᑦ ᐱᔾᔪᑎᒋᓪᓗᒍ ᑕᕝᕘᓇ 

ᐸᓖᓯᒃᑯᑎᒍᑦ ᑲᒪᒋᔭᐅᕙᑦᑐᐃᑦ ᐱᔾᔪᑎᒋᓪᓗᒋᑦ ᐱᑦᑎᐊᙱᓴᖃᑦᑕᖅᑐᑦ. ᑕᐃᒪᐃᓐᓂᖁᓂᖓᓄᑦ ᑖᓐᓇ ᒥᓂᔅᑕ 

(ᑐᓵᔨᑎᒎᓕᖅᑐᖅ) ᓇᓗᓇᐃᖅᓯᒍᓇᖅᑳᖅ ᖃᓄᖅ ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐱᒋᐊᖅᑎᑦᑎᓯᒪᕙᑦ ᐱᓕᕆᕕᖓ 

ᑲᑐᔾᔨᖃᑎᖃᖅᑐᑎᑦ ᐊᐅᓚᑦᑎᔨᐅᖃᑕᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐅᖃᖅᑎᑦᑎᔩ ᑖᓇ ᐸᓖᓯᒃᑯᐃᓛᒃ 

ᐱᓕᕆᔪᕐᔪᐊᕐᒪᕆᐊᓘᖃᑦᑕᕐᒪᑕ ᐊᒻᒪᓗ ᐱᓕᕆᖃᑦᑕᐃᓐᓇᖅᓱᑎᒃ ᑖᒃᑯᐊ ᑭᓱᓂᑦ ᐱᕋᔭᖃᑦᑕᖏᔾᔪᑎᒃᑲᓂᕐᓂᑦ 

ᐱᓕᕆᕝᕕᒐ ᓴᖅᑭᔮᖅᑎᑦᑎᒻᒪᒃᑭᐊᖅ ᐊᒥᓲᓗᐊᕐᒪᑕ ᑕᕝᕘᓇᖃᐃ ᑎᑎᖅᑲᒃᑯᑦ ᑐᓂᔪᓐᓇᕋᔭᖅᑕᕋ ᑭᓱᐃᑦ 

ᐱᓕᕆᔭᐅᖃᑦᑕᖅᓯᒪᒪᑭᐊᖅ ᐸᓖᓯᒃᑯᓐᓄᑑᙱᑦᑐᖅ. ᐃᖅᑲᓇᐃᔭᖅᑎᑦᑎᓐᓄᑦᑕᐅᖅ ᑭᓯᐊᓂ ᑕᒪᒃᑯᓂᖓ ᖃᖓ 

ᐱᕋᔭᑦᑕᐃᓕᒪᓂᕐᒧᑦ ᑐᕌᖓᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ.  

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑎᒋᓪᓗᒍ ᑕᒪᓐᓇᐃᓛᒃ ᓄᓇᓕᓐᓂᑦ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓇᓱᐊᕐᓂᖅ ᑕᕝᕘᓇ ᐃᓅᖃᑎᒌᓐᓂᒃᑯᑦ ᖃᓄᐃᓐᓇᖅᑐᐃᑦ ᐱᑎᓪᓗᒋᑦ. ᑕᕝᕙ 

ᐃᒡᓗᕐᔪᐊᒥ ᓂᓪᓕᐅᑎᒋᖃᑦᑕᓚᐅᖅᓯᒪᖃᑦᑕᓕᕋᒃᑯ. 

 

ᐅᖃᖅᑎ, ᑕᐃᒪᓕ ᑕᕝᕙᓂ ᑭᒡᒐᖅᑐᖅᑕᕐᓂᑦ ᐸᓖᓰᑦ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗ ᑕᒪᓐᓇ 

ᐊᙳᑎᓯᒪᑦᑎᖅᐹ ᐊᑦᑕᓇᐃᖅᓯᒪᕚ ᐸᓖᓯᑦ, ᐃᓄᐃᑦ, ᐃᓄᐃᑦ ᐱᕋᔭᓐᓂᐅᕙᑦᑐᑦ ᐱᑯᑦᑐᓂᐅᕙᑦᑐᐃᑦ ᒪᓕᑦᑐᒋᑦ 

ᐸᓖᓯᖃᕐᓂᖅ, ᑲᓲᓂᖃᑦᑎᐊᖅᑳᑦ, ᓈᒻᒪᓈᖅᓯᒪᕙᑦ ᐃᖅᑲᓇᐃᔭᖅᑎᖏᓐᓄᑦ? ᑕᐃᒪᐃᓐᓂᑯᖓᓄᑦ 

ᐊᐱᕆᒋᐊᒃᑲᓂᖅᑐᖓ (ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᖅ ᐱᓕᕆᕕᖓ 

ᑲᑐᔾᔨᖃᑎᖃᖅᐸᒻᒪᖔᑕ ᑲᓇᑕᒥ ᐸᓖᓯᒃᑰᔪᓂᒃ ᖃᐅᔨᒐᓱᑦᑐᑎᑦ ᖃᑦᑎᓂᒃ ᓄᓇᓖᑦ ᐸᓖᓯᖃᐅᕆᐊᖃᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᐅᕆᔨᒃᑯᓐᓄᑦ, ᒥᓂᔅᑕ, ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᓖᓯᒃᑯᑦ 

ᐱᓕᕆᑦᑎᐊᖅᑐᐊᓘᖃᑦᑕᕐᖓᑕᐃᓛᒃ ᐃᖅᑲᓇᔭᖅᑎᑭᒃᑲᓗᐊᖅᑐᑎᑦ ᐊᖏᔪᖅᑳᖃᕐᕕᖏᑎᒍᓪᓗ ᑲᑐᔾᔨᖃᑎᒋᓪᓗᑎᒍ 

ᑲᑐᔾᔨᓂᕐᒧᑦ ᐊᖏᖃᑎᒌᒍᑎᖃᕋᑦᑕ ᐊᖏᔪᖅᑳᖓᓗ ᑕᒫᓂ ᐸᓖᓯᒃᑯᑦ ᓄᓇᕘᒥ. ᖃᐅᔨᒐᓱᖃᑦᑕᖅᑐᐃᑦ ᖃᑦᑎᓂᑦ 

ᐸᓖᓯᖃᕆᐊᖃᕐᒪᖔᑦᑕ ᓄᓇᓕᓐᓂᑦ ᑖᒃᑯᓂᖓ ᐱᓕᕆᐊᖏᓐᓂ ᒪᓕᑦᑐᑎᑦ. ᓇᒧᑦ ᐃᓕᐅᖅᑲᐃᒋᐊᖃᕐᒪᖔᑕ 

ᐸᓖᓯᓂᒃ ᑲᒪᖃᑦᑕᓲᑦ. ᐃᓛᒃᑯᑦ ᓄᓇᓖᑦ ᐊᔾᔨᒌᙱᒐᓛᑦᑐᐃᓐᓇᐅᒻᒪᑕ ᑕᕝᕘᓇ ᓈᓴᐃᔾᔪᑎᖏᑎᒍᑦ 

ᐃᓕᐃᖅᑲᐃᖃᑦᑕᖅᑐᑦ ᓇᒧᙵᑎᓐᓂᐊᕐᒪᖔᕐᒥᓂᒃ ᓇᒧᙵᐃᓂᐊᕐᒪᖔᑕ ᐃᓅᓴᓗᐊᖅᑑᒐᓗᐊᓂᑦ ᐱᓕᕆᔨᖏᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᓛᖅ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᑐᑭᓯᕗᖓᖃᐃ ᐊᑦᑕᓇᐃᖅᓯᒪᒋᐊᖓᓂ ᑕᒪᓐᓇ ᐸᓖᓯᖃᕐᓂᐅᖃᑦᑕᖅᑐᖅ. 

(ᑐᓵᔨᑎᒍᑦ) ᒪᐃ 31-ᖑᑎᓪᓗᒍ, 2023−ᒥ ᒥᓂᔅᑕ ᒪᓕᒐᓕᐅᕐᕕᒻᒨᖅᓯᓚᐅᖅᓯᒪᒻᒪᑦ ᑲᑐᔾᔨᓂᐊᕐᓗᑎᑦ 

ᑐᕌᒐᓱᓐᓂᕆᓂᐊᖅᑕᖏᓐᓂ ᐸᓖᓯᒃᑯᓐᓂ “V” ᐊᕕᑦᑐᖅᓯᒪᓂᖓ ᐱᓕᕆᖃᑎᖃᕐᓗᑎᑦ.  

 

ᑖᓐᓇ ᑖᕗᖓᔅᓴᐃᓐᓇᖅ ᑐᕌᒐᓱᐊᕐᓂᖅ ᐅᖃᖅᓯᒪᒻᒪᑦ ᓯᕗᓪᓕᐅᑎᑕᖓᒡᒎᖅ ᐃᓚᖓ ᐱᕋᔭᓐᓂᐅᖃᑦᑕᖅᑐᓂᑦ 

ᖃᑦᑏᓐᓇᕈᖅᑎᑦᑎᓇᓱᐊᕐᓗᑎᑦ. ᐊᒻᒪᑦᑕᐅᖅ, ᐃᒪᐃᓕᖓᒋᓪᓗᓂ, ᐃᒥᐊᓗᒃ ᐱᔾᔪᑕᐅᓂᖅᐹᖑᖃᑦᑕᖅᑐᖅ 

ᐱᕋᔭᓐᓂᐅᔪᓄᑦ ᐃᑲᔪᖅᑕᐅᒋᐊᕈᒪᓂᐅᔪᓄᓪᓗ ᓄᓇᕗᒻᒥ.  

 

ᓄᓇᕗᑦ ᒐᕙᒪᖓ ᐊᒻᒪᓗ ᑲᓇᑕᒃᑯᑦ ᐸᓖᓯᒃᑯᖏᑦ ᐊᖏᖅᓯᒪᓂᖃᖅᑐᑦ ᐱᓕᕆᐊᖃᕋᓱᓐᓂᕋᖅᑐᑎᑦ 

ᐋᓐᓂᖅᓯᓂᕆᖃᑦᑕᖅᑕᖏᓐᓂ ᐱᕋᔭᓪᓚᕆᐅᑎᖃᑦᑕᖅᑕᖏᓪᓗ ᓱᕐᕋᒐᓱᐊᖅᑐᐃᑦ ᓄᓇᓕᑦᑎᓐᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᒻᒪᖔᖅ ᐱᓕᕆᕝᕕᖓ ᑲᑐᔾᔨᖃᑎᖃᖅᑐᑎᑦ ᑲᓇᑕᒥ ᐸᓖᓯᒃᑰᔪᓂᑦ ᑕᒪᓐᓇ 

ᐃᓱᒫᓗᓇᖅᑐᖅ ᐱᓕᕆᐊᖑᓇᓱᐊᖅᑐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᔪᕕᔪᐊᕌᓘᖃᑦᑕᖅᑐᐃᑦ ᐸᓖᓯᒃᑯᓐᓂ 

ᐅᕙᖓᓗ ᒥᓂᔅᑕᖃᕐᕕᖓᓂ. ᓵᙵᑦᑎᓇᓱᑦᑐᑕ ᐃᒥᐊᓗᐊᓗᓐᓂᑦ ᓄᓇᓕᓐᓃᐸᑦᑐᓂᑦ. ᐃᓚᖓ ᑕᕝᕙ 

ᑎᑎᖅᑲᓂᐊᕐᕕᒃᑯᑦ ᐃᒥᐊᓗᐃᑦ ᑎᑭᑎᑕᐅᖃᑦᑕᕐᖓᑕ ᑲᓇᑕᒥ ᑎᑎᖅᑲᓂᐊᕐᕕᒃᑯᓐᓄᑦ ᑎᑎᕋᖅᓯᒪᔪᒍᑦ 

ᒐᕙᒪᑐᖃᒃᑯᓐᓂᓗ ᒥᓂᔅᑕᐅᖃᖅᑎᑦᑎᓐᓄᑦ.  

 

ᐸᓖᓯᒃᑯᑦᑕᐅ ᑕᐃᒫᔅᓴᐃᓐᓇ ᐱᓯᒪᒻᒥᔪᑦ. ᑲᓇᑕᒥ ᑎᑎᖅᑲᓂᐊᕐᕕᒃ ᐱᓕᕆᑎᑕᐅᒐᓱᑦᑐᑎᑦ. ᒪᓕᒐᓕᕆᔨᒃᑯᑦ 

ᑲᑎᒪᕐᔪᐊᕐᓂᕆᔪᔭᖓᓂ ᑭᖑᓂᐊᒍᑦ ᒐᕙᒪᑐᖃᒃᑯᑦ ᒥᓂᔅᑕᖏᑦ ᑕᒪᒃᑮᒃ ᒪᓕᒐᓕᕆᔨᒃᑯᓐᓄᑦ ᐊᒻᒪᓗᑦᑕᐅ 

ᐊᑦᑕᓇᖅᑐᓕᕆᔨᒃᑯᑦ ᒥᓂᔅᑕᖓ ᑕᒪᒃᑮᒃ ᑕᐃᓯᔪᐃᓐᓇᐅᔪᔫᒃ. ᐊᖏᖅᓯᒪᓂᖃᕐᓂᕋᖅᑐᑎᓪᓗ ᖃᓄᖅ ᑲᓇᑕᒥ 

ᑎᑎᖅᑲᓂᐊᕐᕕᒃᑯᓐᓂ ᐱᓕᕆᖃᑎᖃᕈᓐᓇᕐᒪᖔᑕ ᓄᖅᑲᑎᑦᑎᒐᓱᐊᕐᓗᑎᑦ ᐃᒥᐊᓗᓐᓂᑦ 

ᑎᑎᖅᑲᓂᐊᕐᕕᒃᑰᖅᑕᐅᕙᑦᑐᓂᒃ ᑕᒪᓐᓇᓗ ᖁᕕᐊᒋᔭᕋ ᐱᓕᕆᐊᕆᔭᖓ. ᖁᔭᓐᓇᒦᒃ, ᐅᖃᖅᑏ. 

 

ᐊᐱᖅᑯᑦ 960 - 6(2): ᖃᖓᑕᓲᒃᑯᕕᓐᓂ ᐊᖏᔫᑎᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᒡᒐᖅᑐᖅᑎᒻᒪ ᓵᓚᒋᓵᕐᒫᖓ ᐊᐱᖅᑯᑎᒋᓂᐊᖅᑕᕐᓂᑦ ᑖᔅᓱᒥᖓ 

ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ ᒥᓂᔅᑕᒧᑦ ᐊᐱᖅᓱᕈᒪᔪᖓ ᒥᓂᔅᑕ ᖃᐅᔨᒪᔪᖅ ᓴᖅᑭᑦᑎᓚᐅᕐᒪᑦ ᐅᓂᒃᑳᖓᓂ 20 

ᐊᕐᕌᒍᑦ ᐊᑐᖅᑕᐅᔭᕆᐊᓕᓐᓂᑦ ᓴᖅᑭᑦᑐᓂᐅᒃ ᒫᑦᓯᒃᑯᑦ 2023−ᖑᑎᓪᓗᒍ.  

 

ᒥᓂᔅᑕᓗ ᐅᖃᖃᑎᒋᖃᑦᑕᖅᓯᒪᓪᓗᒍ ᑖᓐᓇ ᓇᐅᔮᓂ ᒥᑦᑕᕐᕕᒃ ᓇᐃᓗᐊᕐᓂᖓᓂᒃ ᑐᑭᓯᐅᒪᓪᓗᓂ ᖃᓄᖅ 

ᐱᔭᕆᐊᖃᖅᑎᒋᒻᒪᖔᖅ ᓇᐅᔮᑦ ᐊᒻᒪ ᐅᐊᑦᑎᐊᕈ ᓴᖅᑭᑦᑎᓂᐊᕆᓪᓗᖓ ᕼᐊᒻᒪᓚᒃᑯᓐᓃᙵᖅᑐᓂᒃ ᐃᑲᔪᖅᑑᑎᓂᒃ 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᖅ ᒥᕝᕕᓕᐅᖅᑕᐅᓂᖓ, ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᕕᓕᐊᖑᔪᖅ ᓇᐅᔮᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ, ᒥᓂᔅᑕᖓ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᔭᕇᖅᑕᐅᓛᖅᑐᖅ 2024 

ᐃᓱᓕᓚᐅᖅᑎᓐᓇᒍ. ᐊᒻᒪ ᓄᓇᓕᔅᓯᓐᓅᕆᐊᔅᓴᖅ ᑲᔪᖏᕐᒪᕆᑦᑐᖓ ᒪᑐᐃᖅᓯᔭᖅᑐᕐᓗᖓ ᒥᕝᕕᒋᓛᓕᖅᑕᓯᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᐱᐊᓂᒃᑕᐅᓕᖅᑎᓪᓗᒍ ᐊᖏᕐᕋᑦᑕᓚᐅᕈᒪ ᑕᑯᔪᒥᓇᖅᖢᓂ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪᑦᑕᐅᖅ ᐃᖅᑲᐅᒪᒻᒪᑦ ᐅᓪᓗᑐᐃᓐᓇᐅᓚᐅᖅᑎᒥ ᐃᔅᓯᕙᓂᖃᖅᑎᓪᓗᑕ 

ᒪᓕᒐᓕᐅᖅᑎᐅᖃᑎᒐ ᑲᖏᖅᓯᓂᐅᑉ ᐅᐊᓐᓇᖓᓂ ᐃᓪᓗᓕᒑᕐᔪᒧᓪᓗ. ᒪᓕᒐᓕᐅᕐᕕᒻᒨᖅᓯᓚᐅᕐᖓᑦ 

ᐱᖁᔨᕗᖔᕈᑎᓕᐊᒥᓂᐅᔪᓂᒃ ᑲᔪᓯᑎᑕᒥᓂᐅᔪᓂᒃ ᑲᑎᒪᓂᕆᕋᑖᓚᐅᖅᑕᖏᓐᓂᒃ ᑭᕙᓪᓕᕐᒥ ᒪᐃᔭᐃᑦ.  

 

ᒫᓐᓇ ᐊᑲᐅᓈᕐᓂᖓᓂ ᖁᔭᓕᒍᒪᔭᒃᑲ ᐃᓕᓴᕆᒍᒪᓪᓗᒋᑦ ᓯᕗᓕᖅᑎᓕᒫᑦ ᐱᓕᕆᑦᑎᐊᖅᑐᐊᓘᕙᒻᒪᑕ ᒪᐃᔭᐃᑦ 

ᑭᕙᓪᓕᕐᒥ. ᐃᓚᖓᑦ ᐱᖁᔨᕗᕌᖑᑎ ᑲᔪᓯᑎᑕᐅᓚᐅᖅᑐᖅ ᐱᔾᔪᑎᖃᕐᖓᑦ ᓇᐅᔮᑦ ᒥᕝᕕᖓ 

ᐅᐃᒍᒋᐊᖅᑕᐅᒋᐊᖃᓪᓚᕆᓐᓂᕋᖅᑕᐅᓪᓗᓂ ᑐᐊᕕᕐᓇᕐᓗᓂ. ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᓇᐅᔮᑦ ᒥᕝᕕᖓ 

ᓇᐃᓛᖑᒻᒪᑦ ᑕᐅᓇᓂ ᖃᓂᒋᔭᖏᓐᓂ. ᑕᒪᓐᓇᓗ ᐱᔭᕆᐊᑐᒋᔭᐅᕙᑦᑐᓂ ᖃᖓᑕᓲᓕᕆᔨᓄᑦ ᐱᔨᑦᑎᕋᖅᑐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᖅ ᐱᓕᕆᕕᖓ ᐱᓕᕆᒻᒪᖔᖅ ᑲᒪᒐᓱᑦᑐᑎᒃ ᐅᐃᒍᔭᐅᒋᐊᖃᕐᓂᖓᓂᒃ 

ᓇᐅᔮᑦ ᒥᕝᕕᖓᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᕙᖓ ᓵᖓᓃᑦᑐᖃᙱᒻᒪᑦ 

ᓇᓗᓇᐃᖅᓯᓯᒪᔪᓂᒃ ᓇᓕᐊ ᓄᓇᓕᒃ ᖃᐅᔨᓴᖅᑕᐅᓂᐊᕐᒪᖔᖅ. ᐊᕐᕌᒍᑕᒫᑦ ᐊᐅᓯᖅ ᒪᕐᕉᓘᓐᓃᑦ 

ᖃᐅᔨᓴᖅᑕᐅᕙᒻᒪᑕ ᕿᒥᕐᕈᓪᓗᑕ ᑭᓱᑖᕆᐊᖃᕐᒪᖔᑕ ᓱᔪᖃᕆᐊᖃᕐᒪᖔᑕ ᒥᕝᕕᖏᓐᓂ. ᑖᓐᓇ ᓇᐅᔮᑦ 

ᐃᓚᒋᔭᐅᒐᔭᖅᑐᖅ.  

 

ᑖᒃᑯᐊ ᓇᓗᓇᐃᖅᑐᕈᑏᑦ ᐱᓯᒪᙱᓇᒃᑭᑦ ᐅᕙᖓ ᓵᖓᓂ ᓇᐅᔮᖅ ᐱᔭᕇᖅᑕᐅᒻᒪᖔᑦ, ᐱᔭᕇᖅᑕᐅᓕᕐᒪᖔᓪᓗ. 

ᑭᓯᐊᓂ ᖃᐅᔨᒋᐊᓚᐅᕐᓗᒍ ᑐᑭᓯᒃᑲᓐᓂᕈᑎᔅᓴᐃᑦ ᐱᒍᒃᑭᑦ ᑕᕝᕗᖓ ᐅᓂᒃᑳᕆᒍᓐᓇᑦᑎᐊᓛᖅᑕᒃᑲ. ᖁᔭᓐᓇᒦᒃ, 

ᐅᖃᖅᑏ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

24 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓂᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑖ ᓂᕆᐅᒋᓂᐊᖅᐸᕋ ᖃᖓᐅᓂᐊᕐᒪᖔᑦ 

ᑐᓴᕈᒥᓇᕐᓂᐊᕐᒥᔪᖅ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪ ᐊᐱᖅᑯᑎᒋᒋᐊᙵᖅᑕᓐᓂᒃ ᐊᐱᖅᑯᑎᓐᓂ ᒥᓂᔅᑕ 

ᓴᖅᑭᑎᑦᓯᓚᐅᖅᓯᒪᒻᒪᑦ ᓄᓇᕗᒻᒥ ᒥᑦᑕᕐᕖᑦ ᐅᑭᐅᑦ ᐊᕙᑎᓄᑦ ᐊᑭᑐᔫᑎᓄᑦ ᐱᔭᕆᐊᓕᓐᓄᑦ ᖃᐅᔨᓴᖅᓱᑎᒃ ᒫᔅᓯ 

2023-ᒥ.  

 

ᑖᒃᑯᐊ ᐅᓂᒃᑳᑦ ᓇᓗᓇᐃᕆᓚᐅᖅᑐᑦ ᓴᓪᓕᕐᒥ ᒥᑦᑕᕐᕕᖓᑦ ᑕᒪᓐᓇ ᐊᑕᐅᓯᐅᙱᑦᑐᓂᒃ ᐱᔾᔪᑎᖃᐅᓕᕐᒪᑦ 

ᐊᑐᖅᑕᐅᒍᓐᓃᖅᑐᓂᓪᓗ ᐃᓪᓗᓂᒃ ᐱᖁᑎᓂᓪᓗ ᑐᓴᖅᑎᑦᑎᔪᓐᓇᖅᐸ ᒥᓂᔅᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎᑦᑎᔩ, ᐊᐱᖅᑯᑖ ᐊᐃᑉᐹᓄᑦ 

ᖃᐅᔨᓴᖅᑐᖃᓚᐅᖅᓯᒪᔪᖅ 2028-ᖑᑎᓪᓗᒍ. ᑐᓴᖅᑎᑲᓐᓂᕆᐊᓪᓚᕆᓛᖅᐸᕋ ᒪᓕᒐᓕᐅᖅᑎᐅᖃᑎᒐ. ᓴᓪᓕᕐᒥᓪᓕ 

ᐱᓪᓗᒍ, ᑖᒃᑯᐊ ᓱᓕ ᐊᑭᑐᔫᑎᑦᑎᓐᓂᒃ ᑐᒃᓯᕋᐅᑎᐅᓯᒪᔪᑦ ᑕᒪᒃᑯᐊ ᐃᓚᖏᑦ ᓱᕋᑦᑎᖅᑕᐅᖁᓪᓗᒋᑦ 

ᓴᓗᒻᒪᓴᖅᑕᐅᖁᓪᓗᒋᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 961 - 6(2): ᐊᑭᑐᔫᑎᓄᑦ ᑮᓇᐅᔭᐃᑦ ᐃᓐᓇᑐᖃᕐᓄᑦ ᓄᓇᓯᐅᑎᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᐅᑎᕈᑎᖓᓄᑦ 

ᐊᐱᖅᑯᑎᒋᓚᐅᖅᑕᓐᓄᑦ ᑭᐅᔾᔪᑎᐊ ᓇᓗᓇᐃᖅᓯᒋᐊᑦᓯᐊᕐᓚᖓ ᑖᒃᑯᐊ ᓅᑕᐅᓯᒪᔪᑦ ᑮᓇᐅᔭᐃᑦ ᓯᕗᓕᖅᑎᒃᑯᑦ 

ᒐᕙᒪᓕᕆᔨᒃᑯᓐᓂᑦ ᑖᒃᑯᐊ ᓅᑕᐅᓂᖏᑦ ᐃᒻᒪᖄ ᑖᒃᑯᐊ ᒐᕙᒪᓕᕐᕆᔨᒃᑯᑦ ᑮᓇᐅᔭᖅᑐᕈᑎᖏᑦ 

ᕿᒥᕐᕈᑦᓯᐊᕆᐊᖃᖅᑰᖅᑕᕗᑦ ᓂᐅᕕᖅᐸᓐᓂᖏᑦ ᐊᐅᓪᓚᖅᑎᑦᑎᓂᖏᓪᓗ $1-ᒥᓕᐊᓐᑖᒦᑲᓴᑦᑎᐊᕐᒪᑕ.  

 

ᐊᐱᕆᓚᒍ ᓯᕗᓕᖅᑎ, ᐊᑭᑐᔫᑎᓄᑦ ᑮᓇᐅᔭᖃᓚᐅᙱᒻᒪᑦ ᐅᑭᐅᖅ 2024-ᒥ ᑲᒪᒋᑎᓪᓗᑎᒍ ᐅᖃᐅᓯᖃᓚᐅᕐᓕ 

ᓯᕗᓕᖅᑎ ᓂᐅᕕᖅᑐᒥᓂᐅᓂᖏᓐᓂᒃ ᐊᑭᑐᔫᑎᓄᑦ ᑐᕌᖓᔪᓂᒃ ᑮᓇᐅᔭᖃᙱᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᑕᒪᒃᑯᐊ ᐃᓐᓇᕐᓄᓪᓗ ᓄᓇᒃᑰᕈᑎ ᐱᒻᒪᕆᐅᓂᖏᓐᓂᒃ ᑭᐅᔪᒐᓗᐊᖅᐳᖓ ᑎᑎᕋᖅᓯᒪᔪᒃᑯᑦ ᖃᒪᓂᖅᑐᐊᕐᒥᐅᓄᑦ 

ᐋᖅᑭᒋᐊᕆᓪᓗᖓ ᑭᐅᔾᔪᑎᓂᒃ ᐊᒻᒪᓗ ᖃᓄᖅᑑᕈᑎᒋᓵᕆᒍᓐᓇᓚᐅᕋᑦᑎᒍ.  

 

ᑖᒃᑯᐊᓗ ᐃᓐᓇᐃᑦ ᐱᒻᒪᕆᐅᒻᒪᑕ ᑲᑐᔾᔨᓗᑕ ᐱᓕᕆᐊᔅᓴᖁᑎᑦᑎᑦ ᒪᓕᒃᑐᒋᑦ ᐱᒋᐊᕐᓂᖓᓂᒃ ᐃᖃᓗᒃᑑᑦᑎᐊᕐᒥ 

ᐅᖃᐅᓯᐅᓚᐅᖅᓯᒪᒻᒪᑦ ᕿᓚᒥᐅᔪᒃᑯᑦ ᐱᓇᓱᒋᐊᖃᕋᑦᑕ ᑕᒪᒃᑯᐊ ᐱᔾᔪᑎᐅᕙᑦᑐᑦ ᑲᒪᒋᓵᓕᒍᓐᓇᓗᑎᒍ. 

ᒐᕙᒪᓕᕆᔨᒃᑯᑦ ᑕᕝᕙ ᕿᒥᕐᕈᓚᐅᖅᐳᒍᑦ ᖃᓄᖅ ᓯᕗᒧᐊᕈᔾᔨᒍᓐᓇᕐᒪᖔᑦᑕ ᐃᓐᓇᕐᓄᑦ ᓄᓇᒃᑰᕈᑎᑦᓴᓂᒃ. ᑖᒃᑯᐊ 

ᓄᓇᓖᑦ ᑕᓪᓕᒪᑦ ᑖᒃᑯᓇᙵᑦ ᐱᔨᔅᓯᕋᐅᑎᖃᑦᑎᐊᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓇᓕᕗᑦ ᐊᐱᖅᑯᑎᖃᖃᑦᑕᕋᓗᐊᖅᑐᒍᑦ 

ᐊᐱᕆᙱᑦᑐᒍᑦ ᓄᓇᒃᑰᕈᑎᖃᕆᐊᖃᕐᒪᖔᑦᑕ ᐋᒡᒐᓘᓐᓃᑦ. ᐊᐱᕆᔭᕋᓕ ᖃᓄᖅ ᑖᒃᑯᐊ ᓂᐅᕕᖅᑕᐅᓚᐅᖅᐸᑦ 

ᐊᑭᑐᔫᑎᐅᔪᑦ ᑮᓇᐅᔭᖃᙱᑎᓪᓗᒋᑦ ᒐᕙᒪᓕᕆᔨᒃᑯᑦ ᑕᒪᑐᒧᖓ ᐊᑭᑐᔫᑎᓂᒃ ᑮᓇᐅᔭᓂᒃ 

ᓴᖅᑭᖅᑐᖃᓚᐅᖅᓯᒪᙱᒻᒪᑦ ᐃᒡᓗᒥ ᐃᒡᓗᒃᑰᖅᑐᒥᒃ ᑮᓇᐅᔭᖃᕈᑎᔅᓴᖓᓂᒃ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐅᓂᒃᑳᓚᐅᕐᓕ ᖃᓄᐊᓗᒃ ᒥᓕᐊᓐᑖᓚᒨᑲᓴᑦᑐᓂᒃ ᐊᑭᑐᔫᑎᓂᒃ ᓂᐅᕕᕐᓂᕐᒪᖔᑕ ᐱᖃᙱᑎᓪᓗᒋᑦ 

ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᐊᐱᕆᒻᒪᒍ 

ᑲᑎᒪᔨᐅᖃᑎᒪ. ᐄ’, ᓅᓚᐅᖅᓯᒪᔭᕗᑦ ᐱᓕᕆᕝᕕᑎᓐᓂ ᐊᑕᐅᓯᐊᒥᒃ ᑐᓂᔾᔪᓯᐊᖅᑎᑐᑦ ᐱᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓂᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑐᑭᓯᒐᓗᐊᖅᐳᖓ ᓅᑎᕆᓂᐅᔪᒥᒃ ᑮᓇᐅᔭᓂᒃ 

ᑭᓯᐊᓂ ᓅᑎᕆᓂᖅ ᐊᐅᓚᔾᔪᑎᓅᖓᔪᓂᒃ ᐊᑭᑐᔫᑎᓅᖔᓕᕐᓗᒋᑦ ᑕᐃᒪᐃᒐᔪᙱᒻᒪᑦ ᑕᐃᒪᐃᓲᖑᑉᐸᓘᓐᓃᑦ. 

ᐃᒻᒪᖃ, ᐃᓛᒃ ᓇᓗᓇᙱᑦᑐᖅ ᑭᐅᔭᐅᔾᔮᖏᑦᑐᖓ ᖃᓄᖅ ᑮᓇᐅᔭᐃᑦ ᐊᑭᑐᔫᑎᓄᑦ ᐊᑐᓚᐅᖅᐸᑦ ᐊᑭᑐᔫᑎᓄᑦ 

ᑮᓇᔭᐅᖃᙱᑎᓪᓗᒋᑦ ᐊᓯᐊᓂᒃ ᑎᒥᐅᔪᒥᒃ ᐊᑭᑐᔫᑎᓄᑦ ᓂᐅᕕᕈᑎᒃ ᑮᓇᐅᔭᖃᙱᓪᓗᑎᓪᓗ ᓂᙵᒃᑲᔭᕐᒪᑕ 

ᑕᕝᕙᓂ ᐃᒡᓗᒥ.  

 

ᐊᓯᐊᓅᕐᓗᖓ ᐊᐱᖅᑯᑎᐅᕈᓘᔭᓚᕿᔪᖅ ᓄᓇᒃᑰᕈᑏᑦ ᐊᑐᐊᒐᕐᒥᒃ ᑕᑯᓯᒪᙱᓐᓇᒪ. ᑭᓱᑐᐃᓐᓇᕐᒥᒃ ᐱᓕᕆᐊᔅᓴᓂᒃ 

ᓴᖅᑭᕌᖓᑕ ᐊᑐᐊᒐᐃᑦ ᓲᕐᓗ ᐃᓪᓗᓂᒃ ᐃᑲᔫᑎᐊᓄᑦ ᐊᑐᐊᒐᖃᖅᑐᖅ ᑭᒃᑯᑦ ᐱᒍᓐᓇᖅᐸᑦ ᖃᑦᓯᐅᓂᐊᖅᐸᑦ ᖃᖓ 

ᐊᑭᓕᖅᑕᐅᔭᕆᐊᖃᖅᐸ, ᖃᑦᓯᐅᕙᓘᓐᓃᑦ. ᐊᑐᐊᒐᕐᒥᓕ ᑕᑯᓯᒪᙱᓚᖓ ᓄᓇᒃᑰᕈᑎᓄᑦ ᓇᓗᓇᑦᓯᐊᕐᒪᑦ ᖃᓄᖅ 

ᓂᕈᐊᖅᑕᐅᓂᕐᒪᖔᑕ. ᑖᒃᑯᐊ ᓄᓇᒃᑰᕈᑎᑖᓚᐅᖅᑐᑦ, ᐱᒃᑯᒥᒋᔭᐅᒐᒥᒃ ᐊᑐᐊᒐᖅᑕᖃᙱᒻᒪᑦ.  

 

ᑭᒃᑯᓐᓄᑦ ᐊᑭᓕᖅᑕᐅᓂᐊᕐᒪᑕ ᐊᐅᓚᑕᐅᓂᖏᑦ ᓴᓇᔭᐅᒋᐊᖃᕐᓂᖏᑦ ᒑᓴᓖᖃᖅᑎᑦᓯᓂᐊᖅᐹ 

ᐊᖁᑎᖃᖅᑎᑦᑎᓂᐊᖅᐹ. 8-ᒥ ᐅᓪᓛᒃᑯᑦ 10-ᒧᑦ ᐅᓐᓄᒧᑦ. ᐃᓐᓇᐃᑦ ᑭᓯᐊᓂ ᐃᕐᖑᑕᖏᓪᓗ ᐊᒥᓲᒻᒪᑕ ᑕᕝᕙᓂ. 

ᐊᑐᐊᒐᐃᑦ ᐃᖏᕐᕋᑦᓯᐊᕈᑕᐅᓂᖅᓴᐅᒻᒪᑕ ᑕᑯᑦᓴᐅᑎᑦᓯᑦᑎᐊᖅᓱᑎᒃ. ᐅᓇᓕ ᑕᑯᑦᓴᐅᑎᑦᓯᑦᑎᐊᖏᒻᒪᑦ 

ᓇᓗᒍᑎᒋᖃᑦᑕᕋᑦᑎᒍ ᐊᐱᖅᑯᑎᐅᓗᐊᓚᕿᕙᑦᑐᖅ.  

 

ᓯᕗᓕᖅᑎ ᐊᐱᕆᓚᒍ ᖃᖓ ᐊᑐᐊᒐᓕᐅᓚᐅᖅᐸᑦ ᐃᓐᓇᕐᓄᑦ ᓄᓇᒃᑰᕈᑏᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᑐᑭᓯᓇᕆᐊᕐᓗᒍ ᐊᑭᑐᔫᑎᓄᑦ ᑐᓂᕐᕈᓯᐊᓂᒃ ᐱᓚᐅᖅᑐᑦ ᓅᒐᑦᑎᒍ ᑎᒥᖁᑎᑦᑎᓐᓂᒃ ᑕᐃᒪᐃᒻᒪᑦ ᐆᑦᑑᑎᐅᓂᖓᓄᑦ 

ᑖᓐᓇ ᐱᒋᐊᓕᑕᐃᓐᓇᖅᑐᖅ ᑲᔪᓯᑦᑎᐊᖁᒐᑉᑎᒍ. ᐊᒻᒪᓗ ᕿᒥᕐᕈᐃᓇᒃᑲᓂᕐᓗᑕ ᓇᐅᒃᑯᒃᑲᓐᓂᖅ ᓄᓇᓖᑦ 

ᐃᑲᔪᕈᓐᓇᕐᒪᖔᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 962 -6(2): ᒪᓕᒐᓕᕆᓂᕐᒧᑦ ᑲᑎᒪᔩᑦ ᐊᒻᒪ ᐃᓄᐃᑦ ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑏᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᑉ ᐅᖃᐅᓯᖏᓐᓂᒃ ᐅᖃᖅᑲᐅᒐᒪ 

ᐃᖅᑲᖅᑐᐃᔪᓕᕆᓂᕐᒥ ᒥᓂᔅᑕᖓᓄᑦ ᐃᓄᐃᑦ ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᐸᑦᑐᑦ ᐱᓪᓗᒋᑦ. ᐅᖃᖅᑎᑦᑎᔩ, 

ᐅᖃᖅᑲᐅᒐᒪ ᐃᖅᑲᖅᑐᐃᕕᒻᒥ ᐱᓕᕆᔪᑦ ᐃᖅᑲᓇᐃᔮᖃᓪᓚᕆᒻᒪᑕ ᐱᒻᒪᕆᒻᒥᒃ.  

 

ᐃᖅᑲᖅᑐᐃᔨᓕᕆᔨᒃᑯᑦ ᐅᓂᒃᑳᖏᓐᓂᒃ 2002-ᒥ ᐅᓂᒃᑳᕆᐊᖑᓚᐅᖅᓯᒪᔪᑦ ᐃᖅᑲᖅᑐᐃᔪᓕᕆᔨᒃᑯᑦ ᑲᓇᑕᒥ 

ᓄᓇᕗᓪᓗ ᑖᒃᑯᐊ ᐱᔭᕆᐊᖃᓪᓚᕆᓐᓂᖏᑕ ᐃᖅᑲᖅᑐᐃᕕᒻᒥ ᐃᑲᔪᖅᑎᐅᕙᑦᑐᐃᑦ. ᐊᑐᓕᖁᔭᖏᓪᓗ 

ᓴᖅᑭᑕᐅᓪᓗᑎᒃ ᑮᓇᐅᔭᖃᖅᑎᑕᐅᖁᓪᓗᒋᑦ ᐃᓄᐃᑦ ᐃᖅᑲᖅᑐᐃᕕᒻᒥ ᐃᑲᔪᖅᐸᑦᑐᑦ ᐅᓄᖅᓯᒋᐊᖅᑕᐅᖁᓪᓗᒋᑦ.  



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐊᑯᓂᐅᕈᓘᔭᖅᓯᒪᓕᕐᖓᑦ ᑖᒃᑯᐊ ᐊᑐᓕᖁᔭᐅᓚᐅᖅᓯᒪᓂᖏᓐᓂᒃ.  

 

ᐃᖅᑲᑐᐃᔪᓕᕆᓂᕐᒧᑦ ᒥᓂᔅᑕ ᑕᓴᖅᑎᑦᑎᔪᓐᓇᖅᐸ ᐅᓪᓗᒥ ᐃᓚᖏᓐᓂᒃ ᐱᕙᓪᓕᐊᒍᑕᐅᓯᒪᔪᓂᒃ ᑕᒪᓐᓇ ᐱᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᕙᓕᐊᓯᒪᕈᓘᔭᖅᑐᒍᑦ 

ᐃᖅᑲᓇᐃᔮᖑᕈᓘᔭᖅᓯᒪᓪᓗᑎᒃ ᐱᓗᐊᖅᑐᒥᒃ ᐃᑲᔪᖅᑎᐅᕙᒃᑐᑦ ᐃᖅᑲᖅᑐᐃᕕᒻᒥ ᓄᓇᕘᒥ. ᓄᓇᕘᓕᒫᒥ 

ᐱᑕᖃᐅᖅᓱᑎᒃ ᐊᒻᒪᓗ ᐃᓕᓐᓂᐊᖅᑎᑕᐅᓲᖑᒋᓪᓗᑎᒃ ᖃᐅᑕᒫᑦ.  

 

ᐊᕐᕌᒍᒋᔭᑦᑎᓂᓪᓗ ᑖᒃᑯᐊ ᒪᓕᒐᓕᕆᔩᑦ ᑲᑎᒪᔨᖏᑦ ᐃᓕᑕᖅᓯᓚᐅᕐᒪᑕ ᐃᓐᓇ ᐊᖏᔪᖅᑳᖃᓕᖅᓱᑎᓪᓗ 

ᐃᖅᑲᖅᑐᐃᕕᓐᓂ ᐃᑲᔪᖅᑏᑦ ᐱᓪᓗᒋᑦ ᖃᓄᕐᓗ ᐃᓕᓐᓂᐊᖅᓯᒪᑦᓯᐊᕆᐊᖃᕐᒪᖔᑕ ᐃᓕᓐᓂᐊᑎᐊᖅᓯᒪᖁᓪᓗᒋᑦ 

ᐃᑲᔪᖅᑕᐅᓗᑎᓪᓗ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᖁᔭᓐᓇᒦᖅᓱᒍ ᐊᔭᐅᖅᑐᐃᓇᕐᓂᐊᕋᒃᑯ ᑕᒪᓐᓇ ᐱᒻᒪᕆᐊᓘᒻᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓂᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᓕᐊᓇᐃᑦ ᑭᐅᑦᓯᐊᕐᒪᑦ ᐊᒻᒪᓗ ᐃᖅᑲᓇᐃᔮᒥᒃ 

ᐱᙳᖅᑎᑕᐅᓯᒪᔪᖃᕐᒪᑦ ᑕᒪᓐᓇ ᑐᕌᒐᖅ ᐊᖑᒪᔭᐅᑦᓯᐊᕐᓂᐊᕐᒪᑦ ᐱᓕᒻᒪᒃᓴᐃᕙᓐᓂᖅ ᐃᓄᓐᓂᒃ ᐃᖅᑲᖅᑐᐃᕕᒻᒥ 

ᐃᑲᔪᖅᑎᐅᔪᓂᒃ, ᑖᒃᑯᐊ ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᓪᓗᒋᑦ.  

 

ᑖᒃᑯᐊ ᑲᑎᒪᔩᑦ ᐊᐅᓚᓲᖑᒻᒪᑕ ᐱᔭᔅᓴᖃᓗᐊᖅᓱᑎᒃ ᑖᒃᑯᐊ ᒪᓕᒐᕐᓂᐊᖅᑎᖏᑦ ᐃᑲᔪᖅᑎᖏᓪᓗ ᐃᑲᔪᖅᐸᓐᓂᖏᑦ 

ᑲᑎᒪᔨᖏᑦ ᑕᕝᕙ ᐊᒃᓱᕈᖃᑦᑕᖅᓯᒪᕗᑦ ᑐᒃᓯᕋᖅᐸᔅᓱᑎᓪᓗ ᑮᓇᐅᔭᓂᒃ ᐃᖅᑲᖅᑐᐃᔪᓕᕆᔨᒃᑯᓐᓂᒃ 

ᐊᑐᓕᖅᑕᐅᖁᔭᐅᓚᐅᖅᓯᒪᔪᑦ ᓯᕗᒧᔾᔭᐅᑦᓯᐊᕐᓂᐊᕐᒪᑕ ᐃᓕᓐᓂᐊᖅᑎᑕᐅᑦᓴᐃᓇᕐᓗᑎᒃ ᐃᓄᐃᑦ ᐃᖅᑲᖅᑐᐃᕕᒻᒥ 

ᐱᓕᕆᔪᓐᓇᑦᓴᐃᓐᓇᖁᓪᓗᒋᑦ ᐃᖅᑲᖅᑐᐃᕕᒻᒥ ᐃᖅᑲᑐᐃᓂᐅᔪᓂᓪᓗ.  

 

ᑕᐃᒪᓕ ᖃᑦᓯᓂᒃ ᑐᒃᓯᕋᖅᓯᒪᕙᑦ ᑲᑎᒪᔨᐅᕙᑦᑐᑦ ᒪᓕᒐᕐᓂᐊᖅᑎᓂᒃ ᑕᒪᒃᑯᐊ ᐃᓕᓴᖅᑕᐅᒍᑎᔅᓴᖏᓐᓄᑦ 

ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᐸᑦᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪᓕᒐᓕᕆᓂᕐᒧᑦ ᑲᑎᒪᔨ 

ᑐᒃᓯᕋᖅᓯᒪᒻᒪᑕ, ᖃᑦᑕᖅᓯᒪᒻᒪᑕ ᐋᖅᑭᒋᐊᕈᑎᔅᓴᐅᖃᑦᑕᕈᓐᓇᖅᑐᓂᒃ ᐱᔾᔪᑎᑦᓴᖃᑦᑎᐊᖁᓪᓗᒋᑦ. ᐃᓗᓕᖏᑦ 

ᑎᑎᕋᖅᓯᒪᔪᑦ ᐱᙱᑕᕋᓗᐊᒃᑲ ᐃᖅᑲᖅᑐᐃᕕᒻᒥ ᐃᑲᔪᖅᑏᑦ ᐱᓪᓗᒋᑦ ᐃᓄᐃᑦ, ᐊᑐᐃᓐᓇᐅᑎᔪᓐᓇᓛᖅᑕᕋ.  

 

ᐃᖅᑲᓇᐃᔭᖅᑎᖁᑎᑦᑎᓄᓪᓕ ᐃᖅᑲᓇᐃᔮᖑᒍᒪᓪᓚᕆᑦᑐᑦ ᑐᒃᓯᕌᕆᕙᑦᑕᖏᑕ ᒪᓕᒐᓕᕆᓂᕐᒧᑦ ᑲᑎᒪᔩᑦ. ᓇᐅᒃᑯᓪᓗ 

ᐱᔾᔪᑎᖃᑦᑎᐊᕌᖓᑦ ᐃᑲᔪᖅᑕᐅᑦᓴᕆᐊᖃᕌᖓᑕ ᑕᐃᒪᐃᓲᖑᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓂᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐃᖅᑲᖅᑐᐃᕕᒻᒥ ᐃᑲᔪᖅᑎ ᐱᒻᒪᕆᒻᒥᒃ ᐱᔭᔅᓴᖃᕐᒪᑕ 

ᐃᖃᖅᑐᐃᕕᒻᒥᑑᙱᑦᑐᖅ ᓄᓇᓕᓐᓂᑦᑕᐅᖅ. ᐅᑉᐱᓇᕐᔫᒥᖁᓪᓗᒍ ᐃᖅᑲᖅᑐᐃᔪᓕᕆᓂᖅ ᐃᖅᑲᓇᐃᔮᕆᓪᓗᒍ ᐊᒻᒪ 

ᒪᓕᒐᕐᓂᐊᖅᑏᑦ ᐊᒥᓲᖃᑦᑕᖅᓯᒪᒐᓗᐊᖅᑐᑎᒃ ᓄᓇᕗᒻᒥ ᐅᓇ ᐃᑲᔪᖅᑎᖏᑦ ᓄᓇᓕᓐᓂ ᐱᒻᒥᒻᒪᑕ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐊᑐᓕᖁᔭᐅᔫᑉ ᐃᓚᖓᑦ ᓇᓗᓇᐃᖅᓯᓚᐅᖅᓯᒪᒻᒪᑦ ᑲᔪᖏᖅᑕᐅᔭᕆᐊᖃᕐᓂᖏᑦ ᐃᖅᑲᖅᑐᐃᕕᒻᒥ ᐃᑲᔪᖅᑏᑦ 

ᓄᖅᑲᖃᑦᑕᖁᓇᒋᑦ ᐱᓯᒪᑦᓴᐃᓐᓇᖃᑦᑕᖁᓪᓗᑎᒍ, ᓄᖅᑲᖅᐸᓐᓂᖏᑦ ᑕᑯᕙᑦᑕᕗᑦ ᑕᑯᓪᓗᒋᑦ. ᑖᒃᑯᐊ 

ᐃᓪᓗᖃᖅᑎᑕᐅᒍᓐᓇᓕᕐᓗᑎᓪᓗ ᐃᑲᔪᖅᑎᐅᕙᑦᑐᑦ ᐱᕚᓪᓕᕈᑎᐅᓂᕐᒧᑦ ᓯᕗᒧᑦᑎᐊᓂᕐᒧᑦ.  

 

ᑖᓐᓇ ᐊᖏᖃᑎᒋᓪᓚᕆᑦᑐᒍ ᑕᒪᓐᓇ, ᐃᖅᖃᑐᐃᔨᓕᕆᔨᒃᑯᑦ ᑐᔅᓯᕋᖃᑦᑕᖅᓯᒪᕙᑦ ᐃᓪᓗᖃᖅᑎᑕᐅᖃᑦᑕᖁᓪᓗᒋᑦ 

ᐃᖅᑲᑐᐃᕕᒻᒥ ᐃᑲᔪᖅᑏᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐱᓯᒪᙱᑦᓱᒍ 

ᒫᓐᓇ 100-ᐳᓴᖑᔪᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐃᑲᔪᖅᑎᐅᕙᑦᑐᐃᑦ. ᐃᖅᑲᖅᑐᐃᕕᒻᒥ 16-ᖑᓪᓗᑎᒃ ᓄᓇᕗᒻᒥ. 

ᐃᓪᓗᖃᖅᑎᒋᕙᓐᓂᖏᑦ ᖃᐅᔨᒪᙱᒃᓱᒋᑦ.  

 

ᐅᐱᒋᓪᓚᕆᑦᑐᒋᑦ ᐃᖅᑲᓇᐃᔭᖅ ᐊᑐᐃᓐᓇᐅᕙᒻᒪᑕ ᐃᓇᑦᓱᒋᓪᓗ ᑭᒃᑯᓕᒫᑦ ᐱᓕᕆᕝᕕᕗᓪᓗ  

ᐃᖅᑲᓇᐃᔭᖅᑎᑖᑦᓴᐃᓐᓇᖁᓪᓗᒋᑦ ᐃᑲᔪᖅᑎᓂᒃ, ᑕᐃᒪᐃᖏᓐᓇᕐᓂᖅᑐᒍᑦ ᐃᓪᓗᖃᕈᓐᓃᕈᑎᒃ ᐋᒡᒐᓘᓐᓃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᖅᑎ ᐊᒡᒍᕐᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 963 - 6(2): ᐃᒡᓗᓕᒻᒥ ᐆᒻᒪᖅᑯᑎᖃᕐᕕᒃ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥᐅᑦ ᐅᓪᓗᒃᑯᑦ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐊᐱᖅᑯᑎᒃᑲ ᑐᕌᖓᔪᑦ 

ᒥᓂᔅᑕᖓᓐᓄᑦ ᖁᓪᓕᒃᑯᑦ. ᐅᖃᖅᑎᑦᓯᔩ ᒥᓂᔅᑕ ᖃᐃᔨᒪᒻᒪᑦ. ᐃᒡᓗᓕᒻᒥ ᐃᑯᒻᒪᖅᑯᑎᖃᕐᕕᒃ ᐊᐅᓚᓯᒪᓕᖅᑐᑦ 

ᐅᑭᐅᑦ 50−ᑲᓴᐅᓗᐊᓄᑦ. ᐊᔾᔨᒋᑉᐸᓗᖅᑰᖅᑕᖓ ᒥᔅᑕ ᓴᒻᒧᖅᑐᖅ ᐃᑯᒻᒪᖅᑯᑎᖃᕐᕕᖓᑕ ᐃᖃᓗᑦᑑᑦᓯᐊᒥ 

ᐃᖃᓗᑦᑑᑦᓯᐊᒥ ᐱᑐᖃᐅᓛᖑᔪᖅ ᓄᓇᕗᒻᒥ. ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᖁᓪᓕᒃᑯᑦ ᑐᓂᓯᓚᐅᕐᒪᑕ ᕖᕝᕗᐊᕆ 

2021−ᒥ ᓴᓇᖁᔨᓪᓗᑎᑦ ᓄᑖᒥ ᐃᖁᒻᒪᖅᑯᑎᖃᕐᕕᔅᓴᒥᑦ ᐃᒡᓗᓕᒻᒥ. ᒥᓂᔅᑕ ᑐᓴᖅᑎᑦᓯᒍᓐᓇᖅᑲ ᐅᓪᓗᒥ 

ᖃᓄᐃᓕᖓᓕᕐᓂᖓᑕ ᑕᒪᑐᒪ ᓴᓇᔭᐅᔪᒫᕐᓂᐊᖅᑑᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᓐᓄᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪᑦᓈᖅᑐᒍᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒎᓕᖅᑐᖅ) 

ᖁᕕᐊᑉᐸᑉᐳᖓ ᐊᐱᖅᑯᒻᒥᑦ ᐅᖃᕐᒪᑦ. ᓄᓇᓕᒃ ᐊᑕᐅᓯᐅᙱᑦᑐᖅ ᓄᓇᕗᒻᒥ ᓄᑖᒥᑦ ᐅᑕᖅᑭᔪᑦ 

ᐃᑯᒻᒪᖅᑯᑎᖃᕐᕕᔅᓴᒥᑦ. ᐃᒡᓗᓕᒻᒦᑦᑐᒥᑦ ᓴᓇᔭᐅᖅ ᐱᓪᓗᒍ ᑖᒃᑯᐊ ᒪᓂᒪᑎᑕᐅᔪᒻᒪᑕ ᖁᓪᓕᒃᑯᓐᓄᑦ ᓴᓇᔭᔅᓴᐅᓂᖓ 

ᓯᕗᒧᐊᒃᓯᒪᒻᒪᑦ, ᕿᒥᕐᕈᓕᖅᐳᒍᑦ ᑕᐃᒫᒃ ᐊᑭᑦᑐᕋᐅᑎᐅᕙᓪᓕᐊᔪᓂᒃ ᓴᓇᔭᐅᔪᔅᓴᒧᑦ. ᑖᓐᓇ ᐃᓚᖓ ᐊᒥᓱᑦ 

ᐱᔭᕆᐊᖃᖅᑐᓂᒃ ᓄᓇᕗᒻᒥ ᑭᖑᕙᖅᓯᒪᔪᑦ, ᐊᒻᒪᓗ ᑖᓐᓇ ᓯᕗᒧᖁᑦᓯᐊᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑦ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᒥᓂᔅᑕ. ᑕᑯᔪᒪᓐᓇᐅᒐᓗᐊᖅ ᐃᒡᓗᒃᓴᐃᑦ ᑕᐃᒃᑯᐊ ᐅᓄᖅᓯᒋᐊᓚᐅᙱᑎᓪᓗᒋᑦ 

ᖃᒥᓐᖔᕈᔪᐃᓐᓇᐅᔭᓕᒃᖤᓛᕋᑦᑕ. (ᑐᓵᔨᑎᒍᑦ) ᑖᒃᑯᐊ ᖁᓪᓕᒃ ᖃᐅᔨᒻᒪᖅᑯᑎᓕᕆᔨᒃᑯᑦ ᐃᒡᓗᓕᐅᕐᓂᖅ 

ᖃᐅᒻᒪᖅᑯᑎᓕᐅᕈᑎᒃᓴᒧᑦ $35.754-ᒥᓕᐊᒻᒧᑦ ᐃᓪᓗᓕᒻᒧᑦ. ᒥᓂᔅᑕ ᖃᓄᖅ ᐊᒥᒐᖅᑎᒋᒻᒪᖔᑦ ᑮᓇᐅᔭᐃᑦ 

ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓄᑦ. ᒥᔅᑕ ᒪᐃᓐ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑮᓇᐅᔭᖅ ᓇᓗᓇᐃᖅᑕᐅᓚᐅᖅᑐᖅ 

ᐊᑭᑦᑐᖅᑐᓂᒃ ᑕᑯᓯᒪᓪᓚᕆᑦᑐᒍᑦ. ᑮᓇᐅᔭᐃᑦ ᐊᒥᒐᖅᑐᐃᑦ ᐊᖏᔪᖅ, ᐊᖏᔪᑲᓪᓚᒃ ᑮᓇᐅᔭᖅ. ᑲᓇᑕᐅᑉ 

ᒐᕙᒪᒃᑯᖏᓐᓂ ᕋᑎᒃ ᐆᒻᒪᖅᑯᑎᓕᕆᓂᕐᒧᑦ ᑮᓇᔭᐅᖃᕐᕕᖓ. 

 

ᑖᒃᑯᐊ ᑮᓇᐅᔭᐃᑦ ᓴᐳᒻᒥᓪᓗᒋ ᑖᒃᑯᐊ ᐊᑐᖅᑐᐊᓂᕐᒥᑦ ᖃᐅᔨᒻᒪᖅᑯᓕᕆᓂᕐᒥᑦ ᐊᑭᓖᖃᑦᑕᖅᑐᐃᑦ ᑕᒪᒃᑯᐊ 

ᐊᑐᖅᑐᐃᑦ ᖃᐅᒻᒪᖅᑯᑎᓕᐅᕐᓂᕐᒧᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᓐᓂ ᐃᑲᔪᖅᑕᐅᓗᑎᑦ ᑭᓯᐊᓂ. ᖃᐅᔨᒪᔪᒥᑦ 

ᖃᐅᔨᒻᒪᖅᑯᑎᓕᐅᕈᓐᓇᖁᓪᓗᒋᑦ ᓄᓇᕗᒻᒥᐅᑕᓄᑦ ᑖᒃᑯᐊ ᕋᑎᒃ ᐆᒻᒪᖅᑯᑎᓕᕆᓂᕐᒧᑦ ᑮᓇᔭᐅᖃᕐᕕᖓ ᑖᒃᑯᐊ 

ᑮᓇᐅᔭᖏᑦ ᐱᓇᓱᑦᑕᕗᑦ. ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑖᒃᑯᐊ ᐅᖅᓱᐊᓗᒻᒥᑦ ᖃᐅᔨᒪᖅᑯᑎᓕᐅᕐᓂᖅ 

ᐱᐅᙱᑦᑐᖅ ᓈᒻᒪᒋᔭᐅᙱᑦᑐᑦ ᐅᑉᓗᒥ ᓄᑖᑦ ᖃᐅᔨᒪᖅᑯᑎᓕᐅᖅᐸᓪᓕᐊᑎᓪᓗᒋᑦ ᑭᓯᐊᓂ ᐊᑐᕈᓐᓇᖅᑕᕗᑦ 

ᐊᐅᓪᓚᖅᑐᖅ -30 ᐃᒃᑮᕌᓗᑦᑎᓪᓗᒍ 40-ᒥ 60−ᒧᑦ ᐊᓄᕌᖅᑎᓪᓗᒍ.  

 

ᑕᒪᓐᓇ ᐅᖅᓱᐊᓗᒻᒧᑦ ᖃᐅᒻᒪᖅᑯᑎᖃᕐᓂᐊᖅᑐᒍᑦ ᐊᓯᖏᓐᓂᒃ ᖃᐅᒻᒪᖅᑯᑎᓕᐅᕈᑏᑦ ᐱᑕᖃᖅᑎᓪᓗᒋᑦ. ᑕᒪᓐᓇ 

ᑕᕝᕙ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᖅᓱᐊᓗᒃ ᐱᐅᒋᔭᐅᙱᑦᑐᖅ. ᑭᓯᐊᓂ ᓱᓕ ᓄᓇᕗᒻᒥ ᓯᓚᕗᑦ ᐃᓱᒪᒋᓗᒍ 

ᐃᑲᔪᖅᑕᐅᑲᓐᓂᕆᐊᖃᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ ᐊᖏᖃᑎᒋᑦᑎᐊᖅᑕᕋᓗᐊᕋ ᑕᒪᒃᑯᓂᖓ. ᑭᓯᐊᓂᓕ, 

(ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐃᓪᓗᓕᒑᕐᔪᒃ, ᑰᒑᕐᔪᒃ, ᖁᕐᓗᖅᑑᖅ ᐊᓯᖏᑦ ᐱᒻᒪᕆᐅᓂᖏᑦ 

ᖃᐅᒻᒪᖅᑯᑎᓕᐅᕆᐊᖃᕐᕕᐅᔪᐃᑦ ᖃᐅᒻᒪᖅᑯᑎᓕᐅᕐᕖᑦ.  

 

ᑕᒪᒃᑯᐊ ᐴᔾᔪᕋᕐᕕᑐᑦ ᑭᓯᐊᓂ ᐱᒻᒪᕆᐅᔪᐃᑦ ᐱᔭᕆᐊᖃᖅᑕᕗᑦ ᑖᒃᑯᐊ ᐃᓅᓯᖅ ᐊᒻᒪ ᑐᖁᒦᒻᒪᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᖃᑉᓯᑐᕋᔭᕐᒪᖔᖅ? ᑖᒃᑯᐊ ᖃᐅᒻᒪᖅᑯᑎᓕᐅᕈᑏᑦ ᓄᓇᕘᒻᒥ ᑖᒃᑯᐊ ᐃᓱᓕᑉᐸᓕᐊᔪᐃᑦ 

ᐊᔪᙱᓐᓂᕆᔭᖏᓐᓂ ᐃᓅᓯᖏᑦᑕ ᖃᐅᒻᒪᖅᑯᑎᓕᐅᕈᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᐅᒻᒪᖅᑯᑎᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᒪᓇ ᐊᐱᖅᑯᑦ ᐅᑉᐱᕆᑦᑎᐊᖅᐸᕋ 

ᐱᓯᒪᙱᓐᓇᒃᑯ. ᑕᒪᓐᓇ ᐊᒥᒐᖅᓴᖅᑐᒍᑦ ᑮᓇᐅᔭᓂᒃ ᓇᓗᓇᙱᑦᑐᑦ ᑕᐃᒪᓐᓇ ᐊᑭᑐᑎᒋᔪᓂᒃ ᑕᐃᓗᒋᑦ 

ᐱᔭᕆᐊᖃᖅᑕᕗᑦ ᐃᒡᓗᓕᒃ 49 ᐊᕐᕌᒐᐃᑦ ᑕᐃᖅᑲᐅᔪᖅ ᐃᑉᐸᒃᓴᖅ ᐃᒡᓗᓕᒑᖅ, ᑰᒐᖅ 49, ᓴᓂᕋᔭ 49, ᐊᕐᕕᐊᑦ 

52, ᑲᖏᖅᖠᓂᖅ 50, ᖃᐅᔨᓱᐃᑦᑐᖅ 52.  

 

ᑖᒃᑯᐊ ᐱᒋᔭᕗᑦ ᖃᐅᒻᒪᖅᑯᑎᓕᐅᕈᑏᑦ ᑖᒃᑯᐊ ᐃᓅᓯᖏᑦᑕ ᐅᖓᑖᓄᑦ ᐊᐅᓪᓛᓕᖅᑐᐃᑦ ᒫᓐᓇ ᐊᑯᓂ 

ᐊᑭᑐᓂᖅᓴᐅᔪᓂᑦ ᖃᐅᒻᒪᖅᑯᑎᓕᐅᕈᑏᑦ ᖃᒥᖃᑦᑕᖅᑐᐃᓪᓗ ᓄᑕᐅᔪᓐᓃᖅᑎᓪᓗᒋᑦ. ᑕᕝᕙ ᑕᒪᓐᓇ ᐱᒻᒪᕆᐅᔪᖅ 

ᑮᓇᐅᔭᐃᑦ, ᑮᓇᐅᔭᖃᖅᑎᑦᓯᓂᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᓐᓄᑦ ᐊᔭᐅᕈᑎᒋᕙᑦᑕᕗᑦ ᑕᒪᑯᐊ. ᑐᓴᑦᓯᐊᕈᒪᓐᓇᖅᑐᐃ 

ᑖᒃᑯᐊ ᐊᑭᑦᑐᕋᐅᑎᓂᒃᑯᑦ ᑳᓐᑐᓛᑦ ᓴᖅᑭᓪᓗᑎᑦ ᓄᑖᑦ ᖃᐅᒻᒪᖅᑯᑎᓕᐅᕐᓗᑎᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 964 - 6(2): ᓄᓇᕗᒥ ᐃᓕᓐᓂᐊᕐᕕᐊᓗᒻᒥᒃ ᐃᓱᓕᒃᓯᔪᐃᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᖅᑐᓕᕆᓂᕐᒧᑦ, ᑖᒃᑯᐊ ᒥᓂᔅᑕ 23-24 ᑖᒃᑯᑐᐊ 200-301 

ᐃᓕᓐᓂᐊᕌᓂᓚᐅᖅᑐᐃᑦ ᓄᓇᕘᒥ ᖁᕕᐊᓱᒋᑦᑎᐊᖅᐸᕗᑦ. ᑕᒪᕐᒥᒃ ᐃᓕᓐᓂᐊᕌᓂᓚᐅᖅᑐᐃᑦ ᖁᕕᐊᓇᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐃᓕᓐᓂᐊᖅᑐᐃᑦ ᐃᓕᓐᓂᐊᕌᓂᓚᐅᖅᑐᐃᑦ ᓯᓚᑦᑐᖅᓴᕐᕕᒻᒧᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕈᒪᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐊᐱᖅᑯᑎᒋᔭᕐᓄᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᖃᑎᖃᖅᑐᐃᑦ ᐃᓕᓐᓂᐊᕐᓂᖅ ᑖᒃᑯᐊ ᖁᕝᕙᓯᓐᓂᖅᓴᒧᑦ ᑮᓇᐅᔭᖃᖃᑦᑕᖅᑐᒍᑦ 

ᐃᓅᓯᓕᕆᓂᕐᒧᑦ ᖁᑦᑎᓂᖅᐹᒥ. ᖁᑦᓯᓐᓂᖅᓴᐅᔪᓂᑦ ᑖᒃᑯᐊ ᐊᒥᓲᓂᖅᓴᓂᑦ ᖁᑦᓯᓐᓂᖅᓴᐅᔪᓄᑦ ᐃᓕᓐᓂᐊᕐᓗᑎᑦ 

ᑖᒃᑯᐊ ᐃᓅᓯᓕᕆᖃᑎᒋᔭᖏᑦ ᐃᑲᔪᖅᑎᒋᔭᖏᑦ ᑖᒃᑯᐊ ᐃᓕᓐᓂᐊᕈᒪᔭᒥᓐᓄᑦ ᐃᑎᖅᐸᓪᓕᐊᓪᓗᑎᒃ ᐆᑦᑐᕐᓗᑎᑦ 

ᑖᒃᑯᐊ ᐃᓕᓐᓂᐊᕐᕖᑦ ᐱᓪᓗᒋᑦ ᐱᖃᕐᒥᔪᒍᑦ.  

 

ᐅᖃᖅᑎ ᑖᒃᑯᐊ ᓇᓗᓇᐃᕈᑎᖏᑦ ᖃᓄᐃᓘᓕᕐᒪᖔᑕ ᐃᓕᓐᓂᐊᕌᓂᓐᓂᖏᑦ ᖁᑦᑎᓐᓂᓖᑦ 9−ᒥᑦ ᐱᒋᐊᖅᖢᑎᒃ 

ᖁᕝᕙᓯᓐᓂᓛᖓᓄᑦ 12−ᒧᑦ ᒪᕐᕈᐃᖅᖢᑎᒃ ᐊᕐᕌᒎᑉ ᐃᓗᐊᓂ. ᑖᒃᑯᐊ ᖃᓄᐃᓘᖅᐸᓪᓕᐊᒻᒪᖔᑕ 

ᐱᐅᓂᒃᐸᓪᓕᐊᓂᕐᒧᑦ ᖁᑦᑎᓛᒥ ᐊᒻᒪ ᑐᕌᒐᕈᒪᔪᒥ ᐃᓕᓐᓂᐊᕇᖅᑕᖏᑦ ᓈᓴᐅᑎᖏᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᑦ ᐃᓚᒋᐊᕈᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ ᑖᒃᑯᐊ ᐃᓕᓐᓂᐊᕈᑎᖏᑦ ᐊᑐᓂ ᐋᖅᑭᑦᑕᐅᔭᕌᖓᑐ 

ᑖᒃᑯᐊ ᐃᓕᓐᓂᐊᕌᓂᖃᑦᑕᖅᑐᐃᑦ ᑖᒃᑯᐊ ᖄᙱᒃᑲᓗᐊᕈᑎᒋᑦ ᑕᒪᕐᒥᒃ ᖄᖏᑦᑕᐅᔭᕆᐊᖃᖅᑐᐃᑦ ᐃᓕᓴᕆᔭᐅᓯᒪᔪᐃᑦ 

ᐱᐊᓂᕐᓂᕐᒧᑦ. ᖃᑉᓯᑦ 301 ᐃᓕᓐᓂᐊᕌᓂᓚᐅᖅᑐᑦ ᑖᒃᑯᐊ 23-24 ᑕᐃᒪᓐᓇ ᐃᒻᒥᓂᒃ ᐃᓕᓐᓂᐊᕈᑎᒥᓂᒃ 

ᒪᓕᒃᖢᑎᒃ ᑖᒃᑯᐊ ᐃᓕᓴᕆᔭᐅᔾᔪᑎᖓ ᐱᔾᔪᑎᒋᓪᓗᒍ ᐃᓕᓐᓂᐊᕌᓂᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐊᐱᖅᑯᒻᒧᑦ ᑕᒪᓐᓇ ᐱᔭᕆᐊᑐᓂᖓ 

ᑭᐅᔾᔪᑏᑦ ᑖᒃᑯᐊ ᑲᑎᓐᓂᐊᖅᐸᕗᑦ ᑭᐅᓗᒍ ᑲᑎᐊᓂᑉᐸᑕ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᓴᒪᐃᓚᒃ. 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑐᓴᕈᒥᓇᕐᓂᐊᖅᐳᖅ ᖃᓄᐃᓕᖓᓂᐊᕐᒪᖔᑕ. ᐅᖃᖅᑎ, 

ᑖᒃᑯᐊ ᐃᓕᓐᓂᐊᕌᓂᒋᐊᖃᕐᒪᑕ ᓱᕈᓰᑦ ᓄᓇᕗᒻᒥ. ᑕᒪᒃᑯᐊ ᐃᓕᓐᓂᐊᕐᕖᑦ ᐊᑐᖅᓯᐅᒃ ᐃᓕᓐᓂᐊᕐᕕᓐᓂᑦ 

ᐃᓕᓐᓂᐊᕈᑏᑦ ᐱᔪᓐᓇᕐᓂᕐᓄᑦ ᓯᕗᓂᒃᓴᒧᑦ.  

 

ᐊᒥᓱᐃᑦ ᒪᓕᒐᓕᐅᖅᑏᑦ ᑕᒡᕙᓂ ᐊᒻᒪ ᒪᓕᒐᓕᐅᖅᑎᐅᖃᑦᑕᖅᓯᒪᔪᐃᑦ ᐃᓱᒫᓘᑕᐅᔪᐃᑦ ᑕᒪᒃᑯᐊ ᐃᓕᓐᓂᐊᕌᓂᑦᑐᐃᑦ 

ᖁᕝᕙᓯᓛᕐᒥ 12−ᒥ ᑖᒃᑯᐊ ᐱᔪᓐᓇᐅᑎᒥᓐᓂᒃ ᐱᙱᖦᖢᑎᒃ ᐃᖅᑲᓇᐃᔭᕐᓂᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᑲᓐᓂᕐᓂᕐᒧᑦ 

ᖁᕝᕙᓯᓐᓂᖅᓴᐅᔪᒧᑦ. ᒥᓂᔅᑕ ᖃᓄᖅ ᐱᓕᕆᖃᑎᖃᕐᒪᖔᖅ ᖁᕝᕙᓯᓛᕐᒥ 12−ᒥ ᐃᓕᓐᓂᐊᕌᓂᖅᐸᓪᓕᐊᔪᐃᑦ 

ᓂᕆᐅᒍᓐᓇᖁᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐊᐱᖅᑯᑎᓐᓄᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑕᑯᒃᑲᓐᓂᕈᒪᔪᐃᑦ ᐱᐊᓂᒃᑐᓂᑦ ᑲᔪᓯᔪᓂᒃ ᖁᑦᓯᓂᖅᓴᒧᑦ ᐃᓕᓐᓂᐊᕆᐊᕐᓗᑎᑦ. ᑕᒪᓐᓇ 

ᐋᖅᑭᒃᓯᒪᔭᕗᑦ ᐸᕐᓇᖃᑎᒋᖃᑦᑕᖅᑕᕗᑦ ᑖᒃᑯᐊ ᐃᓕᓐᓂᐊᕌᓂᖅᐸᓪᓕᐊᔪᐃᑦ ᐃᓕᓐᓂᐊᖅᑎᑦᑎᔩᓪᓗ ᐃᓕᓐᓂᐊᕐᕖᑦ 

ᐋᖅᑭᒋᐊᕈᑎᒃᓴᓂᑦ ᑖᒃᑯᐊ ᐃᓕᓐᓂᐊᕇᖅᑕᐅᔪᑦ ᓈᓴᐅᑎᑖᕆᔭᕆᐊᖃᖅᑕᖏᑦ ᐃᓕᓐᓂᐊᕌᓂᓐᓂᕐᒧᑦ ᖃᓄᖅ 

ᐃᓕᓐᓂᐊᕈᒥᓇᕆᔭᖏᑦ ᐱᔪᒪᔭᖏᑦ ᐱᐊᓂᕐᓂᕐᒧᑦ ᐃᓕᓐᓂᐊᕌᓂᕐᓂᕐᒧᑦ ᐊᒻᒪ ᖁᑦᓯᓂᖅᓴᒧᑦ ᐃᓕᓐᓂᐊᕆᐊᕐᓗᑎᑦ 

ᐅᕝᕙᓘᓐᓃᑦ ᐃᖅᑲᓇᐃᔮᕆᔪᒪᔭᒥᓂᒃ ᒪᓕᒡᓗᑎᒃ ᖁᑦᓯᓐᓂᖅᓴᒧᑦ ᐱᔪᒪᒍᑎᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

ᐅᖃᖅᑏ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᒋᑦᓯ ᐅᖃᐅᓯᒃᑯᑦ ᐊᐱᖅᓱᕐᓂᖅ ᐃᓱᓕᒻᒪᑦ. ᑲᑎᒪᔾᔪᑏᑦ 7 ᑎᑎᖅᑲᑎᒍᑦ 

ᐊᐱᖅᑯᑏᑦ. 8 ᑭᐅᔾᔪᑏᑦ. ᑎᑎᖅᑲᓄᑦ ᐊᐱᖅᑯᑎᓂᑦ. 9 ᑭᐅᔾᔪᑏᑦ ᒪᑐᐃᕈᑎᒧᑦ. 10 ᐊᑎᓕᐅᖅᓯᒪᔪᑦ. 11 ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. 12 ᑲᑎᒪᔨᕋᓛᑦ ᐅᓂᒃᑳᖏᑦ ᐱᖁᔭᐃᑦ ᐊᓯᖏᓪᓗ. 13 ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᑦ. 

ᒪᓕᒐᓕᐅᖅᑎ, ᐊᐃᕕᓕᕐᒧᑦ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 309 - 6(2): ᑎᑎᖅᑲᐅᓯᐊᑦ ᓇᐅᔮᑦ Hᐋᒻᒪᓚᒃᑯᑦ ᒥᕝᕕᖓ ᑕᑭᓪᓕᒋᐊᖅᑕᐅᓂᖓ 

(ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᑎᕋᖅᓯᒪᔪᐃᑦ ᕼᐊᒻᒪᓚᑦ ᓇᐅᔮᒃᑯᓐᓂ ᒥᑦᑕᕐᓂᒃ 

ᑕᒃᖠᒋᐊᕆᐊᖃᕐᓂᖓ. ᑖᒃᑯᐊ ᒪᓕᒐᓕᐅᖅᑏᑦ ᐅᖃᓕᒫᖁᕙᒃᑲ ᑖᑦᓱᒥᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎ 14 ᓅᑦᓯᒋᐊᕐᒥᑦ ᓇᓗᓇᐃᖅᓯᓂᖅ. 15 ᓅᑦᓯᒋᐊᕐᓂᖅ 

ᓯᕗᓪᓕᖅᐹᒥᓗ ᐅᖃᓕᒫᓂᕐ ᐱᖁᔭᓂᑦ. 16 ᐱᖁᔭᐃᑦ. 17 ᓯᕗᓪᓕᖅᐹᒥ ᐱᖁᔭᓂᑦ ᐅᖃᓕᒫᕐᓂᖅ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 60 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑭᒡᓕᓯᓂᐊᖅᑎᒃᑯᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓅᑦᓯᔪᖓ ᑐᒡᓕᖅᑕᐅᓪᓗᖓ ᐃᖃᓗᑦᑑᑦᓯᐊᕐᒧᑦ 

ᐱᖁᔭᖅ 68 ᑖᒃᑯᐊ ᑭᓪᓕᓯᓂᐊᕐᓂᕐᒧᑦ ᐱᖁᔭᖅ ᐅᖃᓕᒫᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓅᑕᐅᔪᖅ ᓈᒻᒪᒻᒪᑦ. ᓅᑕᐅᔪᒧᑦ. ᓂᕈᐊᖅ. ᓈᒻᒪᓴᖅᑐᐃᑦ, ᐊᑭᕋᖅᑐᖅᑐᐃᑦ?. 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᓅᑕᐅᔪᖅ ᓈᖕᒪᒻᒪ, ᓅᑕᐅᔪᒧᑦ. ᓂᕈᐊᖅ ᓇᒻᒪᒃᓴᖅᑐᐃᑦ. ᐊᑭᕋᖅᑐᖅᑐᐃᑦ. ᓅᑕᐅᔪᖅ 

ᑲᔪᓯᔪᖅ. 

 

18. ᑐᒡᓕᐊᓂᑦ ᐱᖁᔭᓂᑦ ᐅᖃᓕᒫᕐᓂᖅ. 19, ᑲᑎᒪᓂᑐᐃᓐᓇᖅ ᐱᖁᔭᐃᑦ, ᐱᖁᔭᒃᓴᖅ 53, 54, 55 ᐊᒻᒪᓗ 61. 

ᒥᔅᑕ ᕼᐃᔅᒃ ᐃᒃᓯᕙᐅᑕᕆᔭᐅᓗᓂ. ᐱᒋᐊᙱᓂᑦᑎᓐᓂ ᑲᑎᒪᔨᕋᓛᑦ 20 ᒥᓂᒻᒥ. ᐃᖅᓱᑦᑎ. 

 

>>ᓄᖅᑲᑲᐃᓐᓇᖅᑐᑦ 15:31 ᐱᒋᐊᒃᑲᓂᖅᑐᑎᑦ 15:32 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.. ᑲᔪᓯᒍᒪᕗᒍᑦ ᕿᒥᕐᕈᓂᕗᑦ ᐱᖁᔭᒃᓴᒥᒃ 61. ᑖᒃᑯᐊ ᑮᓇᐅᔭᓂᒃ 

ᐃᓚᒋᐊᖅᓯᓂᖅ 2024-2026-ᒧᑦ ᐃᑲᔪᕈᑎᐅᔪᓂᓪᓗ ᑎᑎᕋᖅᓯᒪᔪᓂᒃ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐱᓂᐊᖅᓱᑎᑦ 

ᐊᒻᒪᓗ ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐱᒋᐊᖅᑳᕈᒪᑦ 61?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ ᑕᒫᓂ ᐱᓕᕆᔨᓂᒃ ᑕᒫᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): −ᒍᒪᕗᖓ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᑉᑯᐊ ᐊᐱᖅᓱᖅᑕᐅᔪᒃᓴᑦ ᐊᑖᓃᖁᔭᓰ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᑦᑏ. ᖃᐅᔨᒪᓂᐊᕋᑉᓯ ᑭᒃᑰᓂᖏᓐᓂᒃ ᐱᓕᕆᔨᑎᑦ, ᒥᓂᔅᑕ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐃᐅᕋᓐ ᑕᕙᓘ, ᑖᓐᓇ ᐊᖏᔪᖅᑳᖑᔪᖅ 

ᐊᐅᓚᑦᓯᔨᒻᒪᕆᐅᔪᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᑕᓕᖅᐱᓐᓃᑦᑐᖅ. ᓴᐅᒥᓐᓃᑦᑐᖅ ᓲ ᐹᓂ, ᑖᓐᓇ 

ᑮᓇᐅᔭᓕᕆᔨᒻᒪᕆᐅᔪᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦᓯ. ᐊᐱᖅᓲᑎᓅᑲᐅᑎᒋᓂᐊᕋᑦᑕ. ᓯᕗᓪᓕᖅᐹᖑᑉᓗᓂ, 

ᐊᐱᖅᓲᑎᖃᕌᖓᑦᓯ ᐅᖃᐅᑎᕙᒻᒪ ᑎᑎᖅᐸᓐᓂᐊᕋᔅᓯ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.. ᐃᓕᑕᕆᒐᕕᙵᓗ ᐊᐃᑉᐹᓂᒃ 

ᐊᐱᖅᑯᑎᖃᒻᒪᕆᕈᓘᔭᙱᒃᑲᓗᐊᖅᑐᖓ ᓱᓕ. ᑐᕌᒐᖓ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᕈᒫᕐᓂᐊᕐᒪᑕ 

ᓇᔪᕈᒥᓇᑦᓯᐊᖅᑐᓂᒃ ᐊᒻᒪ ᐊᑭᑐᓗᐊᙱᔾᔫᒥᔪᓂᒃ ᐊᔪᕐᓇᙱᑉᐸᑦ ᐊᒻᒪ ᕿᓚᒥᐅᔾᔫᒥᔪᒃᑯᑦ. ᒪᑐᐃᕈᑎᖏᓐᓂᓪᓕ 

ᐊᑖᓂ ᒥᓂᔅᑕᐅᑉ ᓯᕗᓪᓕᖅᐹᒥᒃ ᐃᓪᓗᓕᕆᓂᖅ ᑕᒪᐃᓐᓂᒃ 25-ᓂᒃ ᓄᓇᓕᓐᓂ ᐊᑕᐅᑦᓯᒃᑯᑦ ᓴᓇᔭᐅᓕᕐᒪᑕ.  

 

ᐃᒃᓯᕙᐅᑖᖅ, ᑐᓴᖅᑎᑕᐅᔪᓐᓇᖅᐳᖔ ᒥᓂᔅᑕᒥᒃ ᑖᓐᓇ ᑭᒃᑯᓕᒫᓄᑦ ᐃᒡᓗᑦᓴᐃᑦ ᐃᖅᑲᓇᐃᔭᖅᑎᓄᓪᓗ ᐃᒡᓗᑦᓴᐃᑦ 

ᓄᓇᓕᓐᓂ ᐊᑐᓂ ᑭᓱᑦ ᓴᖅᑭᑕᐅᓂᐊᖅᐸᑦ ᓄᓇᓕᒻᒥ ᐊᒻᒪᓗ ᓇᒦᓕᖅᐸᑦ ᐃᓪᓗᑦᓴᐃᑦ ᑖᕙᓃᓕᖅᐸᑦ, 

ᓴᓇᒋᐊᖅᓯᒪᙱᓚᑦ? ᖃᑦᓯᓪᓗ ᑮᓇᐅᔭᐃᑦ ᐊᑭᓕᐅᑕᕙᒌᖅᓯᒪᓕᖅᐸᑦ ᐱᓕᕆᐊᑦᓴᐅᓂᐊᖅᑐᓄᑦ ᓄᓇᓕᓐᓂ ᐊᑐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 2023-ᒥ ᐱᒋᐊᕐᓗᒍ ᐃᖃᓗᐃᑦ 

ᐃᒡᓗᐃᑦ 18 ᐃᒡᓗᓕᐅᖅᑕᐅᓚᐅᖅᑐᑦ ᐅᐱᕐᖔᖅ 2023. ᑖᒃᑯᐊ ᐱᐊᓂᒃᑕᐅᓗᐊᐱᔅᓴᖅᑐᑎᒃ 2024-ᒧᑦ ᓄᕖᕝᕙ 

2024-ᒧᑦ ᐱᔪᒫᕐᓂᐊᖅᑐᑦ. 

 

ᐃᒃᐱᐊᕐᔪᒃ, ᐅᐱᕐᖔᖅ 2024 ᐱᒋᐊᓚᐅᖅᑐᑦ. ᑎᓴᒪᐅᔪᖅᑐᑦ ᓴᓇᒍᒫᕐᓂᐊᖅᑐᑦ 2025-ᖑᒐᓱᓐᓂᖓᓄᑦ. 45-

ᐳᓴᓐᑎᖏᑦ ᓇᑉᐸᓪᓗᐊᑲᓴᖏᑦ ᐱᐊᓂᒃᑕᐅᓚᐅᖅᑐᑦ 2025-ᒧᑦ. 12-ᒃᑲᓐᓃᑦ ᐃᑉᐱᐊᕐᔪᒻᒧᑦ ᐊᐅᔭᖅ 2024-ᒥ 

ᑎᑭᓚᐅᖅᑐᑦ ᐱᐊᓂᒃᑕᐅᕝᕕᑦᓴᖃᖅᑐᑦ ᐅᑭᐊᑦᓴᖅᐸᑦ 2025. 14-ᐳᓴᓐᑎᒥᒃ ᐱᐊᓂᒃᓯᒪᔪᖅ. ᐱᐊᓂᒃᑕᐅᔪᒫᖅᑐᖅ 

2025 ᐅᑭᐊᒃᓵᖅ.  

 

ᐊᕐᕕᐊᑦ ᒪᕐᕉᒃ, ᒪᕐᕉᒃ ᓴᓇᔭᐅᓯᒪᔫᒃ ᓯᑕᒪᐅᔪᖅᑐᑦ 2023-ᒥ. ᑖᒃᑯᐊ ᐱᐊᓂᒃᑕᐅᔪᒍᒫᕐᓂᐊᖅᓯᒪᔪᑦ ᐊᐅᔭᖅ 2025, 

46-ᐳᓴᓐᑎᒥᒃ ᐱᐊᓂᒃᓯᒪᔪᖅ. ᐊᓯᐊ 12-ᓂᒃ ᐃᓪᓗᓕᐊᖅ 2024-ᒥ ᑎᑭᓚᐅᖅᑐᑦ 2025-ᒥ ᐊᐅᔭᖅ 

ᐱᐊᓂᒃᑕᐅᔪᒫᕐᓂᐊᖅᑐᑦ 27-ᐳᓴᓐᑎ ᐱᐊᓂᒃᓯᒪᔪᑦ.  

 

ᖃᒪᓂ’ᑐᐊᖅ 2023 ᓯᑕᒪᐅᔪᖅᑐᑦ ᐃᒡᓗᐃᑦ 2025-ᒥ ᐱᐊᓂᒃᑕᐅᔪᒫᕐᓂᐊᖅᑐᑦ, 46-ᐳᓴᓐᑎ ᐱᐊᓂᒃᓯᒪᔪᑦ. 12-

ᑲᓐᓃᑦ ᐃᒡᓗᐃᑦ ᖃᒪᓂ’ᑐᐊᕐᒥ 2023-ᒥ ᐱᐊᓂᒃᑕᐅᔪᒫᕐᓂᐊᖅᑐᑦ ᐊᐅᔭᖅ 2025, 44-ᐳᓴᓐᑎ ᐱᐊᓂᒃᓯᒪᔪᑦ. 

 

ᐃᖃᓗᒃᑑᑦᓯᐊᖅ 12 ᐃᓪᓗᐃᑦ. 2024-ᒥ 2025-ᒥ ᐱᐊᓂᒃᑕᐅᔪᒫᕐᓂᐊᖅᑐᑎᒃ 44-ᐳᓴᓐᑎ ᐱᐊᓂᒃᓯᒪᔪᑦ.  

ᐅᖅᓱᖅᑑᖅ, 2024-ᒥ ᐱᓚᐅᖅᑐᑦ 2025 ᐱᐊᓂᒃᑕᐅᔪᒫᕐᓂᐊᖅᑐᑎᒃ ᐅᑭᐊᒃᓴᖅᐸᑦ 40-ᐳᓴᓐᑎ ᐱᐊᓂᒃᓯᒪᔪᖅ. 

ᐅᖅᓱᖅᑑᖅ ᓱᓕ 12-ᑲᓐᓃᑦ ᐃᓪᓗᐃᑦ 2024 ᑎᑭᓚᐅᖅᑐᑦ 2026-ᒥ ᐱᐊᓂᒃᑕᐅᔪᒫᕐᓂᐊᖅᑐᑦ ᐅᐱᕐᖔᖅ. 

 

ᑲᖏᖅᖠᓂᕐᒥ ᓯᑕᒪᐅᔪᖅᑐᑦ ᐃᒡᓗᐃᑦ 2024-ᒥ ᑎᑭᑦᑐᑦ ᐱᐊᓂᒃᑕᐅᔪᒫᕐᓂᐊᖅᑐᓂ ᐊᐅᔭᖅᐸᑦ 2025, 46-ᐳᓴᓐᑎ 

ᐱᐊᓂᒃᓯᒪᔪᑦ. 12-ᑲᓐᓃᓪᓗ ᐃᒡᓗᐃᑦ ᑲᖏᖅᖠᓂᕐᒥ 2024-ᒥ ᐱᔪᑦ ᐅᐱᕐᖔᖅ ᐱᒋᐊᓛᖅᑐᑎᒃ 2025-ᒥ ᐊᐅᔭᖅ 

ᐱᐊᓂᓪᓗᑎᒃ 46-ᐳᓴᓐᑎ ᐱᐊᓂᒃᓯᒪᔪᑦ. 

 

ᑕᓗᕐᔪᐊᖅ, ᐱᖓᓱᑦ ᐃᒡᓗᐃᑦ 8-ᓕᖓᔪᖅ ᐊᒻᒪ 12-ᓕᖓᔪᖅ 2024-ᒥ ᑎᑭᑦᑐᑦ 2026 ᐅᐱᕐᖔᖅ 

ᐱᐊᓂᒃᑕᐅᔪᒫᕐᓂᐊᖅᑐᑦ 25-ᐳᓴᓐᑎ ᐱᐊᓂᒃᓯᒪᔪᑦ. ᐊᐃᑉᐹ 14-ᐳᓴᒦᑦᑐᓂ ᐱᐊᓂᕐᑕᐅᓂᓯᒪᓂᖓ. 

 

ᑲᔪᓰᓐᓇᕐᓗᖓ, ᐃᒡᓗᓕᒑᕐᔪᒃ ᓯᑕᒪᐅᔪᖅᑐᑦ 2024-ᒥ ᐱᒋᐊᓚᐅᖅᑐᑦ 2026 ᐱᐊᓂᒃᑕᐅᔪᒫᕐᓂᐊᖅᑐᑦ.  

24-ᐳᓴᓐᑎ ᐱᐊᓂᒃᓯᒪᔪᑦ.  

 

ᑲᖏᖅᑐᒑᐱᒃ ᓯᑕᒪᐅᔪᖅᑐᓂᒃ 2024-ᒥ ᑎᑭᑦᑐᑦ ᐱᐊᓂᒃᑕᐅᔪᒫᕐᓂᐊᖅᑐᕆᔭᕗᑦ ᐅᑭᐊᔅᓴᖅᐸᑦ 2026, 2-ᐳᓴᒥᒃ 

ᐱᐊᓂᒃᓯᒪᔪᖅ.  

 

ᓴᓪᓕᖅ 12 2024-ᒥ ᑎᑭᓚᐅᖅᑐᑦ ᐱᐊᓂᒃᑕᐅᔪᒫᕐᓂᐊᖅᓯᒪᔪᑦ 2026-ᒥ ᐅᑭᐊᒃᓵᖅ, 29-ᐳᓴᒦᑦᑐᑦ.  

 

ᐊᒻᒪ ᐊᐅᓱᐃᑦᑐᖅ 2024 ᑎᑭᓚᐅᖅᑐᑦ ᐱᐊᓂᒃᑕᐅᔪᒫᕐᓂᐊᖅᑐᑦ 2026. 4-ᐳᓴᒦᑦᑐᑦ ᐱᐊᓂᒃᑕᐅᓯᒪᓂᖓ.  

 

ᐃᒡᓗᓕᒃ, ᓯᑕᒪᐅᔪᖅᑐᓂᒃ 2024-ᒥ, 12-ᓂᒃ ᐃᒡᓗᒃᓴᓄᑦ ᐱᐊᓂᒃᑕᐅᔪᒫᕐᓂᐊᖅᑐᕆᔭᐅᔪᑦ ᐅᑭᐊᒃᓵᖅ 2026. 9-

ᐳᓴᓐᑎ ᐱᐊᓂᒃᑕᐅᓯᒪᔪᑦ.  

 

ᑭᒻᒥᕈᑦ, ᐱᐊᓂᒃᑕᐅᔪᒫᕐᓂᐊᖅᑐᑦ 2026-ᒥ ᐱᒋᐊᓚᐅᖅᓯᒪᙱᑦᑐᑦ.  

 

ᑭᙵᐃᑦ, ᓯᑕᒪᐅᔪᖅᑐᓄᑦ 2026 9-ᐳᓴᓐᑎ ᐱᐊᓂᒃᑕᐅᓯᒪᔪᑦ. ᑭᙵᐃᑦ 12-ᓅᓕᖓᔪᑦ 2024-ᒥ ᑎᑭᑦᑐᑦ 

ᐱᐊᓂᒃᑕᐅᔪᒫᕐᓂᐊᖅᑐᕆᔭᐅᔪᑦ 2026-ᒥ 4-ᐳᓴᓐᑎ ᐱᐊᓂᒃᓯᒪᔪᑦ. 

 

ᑰᒑᕐᔪᒃ, ᓯᑕᒪᐅᔪᖅᑐᑦ ᑎᑭᓯᒪᔪᑦ 2026-ᒥ ᐅᑭᐊᒃᓵᖅ ᐱᐊᓂᒃᑕᐅᔪᒫᕐᓂᐊᖅᓯᒪᔪᑦ 4-ᐳᓴᒥᒃ ᐱᐊᓂᒃᑕᐅᓯᒪᓪᓗᑎᒃ.  

 

ᖁᕐᓗᖅᑑᖅ, 12 2024-ᒥ ᑎᑭᑦᑐᑦ ᐱᐊᓂᒃᑕᐅᔪᒫᕐᓂᐊᖅᑐᑦ ᐅᑭᐊᒃᓵᖅ 2026, 9-ᐳᓴᒦᑦᑐᑦ ᐱᐊᓂᒃᑕᐅᓯᒪᔪᑦ.  

 

ᓇᐅᔮᑦ, ᓯᑕᒪᐅᔪᖅᑐᑦ ᐅᑭᐊᒃᓵᖅ ᑎᑭᑦᑐᑦ 2024, ᐱᐊᓂᒃᑕᐅᔪᒫᕐᓂᐊᕐᓗᑎᒃ ᐅᑭᐊᒃᓵᖅ 2026. 9-ᐳᓴᒥᒃ 

ᐱᐊᓂᒃᑕᐅᔪᑦ. 

 

ᐸᖕᓂᖅᑑᖅ, ᒪᕐᕉᒃ ᓯᑕᒪᐅᔪᖅᑑᓕᖓᔫᒃ 2025-ᒥ ᐱᓕᕆᐊᖑᒍᒫᕐᓂᐊᖅᑐᑦ ᑐᙵᕕᔅᓴᖏᑦ. ᐅᑭᐊᒃᓵᖅ 2026 

ᐱᐊᓂᒃᑕᐅᓗᑎᒃ.  

 

ᒥᑦᑎᒪᑕᓕᒃ, ᓯᑕᒪᐅᔪᖅᑐᓅᖓᔪᑦ 2024 ᑎᑭᑦᑐᑦ 2026-ᒥ ᐅᑭᐊᒃᓵᖅ ᐱᐊᓂᒃᑕᐅᔪᒫᕐᓂᐊᖅᓯᒪᔪᑦ 

ᐱᒋᐊᖅᓯᒪᙱᑦᑐᑦ.  

 

ᕿᑭᖅᑕᕐᔪᐊᖅ, ᐱᖓᓲᔪᖅᑐᑦ 2024-ᒥ ᑎᑭᑦᑐᑦ 9-ᐳᓴᓐᑎ ᐱᐊᓂᒃᓯᒪᔪᑦ ᐱᓂᐊᒃᑕᐅᔪᒫᕐᓂᐊᖅᓯᒪᔪᑦ 2026 

ᐅᑭᐊᒃᓵᖅ.  

 

ᖃᐅᓱᐃᑦᑐᖅ, ᐱᖓᓲᔪᖅᑐᑦ 2024-ᒥ ᑎᑭᑦᑐᑦ 2026-ᒥ ᐅᑭᐊᑦᓵᖅ ᐱᐊᓂᒃᑕᐅᓗᑎᒃ, 4-ᐳᓴᒦᑦᑐᖅ 

ᐱᐊᓂᒃᑕᐅᓯᒪᓂᖓ.  

ᓴᓂᑭᓗᐊᖅ, ᓯᑕᒪᐅᔪᖅᑑᓕᖓᔪᑦ 2024-ᒥ ᑎᑭᑦᑐᑦ 2026-ᒥ ᐅᑭᐊᒃᓵᖅ ᐱᐊᓂᒃᑕᐅᓗᑎᒃ, 4-ᐳᓴᒦᑦᑐᑦ ᒫᓐᓇ.  

 

ᓴᓂᕋᔭᒃ, ᓯᑕᒪᐅᔪᖅᑑᓕᖓᔪᑦ 2024-ᒥ ᑎᑭᑦᑐᑦ 2026 ᐅᑭᐊᒃᓵᖅ ᐱᐊᓂᒃᑕᐅᓗᑎᒃ.  

 

ᑎᑭᕋᕐᔪᐊᖅ, ᐱᖓᓲᔪᖅᑑᓕᖓᔪᖅ 2024-ᒥ ᑎᑭᑦᑐᑦ 2026-ᒥ ᐅᑭᐊᒃᓵᖅ ᐱᐊᓂᒃᑕᐅᓗᑎᒃ.  

 

ᐃᖃᓗᐃᑦ, ᒪᕐᕉᒃ ᒪᕈᐃᓕᖓᔪᒃ ᐱᐊᓂᒃᑕᐅᔪᒫᕐᓂᐊᖅᑐᑦ 2025. ᑖᒃᑯᐊ ᐃᒻᒥᒎᓕᖓᔪᑦ ᐃᒡᓗᑦ ᐱᕙᓪᓕᐊᔭᐅᓪᓗᑎᒃ 

ᑖᒃᑯᐊ ᐃᒻᒥᒃᑰᖓᔪᑦ ᓇᓗᓇᐃᖅᓯᒪᓛᖅᑐᑦ.  

 

ᐃᓪᓗᓕᒑᕐᔪᖕᒥ ᒪᕐᕉᓚᐅᖅᑐᑦ ᑎᑭᓚᐅᖅᑑᒃ ᐅᑭᐊᒃᓵᖅ. 60-ᐳᓴᒥᒃ ᐱᐊᓂᒃᑕᐅᓯᒪᓪᓗᑎᒃ.  

 

ᑲᖏᖅᑐᒑᐱᒻᒥ ᒪᕐᕉᒃ ᑎᑭᓚᐅᖅᑑᒃ ᐅᑭᐊᒃᓵᖅ. 60-ᐳᓴᒥᒃ ᐱᐊᓂᒃᑕᐅᓯᒪᓪᓗᑎᒃ. ᐱᐊᓂᒃᑕᐅᔪᒫᕐᓂᐊᖅᑐᑦ 

ᐅᑭᐊᒃᓵᖅ ᐊᐅᔭᒧᑦ.  

 

ᓴᓪᓕᖅ, ᒪᕐᕉᒃ. ᐊᒻᒪ 60-ᐳᓴᓐᑎ ᐱᐊᓂᒃᓯᒪᓕᖅᑐᑦ. 

 

ᐊᐅᓱᐃᑦᑐᖅ, ᒪᕐᕉᒃ ᑖᒃᑯᐊ ᐃᒻᒥᒃᑰᖓᔪᑦ ᐃᒡᓗᑦ. ᐱᐊᓂᒃᑕᐅᔪᒪᓂᐊᖅᑐᑦ ᐅᑭᐊᒃᓴᖅᐸᑦ 2025.  

 

ᐃᒡᓗᓕᒃ ᒪᕐᕈᑲᓐᓃᒃ ᐊᑐᖅᑕᐅᔪᓐᓇᖅᓯᓛᖅᑑᒃ ᐊᐅᔭᖅ 2025-ᒥ ᒪᒥᐊᓇᖅ. 66-ᐳᓴᓐᑎ ᐱᐊᓂᒃᓯᒪᔪᑦ. 

 

ᑭᒻᒥᕈᑦ, ᒪᕐᕉᒃ ᐊᑐᐃᓐᓇᐅᓕᓛᖅᑑᒃ 2025-ᒥ. 

 

ᑭᙵᐃᑦ, ᒪᕐᕉᒃ ᐸᓖᓯᒃᑯᓐᓂ ᐃᒡᓗᒃᓴᐃᑦ. ᐊᒻᒪᓗ ᐊᑐᐃᓐᓇᐅᓕᓛᕐᓗᑎᒃ ᐅᑭᐊᒃᓵᖑᓂᐊᖅᑐᖅ ᒫᓐᓇ.  

ᑕᒫᓂ ᐱᐊᓂᑲᓴᑦᓯᐊᖅᑐᑦ.  

 

ᑰᒑᕐᔪᒃ, ᒪᕐᕉᒃ ᐊᑐᐃᓐᓇᐅᓕᓛᖅᑐᑦ 2025-ᒥ ᐅᑭᐊᒃᓵᖅ. 

 

ᖁᕐᓗᖅᑐᖅ, ᒪᕐᕉᑦᑕᐅᖅ ᐊᑐᐃᓐᓇᐅᓕᓛᖅᑐᑦ ᒫᓐᓇ ᐅᑭᐊᒃᓵᖅ. 50-ᐳᓴᓐᑎ ᐱᐊᓂᒃᓯᒪᔪᑦ. 

 

ᓇᐅᔮᓂᓪᓗ, ᒪᕐᕈᑲᓐᓃᒃ ᒪᕐᕉᓪᓗ ᒥᑦᑎᒪᑕᓕᒻᒥ. 

 

ᕿᑭᖅᑕᕐᔪᐊᖅ, ᒪᕐᕉᒃ ᐱᔭᐅᓯᒪᔪᑦ ᐊᑐᐃᓐᓇᐅᑦᓯᐊᑲᓴᓕᖅᑐᑦ 90-ᐳᓴᓐᑎ ᐱᐊᓂᒃᑕᐅᓯᒪᔪᖅ. 

 

ᖃᐅᓱᐃᑦᑐᖅ, ᒪᕐᕉᒃ ᐱᔭᐅᓯᒪᔪᑦ 2025-ᒥ ᐊᑐᐃᓐᓇᐅᓕᕐᓗᑎᒃ. 50−ᐳᓴᒥᒃ ᐱᐊᓂᒃᓯᒪᔪᑦ. 

 

ᓴᓂᑭᓗᐊᖅ, ᒪᕐᕉᑦᑕᐅᖅ ᐅᑭᐊᒃᓵᑲᓐᓂᖅ 50-ᐳᓴᒥᒃ ᐱᐊᓂᒃᓯᒪᔪᖅ.  

 

ᐸᓖᓯᒃᑯᓪᓗ ᐃᒡᓗᖁᑎᖏᑦ ᑲᖏᖅᓯᓂᕐᒥ 40-ᐳᓴᒥᒃ ᐱᐊᓂᒃᑕᐅᓯᒪᔪᖅ.  

 

ᑎᑭᕋᕐᔪᐊᖅ, ᒪᕐᕉᑦᑕᐅᖅ ᐊᑐᐃᓐᓇᐅᓕᓛᖅᑐᑦ ᐅᑭᐊᒃᓵᖅ 50−ᐳᓴᑦ ᐱᐊᓂᒃᑕᐅᓯᒪᔪᑦ.  

 

2023-ᒥ ᑖᒃᑯᐊ ᐃᒻᒥᑰᖓᔪᑦ ᐃᒡᓗᐃᑦ ᓴᓇᔭᐅᕙᓚᐅᕐᒥᒻᒪᑕ:  

 

ᐃᒃᐱᐊᕐᔪᖕᒥᓗ ᐱᐊᓂᒃᑕᐅᓯᒪᔪᑦ, ᐊᕐᕕᐊᑦ ᐱᐊᓂᒃᑕᐅᓯᒪᔪᑦ, ᖃᒪᓂ’ᑐᐊᕐᒥ ᒪᕐᕉᒃ ᐃᒻᒥᒎᖓᔫᒃ ᓄᓇᓕᒻᒥ, 

ᖃᒪᓂ’ᑐᐊᕐᒥ ᐱᔭᕇᖅᑕᐅᓯᒪᔪᖅ ᐊᒃᑑᕙᒥᓂᑦ. ᐃᖃᓗᑦᑑᑦᓯᐊᖅ ᒪᕐᕉᒃ ᐱᔭᕇᖅᑕᐅᓯᒪᒻᒥᔪᑦ. ᐅᖅᓱᖅᑑᖅ, ᒪᕐᕉᒃ 

ᐱᐊᓂᒃᑕᐅᓯᒪᔫᒃ. ᑭᙵᐃᑦ ᒪᕐᕉᒃ ᐱᔭᐅᓚᐅᖅᑐᑦ 70-ᐳᓴᓐᑎ ᐱᐊᓂᒃᑕᐅᓯᒪᓂᖏᑦ, ᒪᔅᓯᒥ ᐱᐊᓂᒃᑕᐅᓛᖅᑐᑦ 

2025. ᐸᓐᓂᖅᑑᖅ ᒪᕐᕉᒃ, 90-ᐳᓴᓐᑎ ᐱᐊᓂᒃᑕᐅᓯᒪᔪᑦ ᐊᑐᐃᓐᓇᐅᓕᓛᖅᑐᑦ ᒫᔅᓯ 2025-ᒥ.  

ᑲᖏᖅᓯᓂᖅ ᒪᕐᕉᒃ ᐱᐊᓂᒃᑕᐅᓯᒪᓕᖅᑐᑦ ᔮᓐᓄᐊᓕᒥᓂᑦ. ᓴᓂᑭᓗᐊᖅ 2023-ᒥ ᐱᔭᐅᓚᐅᖅᓯᒪᔪᑦ 90-ᐳᓴᓐᑎ 

ᐱᐊᓂᒃᑕᐅᓯᒪᔪᑦ, ᑎᓰᕝᕙᒥ ᐊᑐᐃᓐᓇᐅᓕᓛᖅᑐᑦ. ᓴᓂᕋᔭᒃ ᒪᕐᕉᒃ, ᐊᑐᐃᓐᓇᐅᓕᓛᖅᑐᑦ ᒪᐃᒥ, ᐊᑐᐃᓐᓇᐅᓕᔪᔪᑦ 

ᒪᐃᒥ. ᑕᓗᕐᔪᐊᕐᓗ ᒪᕐᕈᑲᓐᓃᒃ 90-ᐳᓴᒥᒃ ᐱᐊᓂᒃᓯᒪᓕᖅᑐᑦ ᐱᔭᕇᓛᖅᑐᑦ ᐊᐅᔭᖅ 2025−ᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.. ᒥᓂᔅᑕ ᐃᒥᖅᓯᐊᕆᑲᐃᓐᓇᓚᐅᕐᓗᒍ ᐅᖃᓕᒫᑯᑖᑦᑐᐊᓘᕋᑖᕐᖓᑦ. 

ᖁᔭᓐᓇᒦᒃ, ᑐᑭᓯᒃᑲᓐᓂᕈᑎᔅᓴᓂᒃ ᖃᐃᑦᑎᒐᕕᑦ ᑐᑭᓯᓇᑦᑎᐊᓂᐊᕐᖓᑦ ᑕᒪᒃᑯᐊ ᐋᖅᑭᑦᑎᒐᐃᑦ ᐃᓪᓗᐃᑦ 

ᒪᕐᕉᒻᒪᑎᒎᖅ ᐊᑕᐅᓯᕈᖅᑎᑕᐅᒍᒫᖅᑐᖅ ᐊᕐᕕᐊᓄᑦ ᒪᕐᕉᒃ ᑎᑭᑦᑐᑎᒃ ᐊᑕᐅᓯᕈᖅᑎᑕᐅᓚᐅᖅᓯᒪᒻᒪᑕ, ᓄᓇᕗᒻᒥ 

ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᓐᓄᑦ ᐊᑭᖃᙱᑦᑐᓄᑦ ᐊᖏᕐᕋᕆᔭᐅᓂᐊᖅᑐᐃᑦ ᐃᒡᓗᓕᐅᕐᓂᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.. ᐃᒃᓯᕙᐅᑖᖅ, ᑕᐃᒃᑯᐊ ᐊᑐᖅᑕᐅᓛᖅᑐᐃᑦ 

ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ. ᐊᑭᖃᙱᑑᔾᔮᖏᑦᑑᑦ 

ᐊᑭᖃᙱᑐᖅᑕᖃᙱᒻᒪᑦ. ᐃᒃᓯᕙᐅᑖᖅ, ᐊᑭᖃᕋᔭᕐᒥᔪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐸᓖᓯᒃᑯᑦ ᐃᒡᓗᒃᓴᖏᑦ ᑕᐃᒃᑯᐊ ᐃᓛᒃᑰᖓᔪᔅᓴᐅᔫᒐᓗᐊᓪᓕ. ᒥᔅᑕ 

ᓴᕕᑲᑖᖅ.   

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᕚ ᑎᑎᕋᖃᑦᑕᐅᑎᓯᒪᔪᒐᑦᑕ ᐊᕐᕌᓂ ᓄᓇᕗᒻᒥ 

ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ ᐃᒡᓗᓕᐅᖅᑏᑦ ᐊᑐᖅᑐᐊᕐᖓᑕᒎᖅ ᐃᒡᓗᓂᒃ $1-ᑖᓚᐃᔭᖅᑐᑎᒃ ᑕᖅᑭᑕᒫᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖃᓄᖅ ᑕᑯᓐᓈᕐᒪᖔᖅᐱᐅᒃ ᒪᓕᑦᑐᖅ. 

ᑕᐃᒪᐃᓕᐅᕐᓂᖏᒃᑯᑦᑕ ᐊᑭᓖᖁᔭᐅᒐᔭᖅᑐᒍᑦ ᑐᔪᕐᒥᕕᒋᔭᖏᓐᓄᑦ ᐊᒻᒪᓗᑦᑕᐅᖅ ᐊᑭᑐᓂᖅᓴᒻᒪᕆᐊᓘᒐᔭᖅᑐᑦ 

ᒫᓐᓇ ᐱᒍᓐᓇᖃᑦᑕᖅᑕᖏᓐᓂᑦ.  

 

ᐅᖃᓕᖅᑭᑦᑖᖃᑦᑕᖅᓯᒪᒐᒪ ᐊᒥᓲᓂᖅᐹᓂᒃ ᓴᓇᒐᓱᐊᕋᑦᑕ ᓴᓇᒍᓐᓇᑕᑦᑎᓐᓂᒃ ᓄᓇᕗᒻᒥ ᓴᓇᔪᓕᕆᔨᒃᑯᑦ 

ᑯᐊᐳᕇᓴᓐ−ᒃᑯᑦ ᐃᒡᓗᓕᐅᖅᑏᑦ 2-ᒥᑦ $300,000-ᑖᓚᒧᑦ ᑯᐊᐳᕇᔅᓴᒃᑯᓐᓂᑦ ᐊᑭᓖᑎᑦᑎᒐᔭᕐᒥᒻᒪᑕ 

ᐊᑭᓖᑎᑦᑎᒐᔭᕐᖓᑕ ᓇᒥᑐᐃᓐᓇᖅ ᑐᔪᕐᒥᑉᐸᑕ ᐃᖅᑲᓇᐃᔭᖅᑎᖏᑦ.  

 

ᑖᒃᑯᐊ ᑕᐅᖅᓯᕋᐅᑎᔪᖅᑎᑐᑦ ᑲᒪᒋᒐᑦᑎᒍᑦ ᓂᐅᕕᐊᕆᓪᓗᑎᒍ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᓐᓄᑦ 

ᐊᑐᖅᑐᐊᖅᑕᐅᑎᓪᓗᑎᒍ. ᐃᓛᒃ 1-ᑖᓚᒧᓪᓘᓐᓃᑦ ᐊᑭᑭᑦᑐᒧᑦ. ᑕᐃᒪᓕ ᐊᑭᓖᒃᑲᓐᓂᕆᐊᖃᖅᑎᑕᐅᒐᔭᙱᑦᑐᒍᑦ 

ᖄᖓᒍᑦ ᐱᖁᑎᕐᔪᐊᖅᑖᕋᔭᖅᑐᒍᑦ ᐃᓪᓗᑖᕋᔭᖅᑐᒍᑦ ᐱᔭᕇᖅᑲᑕ, ᐊᑭᖃᖅᑎᑎᔾᔮᙱᑦᑐᐃᑦ ᐊᑐᖅᑐᐊᕈᑎᓂ. 

ᑮᓇᐅᔭᕐᔪᐊᕌᓗᓐᓂᑦ ᐊᑐᙱᓂᖅᓴᐅᓂᐊᖅᑐᒍ ᑕᐃᒫᒃ ᐱᓪᓗᑎᒍ. ᖃᓄᐃᑦᑐᑐᐃᓐᓇᕐᓂ ᐊᓯᖔᖏᓐᓂ 

ᑐᔪᕐᒥᕕᖃᕐᓂᖅᑲᑕ ᐊᑭᓖᑎᑕᐅᒐᔭᕐᒥᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑭᖃᑦᑎᐊᖏᑦᑐᐃᑦ ᑐᔪᕐᒥᕕᒋᔭᖏᑦ ᐊᑭᒋᓛᖅᑕᖏᓐᓄᑦ 

ᐃᓪᓗᔅᓴᐃᑦ ᐱᖃᓯᐅᔾᔭᐅᓯᒪᕚᑦ? $650,000-ᕌᖓᑕᒎᖅ ᐆᑦᑑᑎᑎᒍᑦ ᐃᓪᓗᓕᐅᕐᓗᓂ. ᐊᑭᓪᓚᑦᑖᖓ 

ᖃᑦᑎᕌᕋᔭᕐᒪᖔᖅ ᐃᓱᒪᒋᓗᒍ. ᐃᓚᓕᐅᔾᔨᒋᐊᖃᕋᔭᖅᑐᓯ ᑐᔪᒥᕕᒋᔭᐅᓂᖓᓂᒃ ᑳᓐᑐᕌᒃᒥᑦ ᐱᑐᖃᐅᓂᖅᓴᐅᔪᒥᒃ 

ᐱᒐᓱᐊᕋᔅᓴᐅᔪᔪᒥ. 

 

ᓇᓗᓇᐃᖅᓯᒪᓪᓚᕆᔪᒻᒪᑦ ᑮᓇᐅᔭᓕᐅᕋᓱᑦᑎᐅᔪᓂᒃ ᑐᔪᕐᒥᕕᖃᕆᐊᖃᕐᓂᐊᕐᖓᑕ ᐃᑲᔪᕐᓂᐊᕐᖓᑕᒎᑦ 

ᓇᒻᒥᓂᖃᐅᑎᖃᖅᑐᓂᒃ ᑯᐊᐸᒃᑯᓐᓂ, ᑐᔪᕐᒥᕕᓐᓂᓘᓐᓃᑦ ᐊᑐᐃᓐᓇᖃᖅᑐᓂᒃ. ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐅᕐᓂᐅᓴᔭᖏᑦ ᐃᓚᒋᔭᐅᕚᑦ ᐃᓪᓗᐃᑦ ᐊᑭᔅᓴᕆᓂᐊᔪᔭᖏᓐᓄᑦ ᐃᓪᓗᓕᐅᖅᑕᐅᓂᐊᖅᑐᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᐅᑉ ᑐᑭᓯᑦᑎᐊᕐᓂᖅᓴᕆᕙᓪᓚᐃᔭᖓ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓴᕕᑲᑖᖑᓇ 

ᓇᓗᓇᖅᓯᑎᑦᑎᑲᓐᓂᕈᓐᓇᖏᒻᒪᕆᑦᑐᖅ ᓇᓗᓇᖅᓯᑎᕖᖓᕋᑖᖓᒍ ᐊᐱᖅᑯᑎ, ᑐᑭᓯᓇᕋᓱᕋᑖᕋᓗᐊᖅᑐᖓ.  

 

ᐃᓪᓗᓕᕆᔨᕐᔪᐊᒃᑯᑦ ᐊᑭᑭᓐᓂᖅᓴᐅᑎᑦᑎᒐᓱᐊᕐᖓᑕ ᓇᐅᒃᑯᓕᒫᖅ. ᐊᕐᕌᒍᓂ ᐊᓂᒍᖅᐸᓪᓕᐊᓯᒪᔪᓂᑦ 

ᑮᓇᐅᔭᐃᔭᖅᓯᒪᔪᕕᔾᔪᐊᕌᓘᒐᑦᑕ ᓇᔪᖅᑕᐅᑲᐃᓐᓇᕐᓂᐊᖅᑐᓂᒃ. ᑳᓐᑐᕌᒃᓯᒪᔪᓄᑦ ᐱᒋᔭᐅᔪᓄᑦ 

ᐊᑭᓖᖃᑦᑕᖅᑎᑕᐅᓯᒪᒐᑦᑕ. ᑲᖏᖅᓯᓂᕐᒥᓗ, BBS-ᒥ ᐃᓪᓗᓕᐅᖅᑏᑦ ᓂᐅᕕᖅᓯᒪᓪᓗᑎᒃ ᑐᔪᕐᒥᕕᒋᓂᐊᖅᑕᒥᓂᒃ 

ᐊᑭᓖᑎᑦᑎᑲᓐᓂᑦᑕᕆᕗᑦ ᓱᓕ ᐊᑐᖅᑐᐊᖅᑕᐅᑎᓪᓗᒋᑦ ᓇᒻᒥᓂᕆᔭᖏᑦ. 

 

ᑕᐃᒪᓕ NCC-ᒃᑯᑦ ᐅᖃᐅᔾᔭᐅᓕᓚᐅᖅᓯᒪᔪᒍᑦ ᐊᕐᕌᒍᒥ ᐊᑕᐅᓯᕐᒥᑦ ᒪᕐᕉᓐᓂᓪᓘᓐᓃᑦ ᓄᓇᓕᒻᒦᓐᓂᐊᕐᖓᑕ. 

ᑖᒃᑯᓂᖓ ᑐᔪᕐᒥᕕᖃᖅᑎᑕᐅᓂᐊᖅᑐᓯ ᑐᔪᕐᒥᕕᓐᓃᒐᓱᙱᖔᕐᓗᓯ ᓇᒻᒥᓂᖅ ᑐᔪᕐᒥᕕᖏᓐᓃᒐᓱᙱᖔᕐᓗᑎᒃ. ᐊᒻᒪ 

ᑖᒃᑯᐊ ᐱᑖᕆᔭᐅᓛᕐᓗᑎᒃ ᓄᓇᓕᖓᓄ ᐱᔭᕇᖅᑕᐅᑉᐸᑦ. 

 

ᐊᑐᖅᑐᐊᑲᐃᓐᓇᖅᑐᐃᑦ ᐃᓪᓗᕈᖅᑎᓛᖅᑕᑎᓐᓂᒃ. ᑭᐅᑦᑎᐊᓂᖅᓴᕆᒐᓱᓪᓗᒍᐃᓛᒃ ᐊᓯᒃᑲᓐᓂᖓ 

ᐊᐱᖅᑯᑎᒋᕋᑖᖅᑕᖏᑦ, ᐊᖅᑯᑎᒋᓗᑎᑦ ᒥᔅᑕ ᑎᕗᕈᓪᒧᑦ ᑭᐅᔭᐅᑦᑎᐊᖁᔭᕋᓗᐊᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑎᕗᕈᓪᒨᓚᐅᙱᓂᑦᑎᓐᓂ ᑐᑭᓯᔪᖓ ᒥᓂᔅᑕ ᖃᓄᐃᓕᒐᓱᐊᕐᒪᖔᖅ, ᒥᔅᑕ 

ᓴᕕᑲᑖᖅ ᐊᐱᖅᑯᑎᒋᖃᑖᖅᑕᖓᓂᒃ ᐱᔾᔪᑎᖃᖅᑐᖅ. 

 

ᑳᓐᑐᕌᒃᑦᑕᐅᓯᒪᔪᖅ ᑐᔅᓯᕋᐅᑎᓕᐅᖅᑲᑦ ᓇᒻᒥᓂᖅᑕᐅ ᑐᔪᕐᒥᕕᖃᕐᓗᑎᒃ ᓯᓂᑦᑕᕕᒻᒥᑦ, ᐊᑭᑭᓐᓂᖅᓴᐅᒐᔭᙱᒻᒫᑦ 

ᐊᑭᖃᖁᔭᖓ ᐃᓪᓗᓄᑦ? ᑕᐃᒃᑯᐊᓕ ᑳᓐᑐᕌᒃᑎᐅᔪᐃᑦ ᐃᓪᓗᖁᑎᖃᖏᑦᑐᐃᑦ ᑐᔪᕐᒥᕕᖁᑎᖃᖏᑦᑐᐃᑦ, ᑐᔪᕐᒥᕕᓐᓂ 

ᓇᓂᒍᓐᓇᖅᑕᖏᓐᓂ ᓇᓂᓯᒋᐊᖃᕋᔭᕐᖓᑕ.  

 

ᑕᐃᒫᒃ ᑐᔪᕐᒥᕕᖁᑎᖃᑦᑕᐅᑎᒋᑉᐸᑕ ᐊᑭᑭᓐᓂᖅᓴᐅᑎᑦᑎᒐᓱᐊᕐᓗᑎᒃ ᑲᓐᑐᕌᒃᑦ−ᒥᒃ ᐱᒐᔭᙳᐊᓚᐅᕐᖓᑕ. ᒥᔅᑕ 

ᑎᕗᕈᓪ. 

 

ᑎᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᕋᑖᕋᕕᓪᓗ ᑕᐃᒫᒃ, ᒪᓕᒐᓕᐅᖅᑎ. ᐃᒃᓯᕙᐅᑕᐅᑉ ᐅᖃᐅᓯᖓ, 

ᐅᖃᐅᓯᕆᖅᑳᕐᓗᒍᑦ. 

 

ᑕᐃᒪᐃᑦᑐᓂᒃ ᑕᑯᓯᒪᙱᑦᑐᒍᑦ, ᐊᒻᒪ ᑳᓐᑐᕌᒃᑦ−ᓂᒃ ᐱᒐᓱᐊᖅᑐᓂᒃ ᐊᕕᑦᑐᖅᓯᒪᔪᓂᒃ ᑕᑯᕙᒃᑲᑦᑕ ᐃᓗᓕᖏᓐᓂᑦ. 

ᑕᐃᒃᑯᐊ ᓇᒻᒥᓂᖅ ᑐᔪᕐᒥᕕᖁᑎᖃᕐᓂᐊᕐᒪᖔᑕ ᓄᓇᓕᕋᓛᖃᕐᓂᐊᕐᒪᖔᑕᓘᓐᓃᑦ, ᓯᓚᑖᓂᓪᓘᓐᓃᑦ ᑐᔪᕐᒥᕕᒻᒥᑦ 

ᓇᔪᒐᖃᕐᓂᐊᕐᒪᖔᑕ ᓄᓇᓕᐅᑉ ᐃᓗᐊᓃᑦᑐᒥᒃ.  

 

ᐊᔾᔨᒌᖃᑦᑕᐸᓗᔅᓯᒪᔪᐃᑦ ᐊᑭᒋᑎᑕᐅᒐᓱᑦᑐᐃᑦ ᑐᔪᕐᒥᕕᖃᕋᓗᐊᖅᑲᑕ ᑐᔪᕐᒥᕕᖃᖏᑉᐸᑕᓘᓐᓃᑦ $300-ᕌᓲᖑᒻᒪᑦ 

ᐅᓪᓗᖅ ᐊᑕᐅᓯᖅ ᑐᔪᕐᒥᔾᔪᑎᒃ.  

ᐊᕐᕌᒎᓐᓂᒃ ᒪᕐᕉᓐᓂᒃ ᐃᒪᐃᓕᐅᖅᓯᒪᔪᒍᑦ, $300-ᒥᓕᐊᓐᕌᓗᐊᖅᑐᓂᒃ ᑕᐃᒪᓕ $10-ᒥᓕᐊᓐᒐᓛᓗᐃᑦ ᓄᓇᓕᓐᓄᑦ 

ᐃᓕᐅᖅᑲᕋᔭᖅᑯᑦ. ᐅᕙᒍᓪᓕ ᐃᓱᒪᓕᔪᒐᑦᑕ ᐃᓪᓗᖃᖅᑎᑦᑎᐊᒻᒪᒃᑯᑎᒍᖃᐃ, ᓇᔪᑲᐃᓐᓇᖅᑕᖏᑦ ᓴᓇᓂᖏᓐᓂᑦ 

ᐱᑖᕆᓛᕐᓗᑎᒍ. $10-ᒥᓕᐊᓐᒐᓛᓗᓐᓂ ᐊᑭᓕᖅᓱᐃᓂᐊᖏᓇᑦᑕ ᑐᔪᕐᒥᔾᔪᑎᔅᓴᖏᓐᓂᑦ.  

 

ᑎᕗᕈᓪ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖓ ᑭᐅᓗᒍ, ᐊᑭᖓ ᖃᐅᔨᓴᕋᑦᑎᒍᑦ ᐆᑦᑑᑎᑎᒍᑦ 

ᑳᓐᑐᕌᒃᖑᔪᐃᑦ ᐃᓪᓗᓕᐅᖅᑎᑎᒍᑦ. ᑐᓂᔭᐅᖃᑦᑕᖅᑐᒍᑦ ᓴᓇᔭᐅᓂᖓᓄᑦ ᐊᑭᓕᓪᓚᕆᖓᓂᒃ, 

ᐱᖃᓯᐅᔾᔨᖃᑦᑕᙱᑦᑐᐃᑦ ᑐᔪᕐᒥᔾᔪᑎᔅᓴᖏᓐᓂᑦ $1-ᒧᑦ ᑐᓂᔭᐅᓯᒪᓂᐊᕐᖓᑕ.  

 

ᐊᓯᖏᓐᓂᓪᓕ ᑲᓐᑐᕌᒃᑦ−ᓕᕆᑎᓪᓗᑕ ᑕᐃᒫᒃ ᑕᐃᒪᐃᒍᓐᓇᖅᑐᑦ ᐊᔾᔨᒋᑎᑕᐅᒋᐊᖃᖏᒻᒪᑎᒃ. ᑳᓐᑐᕌᒃᑦ−ᓂᒃ 

ᐊᖏᖅᓯᖃᑦᑕᖅᓱᒪᔪᒍᑦ ᓇᒻᒥᓂᖅ ᑐᔪᕐᒥᕕᖃᕈᒪᔪᓄᓪᓗ.  

 

ᐊᒻᒪ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ ᑖᒃᑯᐊ ᑳᓐᑐᕌᒃᑦ−ᖏᑦ $600-ᕌᖓᑕ ᐊᑕᐅᓯᖅ ᐆᑦᑑᑎ, ᑭᓯᐊᓂ 

ᑐᔪᕐᒥᔾᔪᑎᖏᑦ $1-ᕌᖅᑐᐃᓐᓇᕐᓂᐊᖅᑐᑎᒃ ᑕᖅᑭᑕᒫᑦ. $600 ᐊᑭᒋᔭᐅᕙᓕᕐᖓᑦ ᐆᑦᑑᑎ ᐊᑕᐅᓯᖅ, ᑕᐃᒪᓐᓇ 

ᐊᑭᑐᔪᒥᓂᕐᒥᒃ $1-ᕌᓗᓄ ᐊᑐᖅᑎᑦᑎᓂᐊᕐᓗᑕ. ᑐᔪᕐᒥᕕᒃᑰᑎᖔᖅᑲᑕ $250,000 ᐊᑕᐅᓯᕐᒥᒃ ᐆᑦᑑᑎᒥ 

ᐊᑭᖃᕋᔭᖅᑐᖅ. ᐊᕐᕌᒎᓐᓂᒃ ᒪᕐᕉᓐᓂᒃ $1,200-$1,500-ᕌᓕᖅᒪᒻᒪᑕ ᐃᓪᓗᓕᐅᕈᑏᑦ, ᐃᓪᓗᓕᐅᖅᑕᐃᑦ ᐊᑭᖏᑦ.  

 

ᑐᔪᕐᒥᔾᔪᑎᓄᑦ ᐱᖃᓯᐅᔾᔨᓯᒪᖏᑦᑐᒍᑦ, ᑐᔪᕐᒥᔾᔪᖏᑦ ᑕᕝᕙᓂ ᑳᓐᑐᕌ $1 ᑕᖅᑭᑕᒫᑦ ᐊᑭᖃᖅᑎᔪᒐᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ, ᑐᑭᓯᒋᐊᕐᕕᐅᒐᓱᖃᑦᑕᕐᖓᑕ 

ᐃᒡᓗᓕᐅᖅᑎᐅᔪᓄᑦ ᑐᑭᓯᔭᐅᔪᒃᓴᕗᖅ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᐅᕐᓂᕐᒧᑦ ᐊᑭᖏᑦ ᐃᓯᕋᔅᓴᕈᕐᓂᐊᕐᓗᑎᖏᓛᒃ, 

ᐊᓯᒃᑲᓐᓂᖏᓐᓂᑦ ᑳᓐᑐᕌᒃᑦᑕᖃᖏᑦᑑᖅ? ᓄᑭᓪᓚᐅᓯᕆᔭᐅᓂᖏᓐᓄᑦ ᐅᖅᑰᓴᐅᑎᖏᓐᓄᓘᓐᓃᑦ ᑖᓐᓇ $600-ᐃᓛᒃ 

ᐆᑦᑑᑎᑎᒍᑦ ᐃᓯᖅᑕᐅᒍᓐᓇᖅᓯᖃᑦᑕᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᙵᔫᔮᕐᖓᑕ, ᐃᓚᒋᐊᕈᒪᕕᐅᒃ, ᒥᓂᔅᑕ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖃᐅᔨᒪᓂᐊᕐᖓᑕ ᐅᕙᖓ ᓂᐅᖁᖓᓂ ᐊᙶᔪᒥᒃ 

ᑕᑯᔪᓐᓇᙱᑦᑐᐃᑦ, ᐊᖏᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᐅᖁᐃᑦ ᓇᓕᐊᓐᓄᑦ ᐊᐅᓚᒻᒪᖔᖅ ᐅᖃᕋᑖᕈᒪᖃᐃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᐊᐱᖅᑯᑎᒪ ᐊᐃᑉᐸᖓ, ᖃᑦᑎ ᑖᓚᓂ ᐊᑭᓖᓯᒪᕙᑦ ᐱᐅᒐᔭᕐᖓᒍ ᒪᓕᒐᓕᐅᖅᑏᑦ 

ᖃᐅᔨᒪᑉᐸᑕ. ᖃᓄᖅ ᐊᑭᓕᖅᓱᖅᑕᐅᖃᑦᑕᖅᑲᑦ 100%−ᖓᐃ ᐃᓗᐃᓐᓈᓗᖓᓂᒃ ᐊᑭᓕᑦᑕᐅᑎᒋᖃᑦᑕᖏᑦᑕᐃᑦ? 

ᑳᓐᑐᕌᒃ ᑐᓂᔭᐅᑎᓪᓗᒍ ᐃᓪᓗᔅᓴᐃᑦ ᑎᑭᑉᐸᑕ 40%−ᒥᑦ ᐊᑭᓖᑦᑕᖅᑯᑎᑦ ᐊᒻᒪ ᓴᓇᔭᐅᓕᖅᑲᑎ 60% 

ᐊᑭᓕᖅᑕᐅᑕᖅᑯᑦ. 

 

ᖃᓄᖅ ᐊᑭᓕᖅᑕᐅᕙᒻᒪᖔᑕ ᐊᕕᑦᑐᖅᓯᒪᓗᒋᑦ ᐅᖃᐅᑎᒍᓐᓇᖅᑭᑎᒎᑦ ᓄᓇᓕᓐᓂ ᓴᓇᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕚᓗᒃ, ᐃᒃᓯᕙᐅᑖᖅ. ᐊᑭᓕᖅᑕᐅᓂᖏᓐᓄᑦ 

ᐋᖅᑭᔅᓯᒪᔪᐃᑦ ᐅᓪᓗᖏᑎᒍᑦ. ᐃᒪᓐᓇ ᐱᓯᒪᓕᕋᐃᑉᐸᑕ ᐱᔭᕇᖅᓯᑎᒋᓯᒪᓕᕋᐃᑉᐸᑕ ᐃᒪᓐᓇᓂᑦ 

ᐊᑭᓕᖅᑕᐅᖃᑦᑕᓂᐊᖅᑐᑦ ᐊᖅᑭᑦᑕᐅᓯᒪᔪᑦ. ᒥᔅᑕ ᑎᕗᕈᓪ ᓇᓗᓇᐃᑦᑎᐊᕈᓐᓇᐸᓪᓚᐃᔭᖓ, ᒫᓐᓇ ᐃᓚᖏᑦ 

40%−ᒦᑉᐸᓪᓚᐃᒻᒪᑕ. ᐊᖅᑯᑎᒋᔭᐅᓪᓗ. ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑎᕗᕈᓪ. 

 

ᑎᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᒻᒪᑦ ᑕᐃᒫᒃ. ᐊᑭᓖᓂᕐᒧᑦ ᑖᒃᑯᐊ ᐋᖅᑭᑦᑕᐅᓯᒪᔪᑦ ᐊᖏᔪᑦ ᑳᓐᑐᕌᒃ. 

ᑕᐃᒃᑯᐊ ᑎᑭᒐᐃᒻᒪᑕ ᐅᒥᐊᕐᔪᐊᒃᑯᑦ, ᑳᓐᑐᕌᒃ ᓂᐅᕕᐅᑎᒥᓂᖏᓐᓄᑦ ᐊᑭᓕᖅᑕᐅᒍᒪᑦᑕᓲᖑᕗᖅ. 40−ᒥᑦ 45%-ᒧᑦ 

ᐊᑭᖃᓲᑦ ᑳᓐᑐᕌᒃᓕᒫᖓᑕ. $300-ᒥᓕᐊᕌᖅᑲᑕ ᑳᓐᑐᕌᒃᑖᖑᓯᒪᔪᑦ, ᑖᒃᑯᐊᓗ ᑕᐃᒪ 40-45%-ᕌᖅᑯᑦ ᐃᓪᓗᔅᓴᖏᑦ, 

ᐃᓪᓗᔅᓴᓕᒫᓄᑦ.  

 

400-ᐸᓗᓐᓂᑦ ᐃᓪᓗᓕᐅᕐᓂᐅᓴᒐᑦᑕ, ᑕᐃᒪᓕ ᑎᑭᑦᑐᒥᓃᑦ ᐅᒥᐊᕐᔪᐊᒃᑯᑦ ᐊᑭᓕᖅᑕᐅᓯᒪᒐᔭᓕᖅᑯᑦ. ᐊᒻᒪ 

ᓴᓇᔭᐅᓂᖓᓄᑦ ᐊᑭᓕᖅᓱᖅᑕᐅᓂᖏᑦ ᐃᓪᓗᓕᐅᖅᑎᓪᓗᒋᑦ. ᑳᓐᑐᕌᒃᓯᐅᔪᐃᑦ ᐱᔭᕇᕋᐃᒻᒪᑕ 

ᐱᕙᓪᓕᐊᓂᕆᒋᐊᓕᖏᓐᓂᑦ, ᑕᖅᑭᑕᒫᑦ ᐅᕝᕙᓘᓐᓃᑦ ᑕᖅᑮᑦ ᓈᒐᐃᒻᒪᑕ ᐊᑭᓕᖅᑕᐅᒍᒪᓲᑦ.  

 

ᐊᒻᒪ ᖃᐅᔨᓴᖅᑐᑎᒍᑦ ᖃᓄᑎᒋ ᐱᔭᕇᖅᑎᒋᓯᒪᒻᒪᖔᑕ ᕿᒥᕐᕈᓚᐅᖅᑐᑎᒍᑦ ᐱᔭᕇᖅᓯᒪᓂᖏᑦ ᓇᓗᓇᐃᕋᐃᒐᑦᑎᒍ 

ᐊᑭᓕᓲᕆᔭᕗᑦ. ᑕᐃᒃᑯᐊ 23-ᒥᑦ ᑭᑎᔪᔪᐃᑦ ᐅᑭᐊᒃᓵᖓ 150 ᐃᓪᓗᐃᑦ ᐊᒻᒪ 23 ᑲᑎᑎᒐᐃᑦ. ᐃᖅᑲᓇᐃᔭᖅᑎᓄᑦ 

ᐊᑭᓕᖅᑕᐅᓪᓗᐊᑲᓪᓚᔅᓯᒪᓕᖅᑐᐃᑦ, ᓴᓇᔭᐅᓂᖓ ᐱᔭᕇᖅᑕᐅᓪᓗᐊᑲᓪᓚᔅᓯᒪᒻᒪᑕᐃᓛᒃ 50%−ᖑᓪᓗᑎᒃ ᐃᓚᖏᑦ. 

ᐊᔾᔨᒋᑉᐸᖏᒃᑲᓗᐊᖅᑐᑎᒃ ᓄᓇᓕᓐᓂ. 166 ᑲᐃᒃᑯᐊ ᐃᓪᓗᓕᐊᖑᓂᐊᓚᐅᖅᑐᐃᑦ ᐅᒥᐊᕐᔪᐊᒃᑯᑦ ᑎᑭᕋᑖᔪᒻᒪᑕ, 

ᓴᓇᔭᐅᔾᔪᑎᖏᓐᓄᑦ ᐊᑭᓖᓗᐊᖅᓯᒪᒐᔭᖏᑎᐊᖅᑐᒍᑦ ᓱᓕ ᓂᐅᕕᐊᖑᓂᖏᓐᓇᖏᓐᓄᑐᐊᖅ ᑭᓯᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑕᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐱᐅᔪᖅ ᑕᐃᒫᒃ ᑐᑭᓯᑎᑕᐅᒐᑦᑕ. ᑐᑭᓯᐅᒪᓗᑕ 

ᓂᕈᐊᖃᑦᑕᕈᓐᓇᕐᓂᐊᕋᑦᑕ ᐃᓪᓗᓕᕆᓂᕐᒧᑦ. ᐊᐱᕆᒍᒪᓕᕐᒥᔪᖓᓕ, ᑕᐃᒃᑯᐊ 8 ᑲᑎᙵᔪᑦ, 12 ᑲᑎᙵᔪᑦ, 6 

ᑲᑎᙵᔪᑦ ᓴᓇᔭᐅᕈᓘᔭᕐᖓᑕ. ᓂᕈᐊᖅᑎᒋᓯᒪᔭᕗᓪᓗ ᐃᓛᒃᑰᖓᔪᓂᑦ ᓄᓇᕗᒻᒥᐅᑦ ᐅᖃᐅᔾᔨᖃᑦᑕᖅᑐᑎᒃ 

ᐅᓪᓗᖃᕈᒪᓂᕋᖅᑐᑎᒃ. 

 

ᑕᐃᒃᑯᐊ ᑲᑎᑎᒐᐃ NCC-ᒃᑯᓐᓄᑦ ᐊᑐᖅᑕᐅᑲᐃᓐᓇᕐᓂᐊᖅᑐᐃᑦ ᑎᑭᓲᖑᒻᒪᑕ ᐱᔭᕇᖅᓯᒪᐸᓗᑦᑐᑎᒃ. 

60%−ᖏᓐᓂᖅᑲᐃ ᐱᔭᕇᖅᓯᒪᑦᑕᐅᑎᒋᓪᓗᑎᒃ ᑭᑎᓲᖑᒻᒪᑕ.  

 

ᐃᒃᑯᐊ 1,000 ᑭᑉᐹᕆᑦᑐᖅ ᐃᓯᒐ ᑕᑭᓂᖓ ᒪᓕᑦᑐᒍ ᐊᖏᓂᖃᖅᐸᓪᓚᐃᔪᑦ, 500-ᒥᑦ 600,000-ᒥᑦ 

ᐊᖏᓂᖃᖅᑐᑎᒃ ᐊᑭᑭᓐᓂᓴᐅᒪᖓᖅ ᖃᐅᔨᒪᖏᑦᑐᖓ ᐃᓛᒃᑯᑦ ᓴᓇᓂᕐᒥᒃ. ᕿᔪᒻᒥᒃ ᐱᑕᖃᖏᑦᑐᒥᒃ 

ᓴᓇᒋᐊᕐᓂᕐᒥᑦ. ᖃᓂᒌᒻᒪᑕᐃᓛᒃ ᐊᑭᖏᑦ, ᓄᓇᕗᒻᒥᐅᓪᓗ ᐃᓛᒃᑰᖓᔪᓂᑦ ᐃᓪᓗᑖᕈᒪᖃᑦᑕᕐᒪᖓᑕ 

ᐊᑭᑐᔪᓗᐊᖏᑦᑐᓂᒃ, ᓱᒻᒪᓄᑯᐊ ᐅᑎᕆᐊᖔᓕᖅᑲᑦ ᐃᓪᓗᓕᕆᔨᕐᔪᐊᒃᑯᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᕙᒃᑲ ᑖᒃᑯᐊ ᐊᐃᕙᔾᔪᑎᒋᔭᖏᑦ 

ᑕᐃᒪᐃᓕᐅᖃᑕᐅᔪᒍᑦ ᐅᖃᐅᓯᕆᔭᕗᑦ ᑕᒪᓐᓇ ᒫᓐᓇᓵᖅ ᕿᔪᒃᑎᒍᑦ ᐊᑐᓂ ᐃᒡᓗᓕᐅᕐᓗᒍ ᐱᐅᔫᖓᓗᐊᖅ. ᐱᐅᔪᖅ 

ᑕᐃᒪᓐᓇ ᑭᓯᐊᓂ ᐃᒡᓗᑖᕆᐊᖃᖅᑐᐃᑦ ᑐᐊᕕᕐᓇᖅᑐᒃᑯᑦ ᐃᓕᓐᓂᐊᖅᑎᑦᑎᑎᓪᓗᑕ NCC-ᒃᑯᑎᒍ. ᑖᒃᑯᐊ 

ᓯᓚᑦᑐᓴᕐᕕᖕᒥᓗ ᐊᔪᖏᓐᓂᕆᔭᖏᑦ ᐱᓕᕆᐊᖑᑎᓪᓗᒋᑦ ᐃᓕᓐᓂᐊᖅᑐᐃᑦ. ᑕᒪᓐᓇ ᑕᑯᒋᐊᕐᓂᐊᖅᑕᕗᑦ ᑖᒃᑯᐊ 

ᐱᐊᓂᒃᓯᒪᕙᒌᖅᑐᐃᑦ ᐱᐊᓂᒃᓯᒪᕙᒌᑲᓴᑦᓯᐊᖅᑐᐃᑦ ᐊᑐᓂ ᕿᔪᑦᑎᒍᑦ ᓴᓇᒃᑕᐅᔪᓂᑦ ᐱᐊᓂᒃᓯᒪᕙᒌᕐᓂᖅᓴᐅᔪᐃᑦ. 

 

ᐱᐅᔪᓪᓚᕇᑦ ᑕᒪᒃᑯᐊ ᐃᓛᒃ, ᐊᖏᖃᑎᒋᕙᕋ ᐃᒡᓗᓕᕆᕐᔪᐊᒃᑯᑦ ᑕᐅᑐᒃᑐᐃᑦ 2026-2027 ᐊᕐᕌᒍᖓᓂ. 

ᑕᒪᒃᑯᓂᖓ ᐃᖕᒥᒍᑦ ᐃᒡᓗᐃᑦ ᐃᓚᒌᑦᑐᓄᑦ ᐊᑐᓂ ᐃᒡᓗᒋᔭᐅᔪᐃᑦ ᑕᐃᒪᓐᓇ 8-9 ᑲᑎᙵᔪᐃᑦ ᐊᒥᓱᐃᖕᓈᓗᖕᓂ 

ᐃᒡᓗᓕᐅᕈᒪᖏᒃᑲᓗᐊᖅᑐᒍᑦ ᐊᑐᓂ ᐃᖕᒥᒍᑦ ᓇᐸᔪᑦ. ᒪᕐᕉᒃ, ᐱᖓᓱᑦ, ᓯᑕᒪᓂᒃ ᐃᒡᓗᕈᓯᖃᖅᑐᐃᑦ ᐃᒡᓗᐃᑦ 

ᐃᖕᒥᒎᖅᑐᐃᑦ. ᑖᒃᑯᐊ ᐃᓚᖃᕋᔭᖅᑐᐃᑦ ᐃᓛᒃᑰᖓᔪᓂᒃ ᐱᐊᓂᒃᓯᒪᕙᒌᑲᓴᑦᑐᓂᒃ ᑕᒪᓐᓇ ᖁᕕᐊᓇᕈᑎᒋᔮ. 

 

ᑖᒃᑯᐊ ᓴᒃᑯᒃᑯᑦ ᐱᓕᕆᐊᕆᔭᖏᑦ ᑕᒪᒃᑯᐊ, ᑕᐃᒪᓐᓇ ᐱᓕᕆᖃᑎᒋᔭᕗᑦ ᓇᖕᒥᓂᖃᖅᑐᐃᑦ ᓴᓇᔪᐃᑦ ᐃᒡᓗᓂᑦ 

ᐅᔾᔨᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄᓛᒃ, ᐃᓱᒪᒋᔭᕋ ᓴᒃᑯᒥ ᐅᖃᐅᓯᖃᖅᑎᓪᓗᒍ. ᐃᒃᓯᕙᐅᑕᖅ ᓈᒻᒪᒃᓴᕐᒪᖔᖅ 

ᓇᓗᓇᐃᖅᓯᓂᐊᖅᐸᑦ ᐊᐅᓪᓛᕐᓂᕐᒧᑦ ᑖᒃᑯᐊ ᐃᒡᓗᓕᐅᕐᓂᐅᓚᐅᖅᑐᐃᑦ ᐃᓕᓐᓂᐊᕐᓂᕐᓗ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᕕᓐᓂ. ᑕᒪᒃᑯᐊ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓯᓐᓈᖅᑐᑦ ᐊᕐᕕᐊᓂ ᐱᑕᖃᖅᐸ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔾᔪᑎᖃᕐᒪᑦ ᑖᒃᑯᓄᖓ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ’, ᒫᓐᓇ ᐅᓂᒃᑳᑦ ᖃᑉᓯᐅᒻᒪᖔᑕ ᐊᕐᕕᐊᓂ, ᐄ’. ᑕᒪᓐᓇ 

ᑐᑭᓯᖅᑳᕐᓗᒍ ᐅᑎᕐᕕᒋᓂᐊᖅᐸᕋ ᒪᓕᒐᓕᐅᖅᑎ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑖᓐᓇ ᐊᑎᕐᓂ ᖃᐃᑦᓯᔪᓐᓇᕐᒪᖔᖅ ᐊᕐᕕᐊᓂ ᐊᒻᒪ 

ᓱᓇᓂᒃ ᐃᓕᓐᓂᐊᕐᒪᖔᑖ ᐃᖅᑲᓇᐃᔭᕐᓂᖓᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄᖑᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅᑐᖅ ᐅᑎᖅᑖᕋᐅᔭᖅᖢᓂ ᒥᓂᔅᑕ ᑯᓱᒐᕐᓗ. ᖁᔭᓐᓇᒦᒃ, 

ᑭᐅᖃᑦᑕᕐᒪᑦ ᑐᓴᕈᒪᓪᓗᒍ. ᐊᐅᓪᓚᑦᓯᐊᖁᕙᕗᑦ ᐃᒡᓗᓕᐅᖁᑦᓯᐊᖅᐸᕗᑦ ᐊᒥᓲᓛᖑᔪᓂᑦ ᐃᒡᓗᓕᕆᔨᕐᔪᐊᒃᑯᑦ, 

ᐱᐅᔪᓂᑦ ᑕᒪᒃᑯᐊ ᓄᓇᕗᒻᒥᐅᑦ ᐱᔪᒪᔪᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᓇᓗᓇᐃᕈᑎᒋᓗᒍ ᑲᓐᑐᕌᒃᑦ, ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ ᐊᒻᒪ  

ᐊᑭᑦᑐᕋᐅᑎᓂᕐᒧᑦ ᒪᑐᐃᖅᓯᒪᓚᐅᖅᑎᓪᓗᑕ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑎᑎᕋᐅᔭᖅᖢᑎᒃ ᐃᒡᓗᒃᓴᓂᒃ ᑖᒃᑯᐊ 

ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ ᑖᒃᑯᐊ ᑎᑎᕋᐅᔭᖅᐸᑦ ᐃᒻᒥᓂᒃ ᐅᕝᕙᓘᓐᓃᑦ ᑖᒃᑯᐊ ᐃᒡᓗᒃᓴᒥᑦ 

ᐃᒡᓗᓕᐅᑉᐸᑦ? ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐃᒻᒥᓂᒃ ᑎᑎᕋᐅᔭᖅᑐᑦ ᐱᓕᕆᖃᑎᒋᔭᕗᑦ ᐃᒻᒥᓂᒃ 

ᑎᑎᕋᐅᔭᖅᖢᓂᒡᔪᒃ ᐱᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓇ ᐃᒡᓗᓕᕆᐅᑎᓂᑦ ᑎᑎᕋᐅᑎᖃᕐᒪᑦ ᐊᓕᐊᓇᐃᑦ ᐃᓚᐅᔪᐃᑦ. 

ᐊᑎᖁᑎᓐᓂ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᓪᓗᖓ (ᑐᓵᔨᑎᒎᓕᖅᑐᖅ) ᓇᓗᓇᐃᔭᐃᒍᑎᓂᒃ ᐃᓪᓗᓕᕆᔨᕋᓛᒃᑯᑦ 

ᐃᓕᓐᓂᐊᖅᑎᑕᐅᓂᖏᑦ ᑎᑎᕋᕐᕕᖏᑦᑕ ᐃᓗᐊᓂ ᒪᑉᐱᖅᑐᒐᖓᓂ 3 ᑕᒪᐃᓐᓂ 6 ᐃᓗᐊᓂ. ᑖᓐᓇ 2025 

ᑎᑎᖅᑐᒐᐅᔭᖅᑕᐅᒋᐊᓯᓛᖅᑐᖅ ᐊᕐᕕᐊᓂ, ᖁᓪᓗᖅᑑᖅ, ᒥᑦᓯᒪᑕᓕᒃ, ᐃᒡᓗᓕᒃ. ᒪᑉᐱᖅᑐᒐᖓᓂ 5 ᐊᒻᒪᓗ 6 

ᑕᐃᑲᓂ ᒥᑦᑎᒪᑕᓕᒃ ᑎᑎᕋᐅᔭᖅᐸᓪᓕᐊᔪᖅ 2026, ᓇᓕᐊ ᓱᓕᕙ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2026−2027 ᒥᑦᑎᒪᑕᓕᒃ. 

ᑎᑎᕋᐅᔭᖅᑕᐅᓗᓂ ᐊᒻᒪᓗ ᓴᓇᔭᐅᓗᑎᒃ 27-28 ᐃᖕᓗᓕᐅᖅᑕᐅᕙᓪᓕᐊᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᖅᑐᒐᐅᔭᖅᓯᒪᓂᕆᔭᖏᑦ ᐊᔾᔨᒌᑦᑐᐃᓐᓈᓘᓂᐊᖅᐸᑉ ᓄᓇᓖᑦ 

ᐃᓪᓗᓕᕆᔨᕐᔪᒃᑯᓐᓂ ᑎᑎᕋᕐᕕᑦᑖᕐᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᐊᔾᔨᒌᒃᑐᐃᓐᓈᓘᙱᑐᐃᓐᓇᕆᐊᖃᖅᑐᑦ. ᒫᓐᓇ ᕿᒥᕐᕈᓇᓱᒃᑲᑉᑎᒍᑦ, ᒫᓐᓇᒥᒃ ᑕᐃᑯᖓ 

ᑎᑎᕋᐅᔭᖅᑕᐅᓚᐅᙱᓐᓂᖏᓐᓂ ᖃᓄᖅ ᐊᑭᑐᙱᓐᓂᖅᐸ, ᑖᒃᑯᐊ ᓴᓇᔭᐅᓂᐊᖅᑐᑦ ᐃᓪᓗᓕᕆᔨᕐᔪᐊᒃ 

ᐱᓕᕆᕝᕕᒃᓴᖏᑦ. ᐊᔾᔨᒌᑦᑐᐃᓐᓈᓘᙱᑐᐃᓐᓇᕆᐊᖃᖅᑐᑦ ᑖᓐᓇ ᐸᕐᓇᒐᓱᑦᑕᕗᑦ ᒫᓐᓇᒥᒃ ᑕᐃᑯᖓ ᑖᒃᑯᐊ 

ᓇᑎᖏᑦᑕ ᖃᓄᖅ ᐋᖅᑭᐅᒪᓂᐊᕐᓂᕆᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᑖᒃᑯᐊ ᓇᑉᐸᖅᐸᒌᖅᓯᒪᔪᐃᑦ ᖃᓄᖅ ᐊᑯᓂᐅᑎᒋᔪᖅ ᐃᒡᓗ 

ᓇᔪᖅᑕᐅᓕᕈᓐᓇᖃᑦᑕᖅᐸ? ᖃᓄᑎᒋ ᓇᑉᐸᕋᒃᓴᐅᓲᖑᕙᑦ ᓄᓇᒧᐊᕐᓗᒋᑦ ᐊᒻᒪᓗ ᐃᓯᖅᑕᐅᒋᐊᓯᑐᐃᓐᓇᕐᓗᑎᑦ? 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᙱᑦᑐᐃᑦ. ᑖᒃᑯᐊ ᖃᓄᖅ ᐊᒻᒪ ᖃᖓ 

ᑎᑭᒃᑳᖓᑕ ᑕᐃᒃᑯᐊ ᑕᖅᑭᒥ ᒪᕐᕉᓐᓄᒃ ᐱᔾᔪᑎᖃᕋᔭᖅᑐᑦ. ᓄᓇ ᖃᓄᖅ ᐱᔭᕆᐊᑐᑎᒋᒻᒪᖔᖅ ᓇᐸᖅᑯᑏᑦ 

ᖃᓄᑐᐃᓐᓇᖅ ᐊᑐᐃᓐᓇᐅᒍᑎᒃ ᐊᑐᐃᓐᓇᐅᑦᓯᐊᖅᐸᑦ ᑖᒃᑯᐊ ᐊᑐᐃᓐᓇᕈᖅ ᖃᐅᒻᒪᖅᑯᑏᑦ ᐊᖅᑯᑎᐊ ᓯᑕᒪᐃᑦ 

ᐱᓇᓱᐊᕈᓰᑦ ᐊᑐᓕᖅᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖃᕈᓐᓃᕋᒪ. ᐱᑕᖃᕈᓐᓃᖅᑐᖅ, ᒥᓂᔅᑕ ᒪᑐᓂᕐᒧᑦ. ᑮᓇᐅᔭᖅᑑᑏᑦ 

$109,700 ᑮᓇᐅᔭᑦ ᐊᖏᖅᐱᓯ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᒪᓕᒐᓕᐅᖅᑏᑦ, ᐱᐊᓂᑦᑐᒍᑦ ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ. ᒥᓂᔅᑕ 

ᒪᑐᓯᓂᕐᒧᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᐅᓪᓗᑕ ᑮᓇᐅᔭᖅᑑᑎᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑭᑐᔫᑏᑦ ᖁᔭᓕᓪᓚᕆᑦᑐᖓ ᐅᕙᓂ ᐃᑲᔪᖅᑐᖅᑕᐅᓯᒪᒐᑦᑕ, ᐃᑲᔪᖅᑐᖅᑕᐅᓚᐅᙱᒃᑯᑦᑕ 

ᒫᓐᓇ ᑕᐃᒪᐃᓘᕈᓐᓇᕋᔭᓚᐅᙱᑦᑐᒍᑦ. ᑖᒃᑯᐊ ᐃᓕᑉᓯ ᐃᓚᐅᔪᓯ ᐃᒡᓗᓕᕆᓂᕐᒧᑦ, ᐃᓪᓗᓕᐅᕐᓂᕐᒧᑦ, ᐃᒃᓯᕙᐅᑕᖅ.  

 

ᒐᕙᒪ 200-ᓂ ᐊᕐᕌᒍᑕᒫᖅ ᑕᐃᒪᐃᓕᐅᖅᑐᒍᑦ, ᑖᒃᑯᐊ ᑕᒡᕙᓂ ᒪᓕᒐᓕᐅᖅᑏᑦ ᐃᒡᓗᓂᑦ ᑕᑯᒃᑲᓐᓂᕈᒪᔪᑦ 

ᖁᔭᓐᓈᒥᒃ. 

 

ᑕᐃᒪᓐᓇ ᐅᕐᕈᖃᑦᑕᕐᓂᐊᖅᑐᒍᑦ, ᒪᑭᒃᑲᓐᓂᖃᑦᑕᕐᓂᐊᖅᑐᒍᑦ, ᐃᒡᓗᓕᕆᓂᖅ ᐱᒻᒪᕆᐅᖕᒪᑦ ᐅᕙᑉᑎᒻᓄ ᑕᒪᑉᑕ. 

ᐃᑲᔪᖅᑐᙱᒃᑯᑉᓯ ᑖᒃᑯᐊ ᑕᒡᕙᓃᖃᑎᒋᔭᕗᑦ, ᐊᒻᒪ ᑎᑎᕋᕐᕕᓐᓂᑦ ᐃᖅᑲᓇᐃᔭᕐᕕᓐᓂᑦ, ᐃᒡᓗᓕᕆᔩᑦ ᑲᑎᒪᔨᐅᔪᐃᑦ 

ᓄᓇᓕᖕᓂ ᐃᒡᓗᓕᕆᓂᕐᒧᑦ ᓱᑰᖅᑕᐅᕙᑦᑐᐃᑦ. ᑕᒪᓐᓇ ᑐᙵᕕᒋᔭᐅᒻᒪᑦ ᑐᙵᕕᒋᔭᐅᒻᒪᑦ ᓄᓇᕗᒻᒥᐅᑕᓄᑦ 

ᐃᒡᓗᖃᕐᓂᖅ, ᑕᒪᓐᓇ ᐱᐅᙱᑦᑑᓕᖅᐸᖦᖢᓂ ᐱᓕᐅᖅᐸᖦᖢᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

>> ᐸᑦᑕᑐᖅᑐᑦ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᕆᐊᖅᑐᖅᓯᒪᔪᑦ ᐊᓂᒍᓐᓇᖅᓯᔪᑦ. ᐃᖅᓱᑦᑏ. ᑲᑎᒪᔩᑦ 

ᐃᒃᓯᕙᑐᐃᓐᓇᕐᓗᓯ, ᒥᓂᔅᑕᐅᑉ ᒪᑐᐃᖅᓯᔾᔪᑎᖏᖕᓄᐊᑲᐅᑎᒋᓂᐊᕋᑦᑕ ᐃᓄᓕᕆᔨᒃᑯᑦ ᐱᓕᕆᕝᕕᐊᓄᑦ. ᖁᔭᓐᓇᒦᒃ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

40 

ᖁᔭᓐᓇᒦᒃ, ᑐᙵᓱᒋᔅᓯ ᐅᑎᕐᒥᒐᔅᓯ. ᒥᓂᔅᑕ ᓇᑲᓲᒃ, ᐃᖅᑲᓇᐃᔭᖅᑎᖕᓂᑦ ᐅᖃᕆᐊᖅᑐᖁᔨᕖᑦ ᑲᑎᒪᔨᕋᓛᑦ 

ᓵᖓᓄᑦ? ᒥᓂᔅᑕ? 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᒪᒥᐊᓇᖅ. ᐊᐱᕆᒃᑲᓐᓂᕈᓐᓇᕈᕕᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᕙᓂ ᐃᖅᑲᓇᐃᔭᖅᑎᑦᑎ ᑕᒡᕙᓃᖃᑎᒋᔪᒪᕕᒋᑦ ᑲᒪᑎᔨᕋᓛᓄᑦ? ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨ ᐊᖏᖅᐸᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᑦᑏ. ᑎᑎᕋᖅᑕᐅᓯᒪᓂᖓᕐᒪᑕ ᒥᓂᔅᑕ ᓇᑲᓱᒃ, ᐃᖅᑲᓇᐃᔭᖅᑎᑎᑦ ᑭᒃᑰᒻᒪᖔᑕ 

ᐅᖃᐅᓯᕆᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᓂᕐᓄᑦ ᐅᓂᒃᑳᑲᐅᑎᒋᓗᑎᑦ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᖅᑖᖅ. (ᑐᓵᔨᑎᒎᓕᖅᑐᖅ) ᑕᓕᖅᐱᓐᓃᑦᑐᖅ ᒥᓂᔅᑕᐅᑉ 

ᑐᖏᓕᖓ ᔮᓇᑕᓐ ᐃᐅᓪᔅᕗᑦ, ᓴᐅᒥᓐᓃᑦᑐᖅ ᑕᓕᖅᐱᓐᓂᑦ, ᑲᓚᐃᑕᓐ ᑕᖕ ᑮᓇᐅᔭᓕᕆᔨ, ᑐᑭᒧᐊᑎᑦᑎᔨ 

ᐊᖓᔪᖅᑳᖃᕐᕕᒻᒧᑦ. 

 

ᐃᒃᓯᕙᐅᑖᖅ, ᖁᕕᐊᓱᑦᑐᒍᑦ ᑕᒫᓂ 2025-2026 ᐊᑭᑐᔫᑏᑦ ᐃᓄᓕᕆᔨᒃᑯᓐᓄᑦ ᑲᑎᒪᔨᕋᓛᑦ ᓵᖓᓐᓂ, ᑖᒃᑯᐊ 

ᐃᓄᓕᕆᔨᒃᑯᑦ $2.4 ᒥᐊᓕᓐᓂᑦ ᑮᓇᐅᔭᓂᑦ ᑐᒃᓯᕋᖅᑐᐃᑦ 2025-2026. ᒥᑭᑦᑐᐃᑦ, $900,000.00 ᑮᓇᐅᔭᑦ 

ᑖᒃᑯᐊ ᑎᑎᕋᕐᕕ1ᒥ ᐋᖅᑭᒋᐊᕈᑏᑦ, ᓄᓇᓯᐅᑏᓪᓗ ᐊᒻᒪ ᑖᒃᑯᐊ ᐱᖁᑏᑦ ᓄᓇᕗᒻᒥ.  

 

$1.5 ᒥᓕᐊᓐ ᑮᓇᐅᔭᑦ ᐊᑐᖅᑕᐅᓂᐊᖅᑐᐃᑦ ᑖᒃᑯᐊ ᑐᕌᒐᖃᖅᑐᐃᑦ ᐃᓄᓕᕆᓂᕐᒧᑦ ᑮᓇᐅᔭᓕᐅᖃᑦᑕᙱᑦᑐᐃᑦ 

ᓄᓇᓕᓐᓂ ᐱᓕᕆᐊᖃᖅᑐᐃᑦ. ᑮᓇᐅᔭᓕᐅᙱᑦᑐᑦ ᑲᑐᔾᔨᖃᑎᒌᑦ ᑖᒃᑯᐊ ᐃᑲᔪᖅᑕᐅᒍᒪᖃᑦᑕᕐᒪᑕ ᑎᑎᕋᕐᕕᑎᒍᑦ 

ᐃᓂᖃᕐᓂᕐᒥᒃ, ᐃᖅᑲᓇᐃᔭᖅᑏᓪᓗ ᐃᓂᖏᑦ ᐃᒡᓗᒃᓴᓂᑦ ᐃᖅᑲᓇᐃᔭᖃᑎᖃᕐᓂᕐᒧᑦ. 

 

ᑖᒃᑯᐊ ᐊᖏᕈᑏᑦ ᐱᓕᕆᐊᕆᓗᒋᑦ ᑕᒪᒃᑯᐊ ᐃᒡᓗᐃᑦ ᐋᖅᑭᒋᐊᕈᑎᒃᓴᐃᓪᓗ ᐊᑭᑐᔫᑎᓪᓗ ᐱᓪᓗᒋᑦ, 

ᑮᓇᐅᔭᓕᐅᙱᖦᖢᑎᑦ ᑖᒃᑯᐊ ᑮᓇᐅᔭᓂᑦ ᑐᒃᓯᕋᕈᓐᓇᖅᑐᐃᑦ ᓈᒻᒪᑉᐸᑦ ᑐᙵᕕᒋᔭᖓᓄᑦ ᐃᓗᓕᕆᔨᒃᑯᑦ. ᐊᒻᒪ 

ᐱᐅᔪᒥᒃ ᓴᖅᑭᑎᑦᓯᓂᐊᖅᖢᓂ ᒪᑭᒪᓂᕐᒦᙶᖅᑐᖅ ᐅᓗᕆᐊᓇᖅᑐᒦᑦᑕᐃᓕᓂᖅ ᐃᓅᓯᖃᑦᓯᐊᕐᓂᖅ, ᐃᓕᓐᓂᐊᕐᓂᖅ 

ᐅᓗᕆᐊᓇᖅᑐᒦᑦᑕᐃᓕᒪᓂᖅ. 

 

ᐊᖏᕐᕋᙱᑦᑐᐃᓗ ᑮᓇᐅᔭᐃᑦ ᑭᒡᓕᖃᖅᑐᐃᑦ ᐱᒋᐊᕈᑏᑦ ᐱᕈᖅᐸᓪᓕᐊᔪᓄᑦ ᐊᐅᓪᓛᖅᑐᓄᑦ, ᑕᒪᒃᑯᐊ 

ᐃᓄᓕᕆᔨᒃᑯᑦ ᑖᒃᑯᐊ ᐱᙳᑎᑦᓯᕙᓪᓕᐊᒍᒪᔫᒐᓗᐃᑦ ᐱᔨᑦᓯᕋᕐᓂᕐᒥᒃ ᓄᓇᕗᒻᒥᐅᑕᕐᓄᑦ. ᑕᒪᓐᓇ ᑮᓇᐅᔭᖅ 

ᑐᑦᓯᕋᖅᑕᕗᑦ ᐊᐅᓪᓛᑦᓯᐊᕐᓂᖅᑎᓐᓄᑦ ᐃᓗᓕᕆᔨᒃᑯᓐᓄᑦ ᓄᓇᓕᖕᓂ ᓄᓇᕗᒻᒥ. ᐊᒻᒪ, ᑐᙵᕕᖃᖅᑐᖅ ᐃᓚᒌᑦ 

ᓴᙱᑎᑦᑕᐅᕙᓪᓕᐊᓂᖏᓐᓄᑦ. ᑖᒃᑯᐊ ᐃᑲᔪᖅᑐᖅᑕᐅᓂᓯ ᓂᕆᐅᒋᕙᕋ ᐱᔨᑦᓯᕋᕐᓂᕐᒥᒃ ᓄᓇᕗᒻᒥ ᐊᒻᒪ 

ᖃᓄᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᐃᑦ, ᐊᐱᖅᑯᑎᒃᓴᐃᑦ? ᑲᑎᒪᔨᕋᓛᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᑲᑎᒪᔨᕋᓛᑦ, ᐃᓄᓕᕆᔨ ᑲᑎᒪᔨᕋᓛᖏᑦ ᑕᒡᕙᓂ 

ᐃᓱᒪᒋᔭᐅᑎᓪᓗᒍ ᑮᓇᐅᔭᖅᑑᑏᑦ 25-26 ᐊᑭᑐᔫᑏᑦ ᐃᓄᓕᕆᔨᒃᑯᓐᓄᑦ. ᑖᒃᑯᐊ ᐃᓄᓕᕆᔨᒃᑯᑦ ᐊᑭᑐᔫᑎᖏᑦ 

2025-2026, ᒥᑭᑦᑐᓄᑦ ᐊᑭᑐᔫᑎᖏᑦ $900.000.00 ᑎᑎᕋᕐᕕᓐᓄᑦ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ, ᓄᓇᓯᐅᑏᑦ ᐊᓯᔾᔨᖅᑕᐅᕙᓪᓕᐊᓂᖏᑦ ᐊᒻᒪ, $1.5 ᒥᓕᐊᓐ ᑮᓇᔭᐃᑦ ᑮᓇᐅᔭᓕᐅᙱᑦᑐᓄᑦ ᑲᑎᒪᔨᓄᑦ. 

ᑖᒃᑯᐊ ᖁᕕᐊᓱᑦᑐᐃᑦ ᐅᓂᒃᑳᑦ ᓇᓗᓇᐃᖅᓯᒪᓂᖏᑦ ᐊᕐᕌᒍ 2025 ᐊᕐᕌᒍᖓᓂ, ᐊᒻᒪ ᑕᓪᓕᒪᑦ ᐸᕐᓇᐃᔪᐃᑦ 

ᑮᓇᐅᔭᖅᑑᑏᑦ. 

 

ᑕᕝᕙ ᐱᖓᔪᖓᓐᓂ ᐊᕐᕌᒍᐃᑦ ᑖᒃᑯᐊ ᐃᓄᓕᕆᔨᒃᑯᑦ ᑮᓇᐅᔭᓕᐅᙱᑦᑐᓄᑦ ᑲᑎᔾᔨᖃᑎᒌᖑᔪᓄᑦ, ᑖᒃᑯᐊ 

ᖁᕕᐊᓱᒃᑐᐃᑦ ᑲᑎᒪᔩᑦ ᑖᒃᑯᐊ ᑭᓇᒃᑯᑦ ᑮᓇᐃᔭᖅᑖᖃᑦᑕᓚᐅᕐᒪᖔᑕ 2023. ᐊᒻᒪ, ᓱᓇ ᒫᓐᓇᒧᑦ 

ᖃᓄᐃᓕᐅᕐᓕᒻᒪᖔᑕ, ᑖᒃᑯᐊ ᑐᒃᓯᕋᖅᑐᑦ $500,000.00. $1.5 ᒥᓕᐊᓐ.  

 

2025-26 ᐊᕐᕌᒍᖓᓂ, ᑕᒪᒃᑯᐊ ᑮᓇᐅᔭᓕᐅᙱᑦᑐᐃᑦ ᓇᓗᓇᐃᖅᑕᐅᓚᐅᖅᑳᖅᑎᓪᓗᒍᑦ ᑖᓐᓇ 2023-24 

ᐊᑭᑐᔫᑎᓂᑦ, ᒪᓕᒐᓕᐅᖅᑏᑦ ᑐᑭᓯᐅᒪᑎᑕᐅᓚᐅᖅᑐᑦ ᐱᖓᓱᑦ ᐊᕐᕌᒍᐃᑦ ᑖᒃᑯᐊ ᓇᓗᓇᐃᖅᓯᓚᐅᖅᑐᐃᑦ ᒪᕐᕉᓐᓄᑦ 

ᓱᓕ ᐊᕐᕌᒎᓐᓄᒃ. 

 

ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᑕᐅᖃᑦᑕᖅᑐᓂᑦ ᕿᒥᕐᕈᓗᑎᑦ ᑖᒃᑯᐊ ᐊᑭᓕᖅᑕᐅᖏᖦᖢᑎᑦ ᑮᓇᐅᔭᓕᐅᙱᖢᑎᑦ 

ᐊᐅᓪᓛᖃᑦᑕᖅᑐᐃᑦ, ᐊᒻᒪ ᖃᓄᖅ ᕿᒥᕐᕈᔭᐅᔪᐃᑦ ᑕᒪᒃᑯᐊ ᑮᓇᐅᔭᕐᓂ ᑐᒃᓯᕋᒃᑲᓐᓂᖏᓐᓂ. 

 

ᑲᑎᒪᔨᕋᓛᑦ ᑖᒃᑯᐊ ᐃᓄᓕᕆᔩᑦ ᓇᓗᓇᐃᖅᓯᖃᑦᑕᖅᑐᐃᑦ ᐊᐅᓪᓛᕐᓂᖏᓐᓄᑦ, ᐱᖃᖅᑐᐃᑦ ᕿᒫᕝᕖᑦ, 

ᐊᖏᕐᕋᖃᙱᑐᐃᑦ ᓇᔪᒐᖏᑦ, ᐃᒡᓗᐃᑦ ᐊᑐᖅᑕᐅᖃᑦᑕᖅᑐᐃᑦ, ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᕐᕖᑦ. 

ᑖᒃᑯᐊ ᒐᕙᒪᒃᑯᑦ ᓄᓇᓕᖕᓄᑦ ᐱᔨᑦᓯᕋᖅᑏᑦ ᐱᓕᕆᖃᑎᒋᐅᔪᐃᑦ, ᑖᒃᑯᐊ ᑖᒃᑯᓇᓂ ᓄᓇᓕᖕᓂᑦ ᑲᑎᕝᕖᑦ 

ᐃᒃᐱᐊᕐᔪᑦ, ᖁᕐᓗᖅᑑᖅ, ᖃᒪᓂ’ᑐᐊᖅ, ᐊᒻᒪ ᑭᙵᐃᑦ. ᑲᑎᒪᔨᕋᓛᑦ ᑖᒃᑯᐊ ᑐᓴᕈᒪᓂᐊᖅᑐᑦ ᑕᒪᒃᑯᓂᖓ.  

 

ᕖᕝᕗᐊᕆ 2024 ᒪᓕᒐᓕᐅᖅᑏᑦ ᐊᖏᓚᐅᕐᒥᔪᐃᑦ ᐊᑭᑐᔪᖅᑑᑏᑦ $450,000.00 ᑖᒃᑯᐊ ᓂᐅᕕᖅᐸᓪᓕᐊᑎᓪᓗᒋᑦ 

ᓄᑖᖅ ᑲᒪᒋᔭᖃᖅᑕᖏᓐᓂᑦ ᒥᐊᓂᖅᓯᔾᔪᑎᓂᑦ. ᑕᒪᓐᓇ ᖃᕆᑕᐅᔭᒃᑯᑦ ᐋᖅᑭᑕᐅᔪᖅ ᑕᒻᒪᖅᓯᒪᔪᓕᕆᔨᒃᑯᑦ ᑲᓇᑕᒥ 

ᑲᑎᒪᔨᕋᓛᖅ, ᒥᓂᔅᑕ, ᐊᒻᒪ ᐃᖅᑲᓇᐃᔭᖅᑎᖏᑦ ᑖᑦᓱᒥᖓ ᐃᓂᒡᓚᑦᑎᕆᖁᔨᔪᑦ ᕿᓚᒥᐅᔪᒥᑦ. 

 

ᐃᒃᓯᕙᐅᑖᖅ, ᑕᕝᕙ 2025 ᐊᕐᕌᒎᑉ ᑮᓇᐅᔭᖅᑑᑎᖏᓐᓂᑦ ᐃᓄᓕᕆᔨᒃᑯᑦ ᐊᑭᑐᔫᑎᓄᑦ. ᒪᓕᒐᓕᐅᖅᑏᑦ 

ᐊᐱᖅᑯᑎᖃᑐᐃᓐᓇᕆᐊᓖᑦ, ᐅᖃᐅᓯᒃᓴᐃᓪᓗ. ᖁᔭᓐᓇᒦᒃ ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᐊᐅᓚᑦᑎᕕᖓ ᐃᓄᓕᕆᔨᒃᑯᑦ ᐊᑭᑐᔫᑎᓄᑦ $2.4 

ᒥᓕᐊᓐ ᑮᓇᐅᔭᑦ. ᐊᐱᖅᑯᑏᑦ, ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒎᓕᖅᑐᖅ): ᑖᒃᑯᐊ ᑐᒃᓯᕋᕐᒪᑕ $1,500,000.00 2025-2026-ᒧᑦ ᐊᑭᑐᔫᑎᓄᑦ 

ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ ᑎᑎᕋᖅᓯᒪᔪᑦ ᑖᒃᑯᓇᙶᖅᑐᑦ. ᐅᖃᖅᓯᒪᕗᑦ 2023-2024 15 ᑐᒃᓯᕋᐅᑏᑦ 

ᖃᐃᑕᐅᓚᐅᖅᑐᑦ, 2023-2024-ᒧᑦ, 2024-2025-ᒧᑦ, 9-ᖑᖁᔭᐅᓪᓗᑎᑦ ᐱᓕᕆᐊᒃᓴᑦ. 

 

ᒥᓂᔅᑕ ᐅᓂᒃᑳᑲᓐᓂᕈᓐᓇᖅᐹ ᑖᒃᑯᐊ ᑐᒃᓯᕋᕈᑎᐅᓯᒪᔪᑦ ᓂᕈᐊᖅᑕᐅᓚᐅᕐᒪᖔᑕ, ᖃᓄᖅᑑᓚᐅᕐᒪᖔᑕᓘᓐᓃᑦ? 

ᑲᔪᓯᑦᑎᐊᖅᑎᑦᓯᒋᓂᖓᑕ ᐱᓕᕆᐊᒍᔫᑉ? ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᔅᓯᕋᐅᑎᓕᐅᖃᑦᑕᖅᓯᒪᔪᐃᑦ ᐃᓄᓕᕆᒃᑯᓐᓄᑦ 

ᐃᑲᔫᑎᔅᓴᓄᑦ ᑮᓇᐅᔭᓕᐅᖅᑎᐅᙱᑦᑐᓄᑦ ᐋᖅᑭᒋᐊᕈᑎᔅᓴᓂᑦ, ᑭᙴᒪᒋᔭᐅᓂᖓ ᓇᓗᓇᙱᑦᑎᐊᕐᓕᖓᑦ ᑕᒫᓂ 

ᐊᕐᕌᒍ ᓴᖅᑭᖅᑎᓪᓗᒋᑦ ᑖᒃᑯᐊ ᑮᓇᐅᔭᐅᔪᐃᑦ ᐊᒥᓱᐊᓗᐃᑦ ᑐᔅᓯᕋᐅᑎᓕᐅᖅᓯᒪᒻᒪᑕ. 

 

ᐊᒻᒪᓗ, $1 ᒥᓕᐊᓐᒥ ᑮᓇᐅᔭᓂᑦ ᓯᕗᓪᓕᕐᒥᑦ ᐊᑐᐃᓐᓇᖃᖅᑎᑦᑎᔪᒐᓗᐊᕋᑦᑕ ᑲᑎᑦᑐᒍ, ᒫᓐᓇᒧ $1.5 ᒥᓕᐊᓐ 

ᑮᓇᐅᔭᑦ ᐃᓚᒋᐊᖅᓯᒪᔪᖅ. ᑭᓯᐊᓂ ᑐᔅᓯᕋᐅᑎᓕᐅᖅᓯᒪᔪᐃᑦ ᑲᑎᓕᒫᖅᑐᒋᑦ ᐊᖏᖅᑕᐅᓯᒪᙱᑦᑐᐃᑦ 

ᐱᖃᓯᐅᑎᓪᓗᒋ, $5.5 ᒥᓕᐊᓐᓂᒃ ᑮᓇᐅᔭᓂᑦ ᑲᑎᒪᓕᒫᖅᑐᒋᑦ ᑐᔅᓯᕋᐅᑎ ᑖᒃᑯᐊ ᑐᔅᓯᕋᖅᓯᒪᔪᐃᑦ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᕕᑦᑐᖅᓯᒪᓂᖏᑦ ᐊᔾᔨᒌᙱᒻᒪᑕ ᐱᒋᐊᖅᐸᓪᓕᐊᔪᐃᑦ ᑮᓇᐅᔭᓕᐅᖅᑎᐅᙱᑦᑐᐃᑦ, ᐱᕈᖅᐸᓪᓕᐊᔪᑦ, ᐊᒻᒪᓗ 

ᐊᐅᓚᑯᑖᒃᓯᒪᓕᖅᑐᐃᑦ ᐊᔾᔨᒌᙱᑦᑑᑕᐅᒻᒪᑕ ᑮᓇᐅᔭᓕᐅᖅᑎᐅᙱᑦᑐᐃᑦ. 

 

ᑕᒪᒃᑯᐊᓗ ᕿᒥᕐᕈᔭᐅᓂᕆᖃᑦᑕᖅᑕᖏᑦ ᐃᓗᓕᑯᓗᖏᑦ ᒪᓕᑦᑕᐅᓯᓐᓈᖃᑦᑕᐸᒻᒥᔪᐃᑦ ᑖᒃᑯᐊ ᑕᒃᑯᓐᓇᖅᑕᐅᓗᑎᒃ, 

ᑭᓯᐊᓂ ᐃᓗᓕᖏᑦ ᓇᓗᓇᐃᑦᑎᐊᒃᑲᓐᓂᕈᓐᓇᖅᑕᖏᑦ ᑐᖏᓕᕐᒪᑦ ᖃᓄᐃᔅᓴᖏᒃᑯᔅᓯ. 

 

ᑖᒃᑯᐊ ᓇᓗᓇᐃᔭᖅᓯᒪᑦᑎᐊᖅᑑᒐᓗᐊᖅ ᑭᒃᑯᑦ ᐊᖏᖅᑕᐅᓯᒪᒻᒪᖔᑕ, ᑭᓯᐊᓂ ᖃᓄᓪᓚᕆᒃ 

ᕿᒥᕐᕈᔭᐅᓂᖃᖅᐸᒻᒪᖔᑕ ᑐᖏᓕᕐᒪ ᓇᓗᓇᐃᑦᑎᐊᒃᑲᓐᓂᕈᓐᓇᖅᑕᖏᑦ, ᖃᓄᐃᔅᓴᖏᒃᑯᔅᓯ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᔅᐅᐊᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑕᐃᒪ ᒪᓕᒋᐊᖃᖃᑦᑕᖅᓯᒪᔪᑦ ᑕᒪᒃᑯᐊ 

ᑐᑦᓯᕋᖅᑐᑦ ᕿᒥᕐᕈᔭᐅᕙᓐᓂᖏᑦ ᐃᓄᓕᕆᔨᒃᑯᑦ ᑐᓂᔾᔪᓯᐊᖏᓐᓄᑦ ᐊᑐᐊᒐᕐᓃᙶᖅᑐᑦ, ᐊᒻᒪ ᐊᔪᙱᑎᑕᐅᔪᑦ 

ᐱᔪᓐᓇᖅᑎᑕᐅᔪᑦ ᐱᖓᓱᐃᓕᖓᓪᓗᑎᑦ ᐃᑦᓯᕙᐅᑖᖅ. 

 

ᑖᒃᑯᐊ ᐋᖅᑭᒃᐸᒌᖅᓯᒪᔪᑦ $500,000.00-ᒥ ᑐᒃᓯᕋᕈᓐᓇᖅᑐᑦ ᑖᒃᑯᐊ ᑎᒥᐅᔪᑦ, ᑕᒫᓂ ᐅᑭᐅᑦ ᑕᓪᓕᒪᓄᑦ 

ᓴᖅᑭᔮᖅᓯᒪᓕᕈᑎᒃ, ᐸᕐᓇᐅᑎᖃᕈᑎᓪᓗ, ᐊᒻᒪ ᐃᓱᒫᓘᑎᓪᓚᕆᒻᒥᒃ ᓇᓗᓇᐃᖅᓯᕝᕕᐅᖃᑦᑕᖅᓯᒪᙱᒃᑯᑎᒃ 

ᑕᒻᒪᖅᓯᒪᔪᓐᓂᐊᖅᑎᒧᑦ. ᐊᒻᒪᓗ ᐃᒡᓗᓂ ᓇᖕᒥᓂᕆᔭᖏᑦ ᐊᑭᑐᔫᑎᓄᑦ ᐱᐊᓂᒃᓯᕙᓪᓗᑎᓪᓗ ᐸᕐᓇᐅᑏᑦ. 

 

ᐊᐃᑉᐹ, ᑕᒪᒃᑯᐊ ᐱᕈᖅᐸᓪᓕᐊᔪᑦ $250,000.00−ᓂᑦ ᑐᒃᓯᕋᕈᓐᓇᕐᓗᑎᑦ, ᐱᕈᖅᐸᓪᓕᐊᓂᕋᖅᑕᐅᓂᐊᕈᑎᒃ ᑕᒫᓂᒃ 

ᐅᑭᐅᓂᒃ ᒪᕐᕉᓄᒃ ᒪᑭᑕᔪᒥᓂᐅᓯᒪᒋᐊᓖᑦ, ᐃᓱᒫᓗᓐᓇᖅᑐᖃᙱᓪᓗᓂᓗ ᑕᒻᒪᖅᓯᒪᔪᕐᓂᐅᑎᒃᑯᑦ ᑲᑎᒪᒋᔭᐅᓯᒪᔪᓂᒃ. 

ᐊᒻᒪᓗ ᐃᒡᓗᐃᑦ ᐸᕐᓇᐅᑎᖏᓪᓘᓐᓃᑦ ᐊᑭᑐᔫᑎᓄᑦ ᐱᑦᓯᐊᕐᓗᑎᒃ. ᐊᒻᒪ, ᑭᖑᓪᓕᖅᐹᑦ ᐱᒋᐊᓕᑕᐃᓐᓇᖅᑐᑦ 

$100,000.00-ᓂ ᑐᑦᓯᕋᕈᓐᓇᕋᔭᖅᑐᑦ ᑐᑦᓯᕋᕆᔪᒪᔭᖓ ᒪᓕᓪᓗᒍ.  

 

ᒥᓂᔅᑕ ᐅᖃᖅᑲᐅᒻᒪᑦ ᐊᑕᐅᓯᐅᙱᑦᑐᑦ ᑐᑦᓯᕋᓚᐅᖅᑐᑦ, ᓯᕗᓪᓕᐹᖓᓐᓂ $5.5 ᒥᓕᐊᓐᓄᑦ ᑎᑭᒃᑲᔭᖅᑐᓂ ᑕᒪᕐᒥᒃ. 

ᐱᔪᒥᓇᑦᓯᐊᓚᐅᖅᑑᒐᓗᐊᑦ ᑕᒪᒃᑯᐊ, ᑖᒃᑯᐊᓕ ᑮᓇᐅᔭᖃᖅᑎᓚᐅᙱᑕᕗᑦ, ᐊᓯᖏᓐᓄᑦ ᑐᕌᖅᑎᓚᐅᖅᑕᕗᑦ ᐃᒻᒪᖃ 

ᑮᓇᐅᔭᖅᑖᕐᕕᒋᔪᓐᓇᕋᔭᖅᑕᖏᓐᓂᒃ. ᑖᓐᓇ ᑭᐅᖅᑰᖅᐸᕋ ᐊᐱᖅᑯᑎᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ. ᖁᔭᓐᓇᒦᒡᓗ ᓇᓗᓇᐃᔭᐃᑦᓯᐊᕋᔅᓯ. ᑖᒃᑯᐊ ᐊᑑᑎᖃᓪᓚᕆᒍᓐᓇᖅᑐᑦ ᓇᓗᓇᙱᓪᓚᕆᒻᒪᑕ, 

ᑭᓯᐊᓂ. (ᑐᓵᔨᑎᒎᓕᖅᑐᖅ) ᑭᓯᐊᓂ ᓄᓇᓕᓐᓂᑦ ᐊᑐᐃᓐᓇᖃᕈᓐᓇᖁᓪᓗᒋᑦ ᐃᒡᓗᓂ ᒐᕙᒪᒃᑯᑦ 

ᐊᑐᕈᓐᓃᖅᑕᖏᓐᓂᑦ ᐃᒡᓗᒋᔭᐅᔪᒥᓂᓪᓘᓐᓃᑦ, ᐃᒻᒪᖃ ᕿᒫᕕᐅᒍᓐᓇᓕᕐᓗᑎᒃ ᓇᔪᒐᐅᒍᓐᓇᕐᓕᓗᑎᒃ ᐊᓯᖏᓐᓂᓪᓗ 

ᐃᑲᔪᖅᑐᐃᕙᑦᑐᓂ ᓄᓇᖃᖅᑎᐅᔪᓂᒃ. ᐊᑭᑐᔫᑏᑦ ᓄᓇᓕᓐᓄᑦ ᓄᑖᙳᕆᐊᕈᑎᑦᓴᐅᔪᓐᓇᖅᑐᓄᑦ, ᐊᒻᒪᓗ 

ᕿᒫᕕᐅᒍᓐᓇᖅᑐᓄᑦ ᐅᕝᕙᓗ ᐅᕝᕙ ᐊᖏᕐᕋᖃᙱᑦᑎᒃᑯᕕᐅᒍᓐᓇᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐃᑦ, ᐊᔾᔨᒌᙱᑦᑑᑕᐅᒻᒪᑕ ᑖᒃᑯᐊ 

ᑭᓱᒧᑦ ᐊᑐᕆᐊᖃᕐᒪᖔᑕ ᑮᓇᐅᔭᑦ. ᑖᒃᑯᐊ ᐃᓪᓗᖁᑎᖏᓐᓄᑦ ᓴᓇᒋᐊᕈᑎᔅᓴᓄᑦ ᓄᓇᓕᐅᑉ ᐃᓗᐊᓂ 

ᐊᐅᓚᓂᖃᕈᓐᓇᖁᓪᓗᒋᑦ ᐊᒻᒪᓗ ᐃᓪᓗᓂ ᐊᑐᙱᑦᑐᓂᓪᓘᓐᓃᑦ ᓂᐅᕕᖅᐸᓪᓕᐊᓂᕐᒧᑦ ᐸᕐᓈᕆᔭᖃᖅᑲᑕᓄ, ᐊᒻᒪᓗ 

ᓴᓇᒋᐊᕈᑎᔅᓴᓄᑦ. ᑖᒃᑯᐊ ᐱᓗᙳᐊᖅᑐᐃᑦ ᑭᓯᐊᓂᑦᑕᐅᖅ ᑲᔪᓯᓂᖃᑦᑎᐊᕈᓐᓇᕋᔭᕐᒪᖔᖅ ᖃᐅᔨᓴᕐᓂᖅ 

ᐃᑲᔫᑎᔅᓴᓄᑦ ᑮᓇᔭᐃᑦ ᑖᒃᑯᐊ ᐃᓚᓕᐅᑎᓯᒪᒻᒥᔪᐃᑦ, ᐃᓛᒃ ᐱᖃᓯᐅᑎᓯᒪᒐᔭᖅᑐᐃᑦ. 

 

ᐊᒻᒪᓗ ᐊᑐᖅᑐᐊᕈᑎᖏᓐᓄᑦ ᐋᖅᑭᒋᐊᕈᑎᔅᓴᐃᑦ ᐊᐅᓚᔾᔪᑎᔅᓴᓄᑦ ᒪᑯᐊ ᐊᓪᓚᕕᒻᒦᑐᖅᓯᐅᑏᑦ, ᐅᕝᕙᓗ 

ᐊᑭᑐᔫᑎᓄᑦ ᐸᕐᓇᐅᑎᖃᕐᓂᖅᑲᑕ ᑖᒃᑯᐊ ᐊᓪᓚᕝᕕᖏᓐᓄᑦ ᕿᒥᕐᕈᔭᐅᓂᖃᓲᖑᒻᒥᔪᐃᑦ. ᐊᒻᒪᓗ, ᑮᓇᐅᔭᐃᑦ 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

43 

ᐊᑐᖅᑕᐅᒍᓐᓇᕆᓪᓗᑎᑦ ᒪᓕᒐᓕᕆᓂᕐᒧᑦ ᐊᑭᓕᕆᐊᓕᓐᓄᑦ, ᐅᕝᕙᓗ ᐱᓕᕆᔨᓄᑦ ᐊᑭᓕᖅᑕᐅᓯᒪᔪᓄᑦ 

ᐊᑭᓕᕆᐊᓕᓐᓄᑦ, ᐊᒻᒪᓗ ᑖᓐᓇ ᓄᓇᖁᑎᖓ ᐅᕝᕙᓗ ᖃᓄᖅ ᕿᒥᕐᕈᔭᐅᒋᐊᖃᕐᓂᖓ ᑕᒪᒃᑯᐊ ᓴᓇᒋᐊᕈᑎᔅᓴᓄᑦ 

ᑖᒃᑯᐊ ᐃᓚᖏᑦ ᓇᓗᓇᐃᖅᓯᒪᑦᑕᖅᑯᐃᑦ ᐊᒻᒪᓗ ᓂᐅᕕᑦᑕᖅᑯᖅ ᐃᖅᑲᓇᐃᔭᖅᑎᖁᑎᖓᑕ ᐃᓪᓗᔅᓇᖁᑎᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᑕᒪᒃᑯᐊ ᐊᑐᖅᑕᐅᔭᕆᐊᖃᕋᖅᑰᔨᔪᑦ ᑐᓴᖅᖢᒋᑦ, ᐃᒪᓐᓇ 

ᐊᐱᕆᓂᐊᓕᖅᐳᖓ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᑮᓇᔭᐅᓕᕋᓱᐊᖅᑎᐅᖏᑦᑐᓄᑦ ᐊᑭᑐᔫᑎᓄᑦ ᑮᓇᐅᔭᐅᔪᓐᓇᖅᑐᑦ 

ᐅᑭᐅᑦ ᐱᖓᓱᓄᑦ ᐱᓕᕆᐊᔅᓴᖅ ᐱᒋᐊᖅᑕᐅᓚᐅᖅᓯᒪᔪᑦ 2023-2024-ᒧᑦ ᑭᓯᐊᓂ ᑎᑎᕋᖅᑕᐅᓯᒪᔪᑦ. ᑖᒃᑯᐊ 

ᐊᑐᐃᓐᓇᕆᓯᒪᔭᖏᑦ ᒪᓕᓪᓗᖏᑦ ᐅᓄᖅᓯᒋᐊᖁᔨᒻᒪᑕ $2 ᒥᓕᐊᓐᓂ 2025-2026-ᒥ 2027-2028-ᒧ 

ᐃᓄᓕᕆᔨᒃᑯᑦ ᐃᓚᒋᐊᕈᑦᓴᓂᑦ ᑐᔅᓯᕋᓛᕆᕙᑦ ᐊᑭᑐᔫᑎᔅᓴᓄᑦ ᑖᓐᓇ ᒪᓕᓪᓗᒍ 2025-2026-ᒧᑦ ᐱᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑖᓐᓇ ᑮᓇᐅᔭᖅ ᐋᖅᑭᔅᓯᒪᔪᖅ $1.5 ᒥᓕᐊᓐᒧᑦ ᑮᓇᐅᔭᑦ, $1.2 ᒥᓕᐊᓐᒨᖏᑦᑐᖅ 

ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. $2 ᒥᓕᐊᓐᓄᑦ ᑮᓇᐅᔭᓂᑦ ᓂᕆᐅᑖᖅᑕᐅᓯᒪᔪᖅ ᒪᓕᑦᑐᒍ $2 ᒥᓕᐊᓐ 

ᑮᓇᐅᔭᙳᕋᓱᓐᓂᐊᖅᑕᓯ ᐊᕐᕌᒍᒧᑦ ᐅᕝᕙᓗ ᓱᖁᓯᔾᔮᖏᑦᑐᖅᕙ? ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓱᖁᓯᔾᔮᖏᑦᑕᕗᑦ ᒫᓐᓇᐅᔪᖅ $1.5 

ᒥᓕᐊᓐᒦᓐᓂᖓ ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᐃᓚᖓᒍᑦ ᐃᓱᒪᓐᓇᕐᒪᑦ ᐃᒻᒪᖄ ᓯᕗᓂᑦᑎᐊᑦᑎᓐᓂᒃ 

ᐊᖏᒡᓕᒋᐊᖃᕋᔭᕐᒪᖔᖅ ᑕᐃᒪᓐᓇᐃᑦᑑᓂᖓᓄᑦ ᐊᐱᕆᔾᔪᑎᒋᔾᔪᑎᒋᓵᖅᑕᕋᓗᐊᕋ ᐊᖏᒃᑲᓐᓂᐊᕐᔫᓂᖅᓴᒥᑦ 

ᐊᕐᕌᒎᔪᒥᒡᓘᓐᓃᑦ ᑐᒃᓯᕋᖅᑕᐅᒐᔭᖅᑐᕕᒥᓂᕐᒥᑦ ᐱᑕᖃᕐᓂᐊᕐᒪᖔᑦ. 

 

ᑭᓯᐊᓂ ᑐᑭᓯᔪᒪᓕᕐᒥᔪᖓ ᕿᒫᕝᕕᐅᓲᑦ ᑕᒪᒃᑯᐊ ᒫᓐᓇ ᐃᖏᕐᕋᕙᓪᓕᐊᔪᑦ, ᐃᖏᕐᕋᔪᑦ ᓄᓇᕗᒻᒥᐅᓂᑦ ᓄᓇᓕᖕᓂᑦ 

ᖃᔅᓯᐅᔭᕆᐊᒃᓴᖓᓂᒃ ᑐᑭᓯᔪᒪᒐᓗᖅᖢᒋᑦ, ᐊᒻᒪ ᐊᓯᖏᓐᓂᒃ ᕿᒫᕝᕕᐅᔪᓐᓇᕋᔭᖅᑐᓂᑦ ᓄᑖᓂᑦ 2025-ᒥ 2026 

ᓴᖅᑭᑦᑎᓂᕐᒥᑦ ᐃᓱᒪᒋᔭᖃᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᓱᓕᑦᑎᐊᖅᑐᑎᑦ ᓯᕗᓂᑦᑎᓐᓂᑦ ᐊᐱᕆᒃᑲᓐᓂᕈᒫᖅᑐᓴᐅᔪᒍᑦ ᐊᒥᓱᐊᓗᐃᑦ ᐱᒐᓱᐊᖅᓯᒪᒻᒪᑕ, ᑮᓇᐅᔭᑦ 

ᐊᑐᕈᓐᓇᖅᑐᐃᑦ ᐅᖓᑕᐅᔾᔨᓪᓗᑎᑦ.  

 

ᑕᐃᒃᑯᐊ ᐊᔾᔨᒌᙱᑦᑑᑕᐅᓂᕋᖅᑲᐅᒐᒃᑭᑦ ᑮᓇᐅᔭᓕᐅᖅᑎᐅᖏᑦᑐᐃᑦ ᑮᓇᐅᔭᓂᑦ ᑐᔅᓯᕋᖅᓯᒪᔪᑦ 

ᐊᖏᕐᕋᖃᙱᑦᑐᓄᑦ, ᐅᕝᕙᓗ ᕿᒫᕕᒻᒧᑦ ᑐᕌᖓᒍᓐᓇᖅᑐᑎᑦ, ᐊᒻᒪᓗ ᐊᓯᖏᑦ. ᑭᓯᐊᓂ, ᓯᕗᓂᑦᑎᓐᓂᑦ ᑖᒃᑯᐊ 

ᑐᑭᓯᕙᓪᓕᐊᓂᐊᖅᑯᒍᑦ ᑮᓇᐅᔭᖅᑖᕈᒪᓂᖏᑦ ᒪᓕᙳᓱᒻᒥᒐᑦᑎᒍᑦ, ᐊᒻᒪᓗ ᑕᐃᒃᑯᐊ ᐃᔅᓯᕙᐅᑕ 

ᐅᖃᓕᒫᕐᓂᖃᖅᑎᓪᓗᒍ ᑎᑎᖅᑲ ᐅᖃᖅᑲᐅᒻᒪᑦ ᐊᕐᕌᒍᓂ ᐱᖓᓱᓂᑦ ᐊᐅᓚᓂᖃᕐᓂᐊᔪᒐᓗᐊᕐᖓᑦ. 

ᑖᓐᓇ ᒪᕐᕈᑲᓐᓃᓐᓂᒃ ᐃᓚᓯᒍᒪᓯᒪᒐᑦᑕ ᐱᒐᓱᐊᕋᓱᐊᖅᓯᒪᔪᐃᑦ ᐊᒥᓲᓂᖏᓐᓄᑦ ᐊᒻᒪᓗ ᑕᒪᓐᓇ ᑭᙴᒪᒋᔭᐅᓂᖓ 

ᖃᐅᔨᒃᑲᓐᓂᕋᑦᑎᒍ ᑮᓇᐅᔭᓕᐅᖅᑎᐅᖏᑦᑐᑦ ᐃᑲᔪᖅᑕᐅᒃᑲᓐᓂᖃᑦᑕᕈᒪᔪᑦ ᓴᓇᓂᕐᒧᑦ ᐱᓗᐊᖅᑐᑦ. ᑖᒃᑯᐊ 

ᓯᕗᓂᑦᑎᓐᓄᑦ ᕿᒥᕐᕈᒃᑲᓐᓂᙳᓱᑦᑐᐃᑦ ᑖᒃᑯᓄᖓ ᑐᕌᖓᔪᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᒻᒥᔪᖅ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕ. ᒥᓂᔅᑕ ᐊᐱᕆᒍᒪᔭᕋ ᐃᓗᓕᕆᔨᒃᑯᑦ ᓱᓕ ᑲᑐᔾᔨᖃᑦᑕᕐᖓᑕ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖏᓐᓂᑦ ᓄᓇᓕᒐᓚᒻᒪᕆᓐᓂᒃ, ᑕᒪᓐᓇ ᓈᒻᒪᑦᑐᓂᒃ ᐊᓪᓚᕝᕕᔅᓴᖃᙱᓐᓂᖅ 

ᑎᑎᕋᕐᕕᔅᓴᖃᙱᑦᑐᖅ ᓱᕐᕋᐃᖃᑦᑕᖅᑲ ᐱᔨᑦᑎᕋᕐᓂᐅᔪᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐅᑎᕐᕕᒋᒋᐊᖃᕐᓂᐊᖅᑕᕗᑦ ᐊᔾᔨᒌᙱᑦᑑᑕᐅᒻᒪᑕ ᐊᓪᓚᕝᕕᕗᑦ ᓄᓇᓕᓐᓂ ᐊᑐᖅᑐᐊᖃᑦᑕᕐᓂᕗᑦ 

ᐃᖅᑲᓇᐃᔭᖅᑎᕗᑦ ᐊᓪᓚᕝᕕᖁᑎᑦᑎᓐᓄᑦ. ᖃᑦᑎᐅᒻᒪᑕᑭᐊᖅ ᓄᓇᓖᑦ ᑲᑐᔾᔨᖃᑎᒌᑦᑐᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐊᓪᓚᕝᕕᖁᑎᖏᓐᓂᑦ, ᑖᒃᑯᐊ ᐊᒥᓲᓂᖏᑦ ᓇᓗᓇᐃᑦᑎᐊᒃᑲᓐᓂᕆᐊᖃᕐᓂᐊᖅᑐᑦ 

ᑭᖑᓂᐊᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᓂᕆᐅᒋᓂᐊᖅᐸᒃᑲ ᓴᖅᑭᑕᐅᓂᐊᕐᓂᖏᓐᓂᒃ. (ᑐᓵᔨᑎᒎᓕᖅᑐᖅ) ᑖᔅᓱᒪᑉ 

ᐱᓕᕆᕕᐅ 2025-2026-ᒧᑦ ᐊᑭᑐᔪᖅᑐᕈᑎᔅᓴᖏᑦ ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ, ᐃᓚᖃᕐᖓᑕ ᓂᐅᕕᕈᑎᔅᓴᐅᔪᓂᑦ 

ᑕᓪᓕᒪᓂ ᓄᓇᓯᐅᑎᓂᑦ. ᒐᕙᒪᒃᑯᑦ ᐱᓕᕆᕕᖏᑕ ᓄᓇᓯᐅᑎᖏᑦ ᐳᓛᕆᐊᖅᑐᓄᑦ ᐃᑲᔪᖅᑕᐅᔪᓄᑦ ᓱᕈᓯᕐᓄᑦ 

ᐅᓯᑲᖅᑕᐅᑕᐅᓪᓗᑎᑦ ᐃᓕᓴᕕᒻᒧᑦ, ᐃᓕᓴᕕᒻᒥᓪᓗ, ᐊᒻᒪᓗ ᐸᐃᕆᕕᒻᒦᑦᑐᓂᑦ ᓱᕈᓯᕐᓄᑦ. ᓈᒻᒪᑦᑐᓂᑦ ᓇᓪᓕᐅᒃᑯᒫᓂ 

ᐋᖅᑭᑦᑎᕆᓯᒪᓕᖅᑭᓯ ᐱᓪᓗᒋᑦ ᑖᒃᑯᐊ ᐃᓄᓕᕆᔨᒃᑯᑦ ᓄᓇᓯᐅᑎᒋᖃᑦᑕᓂᐊᖅᑕᖏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᔅᓱᒪᑉ ᐱᓕᕆᕕᐅᑉ ᑮᓇᐅᔭᖅᑐᕈᑎᔅᓴᖏᑦ ᐊᑭᑐᔪᖅᑐᕈᑎᔅᓴᖏᑦ 2024-

2025-ᒥ ᐃᓚᖃᕐᖓᑕ $145,000.00−ᓂᑦ ᐊᓪᓚᕝᕕᒻᒥᐅᑕᔅᓴᔭᓂᒃ ᐊᖏᔪᖅᑳᖃᕐᕕᖓᓄᑦ, ᐊᒻᒪᓗ $85,000.00 

ᑐᔅᓯᕋᕆᓪᓗᑎᒃ 2025-2026−ᒧ ᐊᓪᓚᕝᕕᔅᓯᐅᑎᒃᑲᓐᓂᕐᓄᑦ. ᑭᓱᓪᓚᑦᑖᓂᓄᒃᑯᐊ ᓂᐅᕕᕐᓂᐊᕐᖓᑕ ᑖᒃᑯᓄᖓ 

ᑮᓇᐅᔭᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑖᓐᓇ 

ᓇᓗᓇᐃᑦᑎᐊᕈᓐᓇᖅᑕᖓ ᑐᖏᓕᕐᒪ ᖃᓄᐃᔅᓴᖏᒃᑯᕕᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓪᔅᕗᑦ. 

 

ᔮᓇᑕᓐ ᐃᐊᓪᔅᕗᑦ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓗ ᐊᐱᕆᒻᒪᑦ ᑕᐃᒫᒃ. ᑭᐅᓗᒍ ᐊᐱᖅᑯᑎᖓ ᐊᓪᓚᕝᕖᑦ 

ᐊᑐᖅᑕᐅᖃᑦᑕᖏᑦᑐᑦ ᐊᑐᖅᑕᐅᒍᓐᓇᕐᓂᓕᒫᖏᓐᓄᑦ ᕿᒥᕐᕈᐊᖃᑦᑕᖅᑐᒍᑦ ᓄᓇᓕᓐᓂᑦ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐱᖃᑎᒋᓪᓗᑎᒍᑦ. ᑕᐃᒫᒃ ᑕᕝᕙ ᑕᑯᖃᑦᑕᖅᑯᓯ ᑮᓇᐅᔭᓂᑦ ᑐᔅᓯᕋᖅᑎᓪᓗᑕ, ᐊᕐᕌᒍᒧ, 

ᐊᕐᕌᒍᑲᓐᓂᐅᓛᖅᑐᒧᓪᓗ. ᐊᑕᐅᓯᐅᙱᑦᑐᒧᑦ ᑮᓇᐅᔭᓕᕆᔾᔪᑏᑦ ᑐᔅᓯᕌᕆᒋᐊᖃᓲᕆᒐᑦᑎᒍᑦ ᑖᒃᑯᐊ ᒪᕐᕉᓕᖅᑲᖓᕘᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᔭᕋᓐᓂᒃ. (ᑐᓵᔨᑎᒎᓕᖅᑐᖅ) ᑖᔅᓱᒪ 

ᐱᓕᕆᕕ ᐸᕐᓇᐅᑎᖃᕐᖓᑦ ᑕᓪᓕᒪᓂ ᓄᓇᓯᐅᓂᑦ ᐊᓯᓃᓛᕐᓗᑎᑦ 2024-2025-ᒥ ᑕᐃᒃᑯᐊ ᓄᓇᒃᑰᕈᑏᑦ 

ᐊᓯᓃᒐᔭᖅᑐᐃᑦ ᓄᓇᓯᐅᑎᑐᖃᒥᓂᐅᔪᓂᑦ. ᐅᕝᕙᓘᓐᓃᑦ ᐃᓄᓕᕆᔨᒃᑯᑦ ᓄᓇᓯᐅᑎᖏᑦ 

ᐊᒥᓱᕈᕆᐊᖅᑕᐅᑐᐃᓐᓇᕐᓂᐅᓴᕙ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑖᒃᑯᐊ ᑭᖑᕝᕖᓂᐅᓴᔪᐃᑦ 

ᓄᓇᓯᐅᑎᖁᑎᒋᓚᐅᖅᑕᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᓂᒍᖅᓯᒪᔪᓂ ᒥᓂᔅᑕ ᐅᖃᖃᑦᑕᖅᓯᒪᒻᒪᑦ 

ᓴᖅᑭᖅᓯᓂᐊᕐᓂᕋᖅᑐᑎᒃ ᖃᓄᐃᙱᑦᑎᐊᕋᓱᕝᕕᐅᔪᓂᑦ ᑎᓴᒪᓂ ᓄᓇᓕᓐᓂ, ᐊᖏᖅᑕᐅᓂᕐᖓᑕᒎᖅ. ᖃᓄᓪᓚᑦᑖᖅ 

ᑕᕝᕙᓂ ᖃᓄᐃᙱᑦᑎᐊᕋᓱᐊᕐᕕᓐᓂ ᐃᓪᓗᓂ ᐱᔨᑦᑎᕋᖃᖅᑕᓛᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒪ ᑭᖑᓪᓕᖅᐹᒥ 

ᓇᓗᓇᒃᑯᑕ D ᑮᓇᐅᔭᖅᑐᕈᑎᓂᑦ ᕿᒥᕐᕈᔭᐅᕙᓪᓕᐊᓂᐊᕐᓂᖏᓐᓂᑦ, ᑭᓯᐊᓂ ᑕᐃᒪ ᐊᖏᖅᑕᐅᓯᒪᓕᕐᖓᑕ ᑕᐃᒪ 

ᐸᕐᓇᐅᑎᒋᕙᓪᓕᐊᓂᐊᕐᓕᒥᔭᕗᑦ ᐱᓕᕆᐊᔅᓴᐃᑦ ᐃᓗᓕᖏᑦ ᐊᔾᔨᒌᙱᑦᑑᑕᐃᑦ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᐃᑦ 

ᑐᔅᓯᕋᐅᑎᓕᐅᖅᐸᓪᓕᐊᓕᕐᒥᑉᐸᑕ ᑕᐃᑯᖓ ᐃᓚᓕᐅᑎᒐᔭᕐᒥᔪᐃᑦ. 

 

ᐊᒻᒪᓗ ᑕᐃᒃᑯᐊ ᓄᓇᓕᓐᓂᑦ ᖃᓄᐃᙱᑦᑎᐊᕋᓱᓐᓂᓕᕆᔪᑦ ᖃᓄᐃᑦᑑᒐᔭᕐᒪᖔᑕ ᐃᓱᒪᒋᓯᒪᔭᕗᑦ ᓄᓇᓕᓐᓂ 

ᖃᓄᐃᑦᑐᓄᑦ ᐊᑐᖅᑕᐅᑲᓐᓂᕈᒪᒐᔭᕐᒪᖔᖅ ᖃᓄᐃᓕᐅᕐᕕᐅᔪᓐᓇᕐᓗᑎᑦ, ᒪᑯᐊ ᕿᓯᓕᓂᕐᒧᓘᓐᓃᑦ ᐅᕝᕙᓗ 

ᐃᓅᓱᑦᑐᓄᑦ ᑲᑎᕝᕕᐅᖃᑦᑕᕐᓗᑎᒃ, ᓂᕿᓕᐅᕐᕕᖃᕐᓗᓂ, ᐊᒻᒪᓗ ᓄᓇᓕᐅᑉ ᐃᓗᐊᓂ ᖃᓄᒃᑲᓐᓂᖅ 

ᐊᑐᖅᑕᐅᔪᓐᓇᕐᒪᖔᑕ ᓄᓇᓖᑦ ᐱᒍᒪᓂᖓ ᒪᓕᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒪᐃᑦᑐᕐᓚᐅᔭᕐᒥᑦ 

ᐃᓕᖅᑯᓯᓕᕆᕕᒻᒥᑦ ᐱᓕᕆᕙᓪᓕᐊᓯᒪᖕᒪᑕ, ᑖᒃᑯᐊᖃᐃ ᐅᖃᖃᑎᒋᓯᒪᕕᓯᐅᒃ ᐃᑲᔪᖅᑎᒌᒡᓗᓯ ᓄᓇᓕᖕᓂᑦ 

ᓱᒃᑲᓂᖅᓴᒃᑯᑦ ᓴᖅᑭᑦᑎᔪᓐᓇᕐᒪᖔᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᕗᑦ ᑐᙵᕕᒃᑯᑦ ᑕᒪᔅᓱᒥᖓ 

ᐅᖃᖃᑎᒋᖃᑦᑕᖅᓯᒪᔭᕋᓗᐊᕗᑦ ᑭᓯᐊᓂ ᑕᐃᒃᑯᐊ ᐊᓯᖏᑦ ᐊᑖᓃᑦᑐᐃᑦ ᓇᓗᓇᐃᖅᓯᕕᒋᓯᒪᙱᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᑕᖃᕆᐊᖃᕐᓂᖓ ᓇᔪᖅᑕᐅᑲᐃᓐᓇᕈᓐᓇᖅᑐᓂᑦ ᐃᓪᓗᓂᑦ, 

ᐃᓪᓗᑖᕋᓱᑦᑐᖃᖅᑎᓪᓗᒍ ᐱᑕᖃᕆᐊᖃᕐᓂᕋᖅᑕᐅᓯᒪᒻᒪᑕ. ᖃᓄᐃᓕᐅᖅᑲᓪᓕ ᐃᓄᓕᕆᔨᒃᑯᑦ ᐱᓕᕆᖃᑎᖃᖅᑐᓂᑦ 

ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂᒃ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂ, ᐊᒻᒪᓗ ᓄᓇᓖᑦ 

ᒐᕙᒪᕋᓛᖏᓐᓂ ᐱᓕᕆᔾᔪᑎᐅᖃᑦᑕᓂᐊᖅᑐᒥᑦ ᑕᐃᒪᐃᑦᑐᓄᑦ ᓴᖅᑭᔅᓯᒐᓱᐊᖅᑐᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒪ ᑖᒃᑯᐊ 

ᓄᓇᓖᑦ ᐊᓯᖏᓐᓂᑦ ᐱᕙᓪᓕᐊᒋᐊ ᓯᕗᓂᑦᑎᓐᓂᑦ ᐃᓱᒪᒋᔭᖃᕋᓗᐊᖅᑐᒍᑦ, ᑭᓯᐊᓂ ᑕᒫᓂ ᐃᖃᓗᓐᓂ 

ᐱᑕᖃᓕᖅᐸᓪᓕᐊᒻᒪᑕ, ᐊᒻᒪᓗ ᓴᖅᑮᕙᓪᓕᐊᓂᐅᓴᓪᓗᑎᑦ ᐸᕐᓈᕆᔭᖃᖅᑐᑦ ᑖᒃᑯᐊ ᑮᓇᐅᔭᓕᐅᖅᑎᐅᖏᑦᑐᐃᑦ, 

ᑮᓇᐅᔭᖅᑎᒍᑦ ᐃᑲᔪᖃᑦᑕᖅᑕᕗᑦ ᐱᒋᐊᕈᑎᔅᓴᖏᓐᓄᑦ. ᑖᓐᓇ ᐃᖃᓗᓐᓂᑦ ᐱᒋᐊᖅᐸᓪᓕᐊᔪᖅ ᑕᐃᒪᐃᑦᑐᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᙱᑦᑎᐊᕋᓱᓐᓂᓕᕐᓂᕐᒧᑦ ᐅᑎᓚᐅᑲᓪᓗᖓ, ᑖᒃᑯᐊ ᓄᓇᓖᑦ ᓯᑕᒪᐃᑦ 

ᓄᓇᕗᒻᒥ ᐃᒃᐱᐊᕐᔪᒃ, ᖁᕐᓗᖅᑑᖅ, ᖃᒪᓂ’ᑐᐊᖅ, ᑭᙵᐃᑦ, ᓂᕈᐊᖅᑕᐅᓯᒪᒻᒪᑕ ᑖᒃᑯᐊ. ᖃᓄᖅ 

ᓂᕈᐊᖅᑕᐅᓯᒪᒻᒪᖔ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᓂᕈᐊᖅᑕᐅᓚᐅᖅᓯᒪᔪᑦ 

ᐃᓱᒫᓘᑎᐅᖃᑦᑕᖅᑐᐃᑦ ᓄᓇᓕᓐᓂ ᑐᓴᖅᐸᓪᓕᐊᖏᓐᓇᓲᕆᒐᑦᑎᒍᑦ ᐊᒻᒪᓗ ᑭᙴᒪᑦᑎᔪᐃᑦ 

ᐃᑲᔪᖅᑕᐅᒋᐊᖃᓗᐊᙳᐊᖅᑐᒋᔪᓂᒃ.  

 

ᑖᒃᑯᐊ ᕿᒥᕐᕈᖃᓯᐅᑎᓪᓗᒋᑦ ᑕᕝᕙ ᑖᒃᑯᐊ ᓄᓇᓖᑦ ᓂᕈᐊᖅᑕᐅᓚᐅᖅᓯᒪᔪᑦ ᑕᐃᑰᓇ ᐊᒻᒪᓗ ᐃᓅᓱᑦᑐᖏᑦ 

ᖃᓄᒃᑲᓐᓂᖅ ᐃᑲᔪᖅᑕᐅᔪᓐᓇᕐᒪᖔᑦ ᖃᓄᐃᓕᐅᕐᕕᐅᑲᓐᓂᕈᓐᓇᖅᑐᓂᒃ ᐅᖃᐅᓯᐅᖏᓐᓇᓲᖑᒻᒪᑦ 

ᖃᓄᐃᙱᑦᑎᐊᓂᕐᒧᓪᓗ ᐊᐅᓚᒐᓱᐊᕐᓂᕐᒥᒃ ᑭᙴᒪᑦᑎᑲᓐᓂᕋᐃᒻᒪᑕ ᑖᒃᑯᐊ ᐅᖃᐅᓯᐅᓗᐊᖃᑦᑕᖅᓯᒪᒻᒪᑕ ᑕᕝᕙ 

ᑕᐃᒫᒃ ᓂᕈᐊᖅᑕᐅᓯᒪᔪᐃᑦ. ᑐᖏᓕᕋ ᓇᓗᓇᐃᑦᑎᐊᕆᐊᒃᑲᓐᓂᕈᓐᓇᕐᒥᔪᖅ ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓪᔅᕗᑦ.  

 

ᐃᐊᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ. ᑐᑭᓯᓯᒪᔭᒃᑯᓪᓗ 

ᐅᐱᕐᖔᖓᓂ 2021-ᒥ ᑲᑐᔾᔨᖃᑎᒌᓐᓂᖅᑕᖃᔪᒻᒪᑦ ᐃᓄᓕᕆᔨᒃᑯᓐᓂᑦ ᐋᓐᓂᐊᖅᑕᐃᓕᓕᕆᔨᒃᑯᓂᓪᓗ ᓄᓇᕗᑦ 

ᑐᙵᕕᒃ ᑎᑭᖁᑎᖓᓗ ᐊᒻᒪᓗᑦᑕᐅᖅ ᒪᓕᒐᓕᕆᔨᒃᑯᒃ ᐱᖃᑕᐅᒐᓛᒃᑭᓪᓗᑎᒃ.  

 

ᓯᕗᓕᐅᒋᐊᓕᓐᓂᒃ ᓄᓇᓕᓐᓂᑦ ᑎᒃᑯᐊᖅᑐᐃᒍᒪᓪᓗᑕ. ᐃᒫᒃ ᐅᓂᒃᑳᖑᔪᔪᖅ ᒫᓐᓇ 

ᖃᓄᐃᙱᑦᑎᐊᕋᓱᐊᕐᕕᒋᔭᖏᓐᓂᒃ ᐱᑕᖃᕐᓂᕆᔭᖏᓐᓂᒃ ᐊᒻᒪᑦᑕᐅᖅ, ᐃᓄᖏᑕ ᐱᖃᕆᐊᖃᕐᓂᖏᑦᑕᐅᖅ 

ᐊᒻᒪᑦᑕᐅᖅ ᐋᓐᓂᖅᑎᕆᖃᑦᕐᓂᐅᔪᐃᑦ ᖁᑦᑎᓐᓂᖓᓂᒃ ᐸᓖᓯᒃᑯᓐᓂ ᖃᐅᔨᔪᒋᓪᓗᑎᒍᑦ. ᐊᒻᒪ ᐃᒻᒥᓂᒃ 

ᓇᒻᒥᓃᖃᑦᑕᖅᑐᐃᑦ ᐃᒻᒥᓃᖃᑦᑕᖅᑐᐃᑦ ᖃᑦᑎᐅᓂᕐᒪᖔᑕ.  

 

ᑖᒃᑯᐊ ᑕᕝᕙ ᕿᒥᕐᕈᐊᖅᑐᑎᒍᑦ ᓄᓇᓕᓐᓂ ᓂᕈᐊᔪᔪᒍᑦ, ᒪᓕᑦᑐᒋᑦ ᑖᒃᑯᐊ ᐅᖃᐅᓯᕆᕋᑖᖅᑕᒃᑲ. ᑖᒃᑯᐊ ᓄᓇᓖᑦ 

ᐃᒃᐱᐊᕐᔪᒃ, ᖁᕐᓗᖅᑑᖅ, ᑭᙵᐃᑦ ᐊᒻᒪ ᖃᒪᓂ’ᑐᐊᖅ ᓂᕈᐊᖅᑕᐅᔪᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓂᐊᖅᑰᓕᖅᑕᕋ ᐊᐱᖅᑯᑎᒃᓴᖅ. (ᑐᓵᔨᑎᒎᓕᖅᑐᖅ) ᓇᓕᐊᒃ 

ᓄᓇᓕᒃ ᑕᐃᒪ ᑕᑯᓐᓈᖅᑕᐅᕙ ᓴᖅᑭᕐᕕᐅᓛᓗᑎᒃ ᓇᔪᖅᑕᐅᑲᐃᓐᓇᖃᑦᑕᓂᐊᖅᑐᓂᒃ ᐃᓪᓗᓕᐅᕐᕕᐅᓛᕐᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ ᑖᔅᓱᒥᖓ 

ᓇᓗᓇᖅᓯᑦᑎᐊᑲᓐᓂᕈᓐᓇᖅᑐᖅ, ᖃᓄᐃᔅᓴᖏᒃᑯᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓪᔅᕗᑦ.  

 

ᐃᐊᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖅ ᐊᐱᖅᑯᑎᖓᑕ ᐃᓚᖓ ᑐᓴᕋᑖᙱᓇᒃᑯ. 

ᐅᖃᖅᑕᐅᒃᑲᓐᓂᕈᓐᓇᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᑦ ᓄᓇᓖᑦ ᑕᑯᓐᓈᖅᑕᐅᕙᑦ ᓇᔪᖅᑕᐅᑲᐃᓐᓇᖃᑦᑕᓂᐊᖅᑐᓂᒃ 

ᐃᓪᓗᓕᐅᕐᕕᐅᓛᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓪᔅᕗᑦ.  

 

ᐃᐊᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗᑦᑕᐅᖅ ᓇᓗᓇᐃᖅᓯᑦᑎᐊᕋᕕᑦ. ᑐᑭᓯᓯᒪᔭᒃᑯᑦ 

ᓇᔪᖅᑕᐅᑲᐃᓐᓇᕈᓐᓇᖅᑐᓂᒃ ᐃᓪᓗᓂᒃ ᐊᐅᓚᔪᖃᓕᕇᖅᑐᖅ ᐃᖃᓗᓐᓂ, ᑲᖏᖅᖠᓂᕐᒥ, ᖁᕐᓗᖅᑑᕐᒥ ᐊᒻᒪᓗ 

ᓇᒥᑭᐊᖅ. ᐱᑕᖃᒃᑲᓂᕐᒥᔪᖅ ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ ᓇᔪᖅᑕᐅᑲᐃᓐᓇᕈᓐᓇᕋᔭᖅᑐᓂᒃ ᓴᓇᕙᓪᓕᐊᔪᖃᕐᒥᔪᖅ 

ᓱᓕ ᑐᔅᓯᕋᐅᑎᓕᐅᓚᐅᙱᒻᒪᑕ. ᐅᖃᖅᑳᕈᒪ ᓇᓚᐅᑦᑖᕋᔭᕋᒪ ᓇᓕᐊᒃ ᐊᐱᕆᖅᑳᓂᕐᒪᖔᖅ ᑐᔅᓯᕋᖅᑳᓂᕐᒪᖔᖅ.  

 

ᐃᑲᔪᖅᓰᓂᐅᓴᔪᒍᓂᓛᒃ ᓇᔪᖅᑕᐅᑲᐃᓐᓇᕈᓐᓇᖅᑐᓂᒃ ᐃᓪᓗᓕᐅᕐᒃᑐᖃᕋᓱᐊᖅᑎᓪᓗᒍ. 

ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ ᐊᑭᑐᔪᖅᑐᕈᑎᔅᓴᖏᓐᓃᙶᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᑐᐊᖅ ᐊᐱᖅᑯᑎᒋᔪᒪᔭᕋ ᐅᓪᓗᒥ. ᑖᓐᓇᓗ 

ᐊᑭᑐᔪᖅᑐᕈᑎᔅᓴᓂᒃ ᑮᓇᐅᔭᓂᒃ ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ ᑐᕌᖓᔪᓂᒃ. ᐃᖅᑲᐅᒪᑦᑎᐊᕈᒪ ᒥᓂᔅᑕ ᑭᐅᑎᓪᓗᒍ 

ᐅᖃᔪᒻᒪᑦ ᑮᓇᐅᔭᖏᑦ ᑖᒃᑯᐊ $1-ᒥᓕᐊᓐ ᑮᓇᐅᔭᖏᖕᓃᖏᓐᓇᕐᓂᐊᕐᓗᑎᒃ.  

 

ᑖᒃᑯᐊᓗ ᑐᔅᓯᕋᖅᑐᒥᓃᑦ ᑐᔅᓯᕋᐅᑎᑖᒥᓃᑦ ᐅᖃᓖᒫᖅᑐᒋᑦ ᑕᐃᒪᓕ ᓇᓗᓇᐃᖅᓯᕗᑦ $1-ᒥᓕᐊᓐ ᑮᓇᐅᔭᑦ 

ᐃᑲᔪᕈᓐᓇᕐᓂᐊᓗᒋᔭᖓᓂᒃ ᓄᓇᕗᒻᒥ. ᑕᑯᓐᓈᖅᑐᒋᑦ ᑖᒃᑯᐊ ᓇᐃᓈᖅᓯᒪᔪᐃᑦ ᐅᓂᒃᑳᖏᑦ ᐅᒥᒻᒪᑯᓪᓗ 

ᐱᓕᕆᓂᕆᕙᑦᑕᖏᑦ, ᒪᒃᑯᑦᑐᓪᓗ ᕿᒫᕕᖓᑦ ᑖᒃᑯᐊ ᐱᐅᔪᕕᔾᔪᐊᕌᓘᒻᒪᑕ ᐱᓕᕆᐊᔅᓴᐅᓪᓗᑎᒃ 

ᓴᖅᑭᖅᓯᒍᓐᓇᖅᑐᑎᒃ ᐱᐅᔪᐊᓗᓐᓂᒃ. ᑭᖑᓪᓕᖅᐹᖅ ᑖᓐᓇ ᐊᑐᕈᒫᕐᓂᐊᖅᑐᓂᒃ ᑮᓇᐅᔭᓂᒃ ᐱᔾᔪᑎᖃᖅᑐᖅ 

ᐊᑭᑐᔪᖅᑐᕈᑎᔅᓴᓂᒃ ᐊᐱᖅᑯᑎᒋᔪᒪᔭᕋ.  

 

ᖃᖓ ᐃᓄᓕᕆᔨᒃᑯᑦ ᐊᑲᐅᓂᖅᓴᒦᓛᓕᖅᑲᑦ ᐊᖏᓪᓕᒋᐊᕆᔪᓐᓇᓕᕐᓗᑎᓪᓗ ᑮᓇᔭᖏᓐᓂᒃ ᐊᑐᕈᒫᕐᓂᐊᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑮᓇᐅᔭᖅᑑᑎᒃᓴᖅ 

ᓴᖅᑭᓕᓵᖅᑎᓪᓗᑎᒍ ᐆᑦᑐᖅᑐᐃᑦ ᐊᒥᓲᓗᐊᒧᑦ ᐅᔾᔨᕆᔭᕗᑦ ᑕᒪᒃᑯᐊ ᐃᒻᒪᖃ ᑮᓇᐅᔭᕐᒥᒃ 

ᑐᒃᓯᕋᒃᑲᓐᓂᕆᐊᖃᓚᐅᖅᑐᒍᑦ. ᕿᒥᕐᕈᔭᕌᖓᑦᑕ ᑖᒃᑯᐊ ᑐᒃᓯᕋᐅᑎᕗᑦ ᐊᓯᐊᓄᓪᓘᓐᓃᑦ ᑮᓇᐅᔭᖃᖅᑎᑕᐅᒍᓐᓇᖅᐸᑦ 

ᑕᐃᒪᓐᓇ ᒪᓕᒃᖢᑎᒍ. ᑕᐃᒪᐃᓕᐅᖃᑦᑕᕐᒥᔪᒍᑦ ᑕᒪᓐᓇ ᐋᖅᑭᒃᓯᒪᓗᒍ ᓇᑭᑦ ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ 

ᑮᓇᐅᔭᓂᒃ ᑐᒃᓯᕋᒃᑲᓐᓂᕐᓂᐊᕐᒥᔪᒍᑦ ᓄᓇᓖᑦ ᐱᔭᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᔾᔪᑖ ᑐᓵᔭᐃᓐᓇᕆᓐᓂᖏᓐᓇᒃᑯ ᑭᐅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕉᔅᑐ. ᒥᔅᑕ ᓯᒪᐃᓚᒃ ᒪᒥᐊᓇᖅ ᖄᖏᑲᐃᓐᓇᕋᒃᑯ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᓴᒃᑯᑦ ᒥᓂᔅᑕ. ᓇᓗᓇᐃᖅᓯᔪᓐᓇᕈᕕᑦ ᓯᕗᓪᓕᖅ, ᒥᔅ ᖁᐊᓴ 

ᐊᐱᖅᓱᖅᑎᓪᓗᒍ. ᑖᒃᑯᐊ ᑮᓇᐅᔭᑦ ᐊᓯᖏᓐᓄᑦ ᐊᕕᒃᑐᖅᓯᒪᔪᐃᑦ ᐱᔭᐅᓚᐅᖅᑐᐃᑦ.  

 

ᐃᓄᓕᕆᔨᒃᑯᑦ ᐅᖃᖃᑎᖃᖅᐸᑕ ᑖᒃᑯᐊ ᑐᒃᓯᕋᐅᑎᖃᖅᑐᐃᑦ ᑖᒃᑯᐊ ᐱᔨᑦᓯᕋᖅᑕᐅᑦᑎᐊᓚᐅᕋᓗᐊᕐᒪᖔᑕ. ᑕᒪᓐᓇ 

ᐊᓯᐊᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑕᒪᓐᓇ ᐅᖃᖃᑎᖃᑦᓯᐊᕐᒪᖔᑕ ᑐᒃᓯᕋᖅᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑖᓐᓇ ᑐᖏᓕᕋ ᑭᐅᑦᑎᐊᕈᓐᓇᓂᖅᓴᖅ 

ᑖᒃᑯᐊ ᕿᒥᕐᕈᔭᐅᓚᐅᖅᓯᒪᔭᖏᑕ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓪᔅᕗᑦ.  

 

ᐃᐊᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑐᑭᓯᐅᒪᔭᒃᑯᑦ ᐱᓕᕆᖃᑎᖃᖅᑐᒍᑦ 

ᑖᒃᑯᐊ ᑐᒃᓯᕋᖅᑐᐃᑦ ᐱᔪᓐᓇᖁᓪᓗᒋᑦ ᐊᔾᔨᒌᙱᑦᑐᐃᑦ ᑮᓇᐅᔭᖃᕐᕕᐅᔪᐃᑦ ᐊᒻᒪ ᐃᓚᖏᑦ ᐊᖅᓴᐅᓕᖃᑦᑕᕐᒪᑕ 

ᑕᐃᒪᓐᓇ ᐱᓯᒪᔭᕗᑦ ᑖᒃᑯᐊ ᐊᓯᐊᓄᑦ CGS−ᑯᑦ ᐃᓕᖅᑯᓯᓕᕆᔨᒃᑯᓐᓄᐊᕈᑦᓯ ᑖᒃᑯᐊ ᐊᑐᐊᒐᓕᕆᓂᕐᒧᑦ 

ᑐᑭᒧᐊᒃᑎᑦᑎᔨᕗᑦ ᐅᖃᖃᑎᖃᕐᓂᖃᕆᐊᖃᕐᓂᕗᑦ ᐊᖏᖅᑕᐅᒍᑎᒃ ᐋᒡᒑᖅᑕᐅᒐᓗᐊᕈᑎᒃ  ᓂᑉᓕᕐᓂᖅ ᐊᔪᖅᑐᖓ. 

ᑭᓯᐊᓂ ᑕᒪᓐᓇ ᐆᑦᑐᖅᑐᐃᑦ ᐱᔭᕆᐊᖃᖅᑕᖏᑦ ᐱᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅᑐᖅ ᑐᓴᕐᓗᒋᑦ. ᐲᖅᑕᐅᑐᐃᓐᓇᙱᓪᓗᑎᒃ ᐃᓚᖏᑦ 

ᔭᒐᑐᐃᓐᓇᖃᑦᑕᕐᒪᑕ ᐃᓛᓐᓂᒃᑯᑦ. ᑖᒃᑯᐊ ᑭᔅᒐᖅᑐᖅᑕᕗᑦ ᐱᔾᔪᑎᒋᓪᓗᒋᑦ ᐱᓇᓱᒃᑎᓪᓗᒋᑦ ᓄᓇᓕᓐᓄᑦ ᑕᒪᓐᓇ. 

ᐊᐱᖅᑯᑎᒐᓕ, ᐃᓄᓕᕆᔨᑦ ᑕᓪᓕᒪᐃᑦ ᓄᓇᓯᐅᑏᑦ ᓇᒧᙵᐅᓂᐊᖅᐸᑦ ᓄᓇᓖᑦ. ᐃᓄᓕᕆᔨᒃᑯᑦ ᐅᕝᕙᓘᓐᓃᑦ 

ᐊᓯᐊᓄᑦ ᐃᓄᓕᕆᔨᒃᑯᑦ ᓯᓚᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᓄᓇᓯᐅᑏᑦ 

ᐃᓄᓕᕆᔨᒃᑯᓐᓄᑦ ᐱᖁᑎᒋᔭᐅᒐᔭᖅᑐᐃᑦ, ᐃᓛᒃ ᐃᖅᑲᓇᐃᔭᖅᑎᓄᑦ. ᐊᐅᔪᐃᑦᑐᖅ, ᐃᓪᓗᓕᒑᕐᔪᒃ, ᐃᖃᓗᐃᑦ, 

ᑲᖏᑦᓯᓂᖅ ᐊᒻᒪ ᓴᓂᕋᔭᒻᒧᑦ ᑖᒃᑯᐊ ᓄᓇᓯᐅᑏᑦ ᐸᕐᓈᕆᔭᐅᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᒫᓐᓇ ᕿᓂᖅᐱᓰ ᐊᒥᓲᓂᖅᓴᐃᑦ ᓄᓇᓯᐅᑏᑦ 

ᓄᓇᓖᑦ ᐱᕈᖅᐸᓪᓕᐊᑎᓪᓗᒋ ᐱᔨᑦᓯᕋᖅᑕᕗᑦ ᐊᒥᓱᙳᖅᐸᓪᓕᐊᑎᓪᓗᒋᑦ ᖃᑯᒍ ᓂᕆᐅᒍᓐᓇᖅᐱᑕ 

ᑮᓇᐅᔭᖅᑑᑎᒃᓴᒥᒃ ᓄᓇᓯᐅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᕿᒥᕐᕈᔭᐅᓂᖃᕋᔭᖅᑐᐃᑦ ᐃᓛᒃ ᐊᑐᕆᐊᖃᓪᓚᕆᓐᓂᖏᑦ ᒪᓕᓪᓗᒋᑦ ᓄᓇᓖᑦ. ᐃᖏᕐᕋᔾᔪᑎᖃᖅᑐᒡᒍᑕᐅᒐᓗᐊᑦ 

ᑭᓯᐊᓂ ᐱᑐᖃᕈᕋᐃᒻᒪᑕ ᓱᕋᔭᓕᓲᖑᓪᓗᑎᒃ ᑭᓯᐊᓂ ᐃᓚᖏᑦ ᐊᐅᓚᑯᑖᓐᓂᖅᓴᐅᓲᖑᒋᓪᓗᑎᒃ. ᑖᒃᑯᐊ 

ᐊᔾᔨᒌᙱᑦᑑᑕᐅᓂᖏᑦ ᓄᓇᓕᒃ ᐱᒋᐊᖃᕐᓂᖓ ᕿᒥᕐᕈᔭᐅᓂᖃᕋᔭᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐅᑉᓗᒥ ᑖᒃᑯᐊ ᖃᒪᓂ’ᑐᐊᕐᒧᑦ 

ᑲᑎᕝᕕᐅᖃᑦᑕᕋᔭᖅᑐᑦ ᐃᓚᒌᑦᑐᓄᑦ. ᑕᒪᓐᓇ ᓄᓇᓕᒃ ᐅᖃᖃᑎᒋᔭᐅᓚᐅᕐᒪᑕ ᐊᕐᕌᒎᓪᓗᐊᖅᑐᒥ ᖃᒪᓂ’ᑐᐊᕐᒥ 

ᖃᑯᒍ ᐅᑎᕐᓂᐊᖅᐱᓯ ᖃᒪᓂ’ᑐᐊᕐᒧᑦ ᐱᓕᕆᐊᕆᓗᒍ ᑕᒪᓐᓇ?  

 

ᐊᒻᒪ ᓇᓗᓇᐃᖅᑕᐅᕕᐅᔪᓐᓇᕐᕈᒪ ᖃᐃᙱᓐᓂᔅᓯᓐᓂ ᑖᒃᑯᐊ ᕼᐊᒻᒪᓚᑦ ᑐᑭᓯᐅᒪᓗᑎᒃ ᐊᓯᖏᑦ ᐃᓐᓇᐃᑦ 

ᑲᑎᒪᔨᖏᑦ ᑐᒃᓯᐊᕐᕖᑦ ᐊᓯᖏᓪᓗ ᑖᒃᑯᐊ ᐃᓚᐅᔪᒪᔪᐃᑦ ᐸᕐᓇᑕᐅᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑯᓪᓚᕆᒃ ᖃᒪᓂ’ᑐᐊᕐᒨᕋᔭᕐᒪᖔᖅ 

ᖃᐅᔨᒪᙱᑦᑑᒐᓗᐊᖅ ᑭᓯᐊᓂ ᖃᐅᔨᒪᑎᑦᑎᒐᔭᖅᑯᑦ ᐃᓕᓐᓂᒃ ᓯᕗᓂᐊᒍᑦ ᑖᕗᙵᕐᓂᐊᓕᕐᓂᖅᑲᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᓂᕆᐅᒋᔭᖃᖅᐱᓯ ᒫᓐᓇ ᐅᐱᕐᖔᖅ, ᖃᖓ 

ᐊᒥᓲᓗᐊᙱᒻᒪᑕ ᓄᓇᓖᑦ ᑖᒃᑯᐊ ᑕᐃᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. ᑕᕝᕙ 

ᑕᕝᕙᓂ ᐊᖏᖅᑕᐅᑉᐸᑦ ᐱᓕᕆᕝᕕᒻᒥ ᐊᐃᕙᐅᑎᔾᔪᑎᖏᑦ ᑲᔪᓯᑎᑦᑎᒍᒪᓂᕐᒧᑦ ᐱᓕᕆᐊᕐᒥᒃ 

ᓴᓇᕙᓪᓕᐊᒋᐊᖃᕐᓂᐊᕐᖓᑕ ᐊᒻᒪᓗ ᑕᐃᒃᑯᐊ ᐱᓕᕆᕝᕕᒻᒥ ᐊᐃᕙᐅᑎᔾᔪᑎᖏᑦ ᑲᔪᓯᑎᑦᑎᒍᒪᓂᕐᒧᑦ ᐱᓕᕆᐊᕐᒥᒃ 

ᐊᔾᔨᒌᑎᑐᑦ ᐱᓕᕆᕝᕕᓃᖔᖅᑐᐃᑦ ᕿᒥᕐᕈᔭᐅᓂᖃᑦᑕᓕᖅᑯᐃᑦ ᑮᓇᐅᔭᓕᕆᔨᒃᑯᓐᓄᑦ. ᑕᐃᑲᙵᑦ ᓂᕈᐊᓲᖑᒻᒪᑕ 

ᓇᓕᐊᒃ ᑐᐊᕕᕐᓇᓛᖑᒻᒪᖔᑕ ᐱᓕᕆᕝᕖᑦ ᕿᒥᕐᕈᔭᐅᓪᓗᑎᒃ.  

 

ᑲᔪᓯᓂᐊᕐᓂᖅᑲᑦ ᑭᓯᐊᓂ ᑖᕙᓂᒋᐊᖅ ᐸᕐᓇᐸᓪᓕᐊᓕᕋᔭᕐᒥᒻᒪᑕ ᓄᓇᓕᓐᓄᑦ. ᑖᒃᑯᐊ 

ᐅᑕᖅᑭᐅᑎᒋᒃᑲᓐᓂᕆᐊᖃᕐᓂᐊᕐᒥᔪᐃᑦ ᖃᓄᐃᓕᖓᒐᔭᕐᒪᖔᖅ. ᑖᕙᓂ ᓇᓗᓇᙱᓂᖅᓴᐅᓕᕐᓂᖅᑲᑦ 

ᖃᐅᔨᒃᑲᐃᓯᒪᔮᕆᐊᕋᔭᖅᑯᒍᑦ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓚᐃᑦᓯᑑᓐ ᐊᐱᖅᑯᑎᖏᑦ ᑕᒪᒃᑯᐊ ᑭᐅᔾᔪᑕᐅᓯᒪᔪᐃᑦ 

ᒥᓂᔅᑕᐅᑉ ᑐᖏᓕᐊᓄᑦ, ᐋᖅᑭᒃᓯᒪᔪᒥᒃ ᓈᓴᐅᑎᑎᒍᑦ ᐃᒡᓗᐃᑦ ᐊᑯᓐᓂᕈᓯᕐᒥ ᐊᑐᖅᑕᐅᖃᑦᑕᖅᑐᐃᑦ. 

ᐊᐱᖅᑯᑎᒐ, ᖃᓄᖅ ᐱᑕᖃᕐᒪᖔᖅ ᓈᓴᐅᑎᑎᒍᑦ ᑮᓇᐅᔭᓕᐅᙱᑦᑐᐃᑦ ᑮᓇᐅᔭᖅᑑᑎᖏᑦ ᖃᓄᖅ 

ᐃᓱᒪᓕᐅᖃᑦᑕᖅᐱᓯ ᓇᓕᐊᒃ ᐱᓂᐊᕐᒪᖔᑕ ᑮᓇᐅᔭᓂᒃ ᐃᑲᔫᓯᐊᖑᔪᓂᒃ ᑖᒃᑯᐊ ᑮᓇᐅᔭᐃᑦ 

ᓇᓗᓇᐃᖅᑕᐅᓯᒪᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᓄᐃᔅᓴᖏᒃᑯᕕᑦ ᑐᖏᓕᕋ ᑖᔅᓱᒥᖓ 

ᐅᖃᕆᐊᒃᑲᓐᓂᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ. ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᒥᓂᔅᑕ ᓚᐃᑦᓯᑑᓐ, ᑕᒪᓐᓇ 

ᑐᕌᖅᑕᕐᕕᐅᖃᑦᑕᕋᔭᖅᑐᐃᑦ ᐃᓚᒌᑦᑐᓄᑦ, ᐅᖃᖅᑲᐅᒐᑦᑕ ᓯᕗᓂᐊᓂ ᐱᖓᓱᐃᑦ ᐊᔾᔨᒌᙱᑦᑐᐃᑦ ᑮᓇᐅᔭᐃᑦ, 

ᑮᓇᐅᔭᓕᐅᙱᑦᑐᓄᑦ ᑲᑎᒪᔨᓄᑦ ᐱᔭᐅᔪᓐᓇᖅᑐᐃᑦ. ᒪᕐᕉᒃ ᐋᖅᑭᒃᓯᒪᔪᐃᑦ $500,000−ᒧᑦ ᑭᓪᓕᒧᑦ. ᑖᒃᑯᐊ ᐊᑯᓂ 

ᑕᓪᓕᒪᑦ ᐊᕐᕌᒍᐃᑦ ᐸᕐᓇᒃᓯᒪᓗᑎᑦ ᖃᓄᖅ ᐃᓱᒫᓗᓐᓇᙱᑦᑐᑦ ᐊᐅᓪᓛᕐᓂᖏᑦ ᐊᒻᒪ ᑮᓇᐅᔭᖅᑑᑎᒃᓴᒥᑦ ᐃᓪᓗᒧᑦ 

ᑖᒃᓱᒧᖓ ᑮᓇᐅᔭᖅᑑᑎᒃᓴᓯᒥᑦ.  

 

ᑐᒡᓕᐊ ᑖᒃᑯᐊ ᐃᓕᓴᕆᖃᑦᑕᕐᒥᔭᕗᑦ $250,000−ᒥᑦ ᑭᒡᓕᖃᖅᑐᐃᑦ ᐱᕈᖅᐸᓪᓕᐊᔪᑦ ᑖᒃᑯᐊ ᒪᕐᕉᒃ ᐊᕐᕌᒍᐃᑦ 

ᐃᓱᒫᓗᓐᓇᙱᑦᑐᐃᑦ ᑮᓇᐅᔭᖏᑦ ᐊᒻᒪ ᐱᖓᔪᖓ ᑖᒃᑯᐊ ᐃᒡᓗᒃᓴᖅ ᐃᓱᒪᒋᓗᒍ ᑮᓇᐅᔭᖅᑑᑎᒃᓴᒧᑦ ᐊᒻᒪ ᓄᑖᖅ 

$100,000-ᒥᑦ ᐱᔪᓐᓇᖅᑐᐃᑦ ᑐᒃᓯᕋᐅᑎᖓ ᒪᓕᒡᓗᒍ, ᑖᒃᑯᐊ ᑕᐅᑐᒃᖢᑎᒍᑦ ᑮᓇᐅᔭᐃᑦ ᐊᑭᑐᔫᑎᓂᒃ ᐃᑲᔪᖅᑑᑎᑦ 

ᓄᓇᓕᓐᓄᑦ ᐃᓄᓕᕆᓂᕐᒧᑦ ᑐᕌᖓᔪᓂᒃ ᐱᓕᕆᖃᑦᑕᖅᑐᓄᑦ ᑖᒃᑯᐊ ᐊᑯᓂ ᐱᓕᕆᐊᖃᖅᓯᒪᒻᒪᑕ ᐃᓄᓐᓂᑦ 

ᐱᔨᑦᑎᕋᕐᓂᕐᒥᑦ ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ..  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᖅᐹ ᐃᓱᒪᒋᔭᐅᔪᓂᒃ ᑖᒃᑯᐊ ᐊᕕᑦᑐᖅᓯᐊᕐᓗᒍ ᐃᓛᒃ 

ᐊᕕᑦᑐᖅᓯᒪᔪᑎᒍᑦ ᑭᕙᓪᓕᖅ, ᕿᑎᕐᒥᐅᑦ, ᕿᑭᖅᑖᓗᒃ ᐅᕝᕙᓘᓐᓃᑦ ᐊᑕᐅᓯᕐᒧᑦ ᓄᓇᓕᒻᒧᑦ ᑐᕌᓗᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᒃᓯᕙᐅᑕᖅ ᖃᓄᐃᔅᓴᖏᒃᑯᕕᑦ 

ᑐᖏᓕᕋ ᑖᔅᓱᒥᖓ ᓇᓗᓇᐃᖅᓯᒋᐊᒃᑲᓐᓂᕈᓐᓇᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᕕᑦᑐᖅᓯᒪᓂᖓ ᐱᐅᔪᖅ. ᐊᒥᓲᓛᖑᔪᐃᑦ ᐱᔪᓐᓇᕈᑎᑦ 

ᑖᒃᑯᐊ ᑲᑎᒪᔨᐅᔪᑦ ᑮᓇᐅᔭᓕᐅᕋᓱᖅᒃ− 23-24 ᐊᕐᕕᐊᑦ, ᐃᖃᓗᑦᑑᑦᓯᐊᖅ, ᐃᖃᓗᐃᑦ 24-25, ᐃᖃᓗᐃᑦ, 

ᐃᑉᐱᐊᕐᔪᒃ, ᐃᖃᓗᑦᑑᑦᓯᐊᖅ. ᑕᒪᒃᑯᐊ ᐊᕕᑦᑐᖅᖢᑎᒍ ᓄᓇᓕᑦᑎᒍᑦ ᐊᒻᒪ ᕿᑎᕐᒥᐅᑦ, ᕿᑭᖅᑖᓗᒃ, ᑭᕙᓪᓕᖅᑕᐅ 

ᑕᐅᑐᒃᖢᒍ ᐊᒻᒪ ᑭᓇᒃᑯᑦ ᐱᔪᓐᓇᕐᒪᖔᑕ ᑭᓇᒃᑯᓗᑦᑖᑦ ᐱᔪᓐᓇᖅᓯᓇᓱᒃᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓇᒦᒃ, ᑭᐅᔾᔪᑎᒋᔭᕐᓂᑦ. ᐊᕐᕌᒍᑕᒫᑦ ᐅᓂᒃᑳᖏᑦ ᖃᓄᐃᑦᑑᕙᑦ 

ᑖᒃᓱᒧᖓ ᑮᓇᐅᔭᐃᑦ ᐱᖃᑦᑕᖅᑐᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ 

ᑐᔅᓯᕋᐅᑎᓕᐅᖅᑐᐃᑦ ᐅᓂᒃᑳᓕᐅᖃᑦᑕᕆᐊᓖᑦ ᑮᓇᐅᔭᐃᑦ ᖃᓄᖅ ᐊᑐᕐᓂᕐᒪᖔᑕ ᐊᕐᕌᒍᐃᑦ ᐃᓗᐊᓂ ᐊᒻᒪᓗ 

ᐊᓪᓚᕕᕗᑦ ᕿᒥᕐᕈᓲᖑᑦᑕᖅᑯᑦ ᑕᒪᒃᑯᓂᖓ ᐋᖅᑭᒋᐊᕆᐊᓕᓐᓂᓪᓗ ᕿᒥᕐᕈᓯᓐᓈᖅᑐᑎᑦ ᐱᓕᕆᖃᑎᖃᖅᑐᑎᑦ 

ᑕᐃᒃᑯᓇᓐᖓᑦ ᐊᒻᒪᓗ ᐸᕐᓇᐅᑎᒋᔭᑦᑕ ᐃᓗᐊᓃᑦᑎᐊᕋᓗᐊᕐᒫᑕ ᕿᒥᕐᕈᔭᐅᓂᖃᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᓇᓗᓇᐃᖅᓯᑲᓐᓂᕈᓐᓇᕈᕕᑦ ᑕᒪᓐᓇ ᓱᓇ ᐅᓂᒃᑳᖃᕆᐊᖃᕐᓂᖏᑦ ᖃᖓᑐᐃᓐᓇᖅ ᑮᓇᐅᔭᐃᑦ 

ᐃᓄᓐᓄᑦ ᐱᒋᔭᐅᔪᐃᑦ ᐊᑐᖅᑕᐅᔭᕌᖓᑕ ᖃᓄᑐᐃᓐᓇᖅ ᑖᒃᑯᐊ ᐃᓕᓐᓂᐊᑎᑦᓯᓂᖅ ᖃᐅᔨᒪᓕᖅᐹᓪᓕᕐᓂᖅ 

ᑎᑎᕋᐅᔭᖅᑕᐅᕙᓪᓕᐊᓂᖓᓂ ᑐᒃᓯᕋᖅᖢᑎᒃ ᓲᖅ ᐱᔪᒪᒻᒪᖔᑕ. ᐊᒻᒪ ᑲᑎᖅᓱᐃᓯᒪᓪᓗᑎᒃ ᐱᔪᒪᔾᔪᑎᒋᔭᒥᓐᓂᒃ 

ᓇᒻᒥᓂᕆᔭᖓ ᐊᑐᖅᑕᖓ ᐊᒻᒪ ᐃᓚᒋᔭᖓ ᐱᑕᖃᒃᑲᓐᓂᖅᑎᓪᓗᒍ ᐃᒻᒥᓂᒃ ᕿᒥᕐᕈᓗᑎᑦ ᐅᕝᕙᓘᓐᓃᑦ ᑖᒃᑯᐊ 

ᐊᖏᖅᑕᐅᔪᐃᑦ ᐅᕝᕙᓘᓐᓃᑦ ᖃᐅᔨᓴᖅᑐᐃᑦ ᑮᓇᐅᔭᖃᖅᑎᑦᑎᔨᐅᔪᒧᑦ ᐅᓂᒃᑳᑲᓐᓂᕈᓐᓇᖅᐱᑦ ᑖᑦᓱᒪ ᒥᑦᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᒍᓐᓇᑐᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᔅᓄᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑐᑭᓯᒋᐊᕋᕕᑦ ᐃᓱᒪᒋᔭᕋ ᐱᒻᒪᕆᐅᒻᒪᑦ ᖃᓄᖅ 

ᑮᓇᐅᔭᐃᑦ ᑭᓱᒧᑦ ᑐᕌᖓᔪᔅᓴᐅᑕᐅᒻᒪᖔᑕ ᑖᓐᓇ ᐃᓂᓪᓚᖓᓂ ᐊᖏᕈᑎᐅᑉ ᑮᓇᐅᔭᖃᖅᑎᑦᓯᓂᕐᒧᑦ 

ᐱᓕᕆᐊᖑᔪᓂᒃ ᐊᒻᒪ ᑭᐅᔭᕆᐊᖃᕐᓂᕐᓗ ᐋᖅᑭᒃᓯᒪᓂᖓᓂᑦ. ᓇᐅᑦᓯᖅᑐᖅᑕᐅᓂᖓ ᕿᒥᕐᕈᔭᐅᓂᖓᓂ ᑖᒃᑯᐊ 

ᐃᓗᓕᑯᓗᖏᑦ ᐱᔪᓐᓇᖅᑕᒃᑲ ᑕᐃᒪᐃᒍᒪᓐᓂᕈᔅᓯ. ᐱᒻᒪᕆᐅᓱᒋᓪᓚᕆᑉᑲᑦᑎᒍᑦᑕᐅ ᑮᓇᐅᔭᐃᑦ ᑐᕌᖓᒋᐊᖃᕐᒪᑕ 

ᑐᕌᖓᑎᑕᐅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᓕᐊᓇᐃᑦ ᐊᖏᖅᓯᒪᓂᐊᕋᕕᑦ ᑕᒪᑐᒧᖓ ᑕᒪᒃᑯᐊ 

ᒪᓕᒋᐊᖃᕐᓂᓯ ᒪᓕᑦᑐᒍ ᐊᒻᒪᑦᑕᐅᖅ ᖃᓄᖅ ᐊᑦᑐᐃᕙᑦᑎᒋᓐᓂᖏᑦ ᐱᓕᕆᐊᔅᓴᖏᑕ ᑐᓴᐅᒪᑎᑦᓱᒍᑎᐅᕙᑦᑐᓂᒃ 

ᑭᒃᑯᓕᒫᓂᒃ ᐅᕙᑉᑎᓂᓪᓗ. ᐃᒻᒪᖃ ᑕᐃᒪᓐᓇᑦᑕᐅ ᐊᖏᖅᓯᒪᒍᓐᓇᕈᔅᓯ ᑐᓴᕋᔅᓴᐃᑦ ᑐᓴᕋᑦᓴᐃᑦ 

ᐊᑐᐃᓐᓇᐅᒍᓐᓇᕐᓗᑎᑦ ᐃᓪᓗᖃᖅᑎᑦᓯᑲᐃᓐᓇᕐᓂᐅᕙᑦᑐᑦ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᒪᐃᒍᓐᓇᑦᓯᐊᖅᐳᒍᑦ. 

ᑐᓴᕋᔅᓴᑲᓐᓂᕐᓂᑦ ᐊᑐᐃᓇᖃᑦᑎᑦᓯᓗᑕ ᑐᔅᓯᕋᕈᑎᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖑᖅᑰᖅᐳᑦ ᐊᐱᖅᑯᑎᒋᔪᒫᕐᓂᐊᓚᐅᖅᑕᒃᑲ ᐅᐱᒋᔪᒪᓪᓗᒋᑦ 

ᐃᓄᓕᕆᔨᒃᑯᑦ. ᐱᓗᐊᖅᑐᒥᑦ ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ ᑮᓇᐅᔭᖃᖅᑎᑦᓯᒍᓇᕐᓂᖓ ᐊᑭᑐᔫᑎᓄᑦ 

ᐃᓪᓗᖃᖅᑎᑦᑎᑲᐃᓐᓇᕐᓂᕐᒧᑦ ᑐᕌᖓᒍᓐᓇᖅᑐᓂᑦ. ᒪᑯᐊ ᑭᙳᖅᑕᐅᓪᓚᕆᖃᑦᑕᖅᓯᒪᒻᒪᑕ ᐊᕐᕌᒍᒐᓴᐅᓕᖅᑐᓄᑦ. 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᑕᒫᑦᓯᐊᖅ ᐱᕙᓪᓕᐊᓂᕗᑦ ᐃᑲᔪᖅᑐᐃᓂᕆᔭᕗᑦ ᓄᓇᓕᑦᑎᓐᓂ ᐃᑲᔪᖅᑕᐅᖁᓪᓗᒋᑦ ᓄᓇᖃᖅᑎᐅᔪᑦ. ᐊᒃᓱᑦ, 

ᐱᒻᒪᕆᐊᓘᒻᒪᑦ. ᐱᓕᕆᑦᓯᐊᖅᓯᒪᔪᓰᓛᓕᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᓂᑦ, ᒥᔅ ᐳᕉᔅᑐ. ᐃᓄᓕᕆᔨᒃᑯᑦ ᐃᓚᒋᐊᖁᔭᐅᔪᑦ $2.4−ᒥᓕᐊᓐ 

ᑮᓇᐅᔭᓂᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐱᐊᓂᒃᑲᑦᑎᒍᑦ, ᐃᓄᓕᕆᔨᒃᑯᑦ. ᓄᖅᑲᐅᓯᕈᑎᑎᑦ ᒥᓂᔅᑕ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑎᐊᖅᑯᖓ ᑖᓐᓇ ᑲᔪᓯᑎᑕᐅᒻᒪᑦ 

ᐊᒻᒪᓗ ᐊᓪᓚᕕᓐᓂᑦ ᐱᓕᕆᖃᑦᑕᖅᑐᐃᑦ ᖁᔭᓐᓇᒦᖅᑲᒃᑲ ᐊᒻᒪᓗ ᓇᓗᓇᐃᖅᓯᑦᑎᐊᕐᓗᖓ ᑕᐃᓐᓇ 

ᑮᓇᐅᔭᓕᐅᖅᑎᐅᙱᑦᑐᓄᑦ ᑐᔅᓯᕋᐅᑎᐅᖃᑦᑕᕐᖓᑦ $100-ᒥᓕᐊᓐ ᑮᓇᐅᔭᑦ, ᕼᐃ, $1−ᒥᓕᐊᓐ ᑮᓇᐅᔭᑦ, 

ᒪᒥᐊᓇᖅ. ᑕᐃᒪ ᐃᓚᒋᐊᕐᖓᑦ $500,000-ᓂᑦ ᑖᓐᓇ $1.5−ᒥᓕᐊᓐᕈᓐᓂᐊᓕᑕᐃᓐᓇᖅᑯᖅ. ᐅᖃᑲᒻᒪᖅᑲᐅᒐᒃᑯ 

ᐅᓇᐅᙱᑦᑐᖅ $100-ᒥᓕᐊᓐ ᑮᓇᐅᔭᑦ. ᖁᔭᓐᓇᒦᖅᑐᖓ ᐃᖅᑲᓇᐃᔭᖅᑎᓂᑦ ᐸᕐᓈᕆᖃᖅᓯᒪᔪᓂᒃ ᐊᒻᒪᓗ ᑖᒃᑯᐊ 

ᐸᕐᓇᐅᑎᒧᑦ ᐃᓚᓕᐅᑎᒃᑲᓂᕐᓂᐊᓕᕐᒥᒻᒪᑕ ᐊᐅᓚᔾᔪᑎᔅᓴᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐅᑎᕐᕕᒋᓚᖓᒐᑦᑎᒍᑦ. ᒪᒥᐊᓇᖅ. ᖁᔭᓐᓇᒦᒃ. 

ᒥᓂᔅᑕ ᑭᒃᑰᓂᖏᑦ ᐱᓕᕆᔨᑎᑦ ᐅᖃᓚᐅᕐᓗᖏᑦ ᒪᑐᐃᕈᑎᓅᕐᓂᐊᖅᐳᑦ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᔮᑭ ᐳᕋᐃᔅ, ᐊᖓᔪᖅᑳᖅ 

ᓯᓚᑦᑐᖅᓴᕐᕕᒻᒧᑦ ᐊᒻᒪᓗ ᐊᓅᔅ ᕘᒪ, ᐸᕐᓇᐃᔨᐅᔪᖅ ᐊᑭᑐᔫᑎᓄᑦ. (ᑐᓵᔨᑎᒍᑦ) ᐃᒃᓯᕙᐅᑕᖅ ᑲᑎᒪᔨᕋᓛᑦ 

ᖁᕕᐊᓱᑉᐳᖓ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 2025-2026 ᐊᑭᑐᔫᑎᓄᑦ ᓇᓚᐅᑦᑖᖅᓯᒪᔭᖏᓐᓂ.  

 

ᓯᓚᑦᑐᖅᓴᕐᕕᒃᑯᑦ $2.3−ᒥᓕᐊᓐ ᑮᓇᐅᔭᑦ ᐊᕐᕌᒍᒧᑦ ᐊᒡᒍᑐᖅᓯᒪᓂᖓ ᐃᒪᐃᓕᖓᕗᑦ. $500,000 ᒥᑭᔫᑎᓄᑦ 

ᐊᑭᑐᔫᑎᓄᑦ $1.5−ᒥᓕᐊᓐ ᑮᓇᐅᔭᑦ ᑕᒪᒃᑯᐊ ᐊᑐᖅᑕᐅᑦᓴᐃᓐᓇᕆᐊᖃᖅᑐᓄᑦ $300.000.00 

ᑐᓴᖅᑐᓕᕆᔾᔪᓯᐅᔪᓄᑦ ᓴᓇᒋᐊᓕᓐᓄᑦ. ᑮᓇᐅᔭᐃᑦ ᒥᑭᔫᑎᓅᖓᔪᑦ ᐃᑲᔪᖅᑐᐃᒍᑎᐅᕙᒻᒪᑕ ᓯᓚᑦᑐᖅᓴᕐᕕᒃᑯᓐᓂᑦ 

ᖃᐅᑕᒫᑦ ᐊᐅᓚᔾᔪᑎᒋᒋᐊᓕᖏᓐᓄᑦ, ᓄᓇᒃᑰᕈᑎᑖᕐᓂᕐᒧᑦ, ᐃᓪᓗᕈᓯᓄᑦ, ᐊᒻᒪ ᐱᖁᑎᐅᔭᕆᐊᓕᓐᓄᑦ. 

 

2025-2026, ᓯᓚᑦᑐᓴᕐᕕᒃᑯᑦ ᓇᓗᓇᐃᕆᓯᒪᕗᑦ ᑮᓇᐅᔭᐃᑦ ᐊᑐᖅᑕᐅᖁᓪᓗᒋᑦ ᑕᒪᒃᑯᓄᖓ 

ᓇᓕᐊᓐᓄᕈᑕᐅᒍᓐᓇᖅᑐᓄᑦ ᐱᖁᑎᓄᑦ, ᓄᓇᓕᓐᓂ ᐋᖅᑭᒋᐊᕈᑎᑦᓵᕐᔪᓄᓪᓗ ᓄᓇᓕᒐᓴᐅᔪᓂᑦ ᓄᓇᕗᒻᒥ, ᐊᒻᒪ 

ᐃᑲᔪᖅᑐᐃᒍᑎᑦᓴᐅᖁᓪᓗᒍ ᐊᐅᓚᔾᔪᑎᓄᑦ ᓂᐅᕕᕈᑎᐅᒋᐊᓕᓐᓂ ᐊᕐᕌᒍᒥ. 

 

ᐊᖏᓂᖅᐹᖑᓂᐊᖅᑐᖅ ᐊᑭᑐᔫᑎᓂᑦ ᑕᒪᒃᑯᐊ ᐊᑐᖅᑕᐅᑦᓴᐃᓐᓇᕆᐊᖃᖅᑐᓄᑦ, ᑕᒪᒃᑯᐊ ᓯᓚᑦᑐᖅᓴᕐᕕᒃᑯᓄᑦ 

ᐊᑐᖅᓯᐊᕐᔫᒥᑲᓐᓂᕈᑕᐅᕙᒻᒪᑕ ᐃᓪᓘᓕᖅᑐᓂᑦ ᓴᓇᒋᐊᒋᐊᓕᕐᓂᑦ ᑭᖑᕝᕕᕆᐊᓕᓐᓂᑦ. ᓯᓚᑦᑐᖅᓴᕐᕕᒃᑯᑦ 

ᓇᓗᓇᐃᕆᓯᒪᔪᑦ ᑮᓇᐅᔭᓂᑦ ᐋᖅᑭᒋᐊᕈᑎᑦᓴᓂᑦ ᐊᕐᕕᐊᓂ, ᖃᒪᓂᖅᑐᐊᒥ, ᐃᖃᓗᒃᑑᑦᓯᐊᕐᒥ, ᐃᖃᓗᓐᓂ, 

ᑲᖏᖅᖠᓂᕐᒥᓪᓗ. ᐊᒥᐊᒃᑯᖏᑦ ᑮᓇᐅᔭᑦ ᐊᑐᖅᑕᐅᓂᐊᕐᓗᑎᒃ ᑐᓴᐊᕕᓐᓇᖅᑐᒃᑯᑦ ᓴᓇᒋᐊᕆᐊᓕᓐᓂᑦ, 

ᐊᐅᓚᓂᖓᓂ ᐊᕐᕌᒍᒥ. ᐊᑐᓂᑦ ᐃᓕᓐᓂᐊᕐᓇᐅᔪᖅ ᐊᓂᒍᖅᑕᕌᖓᑦ ᓯᓚᑦᑐᖅᓴᕐᕕᒃᑯᑦ ᐊᖏᓪᓕᒋᐊᕆᑦᓴᐃᓐᓇᕐᒪᑕ 

ᑐᓴᖅᑐᓕᕆᔾᔪᑎᒥᐅᔪᒥᑦ ᐃᓕᓴᐅᑎᒋᕙᑦᑕᒥᓐᓄᑦ. 

 

ᓯᓚᑦᑐᖅᓴᕐᕕᒃᑯᑦ ᑮᓇᐅᔭᖅᑑᑎᖃᐃᓐᓇᖅᐳᑦ ᑭᖑᕝᕖᕙᔅᓱᑎᒃ ᓄᑖᖑᕆᐊᕆᕙᔅᓱᑎᓪᓗ ᑖᑉᑯᓇᓂ 

ᐱᕚᓪᓕᕈᑎᐅᓂᐊᖅᑐᓂᑦ ᐃᓕᓐᓂᐊᖅᑎᓄᑦ. ᖄᒃᑲᓐᓂᐊᒍᑦ, ᑕᒪᒃᑯᐊ ᓂᐅᕕᕆᐊᓖᑦ ᐱᓕᕆᐊᒃᓴᓄᑦ 

ᓯᓚᑦᑐᖅᓴᕐᕕᒻᒥ. ᐊᖏᖅᑕᐅᒍᑎᒃ ᑖᒃᑯᐊ ᑐᓴᑦᑎᓕᕆᔾᔪᓯᐅᓰᑦ ᑮᓇᐅᔭᐃᑦ, ᐃᑲᔪᖅᑐᐃᒍᑎᓂᐅᓂᐊᕐᒥᔪᑦ 

ᓯᓚᑦᑐᖅᓴᕐᕕᒃᑯᑦ ᑲᓲᒪᓕᕈᓐᓇᖁᓪᓗᒋᑦ ᑲᓇᐅᕆ ᑲᓇᑕᒥ ᖃᐅᔨᓴᖅᑎᓄᑦ ᐃᓕᓐᓂᐊᖅᑐᓕᕆᓂᕐᒧᓪᓗ 

ᐱᔨᑦᓯᖅᑎᒃᑯᓐᓄᑦ, ᐃᓕᓐᓂᐊᖅᑐᓕᕆᓂᕐᒧᓪᓗ ᐱᔨᑦᓯᖅᑎᒃᑯᓐᓄᑦ. ᑖᒃᑯᐊ ᐊᑭᑐᔫᑎᓄᑦ ᐸᕐᓇᐅᑏᑦ 2025-2026ᒧᑦ.  

ᖁᕕᐊᓱᑐᐃᓐᓇᖅᐳᖓ ᑭᐅᓇᓱᓐᓂᐊᕆᐊᒥ ᐊᐱᖅᑯᑎᒋᔭᔅᓯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕈᑎᑕᖃᖅᐸ ᑲᑎᒪᔨᐊᓛᓄᑦ. ᒪᑐᐃᕈᑎᖅᓴᖃᖅᐹ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᑉᐳᖓ ᒪᑐᐃᕈᑎᑦᓴᖃᕆᐊᒥᒃ. ᑭᒡᒐᑐᖅᑏᑦ 

ᑲᑎᒪᔨᐊᓛᑦ ᓄᓇᓕᓐᓂ, ᐱᕙᓪᓕᐊᔪᓕᕆᓂᕐᒧᓪᓗ. ᑲᑎᒪᔨᐊᓛᑦ ᑕᒪᕐᒥᑦ ᐃᓱᒪᑦᓴᖅᓯᐅᐸᓪᓕᐊᓕᖅᑎᓪᓗᒋᑦ 2025-

2026 ᐊᑯᑦᑐᔫᑎᓄᑦ ᐊᑐᖅᑕᐅᒍᒪᔪᓂᑦ ᓯᓚᑦᑐᓴᕐᕕᒻᒧᑦ. ᓯᓚᑦᑐᓴᕐᕕᒃᑯᑦ ᐊᑐᓕᖁᔮᑦ ᐊᑭᑐᔫᑎᓄᑦ 2025-2026ᒧᑦ, 

$2.3 ᒥᓕᐊᓐᒥᑦ ᓱᖁᓯᖅᓯᒪᖏᓪᓚᑦ.  

 

ᑮᓇᐅᔭᖅᑐᕈᑏᑦ ᑐᖅᑯᖅᑕᐅᓂᐊᖅᓱᑎᑦ ᐱᖓᓱᓄᑦ. ᒥᑭᔫᑎᓄᑦ, ᐊᑭᑐᔫᑎᓄᑦ ᐊᑐᖅᑕᐅᑦᓴᐃᓇᕐᓂᐊᖅᑐᑦ, 

ᑐᓴᖅᑐᓕᕆᔾᔪᓯᐅᔪᓂᓪᓗ ᓄᓇᕗᒻᒥ. ᑮᓇᐅᔭᐃᑦ ᑐᒃᓯᕋᕈᑎᐅᔪᑦ ᒪᓕᑐᐃᓐᓇᖅᑐᑦ ᐊᕐᕌᒍ ᐱᖓᓱᓂᑦ. ᑎᑎᕋᖅᓯᒪᔪᑦ 

ᖃᐃᑕᐅᓯᒪᔪᑦ ᒐᕙᒪᒃᑯᓐᓂᑦ ᑕᑯᑎᓯᒪᕗᑦ, ᓄᓇᒃᑰᕈᑎᓂᑦ ᐱᖁᑎᓂᓪᓗ ᓂᐅᕕᖅᑕᐅᔪᒫᖅᑐᓂᑦ ᓯᓚᑦᑐᓴᕐᕕᒃᑯᑦ 

ᐊᑭᑐᓗᐊᖏᑦᑐᓄᑦ ᑐᕌᖓᔪᓄᑦ. 

 

ᓄᓇᓕᓐᓂ ᓄᓇᕗᒻᒥ ᐃᓐᓇᕐᓄᑦ ᐱᑐᖃᐅᒻᒪᑕ ᓄᑖᖑᕆᐊᖅᑕᐅᑦᓴᐃᓐᓇᕆᐊᖃᖅᐸᑦᑐᑎᒃ, ᐃᓐᓇᐃᑦ 

ᐃᓕᓐᓂᐊᖃᑕᐅᒍᓐᓇᖁᓪᓗᒋᑦ, ᖁᑦᓯᓂᑦᓴᒥᓪᓗ ᐃᓕᓐᓂᐊᖁᓪᓗᒋᑦ. ᓄᓇᓖᑦ ᓇᐅᑦᓯᖅᑐᖅᓯᒪᕗᑦ ᐊᒥᓱᑦ ᐃᓐᓇᕐᓄᑦ 

ᐃᓕᓴᕐᕖᑦ ᓄᓇᓕᓐᓂᑦ ᓄᑖᖑᕆᐊᖅᑕᐅᔪᒫᕐᓂᐊᖅᓯᒪᔪᑦ, ᐊᑐᖅᑕᐅᑦᓴᐃᓐᓇᕐᓂᐊᖅᑐᓂᑦ ᐊᕐᕌᒍᒧᑦ. 

 

ᑲᑎᒪᔩᑦ ᑲᔪᖏᖅᓴᐃᕗᑦ ᓱᓴᕐᕕᒃᑯᑦ ᓄᓇᓕᓐᓂ ᑭᒡᒐᑐᖅᑐᓂᑦ ᐱᓕᕆᖃᑎᖃᑦᓯᐊᖁᓪᓗᒋᑦ ᐃᓱᒫᓗᑕᐅᔪᓂᑦ 

ᑖᒃᑯᓄᖓ ᐃᒡᓗᓂᑦ. ᑲᑎᒪᔨᕋᓛᑦ ᖁᕕᐊᓱᑉᐳᑦ ᓯᓚᑦᑐᓴᕐᕕᒃᑯᑦ ᓄᑖᖑᕆᐊᑦᓴᐃᓇᕐᒪᑕ ᓄᓇᓕᓐᓂ, ᐃᓐᓇᕐᓄᑦ 

ᐃᓕᓴᕐᕖᑦ ᐅᖅᓱᐊᓗᖃᐅᑎᖏᓐᓂᑦ ᐊᒻᒪ ᑯᕕᔪᖃᖃᑦᑕᖁᓇᒍ. ᓄᖅᑲᕈᑎᐅᓲᖑᒻᒪᑕ ᐃᓕᓐᓂᐊᖅᑐᓄᑦ. 

 

ᐃᓱᒫᓘᑎᖃᖅᓯᒪᕗᑦ ᑲᑎᒪᔨᐊᓛᑦ ᐱᕙᓪᓕᐊᓯᒪᙱᓗᐊᕐᓂᖓ ᖁᔭᓐᓇᒦᒃ ᐃᔅᓯᕙᐅᑕᖅ, ᐊᒻᒪ ᓯᕗᓂᐊᓂ 

ᒥᓂᔅᑕᐅᓚᐅᖅᑐᑦ. ᐊᒻᒪᓗ ᑲᑎᒪᔨᕆᔭᖏᑕ ᓄᓇᕗᑦ ᓯᓚᑦᑐᓴᕐᕕᒃᑯᑦ. ᐱᓕᕆᖃᑎᖃᖅᓱᑎᒃ ᐋᖅᑮᒍᑎᒃ 

ᓴᓇᒋᐊᓕᓐᓂᑦ ᐊᒻᒪᓗ ᐊᑐᐃᓐᓇᖃᖅᑎᑦᓯᓗᑎᒃ ᐅᖁᒪᐃᑦᑐᕐᓂᐅᑎᓂᑦ, ᐅᔭᕋᕐᓂᐊᓂᕐᒧᑦ, ᓴᓇᔨᐅᓂᕐᒧᑦ 

ᓄᓇᓕᐸᐅᔭᐃᑦ ᓯᓚᑎᖏᓐᓂ. ᖃᕆᑕᐅᔭᒃᑯᑦ ᐃᓕᓐᓂᐊᕐᓂᖅ ᐱᒃᑯᒥᒋᔭᐅᕙᓪᓕᐊᒻᒪᑦ ᐊᑐᖅᑕᐅᕙᓪᓕᐊᑐᓂᓗ 

ᐃᓕᓐᓂᐊᓂᕐᒧᑦ, ᐱᓕᒻᒪᑦᓴᓂᕐᒧᑦ ᐃᓐᓇᕐᓄᑦ.  

 

ᑲᑎᒪᔨᕋᓛᑦ ᓂᕆᐅᑉᐳᑦ ᑐᓴᖅᑎᑕᐅᓂᐊᕐᓂᕐᒥᓂᑦ ᓯᓚᑦᑐᓴᕐᕕᒃᑯᑦ ᐊᑯᓂᒃᑯᑦ ᐸᕐᓇᐅᑎᒥᓐᓂᑦ 

ᑐᓴᖅᑐᓕᕆᔾᔪᓯᐅᓯᓂᑦ, ᖃᓄᕐᓗ ᑮᓇᐅᔭᐃᑦ ᑐᖅᑯᖅᑕᐅᓂᐊᕐᒪᖔᑕ ᐊᕐᕌᒎᓂᐊᖅᑐᒥᑦ. ᑲᑎᒪᔩᑦ ᐃᑲᔪᖅᑐᐃᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ ᐊᖏᓪᓕᒋᐊᖅᑕᐅᖁᓪᓗᒋᑦ ᐃᓕᓐᓂᐊᖅᑕᐅᕙᑦᑐᑦ, ᐃᓕᓴᐅᑏᓪᓗ ᐊᑐᖅᑕᐅᔪᓐᓇᓕᕐᓗᑎᒃ 

ᖃᕆᑕᐅᔭᒃᑯᑦ. ᖁᕕᐊᓱᑉᐳᓪᓗ ᐃᓚᖏᑦ ᓄᓇᕗᒻᒥ ᑲᑎᒪᔨᐊᓛᑦ ᑲᓱᖅᓯᒪᓕᕐᒪᑕ ᑲᓇᐅᕆ ᑲᓇᑕᒥ 

ᖃᐅᔨᓴᖅᑎᒃᑯᓐᓄᑦ, ᐊᒻᒪᓗ ᑖᒃᑯᐊ ᑕᓪᓕᒪᒃᑲᓐᓃᑦ ᐊᑐᕈᒫᕐᓂᐊᒪᔾᔪᒃ ᐅᑭᐅᑦ ᑕᓪᓕᒪᓄᑦ. ᑖᒃᑯᐊ ᐃᓱᓕᑉᐳᑦ 

ᒪᑐᐃᕈᑎᒃᑲ 2025-2026 ᐊᑭᑐᔫᑎᓄᑦ ᓯᓚᑦᑐᖅᓴᕐᕕᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖕ. ᓄᓇᕗᑦ ᓯᓚᑦᑐᓴᕐᕕᒃᑯᑦ ᐅᓪᓗᑐᖃᐅᓕᕇᕐᒪᑦ. ᑐᒃᓯᕌᕈᑕᐅᔪᑦ ᐊᑭᑐᔫᑎᓄᑦ 

$3.3 ᒥᓕᐊᖅ. ᐊᐱᖅᑯᑏᓐ. $2.3 ᒥᓕᐊᓐ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑐᐊᒥᒃ ᐊᐱᖅᑯᑎᖃᖅᑐᖓ. ᓄᑖᒥᒃ ᐃᓕᓐᓂᐊᕐᕕᔾᔪᐊᑦᓴᒥᒃ 

ᑕᓗᕐᔪᐊᓂ. ᓂᓐᓂᐅᓗᐊᖅᑐᓂᑦ, ᓂᓐᓂᐅᓗᖓᒋᔾᔫᒥᖃᑦᑕᖁᑉᓗᒋᑦ ᓇᑦᓯᓕᒻᒥ ᐃᓕᓐᓂᐊᕐᕕᖓᓐᓂ. ᑖᓐᓇ 

ᐊᐱᖅᑯᑎᒋᑐᐃᓐᓇᖅᑕᕋᓕ, ᐊᓯᔾᔨᖅᑕᐅᔪᒫᕐᓂᐊᖅᐹ ᐃᒡᓗ, ᐃᒡᓪᓗᑦᓴᖅ ᐅᕝᕙᓗ ᓇᒦᒍᒫᕋᔭᕐᓂᖓ. ᑖᓐᓇ ᓄᑖᖅ 

ᐃᓕᓐᓂᐊᕐᕕᐊᓗ ᐱᐊᓂᑦᑕᐅᓯᒪᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐄ, ᑖᓐᓇ ᑕᐃᒫ 

ᐸᕐᓈᕆᔭᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᑐᐊᖑᖅᑲᐅᒻᒪᑦ ᐊᐱᖅᑯᑎᔅᓴᕋ. 

ᑲᑎᒪᔨᐅᖃᑎᓐᓄᑦ ᐊᐱᖅᓱᖅᑐᖃᓕᕐᓕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. ᑭᖑᓪᓕᐅᓕᕐᒥᒍᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᒋᑦ ᒥᓂᔅᑕ, ᐱᓕᕆᔨᑎᓪᓗ. ᐱᒋᐊᖅᑳᕈᒪᔪᖓ 

ᓯᓚᑦᑐᓴᕐᕕᐅᑉ ᐊᑭᑐᔪᖅᑐᕈᑎᔅᓴᖏᓐᓂᑦ. ᖃᑦᑏᑦ ᓄᓇᓕᓐᓂ ᐃᓐᓇᐃᑦ ᐃᓕᓴᕕᖏᑦ ᖃᐅᔨᓴᖅᑕᐅᓯᒪᕙᑦ 

ᐱᐅᒻᒪᖔᑕ, ᐱᐅᒍᓐᓃᕐᒪᖔᑕᓘᓐᓃᑦ. 2024ᒥ ᓇᓕᓐᐊᓂ ᐳᓛᕆᐊᕐᓂᖅᑲᑦ ᓄᓇᓕᓐᓄᑦ, ᐊᒻᒪ 2024-25ᒥ. 

ᓇᓕᐊᓐᓄ ᐳᓛᕆᐊᓛᕇᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) 

ᖃᓄᐃᔅᓴᖏᒃᑯᕕᑦ, ᒥᔅᑕ ᕘᒪᒧᑦ ᑭᐅᔭᐅᑎᓐᓂᐊᕋᒃᑯ, ᑖᓐᓇ ᓄᓇᓕᓐᓅᖃᑦᑕᓲᖑᒻᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕘᒪ. 

 

ᕘᒪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᔨᓗ ᐊᐱᕆᕋᑖᕐᖓᑦ ᑕᐃᒫᒃ. ᐳᓛᕆᐊᖅᓯᒪᔭᒃᑲ ᐃᓪᓗᓕᒑᕐᔪᒃ, 

ᐅᖅᓱᖅᑑᖅ, ᐃᑲᓗᑦᑑᑦᑎᐊᖅ ᑕᕝᕙᓂ ᐊᕐᕌᒍᒥ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒍᒪᔪᖓ ᓇᓕᐊ ᓄᓇᓖᑦ ᐳᓛᕆᐊᖅᑕᐅᓛᕐᒥᒻᒪᖔᑕ 

2025ᖑᓕᖅᑲᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᑦᓴᖏᒃᑯᕕᑦ, ᒥᔅᑕ ᕘᒪ, ᑖᔅᓱᒥᖓ 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᕆᑦ, ᒥᔅᑕ ᕘᒪ. 

 

ᕘᒪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᔨᓗ ᐊᐱᕆᕋᑖᖅᑐᖅ. 2025ᖑᓕᖅᑲᑦ, ᐸᕐᓇᖅᑐᒍᑦ 

ᐳᓛᕆᐊᓛᕐᓗᑕ ᖃᒪᓂᑦᑐᐊᒧᑦ, ᐊᕐᕕᐊᑦ, ᓴᓂᕋᔭᖅ, ᐊᒻᒪᓗ ᖃᖏᖅᑐᒑᐱᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ 

ᐊᐱᕆᕋᑖᖅᑐᖅ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑕᐃᒐᕕᐅᒃ, ᑕᐃᖃᓯᐅᑎᒐᕕᐅᒃ ᓴᓂᕋᔭᒃ. 

ᓯᓚᑦᑐᓴᕐᕕᖓ ᑕᐃᓐᓇ, ᐃᓐᓇᐃᑦ ᐃᓕᓴᕕᖓ ᑕᐃᑲᓂ ᓄᑖᒥᑦ ᐱᑖᕆᐊᖃᓕᕐᖓᑦ ᐃᓐᓇᐃᑦ ᐃᓕᓴᕕᖓᓂᒃ.  

ᐅᓪᓗᒥᒧᓪᓕ ᑕᐃᒪ. ᐃᔅᓯᕙᐅᑖᖅ, ᖃᑦᑏᑦ ᓄᓇᓕᓐᓂ ᐃᓐᓇᐃᑦ ᐃᓕᓴᕕᖏᑦ ᓇᓗᓇᐃᖅᑕᐅᓯᒪᕙᑦ ᐃᓪᓗᖓ 

ᓈᒻᒪᙱᓗᐊᓕᖅᑐᒋᔭᐅᓪᓗᓂ, ᐊᑦᑎᓗᐊᖅᑐᒋᔭᐅᓕᖅᑐᓂᑦ ᐱᐅᒋᐊᖃᕐᓂᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᖃᓄᐃᑦᓴᖏᒃᑯᕕᑦ, ᑐᖏᓕᕋ 

ᐊᖓᔪᖅᑳᖅ ᑖᔅᓱᒥᖓ ᓇᓗᓇᐃᔨᐊᑦᑎᐊᒃᑲᐅᓂᖅᓴᐅᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐃᔅ ᑲᔪᓯᒋᐊᕆᑦ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᕋᑖᕐᖓᑦ ᑕᐃᒫᒃ. ᓯᓚᑦᑐᓴᕐᕕᒃ  

ᖃᐅᔨᒪᔪᑦ. ᐊᓯᓂᑦᑕᐅᒋᐊᖃᓕᕐᖓᑕ ᖃᑦᑎᒻᒪᕇᒃᑭᐊᖅ ᐃᓐᓇᐃᑦ ᐃᓕᓴᕕᖏᑦ, ᓴᓇᒋᐊᖅᑕᐅᒋᐊᖃᖅᑐᑎᓪᓗ. 

ᓯᓚᑦᑐᓴᕐᕕᒃᑰᓪᓗᑕᓕ ᖁᓕᓂᑦ ᐃᓐᓇᐃᑦ ᐃᓕᓴᕕᖏᓐᓂᑦ ᐊᓯᓂᑦᑕᐅᖁᔨᒐᔭᖅᑐᒍᑦ. ᑖᒃᑯᐊ ᐱᔾᔪᑎᖃᖅᑐᐃᑦ 

ᐅᑯᓂᖓ; ᓄᓇᕗᑦ ᓯᓚᑦᑐᓴᕐᕕᒃᑯᑦ ᖃᐅᔨᓴᕐᓂᕆᓯᒪᔭᖏᓐᓂᑦ ᒐᕙᒪᐅᔪᔪᓄᑦ ᓴᖅᑭᑦᑎᓚᐅᖅᓯᒪᒻᒪᑕ. ᐊᒻᒪᓗ 

ᐊᑭᑐᔪᖅᑐᖅᑐᓕᕆᔨᕗᑦ ᐳᓛᕆᐊᖃᑦᑕᖅᓯᒪᓂᕋᖅᑐᓂ ᐅᖃᖅᑲᐅᒻᒪᑦ.  

 

ᓯᓚᑦᑐᓴᕐᕕᒃᑯᑯᐊ ᑎᑎᕋᖅᓯᒪᔪᐃᑦ ᐊᓯᓂᑦᑕᐅᒋᐊᓕᓐᓂᑦ, ᒫᓐᓇ ᖁᓕᐅᓕᖅᑐᐃᑦ ᐊᓯᓂᑦᑕᐅᒋᐊᖃᖅᑐᒋᔭᕗᑦ. 

ᐊᑕᐅᑦᑎᒃᑯᑦ ᑖᒃᑯᐊ ᑎᑎᖅᑲᒨᕐᓗᒋᑦ ᓴᖅᑭᕈᒪᓛᖅᑕᕗᑦ ᐊᐅᓚᑦᑎᔨᐅᖃᑕᐅᓲᓄᑦ, 

ᑮᓇᐅᔭᖃᖅᑎᑦᑎᔨᐅᖃᑕᐅᓲᓄᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᓂᕋᔭᖅ, ᐃᓐᓇᐃᑦ ᐃᓕᓴᕕᖓᑦ ᐊᑦᑎᓗᐊᕆᕙᑦᑕᐅᖅ 

ᐱᐅᔭᕆᐊᖃᕐᓂᖓ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᑦ ᐊᔾᔨᒌᖏᑦᑑᑕᐅᒻᒪᑕ 

ᖃᓄᐃᑦᑑᓂᖏᑦ. ᑕᐃᓐᓇᓕ ᓴᓂᕋᔭᒻᒦᑦᑐᖅ ᐊᓯᔾᔨᖅᑕᐅᕙᓪᓕᐊᓂᕐᒧᑦ ᐸᕐᓈᕆᔭᐅᓯᒪᔫᒐᓗᐊᖅ. 

ᐊᓯᔾᔨᖅᑕᐅᓂᖓᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᑖᓐᓇ ᐸᕐᓈᕆᔭᐅᓯᒪᓕᕐᒪᑦ. ᐄ, ᑕᐃᒪ, ᐃᒪᓐᓇ 

ᑭᖑᓪᓕᖅᐹᖑᓗᒍᖅᑯᖃᐃ, ᑭᖑᓪᓕᐹᖏᒃᑲᓗᐊᕐᓗᒍ. ᐅᓪᓗᑯᑖᖑᓲᔭᕐᒪᑦ. ᑕᐃᒪ, ᑕᒪᑐᒧᖓ ᐊᑯᓂᐅᔪᒧᑦ 

ᐸᕐᓇᐅᑎᖃᖃᑦᑕᕐᒥᒐᔅᓯ. ᑕᒪᒃᑯᐊ ᐊᖏᔫᑏᑦᑕᐅᖅ ᐸᕐᓇᐅᑕᐅᖃᑦᑕᖅᑎᒡᓗᒋᑦ. ᑕᐃᒪᓕᑭᐊᖅ ᑕᒪᒃᑯᐊ 

ᐃᓂᑭᓗᐊᖅᑐᐃᒡᓗ, ᒪᑯᐊᓗ ᓄᑕᐅᖏᓗᐊᓕᕐᓂᑯᐃᑦ ᓄᑖᖑᕆᐊᖅᑕᐅᖃᑦᑕᖅᑎᒡᓗᒋᑦ. 

 

ᖃᓄᕐᓕ ᑕᐃᒪ ᓯᓚᑦᑐᖅᓴᕕᓕᕆᔨᒃᑯᑦ, ᖃᓄᖅ ᐃᓕᓴᖅᓯᓯᒪᕙᑦ. ᑖᓐᓇ ᐅᖃᖅᑲᐅᒐᕕᑦ, ᓴᓂᕋᔭᒎᖅ 

ᐸᕐᓇᐅᑕᐅᓯᒪᓕᕐᒪᑦ. ᑕᕝᕙᓂ ᐸᕐᓇᐅᑕᐅᓯᒪᔪᓂᑦ ᐊᕐᕌᒎ ᐊᒡᒋᖅᑐᓂᑦ. ᐅᖃᕈᓐᓇᖅᐲᑦ, ᖃᖓ 

ᐋᖅᑭᒋᐊᖅᑕᐅᔪᓐᓇᕋᔭᕐᒪᖔᑦ ᑖᓐᓇ ᓴᓂᕋᔭᒥ ᓯᓚᑦᑐᖅᓴᕐᕕᐅᔪᖅ. ᑖᓐᓇᓗ ᑭᖑᓪᓕᖅᐹᖑᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐃᓱᒪᒋᐊᕐᓗᑕ 

ᑕᐃᒃᑯᐊ ᓴᓂᕋᔭᑑᖏᑦᑐᖅ ᐊᓯᔾᔨᖅᑕᐅᒋᐊᓖᑦ ᐃᓐᓇᐃᑦ ᐃᓕᓐᓂᐊᕐᕕᖏᑦ, ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᐃᓚᒋᐊᕆᐊᓖᑦ ᐃᓕᓐᓂᐊᕕᔅᓴᒥᑦ ᐃᓚᒃᑲᓐᓂᕈᓐᓇᖁᓪᓗᒋᑦ.  

 

ᐊᔾᔨᒌᖏᑦᑑᑕᐅᓂᖏᓄᑦ, ᑮᓇᐅᔭᓂᓪᓗ ᑐᔅᓯᕋᕆᐊᖃᕐᓂᕗᑦ. ᐅᓇᑦᑕᐅᖅ ᒐᕙᒪᒃᑯᓐᓄᑑᖏᑦᑐᖅ ᑮᓇᐅᔭᓂᑦ 

ᑐᔅᓯᕋᒃᑲᓐᓂᕆᐊᖃᕐᓂᕆᖃᑦᑕᖅᑕᕗᑦ. ᐃᑲᔪᕈᒪᔪᖅᑕᖃᕐᓂᖃᕐᓘᓐᓃᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. ᒪᑯᐊ 

ᐃᓱᒪᒋᒋᐊᕆᐊᖃᑦᑕᕐᖓᑕ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᒋᐊᒋᐊᖃᕐᓂᕐᒧᑦ ᐸᕐᓈᕆᔭᖃᕐᓂᐊᕈᑦᑕ, ᓄᑖᕐᒥᓪᓗ ᐸᕐᓈᕆᔭᖃᖅᐸᓪᓕᐊᒐᓱᐊᖅᑎᓪᓗᒋᑦ. ᑖᒃᑯᐊ 

ᐊᔾᔨᒌᖏᑦᑑᑕᐅᖃᑦᑕᕐᖓᑕ. ᓴᓇᔭᐅᑦᑕᐅᑎᒋᒐᔭᕐᒪᖔᕐᓗ, ᐃᒫᒃ ᓇᓗᓇᖃᑦᑕᕐᖓᑕ. ᑕᐃᒫᒃ ᑮᓇᐅᔭᒧᑦ 

ᓴᓇᒋᐊᕈᑎᔅᓴᓂᑦ ᑐᔅᓯᕋᐅᑎᓕᐅᓗᐊᖃᑦᑕᖅᑐᒍᑦ, ᐃᓛ ᐃᓐᓇᐃᑦ ᐃᓕᓐᓂᐊᕐᕕᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ, ᑭᖑᓪᓕᐅᓕᕐᒥᔪᖅ ᑎᑎᕋᖅᓯᒪᔭᓐᓂ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ, ᐱᓕᕆᔨᑎᓪᓗ. ᑲᑎᒪᔨᕋᓛᑦ ᐃᔅᓯᕙᐅᑕᖓᑕ 

ᒪᑐᐃᖅᓯᒍᑎᒋᖅᑲᐅᔭᖓᓂ ᖁᓪᓕᖅᐹᒥ. ᐅᕙᓂ, ᒪᓕᒐᓕᐅᖅᑏᒡᒎᖅ ᖁᓅᒻᒥᕈᔪᖃᑦᑕᖅᓯᒪᒻᒪᑕ 

ᐱᕙᓪᓕᐊᑎᑦᑎᖏᔅᓯᒪᔭᕆᔭᖏᓐᓄᑦ ᒥᓂᔅᑕᐅ, ᓯᕗᓂᕆᓯᒪᔭᖓᑕᓗ ᒥᓂᔅᑕᐅᖃᑦᑕᖅᓯᒪᔪᐃᑦ. 

 

ᐱᖁᑎᕐᔪᐊᖅᑖᖑᔭᕆᐊᓕᓐᓂᑦ, ᐃᓕᓐᓂᐊᑎᑦᑎᕕᔅᓴᐅᒐᔭᖅᑐᓂᑦ ᐅᖁᒪᐃᑦᑐᓂᑦ ᐊᖁᒋᐅᖅᓴᓂᒥᑦ, 

ᐅᔭᕋᕐᓂᐊᖅᑐᓕᕆᓂᕐᒥᓘ ᓴᖅᑭᖅᓯᒋᐊᖃᖅᓯᒪᓕᕋᓗᐊᕐᖓᑕ. ᐱᕙᓪᓕᐊᒐᓛᔅᓯᒪᕚᑦ ᓄᓇᕗᑦ ᓯᓚᑦᑐᓴᕐᕕᒃᑰᑦ 

ᓴᓇᑐᓕᖅᓴᕕᒻᒥᑦ ᓴᖅᑭᖅᓯᒐᓱᐊᕐᓗᑎᒃ?  

 

ᒥᓂᔅᑕᐅᖃᑦᑕᓚᐅᖅᓯᒪᔪᖅ ᖃᕐᕕᐅᑎᓪᓗᒍ ᖃᒪᓂᑦᑐᐊᒨᓚᐅᖅᓯᒪᒻᒪᑦ. ᐃᓐᓇᐃ ᐃᓕᓴᕕᖓᓂᒃ ᑕᑯᑎᔪᒐᒃᑯ, 

ᐃᓪᓗᕈᓯᕐᒥᓪᓗ ᐊᑐᖅᑕᐅᖏᑦᑎᐊᒻᒪᕆᑦᑐᖃᖅᑐᓂ. ᑕᐃᑲ ᐊᑲᐅᓪᓚᕆᓐᓂᐊᔪᔪᖅ ᐅᖁᒪᐃᑦᑐᓄᑦ 

ᐊᖁᒋᐅᖅᓴᕕᐅᑉᐸᑦ. ᓄᓇᕘ ᓯᓚᑦᑐᓴᕐᕕᒃ ᑕᒪᐅᖔ ᑐᕌᖅᐸᓪᓕᐊᒍᓐᓇᓕᖅᑳ, ᐊᑭᑐᔪᖅᑐᕈᑎᔅᓴᖏᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᐃᓕᓐᓂᐊᑎᑦᑎᒐᓱᐊᕐᓂᕐᒧᑦ ᓇᒥᓕᒫᖅ ᓄᓇᓕᓐᓂ ᐸᕐᓇᕆᔭᖃᕈᒪᑦᑎᐊᖃᑦᑕᖅᑐᐃᑦ ᐃᓐᓇᐃᑦ ᐃᓕᓐᓂᐊᕐᑯᖏᑦ 

ᐱᓗᐊᖅᑐᒥᒃ ᖃᑦᑎᒻᒪᕇᒃᑭᐊᖅ ᐃᓪᓗᕈᓰᑦ ᐊᑐᖅᑕᐅᖃᑦᑕᖏᒻᒪᑕ. 

 

ᑭᓯᐊᓂ ᑮᓇᐅᔭᖅᑐᕐᓂᖓᓄᑦ ᐊᒻᒪ ᑮᓇᐅᔭᓂᑦ ᑭᓯᐊᓂ ᑐᔅᓯᕋᖅᑐᑎᒃ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᐃᓕᓐᓂᐊᖅᑎᒐᓱᐊᕈᑎᔅᓴᓂᑦ ᑲᒪᒋᐊᖃᖅᐸᒻᒪᑕ ᓯᕗᓂᐊᒍᑦ. ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᕕᖏᑦᑕ 

ᑮᓇᐅᔭᑐᐊᕆᖏᑕᖏᓐᓂᑦ ᒪᑯᐊ ᐅᔭᓐᓂᐊᖅᑏᓪᓘᓐᓃᑦ ᐃᑲᔪᕈᒪᓐᓂᖅᑲᑕ ᐅᕝᕙᓗ ᑮᓇᐅᔭᓕᐅᖅᑎᐅᖏᑦᑐᐃᑦ 

ᐃᓕᓐᓂᐊᑎᑦᑎᓂᕐᒧᑦ ᓴᖅᑮᒋᐊᕈᒪᓐᓂᖅᑲᑕ. ᐅᕝᕙᓗ ᒐᕙᒪᒃᑯᑦ ᑎᒍᒥᐊᖅᑕᖏᑦ ᐊᔾᔨᒌᖏᑦᑑᑕᓂᑦ 

ᐃᓕᓐᓂᐊᑎᑦᑎᓂᕐᒧᑦ ᐸᕐᓈᕆᔭᐅᖃᕈᒪᓐᓂᖅᑲᑕ ᐃᓐᓇᐃᑦ ᐃᓕᓐᓂᐊᕐᕕᖏᑦ, ᐸᕐᓇᐅᑎᓕᐅᖅᐸᓪᓕᐊᓕᖅᐸᑦᑐᑦ. 

ᐊᒻᒪᓗ ᐊᖏᖃᑎᒌᒍᒻᒥᑦ ᖃᑦᑎᑦ ᐊᕐᕌᒍᓂ ᓴᖅᑭᔮᖅᑎᑦᑎᒍᓐᓇᕐᒪᖔᑕ.  

 

ᑖᒃᑯᐊ ᐃᓱᒪᒋᒃᑲᓐᓂᕆᐊᖃᖅᑐᐃᑦ ᑕᕝᕙᑦᑕᐅᑎᒋᑦ ᐸᕐᓈᕆᒐᔅᓴᐅᖃᑦᑕᖏᒻᒪᑦ ᐃᓕᓐᓂᐊᖁᑎᔅᓴᓂᒃ ᓄᓇᓕᐅᑉ 

ᐃᓗᐊᓂ ᐊᑐᐃᓐᓇᐅᒪᑦᑎᐊᖃᑕ ᐸᕐᓈᕆᔭᐅᓯᖃᖅᐸᑕ ᑲᔪᓯᓂᖃᑦᑎᐊᕈᓐᓇᕋᓗᐊᖅᑐᑎᒃ. 

 

ᑭᓯᐊᓂ ᖃᓄᐃᔅᓴᖏᒃᑯᕕᑦ ᐊᖓᔪᖅᑳᖓ ᓇᓗᓇᐃᖅᓯᒋᐊᒃᑲᓐᓂᕈᓐᓇᕐᒥᔪᖅ ᐸᕐᓇᔅᓯᒪᔪᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᐃᒫᒃ ᐊᐱᖅᓱᕐᖓᑦ. ᒥᓂᔅᑕᐅᑉ 

ᐅᖃᐅᓯᕆᕋᑖᖅᑕᖓ ᐃᓚᒋᐊᕐᓗᒍ. 

 

ᓯᓚᑦᑐᓴᕐᕕᒃᑯᑦ ᐊᐅᓚᑦᑎᔨᐅᖃᑦᑕᐅᔪᓂᑦ ᐱᓕᕆᖃᑎᖃᖅᑐᑦ ᑮᓇᐅᔭᖅᓯᐅᒃᑲᓐᓂᕋᓱᐊᖅᑐᑎᒃ, ᐅᕙᒍᑦ 

ᐊᐅᓚᑉᐸᑦᑕᖏᓐᓂᑦ ᐱᓕᒻᒪᔅᓴᕐᓂᕆᕙᑦᑕᖏᓐᓂᑦ. ᐅᑯᐊ ᐅᖃᐅᑎᒍᓐᓇᑕᒃᑲ, ᑲᑎᒪᕐᔪᐊᕐᕕᒃ ᓯᓚᑦᑐᓴᕐᕕᒃ ᐊᑐᖅᑐᒋᑦ 

ᐊᐅᓚᒍᑎᖏᑦ ᑮᓇᐅᔭᖏᑦ ᐱᓕᕆᖃᑦᑕᓯᒪᔪᒍᑦ ᓴᓇᔪᕈᕆᐅᖅᓴᑎᑦᑎᒍᓐᓇᕋᔭᖅᑐᓂᒃ. 

 

ᑕᐃᒃᑯᐊ ᓇᓗᓇᐃᖅᓯᒪᔭᖏᑦ ᒪᓕᒐᓕᐅᖅᑎᐅᑉ ᐱᒋᐊᖅᑎᓯᒪᖏᑕᕋᓗᐊᕗᑦ ᓱᓕ ᖃᐅᔨᓴᕋᓱᑦᑕᕗᑦ ᖃᓄᖅ 

ᐃᖅᑲᓇᐃᔭᖅᑐᓕᕆᔨᒃᑯᑎᒍᓪᓗ ᓴᖅᑭᕈᓐᓇᕋᔭᕐᒪᖔᑦᑎᒍ.  

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖁᒪᐃᑦᑐᓂ ᐊᖁᒋᐅᖅᓴᓂᖅ ᓄᓇᓯᐅᑎᓂᒃ ᐊᐱᖅᑯᑎᒋᕋᑖᕐᖓᒍ. ᐊᕐᕌᓂ ᑲᖏᖅᓯᓂᕐ ᓴᓇᑐᓕᖅᓴᕕᒃ, 

ᑎᑭᑎᑦᑎᒍᓐᓇᔪᔪᑦ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᓇᐅᔮᓂᑦ. ᑮᓇᐅᔭᖃᖅᑎᑕᐅᔪᔪᐃᑦ ᕼᐋᒻᒪᓚᒃᑯᑦ 

ᑮᓇᐅᔭᖅᓯᒥᓂᖓᓄᑦ.  

 

ᓯᓚᑦᑐᓴᕐᕕᒃᑯᑦ ᑕᐃᒪ ᐊᐅᓚᑦᑎᖃᑕᐅᓲᓂᑦ ᐱᓕᕆᖃᑎᖃᕈᒪᑦᑎᐊᖅᑐᑦ ᐱᓕᒻᒪᔅᓴᐃᓗᑎᒃ ᐱᓕᒻᒪᔅᓴᕈᑎᓂᒃ 

ᓴᖅᑭᖅᓯᓗᑎ.  

 

ᐊᒻᒪ ᓯᓚᑦᑐᓴᕐᕕᒻᒥᐅᑕᐃᑦᑕᐅᖅ ᓴᓇᔨᕐᔪᐊᖑᖃᑦᑕᖅᑐᓂᒃ ᐱᓕᕆᖃᑎᖃᕋᓱᐊᖏᓐᓇᐸᒻᒥᔪᐃᑦᑕᐅᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔭᐅᒐᒪ. ᐅᕙᓂ ᐅᖃᖃᑦᑕᖅᓯᒪᒐᒪ 

ᑲᑎᒪᕐᔪᐊᕕᒻᒥ, ᐊᑕᐅᓯᖅ ᑳᓐᑐᕌᒃᑕᐅᓯᒪᔪᖅ ᖃᒪᓂᑦᑐᐊᕐᒥ ᐲᑕ ᐊᒃᒡᐸᑕᐃᑎᖕᑯᖏ ᓯᓚᑖᓂᒃ 

ᑮᓇᐅᔭᖅᓯᐊᕆᐊᖃᔪᒻᒪᑕ. ᓴᓇᑐᓕᖅᓴᕕᒻᒥ ᓴᖅᑭᖅᓯᓂᐊᕐᓗᑎᒃ. 

 

ᐊᐳᖅᑕᕈᑎᑐᐃᓐᓇᓪᓚᕆᓐᓅᖃᑦᑕᓚᐅᖅᓯᒪᒻᒪᑕ, ᐱᐅᔪᓂᓪᓗ ᓄᓇᕗᑦ ᓯᓚᑦᑐᓴᕐᕕᒃᑯᓐᓂ ᓴᖅᑭᑕᐅᔪᖃᕋᔪᒐᓂ. 

ᐊᔾᔨᒌᖏᑦᑑᓂᒃ ᑐᓴᖃᑦᑕᓕᕋᒪ, ᐃᓛᒃ, ᑭᐅᔭᐅᖃᑦᑕᓕᕋᒪ. ᓯᓚᑦᑐᓴᕐᕕᒃᑰᖃᑦᑕᖅᑯᑦ, ᓇᒻᒥᓂᖃᐅᑎᓕᓐᓂ 

ᐱᓕᕆᖃᑎᖃᕈᒪᑦᑕᖅᑯᑦ ᐊᐅᓚᑦᑎᔨᐅᖃᑕᐅᔪᓂᓪᓗ. ᑕᐃᒪᐃᒍᓐᓇᔪᔫᒐᓗᐊᑦ ᑕᐃᒪᐃᔪᙱᒻᒪᑕ. ᖃᓄᖅᑕᐃᒪ 

ᒥᓂᔅᑕ ᐅᖃᐅᔾᔨᒍᓐᓇᖅᑲ ᑕᒪᓐᓇ ᐊᓯᔾᔨᓂᐊᕐᓂᕋᕐᓗᓂᐅᒃ ᐊᒻᒪᓗ ᓴᖅᑭᕐᓚᕆᓛᕐᓂᐊᕐᓂᕋᐃᓗᓂ, 

ᓴᖅᑭᖅᑕᐅᒐᓱᑦᑐᒥᓂᕐᓂ.  

 

ᒥᓂᔅᑕ ᓯᕗᓪᓕᐅᖃᑦᑕᖅᓯᒪᔪᓄᑦ ᓴᖅᑭᖅᑕᐅᒍᓐᓇᖅᓯᒪᖏᑦᑐᓂᒃ. ᑕᐃᒪᓕ ᖃᓄᖅ ᐅᑉᐱᕈᓱᓕᕈᓐᓇᖅᑭᑕ 

ᑕᐃᒪᐃᒃᑲᓐᓂᑐᐃᓐᓇᔾᔮᖏᓐᓂᐊᕐᓂᕋᓗᒍ−ᓂᐊᖅᑐᒋᓪᓗᒍᐃᓛᒃ. ᐃᑲᔪᖅᑕᐅᒍᓐᓇᖃᑦᑕᔪᔪᑦ ᖃᒪᓂ’ᑐᐊᕐᒥ 

ᓴᓇᔨᕈᕆᐅᖅᓴᑎᑦᑎᒍᓐᓇᔪᓪᓗᑎᒃ, ᑖᓐᓇ ᑲᑕᑐᐃᓐᓇᓚᐅᖅᓯᒪᒻᒪᑦ. ᖁᔭᓐᓇᒦᒃ, ᐃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᕿᐱᓗᒍᒪᓗᑕ 

ᐃᓕᓐᓂᐊᖅᑎᑦᑎᒍᒪᖏᓐᓂᕋᐃᓪᓗᑕ ᐅᖃᐅᓯᖃᖏᑦᑐᒍᑦ ᑭᓯᐊᓂ ᑲᔪᓯᑎᑦᑎᒋᐊᒃᑲᓐᓂᕈᒪᔪᒍᑦ 

ᐃᓕᓐᓂᐊᕋᔅᓴᐅᒍᓐᓇᖅᑐᓂᒃ ᓄᓇᓕᐅᑉ ᐃᓗᐊᓂ. ᑲᔪᓯᓂᖃᑦᑎᐊᖅᓯᒪᓐᓂᕐᒪᖔᑕ ᐅᖃᖃᑎᒌᓐᓂᒃᑯᑦ 

ᐸᕐᓇᖃᑎᒌᓐᓂᒃᑯᑦ ᑕᕝᕘᓇ ᖃᓄᖅᑑᑲᓐᓂᕆᐊᖃᒃᑲᓂᖅᓯᒪᕙᓗᑦᑐᒦᓃᑦ ᓇᓗᓇᖏᑦᑑᒐᓗᐊᖅ. 

 

ᑐᓴᐅᒪᔭᒃᑯᓪᓕ ᑭᓯᐊᓂ ᑲᖏᓂᖅᓯᓂᕐᒥᓪᓗ ᑕᐃᒪᐃᑦᑐᑦ ᐊᔾᔨᒋᖏᑦᑑᑕᓂᒃ ᐃᓕᓐᓂᐊᕋᔅᓴᖁᑎᖃᖅᐸᒥᒻᒪᑕ ᑕᐃᒃᑰᓇ 

ᐊᓪᓚᕝᕕᖓᒍᑦ ᐱᓕᕆᖃᑎᖃᒃᑲᓐᓂᕆᐊᖅᓯᒪᒻᒪᖔᑕ ᑐᑭᓯᐅᒪᖏᑦᑐᖓ. ᑭᓯᐊᓂ ᑕᐃᒃᑯᐊᑦᑕᐅᖅ ᐸᕐᓇᖃᑎᒋᓗᒋᑦ 

ᐊᑲᐅᓂᖅᓴᐅᒐᔭᖅᑐᒥᓂᐅᔮᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᙵ. ᑭᖑᓪᓕᕐᓕ ᐊᐱᖅᑯᑎᒋᓕᖅᑲᕋ. 

ᓯᓚᑦᑐᓴᕐᕕᐅᒃ 20265-2026-ᒧᑦ ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕ $500,000-ᓂᑦ ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ. 

ᐊᒻᒪ ᑎᑎᖅᑲᐃᑦ ᓇᓗᓇᐃᖅᓯᓯᒪᒻᒪᑕ, ᐃᖏᕐᕋᓲᑦ ᐱᖃᑕᐅᓪᓗᑎᒃ ᓄᓇᒃᑰᕈᑏᑦ ᓂᐅᕕᐊᖑᓛᕐᖓᑕᒎᑦ ᐃᓚᖏᓐᓄᑦ 

ᑮᓇᐅᔭᓄᑦ. ᖃᓄᐃᑦᑐᓂᒃ ᓄᓇᒃᑰᕈᑎᓂ ᓂᐅᕕᕋᔭᕐᖓᑕ? ᑭᓱᒧᓪᓗ ᐊᑐᖅᑕᐅᖃᑦᑕᕋᔭᖅᑲᑦ? ᐊᒻᒪᓗ 

ᓇᓕᐊᓐᓅᕋᔭᖅᑲᑦ ᓄᓇᓕᓐᓄ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᖅᓯᒪᔫᒃ ᓄᓇᓯᐅᑏᒃ ᐃᖃᓗᓐᓄᑦ, 

ᒪᒥᐊᓇᖅ. ᐅᑯᐊᓕ 2024-2025-ᒦᔅᓯᒪᔫᒃ. ᐅᑯᐊ ᒪᕐᕉᒃ ᐸᕐᓈᕆᔭᐅᓯᒪᔪᖅ ᐊᑕᐅᓯᖅ, ᐃᓕᓐᓂᐊᖅᑎᓄᑦ 

ᐅᓯᑲᖅᑕᐅᑎᐅᒐᔭᖅᑐᖅ ᐃᖃᓗᑦᑑᑦᑎᐊᕐᒥ. ᐊᒻᒪᓗ ᐊᑕᐅᓯᖅ ᐃᓕᓐᓂᐊᖅᑎᓄᑦ ᐱᖅᑯᓯᓕᕆᕕᒃᑯᓐᓂᑦ ᑕᑉᐱᑲᓂ 

ᑲᖏᖅᑐᒑᐱᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓅᙱᓂᑦᑎᓐᓂ. ᓯᕿᙳᔭᖅ ᑕᑯᓐᓇᖅᑐᒍ, ᐃᒃᓯᕙᐅᑕᐅᓂᕋ ᐊᑐᖅᑐᒍ 

ᐅᓪᓗᒥ, ᐱᔭᕇᕐᓂᐊᕋᑦᑎᒍᑦ ᐃᓄᓕᕆᔨᒃᑯᑦ ᐱᔭᕇᑦᑕᖅᑯᒍᑦ ᑕᕝᕙᖓᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᓴᕐᕕᒃᑰᓚᒋᐊᖃᖅᐸᓪᓚᐃᕋᑖᕋᓗᐊᕋᕕᑦ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᑐᙵᓱᒋᑦ. ᐆᒥᖓ ᐊᐱᖅᑯᑎᖃᕈᒪᓪᓗ ᓴᓪᓕᕐᒥ ᑕᐃᒪ ᐃᓕᓐᓂᐊᕐᕕᖓ 

ᐲᔭᖅᑕᐅᓯᒪᓂᐊᕐᒪᑦ ᐊᑐᒐᒃᓴᐅᖏᒻᒪᑦ. ᑖᒃᑯᐊ ᐃᓕᓐᓂᐊᖅᑐᐃᑦ ᓇᒥ ᐃᓂᖃᕐᓂᐊᖅᐸᑦ ᐃᓕᓐᓂᐊᕐᓇᐃᖅᓯᑉᐸᑦ, 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐊᖏᔪᖅᑳᖅ 

ᖃᓄᐃᔅᓴᖏᒃᑯᕕᑦ ᑭᐅᑦᑎᐊᕈᓐᓇᓂᖅᓴᖅ ᐊᐱᖅᑯᑎᒋᔭᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐊᐱᖅᑯᑎᖕᓄᑦ. ᐊᕐᕌᓂ ᓯᓚᑦᑐᓴᕐᕕᒃ ᐃᓕᓐᓂᐊᑎᑦᓯᔨᙳᖅᓴᓂᕐᒧᑦ 

ᐃᓕᓐᓂᐊᖅᑎᑦᓯᓂ ᑖᓐᓇ ᐱᐊᓂᒃᑕᐅᖕᒪᑦ ᐊᕐᕌᒎᔪᒥ. ᒫᓐᓇ ᐱᑕᖃᙱᑦᑐᖅ ᓄᓇᓕᖕᓂ ᐊᕐᕌᒎᔪᒥ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒋᔭᕗᑦ ᓄᑖᙳᖅᐸᓪᓕᐊᓂᖓ ᐱᐊᓂᒃᐸᓪᓕᐊᑎᓪᓗᒍ, ᐃᓕᓐᓂᐊᕐᕕᒃᓴᖅ 

ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᖓ ᐃᓕᓐᓂᐊᖅᑐᖃᔾᔮᔪᓐᓃᖅᑐᖅ ᐅᑭᐅᖑᔫᖅ? ᑕᐃᒃᑯᐊᓕ 

ᐃᖅᑲᓇᐃᔭᖅᑎᖏᑦ ᐃᖅᑲᓇᔭᕐᓂᐊᕋᓗᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑲᒻᒪᑉᐸᓪᓚᐃᒐᒪ ᓇᓕᐊᓐᓄᑦ ᓄᓇᓕᒻᒧᑦ 

ᐅᖃᐅᓯᖃᕐᒪᖔᖅ. ᐅᑯᐊ ᓴᓪᓕᒧ ᐃᓕᓐᓂᐊᖅᑐᖃᔾᔮᖏᔅᓯᒪᒋᐊ ᑕᕝᕙᓂ ᐸᕐᓈᕆᔭᐅᔪᖅ ᐃᓕᓐᓂᐊᖅᑐᖃᔾᔮᖏᑦᑐᖅ 

ᓴᓪᓕᓂ ᐊᒻᒪ ᓇᐅᔮᓂ ᑖᒃᑯᐊ ᐱᔭᕇᕐᓂᖃᖅᐸᓪᓕᐊᓕᓚᐅᖅᑐᐃᑦ ᐊᕐᕌᒍᑦ ᑎᓴᒪᖓᓐᓂ ᐃᓕᓴᐃᔨᐅᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᑯᒍ ᑖᓐᓇ ᐃᓐᓇᕐᓄᑦ 

ᐃᓕᓐᓂᐊᕐᕕᐅᓂᐊᖅᑐᖅ ᐱᐊᓂᒃᑕᐅᓂᐊᕐᒪᖔᖅ ᓴᓪᓕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖃᓄᐃᔅᓴᖏᒃᑯᕕᑦ ᒥᔅᑕ ᕘᒪᒧᑦ ᓇᓗᓇᐃᖅᓯᑦᑎᐊᕈᓐᓇᓂᖅᓴᖅ. ᑕᐃᓐᓇ ᐃᓐᓇᕐᓄᑦ 

ᐃᓕᓐᓂᐊᕐᕕᒃ ᓴᓇᔭᔪᖅ ᐊᕐᕌᒎᓂᐊᖅᑐᒥᒃ ᐱᔭᕇᕐᕕᔅᓴᖃᖅᑑᒐᓗᐊᖅ. ᑭᓯᐊᓂ ᖃᖓᒃᑯᓪᓚᕆᐅᒐᔭᕐᒪᖔᖅ 

(ᑐᓵᔨᑎᒎᓕᖅᑐᖅ) ᒥᔅᑕ ᕘᒪ, ᑭᐅᔪᓐᓇᖅᐸᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕘᒪ. 

 

ᕘᒪ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐄ’, ᑕᒡᕙᓂ ᐊᕐᕌᒎᔪᒥ ᓂᕆᐅᒋᔭᕗᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᕐᒥᑦ ᑐᓴᖅᑎᑕᐅᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕘᒪ, ᐅᓪᓗᖅ ᖃᖓ ᖃᖓᐅᓇᔭᕐᒪᖔᖅ. ᒥᔅᑕ ᕘᒪ. 

 

ᕘᒪ (ᑐᓵᔨᑎᒍᑦ): ᖁᔭᓐᓇᒦᒃ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᖃᖓ ᐱᐊᓂᓛᖅᐸ? ᒥᔅᑕ ᕘᒪ. 

 

ᕘᒪ (ᑐᓵᔨᑎᒍᑦ): ᒪᒥᐊᓇᖅ. ᐄ’, ᓯᕗᓪᓕᖅᐹᑦ ᐊᕐᕌᒎᔪᒥ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᓇᓗᓇᐃᔭᕐᒪᑕ. ᐆᒥᖓᓕ ᐊᐱᖅᑯᑎᖃᕈᒪᓕᕆᓪᓗᖓ. ᑕᐃᒪ 

ᓇᐅᔮᓂ ᐃᓕᓐᓂᐊᕐᕕᐅᔪᖅ ᓄᑕᐅᖏᑦᑐᒻᒪᕆᐅᖃᑕᐅᓕᕐᒪᑦ. ᑖᓐᓇ ᖃᓄᐃᓕᖓᓕᕐᒪᖔᖅ ᑐᑭᓯᔪᒪᔪᖓ, ᓇᒦᑉᐸ 

ᐸᕐᓇᐅᑕᐅᓯᒪᕙ ᐅᕝᕙᓗ ᓄᑖᖑᖅᑎᖅᑕᐅᓂᐊᖅᐸ? ᑐᓴᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓈᕆᔭᐅᔪᖅ ᒪᑐᖏᑦ ᐊᓯᔾᔨᖅᑕᐅᓗᑎᒃ, ᓇᑎᖓᓗ 

ᐊᒻᒪᓗ ᐃᒐᓛᖏᑦ ᐸᕐᓈᕆᔭᐅᔪᐃᑦ ᑲᒪᒋᔭᐅᕙᓪᓕᐊᓂᐊᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᑖᒥᑦ ᐱᔾᔮᖏᑦᑐᖅ ᐅᕝᕙᓗ ᓄᑖᖑᖅᑎᑕᐅᓪᓚᕆᓐᓂᐊᕐᒪᖔ ᓇᓗᓇᖅᑑ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇ ᐊᓯᔾᔨᖅᑕᐅᓂᐊᕐᓂᕐᒧᑦ ᐸᕐᓈᕆᔭᐅᖏᑦᑐᑦ 

ᓱᓕ. ᐋᖅᑭᒋᐊᕈᓐᓇᖅᑐᒃᑯᑦ ᓇᐅᒃᑯᑦ ᖃᓄᖅᑑᕋᓱᐊᖃᑦᑕᕐᖓᑕ ᐃᓐᓇᐃᑦ ᐃᓕᓐᓂᐊᕐᕕᖏᑦ. ᐃᓚᖏᑦ 

ᐱᑐᖃᐅᓗᐊᓕᕋᒥ ᐊᒻᒪᓗ ᖃᓄᖅᑑᖅᑕᐅᒐᓱᖃᑦᑕᕐᓂᖏᑦ ᑖᓐᓇ ᒫᓐᓇᒧᑦ ᐸᕐᓈᕆᔭᐅᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓇᕿᖃᑦᑕᕋᒃᑯᑦ ᓇᕿᑦᑕᕆᐊᖃᖏ. ᑖᒃᑯᐊ ᒥᑭᓐᓂᖅᓴᐃᑦ ᓄᓇᓖᑦ 

ᐃᓐᓇᕐᓄᑦ ᐃᓕᓐᓂᐊᕐᕖᑦ, ᐃᓱᒪᒋᔭᐅᓯᒪᖏᓛᑦ ᐊᖏᕐᕋᔾᔪᑎᑖᕆᐊᒃᓴᖅ? ᓲᕐᓗᒃ ᒥᒃᑎᒪᑕᓕ, ᖃᖅᑲᐅᑉ ᖄᖓᓃᒻᒪᑦ 

ᐃᓕᓐᓂᐊᕐᕕᒃ. ᑐᒃᓯᕌᕆᐅᔭᖃᑦᑕᖅᓯᒪᓪᓗᓂᓗ ᓄᓇᓕᖕᒥ ᐃᓕᓐᓂᐊᖅᑎᐅᔪᓂ ᑐᒃᓯᕌᕆᔭᐅᖃᑦᑕᖅᓯᒪᓂᑰᓪᓗᓂ. 

ᐊᒡᒑᖅ ᕙᓯᕋᓛᕐᒥᓪᓘᓐᓃᑦ ᐅᕝᕙᓘᓐᓃᑦ ᐃᖏᕐᕋᔪᓂᒥᒃ ᐃᓐᓇᕐᓄᑦ ᐊᐃᒃᖠᖃᑦᑕᕋᔭᖅᑐᓂᑦ ᐊᒻᒪ 

ᐊᖏᕐᕋᐅᔾᔭᖃᑦᑕᕋᔭᖅᑐᓂᒃ. ᑕᒪᓐᓇ ᐅᖃᐅᓯᐅᓯᒪᒻᒪᖔᑦ ᑐᓴᕈᒪᒐᓗᐊᖅᖢᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᕐᓈᕆᔭᐅᓯᒪᙱᑦᑐᑦ ᒫᓐᓇᒧᑦ, ᑭᓯᐊᓂ 

ᐃᓱᒪᒋᔭᐅᒋᐊᕐᓂᐊᖅᑯᖅ ᑖᓐᓇ ᓯᕗᓂᑦᑎᓐᓂᑦ. ᑭᓯᐊᓂ ᒫᓐᓇᒧᑦ ᐸᕐᓈᕆᔭᐅᓯᒪᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᐃᓕᓐᓂᐊᕈᒪᔪᑦ ᐅᓄᓐᓂᖅᓴᐅᖃᑦᑕᓪᓚᕆᒐᔭᖅᑐᑦ 

ᐃᓐᓇᖅᑑᑎᑕᖃᖅᐸᑦ ᐃᓐᓇᑯᓘᙱᑦᑐᓂᑦ ᐃᓐᓇ ᒪᒃᑯᓐᓂᖅᓵᕐᔪᒻᒥᑦ ᐃᓕᓐᓂᐊᖅᑎᓄᑦ. ᐊᒻᒪ ᐸᐃᕆᕕᖃᙱᓐᓂ 

ᐃᓕᓐᓂᐊᕐᕕᒻᒥ ᑕᒪᓐᓇᑦᑕᐅ ᐃᓕᓐᓂᐊᕋᓱᑦᑑᒐᓗᐊᓄᑦ ᑐᓗᖅᑕᕈᑕᐅᖃᑦᑕᕐᒪᑦ ᓯᓚᑦᑐᖅᓴᕐᕖᑦ ᑖᒃᑯᐊ 

ᒥᑭᓐᓂᖅᓴᐅᔪᑦ ᐸᐃᕆᕕᖃᐅᙱᒻᒪᑕ, ᑖᒃᑯᐊ ᐊᖏᓂᖅᓴᐃᑦ ᐸᐃᕆᕕᖃᐅᖅᖢᑎᒃ ᑕᒪᓐᓇ ᐅᖃᐅᓯᕆᓯᒪᕕᓯᐅᒃ 

ᒥᑭᓐᓂᖅᓴᐃᑦ ᐸᐃᕆᑦᑖᖅᑐᕈᓐᓇᕐᒪᖔᑕ ᐃᓕᓐᓂᐊᖅᑎᓄᑦ, ᐃᓕᓐᓂᐊᖅᑐᑦ ᐱᕚᓪᓕᓪᓚᕆᒃᑲᔭᕐᒪᑕ 

ᐱᔭᕇᖅᓯᕚᓪᓕᕈᓐᓇᑲᓐᓂᕐᓗᑎᑦ ᐃᓕᓐᓂᐊᖅᑕᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᒥᓕᒫᖅ ᐃᓱᒫᓘᑎᐅᖃᑦᑕᖅᑐᖅ ᓇᓗᓇᙱᑦᑐᖅ 

ᐃᓚᖏᑦ ᐊᑐᐃᓐᓇᖃᖅᐸᖏᒻᒪᑕ ᑭᓯᐊᓂ ᑖᓐᓇ ᐊᖓᔪᖅᑳᖅ ᓇᓗᓇᐃᖅᓯᑦᑎᐊᒃᑲᓐᓂᕈᓇᖅᑑᒐᓗᐊᖅ. ᑕᒪᓐᓇ 

ᑐᓴᓕᑕᐃᓐᓇᙱᒻᒪᑦ ᐃᓕᓐᓂᐊᖅᑎᓄᑦ. ᖃᓄᐃᔅᓴᖏᒃᑯᔅᓯ? ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᖅᓴᕐᓗ ᐊᒥᓱᐃᑦ ᐃᓐᓇᐅᒻᒪᑕ ᐃᑲᔪᖅᑐᖅᑕᐅᔪᑦ 

ᖁᕕᐊᓇᖅᑐᖅ ᐃᓚᒌᑦᑐᓄᑦ ᑖᒃᑯᐊ ᓄᓇᓖᑦ ᐃᓕᓐᓂᐊᕐᕖᑦ ᑎᑭᕋᕐᔪᐊᒥ ᐸᐃᕆᕕᔅᓴᒧᑦ ᐃᓂᖃᓚᐅᖅᑐᑦ. ᒫᓐᓇ 

ᐱᑕᖃᙱᒻᒪᑦ ᐊᑭᑐᔫᑏᑦ ᐃᓕᓐᓂᐊᕐᕖᑦ ᓴᓇᔭᐅᓂᖏᑦ ᑭᓯᐊᓂ ᖃᓄᑐᐃᓐᓇᖅ ᐸᐃᕆᕖᑦ ᐃᑲᔪᖅᑐᖃᑦᑕᖅᑕᕗᑦ 

ᑕᒪᓇ ᐊᑭᑐᔫᑎᓄᑦ ᑭᓯᐊᓂ ᐅᑕᖅᑭᔭᕆᐊᖃᖅᑎᓪᓗᑕ ᐱᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᐊᖓᔪᖅᑳᖅ ᑭᐅᒍᓐᓇᕋᕕᑦ. ᐊᓯᐊᒍᑦᑕᐅ ᐊᐱᕆᒃᑲᓂᕐᓗᖓ, 

ᐊᓯᐊᓂ ᐃᓕᓐᓂᐊᕐᕖᑦ ᒥᑭᓐᓂᖅᓴᐃᑦ ᓄᓇᓕᓐᓂᑦ ᖃᕋᓴᐅᔭᖃᑦᑎᐊᖃᑦᑕᖏᒻᒪᑕ ᐃᑭᐊᕐᕆᕕᖃᑦᑎᐊᖃᑦᑕᖏᒻᒪᑕ 

ᐃᑭᐊᖅᑭᔾᔪᑏᑦ, ᐃᓕᓐᓂᐊᑎᑦᑎᓇᓱᒃᖢᓂᓗ ᐊᑐᕆᐊᖃᓕᖅᑐᒍ ᐃᓕᓐᓂᐊᖅᑎᑦᑎᑦᑎᐊᕐᓇᖏᑦᑐᓪᓛᓘᕙᒃᖢᓂ 

ᑕᒪᒃᑯᐊ ᐋᖅᑭᒃᐹᓪᓕᕐᓂᐊᖅᐸᑦ ᐅᐊᔭᖃᙱᑦᑐᑦ ᐃᑭᐊᖅᑭᔾᔪᑏᑦ ᐊᒻᒪ ᒥᑭᓐᓂᖅᓴᐃᑦ ᐃᓕᓐᓂᐊᕐᕖᑦ ᖃᕋᓇᐅᔭᒃᑯᑦ 

ᐊᕙᓗᒥ ᑕᑯᓐᓈᕈᑎᑖᖅᑐᕐᓂᐊᕐᒪᖔᑕ ᖃᐅᔨᔪᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᖃᕋᓴᐅᔭᕐᒧᑦ ᖃᓄᒃᑲᓐᓂ 

ᐃᖏᕐᕋᑦᑎᐊᕈᓐᓇᓂᖅᓴᒥᑦ ᐃᓕᓐᓂᐊᖅᑎᓄᑦ ᑖᓐᓇ ᐃᓱᒫᓘᑎᐅᓕᑕᐃᓐᓇᖏᑦᑐᖅ ᑭᓯᐊᓂ ᑕᐃᒃᑯᐊ 

ᖃᓄᖅᑑᓯᒪᒻᒪᑕ ᐃᓐᓇᐃᑦ ᐃᓕᓐᓂᐊᕐᕕᖏᑦ ᒐᕙᒪᑐᖃᒃᑯᓪᓗ ᑮᓇᐅᔭᓂᑦ ᑕᒪᒃᑯᓂᖓ 

ᐊᑐᐃᓐᓇᖃᖅᑎᑦᑎᓯᒪᓂᖅᓴᐅᓯᒪᒻᒪᑕ ᐃᓕᓐᓂᐊᖅᑎᓄᑦ ᐊᑐᖅᑕᐅᔪᓐᓇᖅᑐᓂᒃ ᓄᓇᓖᑦ ᖃᑦᑎᒃᑭᐊᖅ 

ᓱᒃᑲᓕᓂᖅᓴᒥᑦ ᖃᕋᓴᐅᔭᕈᑎᒧᑦ ᐱᕙᓪᓕᐊᔪᑦ ᐊᒻᒪᓗ ᐊᓯᖏᑦ ᓄᓇᓖᑦ ᐱᔭᐅᕙᓪᓕᐊᓂᐊᖅᑐᐃᑦ. ᑖᒃᑯᐊ 

ᐃᓗᓕᑯᓗᖏ ᖃᓄᐃᑦᑐᓪᓚᕆᓐᓂᑦ ᑕᓚᕖᓴ ᐃᑭᐊᖅᑭᔾᔪᑎᒃᑰᕋᒃᓴᑦ ᐅᕝᕙᓘᓐᓃᑦ ᑕᑯᔅᓴᐅᑎᑦᑎᒍᑎᖏᑦ ᑭᓱᓂᑦ 

ᐱᓂᐊᕐᒪᖔᑖ ᒥᔅ ᕘᒪᓐ ᓇᓗᓇᐃᖅᓯᑦᑎᐊᕈᓐᓇᓂᖅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕘᒪ. 

ᕘᒪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐸᕐᓇᑦᓯᒪᔪᒍᑦ ᖃᕋᓴᐅᔭᑦ ᐃᑭᐊᖅᑭᔾᔪᑎᑉ ᐊᖅᑯᑎᐊ 

ᐋᖅᑭᒋᐊᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᓂ. ᑭᖑᓪᓕᖅᐹ ᐊᐱᕆᖅᑲᐅᒐᒃᑯ 

ᓄᓇᓯᐅᑏᑦ ᑖᒃᑯᐊ ᑐᓵᔩᑦ ᑐᓵᖅᑰᖅᑲᐅᖏᓐᓇᒃᑯ ᒥᓂᔅᑕ ᐅᖃᖅᑲᐅᕙ ᑖᒃᑯᐊ ᐱᖅᑯᓯᓕᕆᕝᕕᒃᑯᑦ ᑮᓇᐅᔭᖅᑖᖅ... 

ᑖᒃᑯᐊᑐᐊᖅ ᐱᓂᐊᖅᑐᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᖅ ᐅᓯᑲᑦᑕᐅᑎᒃᓴᖅ ᓄᓇᒃᑰᕈᑦ 

ᐃᖃᓗᑦᑑᑦᓯᐊᕐᒥ ᐊᒻᒪ ᐊᑕᐅᓯᖅ ᐱᖅᑯᓯᓕᕆᕕᒃᑯᓐᓄᑦ ᑖᓐᓇ ᓄᓇᒃᑰᕈᑦ ᐅᓯᑲᑦᑕᐅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓕᖅᑲᐃᑦ ᑕᑯᑉᓗᒋᑦ ᖃᒪᓂ’ᑐᐊᖅ ᐃᖃᓗᐃᓪᓗ 

ᐱᖃᓯᐅᑎᔪᑦ ᑕᒪᒃᑯᐊ ᐱᖁᑎᒃᓴᓄᑦ ᑖᒃᑯᐊ ᓄᓇᓖᓪᓕ ᒪᕐᕉᒃ ᖃᓄᐃᓕᕐᒥᒻᒪᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒫᓂ ᐊᕐᕌᒍᒥ ᐊᑐᖅᑕᑎᓐᓂ ᐱᔪᐃᑦ. ᑖᒃᑯᐊᓕ 

ᑐᔅᓯᕋᐅᑎᕗᑦ ᐊᕙᓂᒃᑯᓐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ ᐊᑕᐅᓯᒻᒥᒡᒎᖅ ᐊᐱᖅᑯᑎᑕᖃᕐᒪᑦ, ᑲᔪᓯᒋᑦ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᕐᓂᖃᔪᒻᒪᑦ ᐃᖃᓗᑦᑑᑦᑎᐊᖅ ᓯᓚᑦᑐᖅᓴᕐᕕᖓ, 

ᐃᒡᓗᓕᒑᕐᔫᑉ ᓯᓚᑦᑐᖅᓴᕐᕕᖓᓐ, ᐅᓂᒃᑳᓂᑦ ᐱᔪᓐᓇᕋᔭᖅᐱᑕ ᑕᐃᓐᓇ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᐊᖓᔪᖅᑳᖅ ᑖᔅᓱᒥᖓ 

ᓇᓗᓇᐃᖅᓯᑦᑎᐊᕈᓐᓇᓂᖅᓴᖅ ᖃᐅᔨᓴᖅᑕᐅᓂᖓᑕ ᖃᓄᐃᓕᖓᓐᓂᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ’, ᑭᖑᓪᓕᕐᒥ 

ᒐᕙᒪᐅᓚᐅᖅᑐᖅ ᓯᓚᑦᑐᖅᓴᕐᕕᒃᑯᑦ ᓴᖅᑭᑎᑦᓯᓚᐅᖅᓯᒪᒻᒪᑕ ᕿᒥᕐᕈᒍᑎᐅᓯᒪᔭᒥᓂᒃ ᐱᖁᑎᖏᓐᓂ. ᑕᐃᔅᓱᒪᓂᓂᑦ 

ᓯᓚᑦᑐᖅᓴᕐᕕᒃᑯᑦ ᐊᑭᑐᔫᑎᓂᒃ ᐸᕐᓇᐅᓂᒥᑦ ᐱᓕᕆᓯᒪᔪᖅ ᓄᓇᓖᑦ ᐊᕐᕕᑕᖅᑕᐅᓪᓗᑎᑦ ᐅᓂᒃᑳᓕᐅᖅᓱᑎᒃ 

ᐳᓚᕋᕐᓂᕆᕙᓚᐅᖅᑕᑎᓐᓄᑦ ᓄᓇᓕᓐᓂᑦ. ᒫᓐᓇ ᓯᓚᑦᑐᖅᓴᕐᕕᒃᑯᑦ ᐸᕐᓇᐅᑎᓕᐅᖅᓯᒪᒃᑲᓐᓂᙱᓚᑦ 

ᕿᒥᕐᕈᓂᒃᑲᓐᓂᐅᒐᔭᖅᑐᒧᑦ ᓱᓕ ᓄᑖᙳᕆᐊᔅᓴᐃᓐᓇᕋᓗᐊᖅᑕᕗᑦ ᑐᓴᕋᖁᑎᕗᑦ ᑕᒪᒃᑯᑎᒎᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᒥᔅ ᐳᕋᐃᔅ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐊᓪᓚᕝᕕᖓ 

ᐃᓚᒋᐊᕈᑎᔅᓴᐅᖁᔭᐅᔪᖅ $2.3−ᒥᓕᐊᓐ ᑮᓇᐅᔭᑦ. ᐊᖏᖅᐱᓯ? 

 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

62 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᐅᖅᑎ ᐊᖏᖅᐸᑦ ᐱᐊᓂᒃᑲᑦᑎᒍ ᓯᓚᑦᑐᖅᓴᕐᕕᒃᑯᑦ? ᒥᓂᔅᑕ 

ᓄᖅᑲᐅᓯᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᑕᐃᓐᓇᕆᕙᔅᓯ ᑖᒃᑯᐊᖓ ᑲᔪᓯᑎᑦᑎᒍᓐᓇᕋᔅᓯ 

ᐃᓐᓇᐃᑦ ᐃᓕᓐᓂᐊᕐᕕᖓᓐᓂ ᑐᔅᓯᕋᐅᑎᓕᐊᕆᔭᐅᓯᒪᔪᓂᒃ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑏᑦ ᐃᓐᓇᐃᑦ 

ᐃᓕᓐᓂᐊᕐᕕᖓᓐᓂ ᐸᕐᓈᕆᖃᖅᓯᒪᔪᐃᑦ ᐋᖅᑭᒋᐊᕈᑎᔅᓴᓄᑦ ᐊᐅᓚᔾᔪᑎᔅᓴᓄᓪᓗ ᐱᓕᕆᖃᑦᑕᖅᑐᐃᑦ 

ᖁᔭᓐᓇᒦᖅᑕᒃᑲ ᐊᒻᒪᓗ ᑲᔪᓯᑦᑎᐊᖁᒥᓇᓐᓂᐊᕆᕗᑦ ᑕᒪᒃᑯᐊ ᐸᕐᓈᕆᔭᐅᔪᑦ. ᖁᔭᓐᓇᒦᑐᐃᓐᓇᓕᖅᑯᖓ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓴᕆᓪᓗᒍ ᓯᕿᙳᔭᖅ ᐅᖓᑕᐅᔾᔨᓯᒪᓕᕐᖓᑦ. ᓄᖅᑲᐅᓯᕈᒪᓕᖅᓱᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᐃᖏᓪᓗᓯ. ᑲᑎᒪᔾᔪᑎᓂᒃ 20, ᑲᑎᒪᔩᑦ ᐅᓂᒃᑳᖏᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᑲᑎᒪᔨᐊᓚᑎᑦ ᐱᖁᔭᔅᓴᑦ 61 ᐱᐊᓂᕋᑖᕐᒪᑦ 

ᐱᕙᓪᓕᐊᓂᖏᓐᓂᒃ ᐅᓂᒃᑳᕈᒪᕗᑦ ᐊᒻᒪ ᐅᓂᒃᑳᖏᑦ ᑲᑎᒪᔨᐊᓛᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐱᖅᑕᐅᕙ? ᒥᔅᑕ ᐊᓇᕕᓗᒃ. ᐱᖁᔨᕗᖔᖅ ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᒋᐊᖅᑕᐅᔪᖅ ᑲᔪᓯᕗᖅ. ᐱᖓᔪᐊᓂᒃ ᐅᖃᓕᒫᖅᑕᐅᔪᔅᓴᑦ ᐱᖁᔭᔅᓴᐃᑦ, 22. ᑲᑎᒪᔾᔪᑎᔅᓴᑦ. ᐊᓪᓚᑦᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 



ᐊᐃᑉᐱᖅ, ᐅᑐᐱᕆ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 61 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>> ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑲᑎᒪᓂᖅ ᐃᒡᓗᒥ ᒪᑐᕗᖅ. ᑲᑎᒪᓂᐅᓂᐊᖅᑐᖅ ᖃᐅᑉᐸᑦ ᐱᖓᑦᑎᖅ, 

ᐊᑦᑑᕝᕙ 30, 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:13ᒧᐊᖅᑎᓪᓗᒍ



 

 

 


